
ᓄᓇᕗᑦ ᒪᓕᒐᓕᐅᕐᕕᖓ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ. 

 

>>ᑲᑎᒪᓂᖅ ᐱᒋᐊᖅᑐᖅ 9:04-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑎ. ᐱᒋᐊᓚᐅᖏᓂᑦᑎᓐᓂ ᒥᔅᑕ 

ᐃᐊᓕᐊᑦ ᑐᒃᓯᐊᑲᐃᓐᓇᖁᓪᓗᒍ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐅᓪᓛᑦᓯᐊᕙᒃᑯᑦ. ᑲᔪᓯᓚᐅᖏᓐᓂᑦᓯᓐᓂ 

ᑲᑎᒪᔾᔪᑎᒃᓴᓄᑦ ᐅᖃᐅᑎᒍᒪᒐᑦᓯ 

ᓇᓗᓇᐃᖅᓯᔾᔪᑎᒥᒃ ᐱᖅᑲᐅᒐᒪ ᐊᖏᕈᑕᐅᑎᓪᓗᒍ 

ᐱᖁᔭᒃᓴᖅ 35, ᑖᒃᑯᐊ ᐋᖅᑭᒋᐊᕈᑕᐅᓂᐊᖅᑐᑦ 

ᑐᐹᑯᓄᑦ ᐱᖁᔭᐃᑦ ᐊᑎᓕᐅᖅᑕᐅᓪᓗᑎᒃ ᓄᓇᕗᑦ 

ᑲᒥᓴᓇᖓᑕ ᑐᒡᓕᐊᓄᑦ 2012. 

 

ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᑦᑐᑦ ᐊᐅᓚᑦᓯᔩᑦ 

ᒐᕙᒪᐅᖃᑎᒌᑦᑐᓕᕆᓂᕐᒥᓪᓗ, ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 116 - 3(3): ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᑭᒡᒐᖅᑐᐃᓂᕐᒧᑦ ᐱᓇᓱᐊᒐᖅ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᐅᓪᓛᒃᑯᑦ. 

ᐅᓪᓛᑰᑦᑎᐊᖅᐸᑦᓯ ᐃᖃᓗᐃᑦ ᑲᓇᖕᓇᖓᓂᒥᐅᑕᐃᑦ 

ᐊᒻᒪ ᐃᖃᓗᖕᒥᐅᑦ, ᓄᓇᕗᑦᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᓪᓗᒥ 

ᓂᑯᕕᒋᐊᒃᓴᖅ ᐅᖃᐅᑎᓗᒋᑦ ᑲᑎᒪᔨᐅᖃᑎᒃᑲ 

ᑖᒃᑯᐊ ᓱᕈᓯᕐᓄᑦ ᐅᕕᒃᑲᓄᓪᓗ 

ᐊᔭᐅᖅᑐᐃᔨᐅᓂᐊᖅᑐᑦ ᒫᓐᓇ ᐱᓕᕆᐊᖑᖕᒪᑕ. 

ᑖᒃᑯᐊ ᓴᖅᑭᓐᓂᐊᖅᑕᒃᑲ ᐱᖁᔭᒃᓴᐃᑦ ᔫᓐᒥ. ᑖᒃᑯᐊ 

ᓯᕗᒧᐊᒍᑎᒋᓂᐊᖅᑕᕗᑦ ᑖᒃᑯᐊ 

ᐱᓕᕆᐊᕆᖅᑳᓚᐅᖅᑕᑦᑎᓐᓂ. ᑖᒃᑯᐊ 18 ᑕᖅᑭᑦ 

ᐊᑐᖅᑎᓪᓗᒋᑦ ᑖᒃᑯᐊ ᓱᕈᓯᕐᓂᒃ ᐃᑲᔪᖅᓱᐃᔩᑦ 

ᐊᒡᓚᒡᕕᖓᑦ ᐋᖅᑭᒃᓱᐃᓯᒪᖕᒪᑦᑕ ᐃᒪᓐᓇ 

ᑐᓐᖓᕕᐅᑦᓯᐊᕐᓂᐊᖅᑐᒥᒃ ᑖᓐᓇ ᒪᓕᒐᕐᓄᑦ 

ᐃᓕᓯᒪᔭᐅᑦᓯᐊᖁᓪᓗᒍ. ᐃᓚᓕᐅᑎᓗᒋᑦ ᑖᒃᑯᓄᖓ 

ᐋᖅᑭᒃᑕᐅᓯᒪᔪᓄᑦ ᓯᓚᕐᔪᐊᕐᒥ ᐱᔪᓐᓇᐅᑎᖏᓐᓄᑦ 

ᓱᕈᓯᕐᓂᒃ. 

 

ᐅᖃᖅᑎᑦᑎᔩ, ᓄᓇᕗᑦᒥᐅᑦ ᐋᔩᖃᑎᒌᒃᓯᒪᔭᕗᑦ 

ᐊᐱᕆᓪᓗᒋᑦ ᐅᑯᓂᖓ: 

 

 ᖃᓄᖅ ᐃᓄᐃᑦ ᐃᓅᓯᖏᓐᓂ ᐅᒃᐱᕆᔭᐅᔪᑦ 

ᒪᓕᒃᑕᐅᒍᓐᓇᖅᑲᑦ ᐃᓚᓕᐅᑎᔭᐅᓗᑎᒡᓗ 

ᓄᑖᓄᑦ ᓱᕈᓯᕐᓄᑦ ᐅᕕᒃᑲᓄᓪᓗ 

ᐃᑲᔪᖅᑐᐃᓂᕐᒧᑦ ᐱᖁᔭᕐᓄᑦ ᐊᒻᒪᓗ 

ᐱᓕᕆᖃᑎᒋᓗᒋᑦ ᑕᒪᒃᑯᐊ ᓱᕈᓯᕐᓄᑦ 

ᐅᕕᒃᑲᓄᓪᓗ ᑭᒡᒐᖅᑐᐃᔩᑦ? 

 

 ᑖᒃᑯᐊ ᓱᕈᓰᑦ ᐅᕕᒃᑲᓄᓪᓗ ᑭᒡᒐᖅᑐᐃᔩᑦ 

ᐃᒻᒥᒃᑰᕆᐊᖃᖅᐸᑦ ᓯᓚᑖᒍᑦ ᒪᓕᒐᓕᐅᕐᕕᐅᑉ? 

 

 ᖃᓄᐃᑦᑐᓂᒃ ᐱᓕᕆᐊᖃᕆᐊᖃᖅᐸᑦ ᑖᒃᑯᐊ 

ᐊᒡᓚᒡᕕᑦ? 

 

 ᑭᓱᒥᒃ ᑕᐃᔭᐅᔾᔪᓯᖃᕆᐊᖃᖅᐸ ᖃᓪᓗᓈᑐᑦ 

ᐃᓄᒃᑎᑐᓪᓗ. ᐊᒻᒪᓗ ᑕᒪᑐᒧᖓ 

ᑐᑭᖃᑦᓯᐊᖅᑐᒥᒃ? 

 

ᑖᒃᑯᐊ ᐃᑲᔪᖅᓱᐃᕕᐅᔪᖅ ᐱᓕᕆᔨᖏᓪᓗ 

ᐋᔩᖃᑎᖃᖅᓯᒪᔪᑦ ᐊᔾᔨᒌᖏᑦᑐᓂᒃ 

ᐃᓚᐅᓂᖃᖅᑐᓂᒃ ᑕᐃᒪᓐᖓᓂ ᓄᕕᐱᕆ 11  

ᐅᖄᓚᐅᑎᒃᑯᑦ ᐊᒻᒪᓗ ᑲᔪᓯᓯᒪᐃᓐᓇᖅᑐᑎᒃ 

ᑐᑭᒧᐊᒃᐸᓪᓕᐊᓪᓗᒍ ᑖᒃᑯᐊ ᑲᑎᒪᔩᑦ. 

ᑭᒡᒐᖅᑐᐃᔨᖃᖅᖢᑎᒃ ᖃᑦᓯᑲᓪᓚᖕᓂᒃ ᓄᓇᕗᑦ 

ᒐᕙᒪᖏᑕ ᐱᓕᕆᕕᖏᓐᓂᒃ, ᓄᓇᕗᑦ 

ᑎᒥᖁᑎᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᓪᓗ ᑖᒃᑯᐊ 

ᒪᓕᖁᓪᓗᒋᑦ ᐃᓚᐅᓂᖃᖅᑐᓕᒫᑦ ᑕᒫᓂ 

ᐊᕕᒃᑐᖅᓯᒪᓂᐅᔪᒥ. 

 

ᐱᓕᕆᕕᒋᔭᕗᑦ ᑐᓴᑦᓯᐊᖅᓯᒪᔪᑦ ᑕᒪᓐᓇ 

ᐱᔾᔪᑎᒋᓪᓗᒍ ᐱᒋᐊᖅᑎᑕᐅᓯᒪᔪᑦ. ᑕᒪᑐᒥᖓ 

ᐋᔩᖃᑎᖃᖅᐸᓕᐊᓪᓗᑕ ᑎᓕᐅᖅᐸᒃᑲ ᓄᓇᕗᑦᒥᐅᑦ 

ᐃᓱᒪᒥᓂᒃ ᐅᖃᖃᑦᑕᖁᓪᓗᒋᑦ. ᑕᒪᓐᓇ 

ᐅᖃᓕᒪᖃᑎᒌᒡᓗᑕ ᑭᓯᐊᓂ ᐅᕕᒃᑲᓐᓄᑦ 

ᓱᕈᓯᕐᓄᓪᓗ ᐃᑲᔪᖅᓱᐃᔾᔪᑏᑦ ᑕᐃᒫᒃ 

ᐊᓯᔾᔨᕈᑕᐅᓂᐊᕐᖓᑕ ᐃᓅᓯᖏᓐᓄᑦ ᓱᕈᓯᑦᑕ 

ᐅᕕᒃᑲᑦᑕᓗ ᓄᓇᕗᑦᒥ. 

 

ᓄᓇᕗᒥᐅᑦ ᑖᒃᑯᓂᖓ ᐅᖃᓕᒫᕈᓐᓇᖅᑐᑦ 

ᑎᑎᖅᑲᓂᒃ ᐊᒻᒪᓗ ᐱᑕᖃᑦᑎᑦᓯᓗᑎᒃ ᐃᓱᒪᒥᓂᒃ 

ᑎᑭᒐᓱᐊᕐᓂᖓᓂ ᒫᑦᓯ 31, 2012 ᑖᒃᑯᓇᓐᓂ 

ᐊᔪᕆᖅᓱᐃᔪᓂ. ᑖᒃᑯᐊ ᑎᑎᖅᑲᐃᑦ 

ᓇᓂᔭᐅᒍᓐᓇᖅᑐᑦ ᑖᒃᑯᓇᓂ ᐅᖃᐅᓰᑦ 

www.eia.gov.nu.ca.  

 

ᐅᖃᖅᑎᑦᑎᔩ, ᑐᑭᓯᒋᐊᕈᑎᑦᓴᑲᕐᓂᖅ ᐊᒻᒪᓗ 

ᐸᐃᑉᐹᑎᒍᑦ ᐊᔾᔨᖏᑦ ᐱᔭᐅᔪᓐᓇᖅᑐᑦ ᑖᒃᑯᐊ 

ᐅᖃᕐᕕᐅᓗᑎᒃ ᓱᕈᓯᕐᓄᓪᓗ ᐅᕕᒃᑲᓄᓪᓗ ᐊᒡᓚᒡᕕᒃ 

ᑕᐃᑲᓂ 867-975-6088. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᓕᕆᐊᖃᖅᑐᖅ ᓯᓚᑦᑐᖅᓴᕐᕕᓐᓂᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 117 - 3(3): 

ᐃᓚᔭᐅᓂᖏᑦ ᐃᓐᓇᕐᓄᑦ ᐃᓕᓐᓂᐊᕈᑏᑦ 

ᓄᓇᕗᒻᒥ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᐅᓪᓛᒃᑯᑦ. ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᑖᒃᑯᓄᖓ ᓯᕗᒧᐊᒍᑕᐅᖕᒪᑦ 

ᐃᓐᓇᕐᓄᑦ ᓄᓇᕗᑦᒥ ᑖᒃᑯᐊ 

ᐃᓕᓴᕆᔭᐅᔾᔪᑎᑖᕋᓱᐊᖅᑐᑦ. ᑕᒪᒃᑯᐊ ᐸᕐᓇᐅᑕᐅᔪᑦ 

ᐱᑕᖃᕆᐊᖃᕐᒪᑦ ᐊᖅᑯᑕᐅᓂᐊᕐᓗᑎᒃ 

ᐃᖅᑲᓇᐃᔭᕐᓂᕐᒧᑦ ᓇᖕᒥᓂᖅ ᐱᕙᓪᓕᐊᓂᕐᒧᑦ, 

ᐃᓕᓐᓂᐊᒃᑲᓐᓂᕐᓂᖏᓐᓄᓪᓗ ᐃᓐᓇᐃᑦ 

ᓄᓇᕗᒻᒥᐅᑦ. ᑖᒃᑯᐊ ᖁᑦᓯᖕᓂᖅᓴᓂᒃ 

ᐃᓕᓐᓂᐊᕈᑎᑖᕈᒪᔪᑦ. 

 

ᐅᖃᖅᑏ, ᖁᕕᐊᓱᑉᐳᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᒋᐊᖏᑦ 

ᒐᕙᒪᑐᖃᒃᑯᑦ ᐃᑲᔫᑎᖃᓚᐅᕐᒪᑕ $11.159,000. 

ᑖᓐᓇ ᑎᑭᒐᓱᐊᕐᓂᖓᓂ 2011-ᒥᑦ 2016-ᒧᑦ. 

ᑕᒪᓐᓇ ᐱᐅᓯᕚᓪᓕᕈᑕᐅᓂᐊᖅᑐᖅ ᐃᓐᓇᕐᓄᑦ 

ᐃᓕᓐᓂᐊᖅᑎᑦᓯᔾᔪᑕᐅᔪᓂᒃ ᓄᓇᕗᑦᒥ. 

 

>>ᐸᑦᑕᑐᖅᑐᑦ 

 

ᑕᒪᒃᑯᐊ ᓯᕗᒧᐊᕈᑕᐅᔪᑦ ᐃᑲᔪᒻᒪᕆᖕᓂᐊᖅᑐᑦ 

ᒐᕙᒪᑦᑎᓐᓂᑦ ᐃᒪᓐᓇ ᒪᓕᒐᓱᐊᖅᑎᓪᓗᒋᑦ ᑕᒪᑉᑕᒥᑦ 

ᑐᕌᒐᕆᔭᐅᓚᐅᖅᑐᓂᑦ ᐃᖅᑲᓇᐃᔭᖏᑦᑐᓄᓪᓗ 

ᐊᒻᒪᓗ ᐃᖅᑲᓇᐃᑦ ᐱᕈᖅᐸᓪᓕᐊᑎᓪᓗᒋᑦ. 

 

ᐅᖃᖅᑏ, ᓯᓚᑦᑐᖅᓴᕐᕕᒃ ᐊᑐᕐᓂᐊᖅᑐᑦ ᑖᒃᑯᓂᖓ 

ᑮᓇᐅᔭᓂᑦ ᐃᓕᓐᓂᐊᕈᑎᒃᓴᓕᐅᕐᓗᑎᑦ 

ᐃᓚᓕᐅᑎᓗᒋᑦ ᑖᒃᑯᓄᖓ ᖃᕋᓴᐅᔭᒃᑯᑦ 

ᐃᓕᓐᓂᐊᕐᕕᐅᔪᓐᓇᖅᑐᓄᑦ ᐃᓐᓇᕐᓄᑦ. 

ᐋᖅᑭᒃᓱᐃᓂᐊᖅᑐᒍᑦ ᓄᑖᓂᑦ 

ᖃᓄᖅᑑᕈᓐᓇᖅᑐᓂᓪᓗ ᐸᕐᓇᐅᑎᓂᑦ ᐃᓐᓇᐃᑦ 

ᐃᓕᓐᓂᐊᒃᑲᓐᓂᖁᓪᓗᒋᑦ. ᐃᓱᓕᖃᖏᓪᓗᒋᑦ ᑖᒃᑯᐊ 

ᓇᖕᒥᓂᖅ ᐃᓕᑉᐸᓪᓕᐊᒍᓐᓇᖁᓪᓗᒋᑦ ᐊᒻᒪᓗ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᒍᓐᓇᕐᓗᑎᑦ ᐊᐅᓚᑦᓯᔨᕈᕋᓱᐊᓂᕐᒧᑦ 

ᐃᓕᖅᑯᓯᕐᒧᓪᓗ ᑐᕌᖓᓂᖅᓴᐅᓗᑎᑦ ᑖᒃᑯᐊ 

ᐃᓐᓇᕐᓄᑦ ᐃᑲᔫᑎᒃᓴᐃᑦ. ᑕᒫᓂ ᓄᓇᓕᖕᓂ 

ᓴᖅᑭᐅᒪᑎᑦᑎᒍᓐᓇᕐᓂᐊᕋᑦᑕ. 

 

ᐃᑲᔪᖅᑎᒋᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᐅᒪᑎᑦᑎᓂᐊᖅᑐᒍᑦ ᓄᓇᕗᒻᒥ 

ᐃᓕᓐᓂᐊᕐᕕᐊᓗᐃᑦ ᐃᓕᑕᖅᓯᔾᔪᑎᒃᓴᖏᓐᓂ ᐊᒻᒪ 

ᐃᖅᑲᓇᐃᔮᓄᑦ ᐱᕙᓪᓕᐊᑎᑕᐅᔾᔪᑎᒃᓴᓂᑦ. ᑖᒃᑯᐊ 

ᐃᓚᖏᑦ ᓇᓂᔭᐅᔪᑦ ᓲᕐᓗ ᐱᐅᓯᕚᓪᓕᕈᑕᐅᓂᐊᖅᑐᑦ 

ᑐᓵᑦᓯᐊᖏᑦᑐᓄᑦ ᐃᓕᓐᓂᐊᕐᕕᖕᒥ. 

 

ᐃᓐᓇᕐᓂᑦ ᐃᓕᓐᓂᐊᑎᑦᑎᔨᑖᒃᑲᓐᓂᕐᓗᑕ 

ᐃᓪᓗᕈᓯᕐᒥ. 

 

ᐅᖃᖅᑏ, ᑖᒃᑯᐊ ᑮᓇᐅᔭᐃᑦ ᐊᑐᕐᓗᒋᑦ 

ᐱᐅᓯᕚᓪᓕᕈᑕᐅᓂᐊᖅᑐᑦ ᐃᓐᓇᐃᑦ 

ᐃᓕᓐᓂᐊᕈᑎᖏᓐᓄᑦ ᐊᒻᒪᓗ ᑕᒪᒃᑯᐊ 

ᐊᕝᕕᐊᕈᑕᐅᔪᑦ ᐲᔭᖅᐸᓪᓕᐊᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᓂ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 118 - 3(3): ᒪᑭᒪᓂᖅ 

ᐸᕐᓇᐅᑎᒃ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᒐᑦᓯ ᑕᐃᒪ 18 ᑕᖅᑭᑦ 

ᐊᑐᖅᑎᓪᓗᒋᑦ ᐅᖃᖃᑦᑕᖅᓯᒪᒐᒪ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᐱᓕᕆᖃᑎᖃᕐᓂᑎᓐᓂ 

ᐱᕙᓪᓕᐊᑎᑦᑎᓪᓗᑕ ᑕᒫᓐᓂ ᒥᑭᓪᓕᕚᓪᓕᖁᓪᓗᒍ 

ᐊᔪᖅᓴᕐᓂᖅ ᓄᓇᕗᒥ. 

 

ᖁᕕᐊᓱᑉᐳᖓ ᐅᓪᓗᒥ ᓴᖅᑭᑎᑦᑎᒋᐊᒃᓴᖅ 

ᒪᓕᒐᓕᐅᕐᕕᒻᒧᑦ ᑖᓐᓇ ᒪᑭᒪᓂᕐᒧᑦ ᐸᕐᓇᐅᑕᐅᔪᑦ.  

ᑖᓐᓇ ᐋᖅᑭᓱᖅᑕᐅᓚᐅᖅᑐᖅ ᑖᒃᑯᓄᖓ 

ᐊᔪᖅᓴᕐᓂᖅ ᑲᑎᒪᕐᔪᐊᕈᑕᐅᑎᓪᓗᒍ ᓄᕕᐱᕆ 28-

30, 2011. 

 

ᑕᒪᓐᓇ ᑲᑎᒪᕕᔾᔪᐊᕐᓂᖅ, 

ᐃᒃᓯᕙᐅᑕᕆᔭᐅᓚᖅᐅᖅᑐᖅ ᑐᒡᓕᐊ ᓯᕗᓕᖅᑎᕗᑦ 

ᐋᕆᐊᒃ ᐊᒻᒪᓗ ᔮᒃ ᐊᓇᕈᐊᖅ. ᑖᒃᑯᐊ 

ᐃᓚᐅᓚᐅᖅᑐᑦ ᒐᕙᒪᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, 

ᒐᕙᒪᒃᑯᓐᓅᖓᖏᑦᑐᑦ ᑲᑐᔾᔨᖃᑎᒌᑦ, ᓇᖕᒥᓂᖃᖅᑐᑦ 

ᐊᒻᒪᓗ ᐃᓄᑐᐃᓐᓇᐃᑦ. ᑖᒃᑯᐊ ᐱᖃᑎᒌᒃᓱᑎ 

ᐸᕐᓇᐅᑎᓂ ᐋᖅᑭᑦᓱᐃᓇᐅᖅᑐᑦ 

ᐊᔪᖅᓴᓗᐊᓐᖏᔾᔪᑎᒃᓴᓂ ᓄᓇᕗᒻᒥ. 

 

ᑕᒪᓐᓇ ᓴᖅᑭᑎᑕᐅᓯᒪᔪᑦ ᓄᓇᓕᖕᓄᑦ 

ᐊᓯᔾᔨᕈᑕᐅᒋᐊᓕᖕᓄᓪᓗ ᑲᑎᒪᓂᐅᖃᑦᑕᓚᐅᖅᑐᓂᑦ 

ᑖᒃᑯᓂᖓ 21 ᓄᓇᓕᖕᓂ. ᑕᒪᒃᑯᐊ ᐃᓱᒪᒋᔭᐅᔪᑦ 

ᐅᖃᐅᓯᐅᖃᑦᑕᓚᐅᕐᒪᑕ ᑖᒃᑯᓇᓂ ᓯᑕᒪᓂᑦ 

ᐊᕕᒃᑐᖅᓯᒪᓂᐅᔪᓂᑦ ᐊᓯᐊᒎᕈᑕᐅᔪᓐᓇᖅᑐᑦ 

ᐸᕐᓇᐅᑕᐅᓚᖅᑐᑦ ᐊᒻᒪᓗ ᓴᖅᑭᖅᑎᑕᐅᓪᓗᑎᑦ 

ᐃᓱᒪᖅᓴᖅᓯᐅᕈᑕᐅᓚᐅᖅᑐᑦ ᑖᒃᑯᓇᓂ ᑲᑎᒪᑎᓪᓗ 

ᓄᕕᐱᕆ. 

 

ᑖᒃᑯᐊ ᐊᓯᐊᒎᕈᑕᐅᔪᓐᓴᖅᑐᑦ ᓂᕈᐊᖅᑕᐅᓚᐅᖅᑐᖅ 

ᑖᒃᑯᐊ 6, ᑖᒃᑯᓇᓂ ᒪᑭᒪᓂᖅ 

ᐸᕐᓇᐅᑕᐅᓯᒪᑎᓪᓗᒋᑦ. ᒪᓕᒐᓕᐅᖅᑏᑦ 

ᖃᐅᔨᓂᐊᖅᑐᑦ ᑖᒃᑯᐊ ᐸᕐᓇᐅᑏᑦ ᐱᓯᒪᒐᑦᑎᒍᑦ 

ᒐᕙᒪᒃᑯᓪᓗ ᐃᓄᐃᑦ ᑲᑐᔾᔨᖃᑎᒌᖏᓪᓗ 

ᐃᑲᔪᖅᑎᒋᔭᕗᑦ. ᑕᒪᓐᓇ ᐱᓕᕆᕈᓘᔭᒻᒪᕆᖕᓂᐊᖅᑐᑦ 

ᑖᒃᑯᓄᖓ ᑕᖅᑭᓄᑦ 18-ᓂᑦ. ᐅᖃᕆᐊᒃᑲᓐᓂᕈᒪᒐᒪ 

ᑖᒃᑯᐊ ᐱᓕᕆᐊᒃᓴᕗᑦ ᐃᓘᓐᓇᑦᑎᓐᓄᑦ 

ᒐᕙᒪᑐᐃᓐᓇᐅᖏᑦᑐᓄᑦ ᑭᓯᐊᓂ ᓄᓇᕗᒻᒥᐅᓕᒫᓄᑦ 

ᑭᒃᑯᓕᒫᑦ ᐃᓚᐅᒋᐊᖃᕐᒪᑕ ᑕᒪᑐᒥᖓ 

ᒥᑭᓪᓕᕚᓪᓕᑎᑦᑎᒐᓱᐊᓂᕐᒥᑦ ᐊᔪᖅᓴᓂᕐᒥᑦ. 

 

ᑭᖑᓪᓕᖅ ᑕᐃᒪ ᐱᓕᕆᐊᕆᓂᐊᖅᑕᕗᑦ ᖃᓄᖅ 

ᑕᒪᓐᓇ ᐊᔪᖅᓴᕐᓂᖅ ᓇᑭᑦ ᓴᖅᑭᒋᐊᓚᐅᕐᒪᖔᑦ. 

ᐃᑲᔪᖅᓱᕈᓐᓇᕐᓂᐊᕋᑦᑕ ᓄᓇᓕᖕᓂ 

ᐱᒋᐊᖅᑎᑦᑎᓪᓗᒋᑦ ᑕᒪᑐᒥᖓ. 

 

ᐱᓕᕆᖃᑎᖃᕐᓂᐊᕐᒥᔪᒍᑦ ᒐᕙᒪᒃᑯᓐᓂᑦ 

ᐃᑲᔪᖅᑎᑦᑎᓐᓂᓪᓗ ᓄᓇᕗᑦ ᑐᓐᖓᕕᒃᑯᓐᓂ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᖏᓐᓂᓗ ᑲᑐᔾᔨᖃᑎᒌᖏᓐᓂ ᐊᒻᒪᓗ 

ᓇᖕᒥᓂᖃᖅᑐᓂᑦ. ᐃᑲᔪᖅᑎᒌᒍᑎᒋᓂᐊᕐᓗᒋᑦ 

ᑕᒪᒃᑯᐊ ᐱᓕᕆᐊᖑᑲᐃᓐᓇᕐᓂᐊᖅᑐᑦ ᐊᑐᐊᒐᕐᓄᓪᓗ 

ᐊᓯᔾᔨᐅᑕᐅᓂᐊᖅᑐᑦ ᐊᑐᓂ 

ᒥᑭᒡᓕᕚᓪᓕᖅᑎᑦᑎᒐᓱᐊᖅᑐᓄᑦ ᑖᒃᑯᓇᓂ 

ᐊᔪᖅᓴᖅᑐᓂᑦ ᒪᑭᒪᓂᕐᒥᑦ ᐸᕐᓇᐅᑎᑦ. 

 

ᑕᒪᓐᓇ ᐅᖃᐅᓯᕆᒍᒪᖃᑦᑕᕐᓂᐊᖅᐸᕋ ᑕᕝᕙᓂ 

ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᓂ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 163 - 3(3): 

ᑲᔪᓯᑦᑎᐊᖁᔨᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕆᐊᖅᑐᕐᓂᐊᖅᑐᓄᑦ 

ᖁᑦᑎᑦᑐᒦᓐᖔᖅᑐᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᒍᒪᔪᖓ ᓯᕗᒧᐊᒃᑎᐊᖁᓪᓗᒋᑦ 

ᓂᕈᐊᖅᑕᐅᕕᒋᓯᒪᔭᒃᑲ ᖁᑦᑎᒃᑐᒥᑦ ᑖᒃᑯᐊ 

ᐃᓚᐅᓂᐊᖅᑐᑦ 2012-ᒥ ᐱᓐᖑᕕᒡᔪᐊᖅᑎᓪᓗᒋᑦ 

ᕙᐃᑦᕼᐅᐊᔅᒥ ᒫᑦᓯ 4 – 10-ᒧᑦ, 2012. 

 

ᑖᒃᑯᐊ ᐱᓐᖑᖅᑏᑦ 20 ᐃᒃᐱᐊᕐᔪᖕᒥ ᐊᒻᒪᓗ 

ᐊᐅᓱᐃᑦᑐᒥᑦ ᓂᕈᐊᖅᑕᐅᓯᒪᔪᑦ. ᑖᒃᑯᐊᓗ 17 

ᐃᓚᐅᓂᐊᖅᓱᑎᑦ ᐃᖅᑭᓖᑦ ᐱᓐᖑᐊᕐᓂᖏᓐᓄᑦ. 

ᐳᐴᔅᑦ ᑖᒃᑯᐊ ᐃᖅᑭᓖᑦ ᐱᓐᖑᐊᕈᑎᖏᓐᓄᑦ. 

ᐃᓚᖏᑦ ᑖᒃᑯᐊ ᐃᒃᐱᐊᕐᔪᒦᓐᖔᖅᑐᑦ 

ᓯᕗᒧᐊᑦᓯᐊᖅᓯᒪᖕᒪᑕ ᑕᒪᒃᑯᓇᓂ 

ᐱᓐᖑᐊᕕᒡᔪᐊᖅᑐᓂ. 

 

ᑖᒃᑯᐊ ᐅᐱᒋᒍᒪᕙᒃᑲ ᖁᑦᓯᑦᑐᒥᐅᑦ ᑖᒃᑯᐊ 

ᐃᓚᐅᓯᒪᔪᑦ ᐱᓐᖑᐊᕐᓂᕐᒧᑦ. ᑖᒃᑯᐊ ᐃᑲᔪᖅᑎᓐᓇᒋᑦ 

ᐃᑲᔪᖅᑎᒋᖃᑦᑕᖅᑕᖏᑦ ᑖᒃᑯᐊ ᓴᖅᑭᒐᔭᓐᖏᒻᒪᑕ.  

ᑖᒃᑯᐊ ᐱᓐᖑᐊᕈᑕᐅᖃᑦᑕᖅᑐᑦ ᓄᓇᓕᖕᓄᑦ. ᐊᒻᒪᓗ 

ᑖᒃᑯᐊ ᐃᑲᔪᖅᑕᐅᒐᔭᕋᑎᒃ ᐱᓐᖑᐊᖅᑎᐅᖃᑦᑕᖅᑐᑦ 

ᐊᑭᑦᑐᕋᐅᑎᔪᓂ.  

 

ᖃᐅᔨᒪᒐᑦᓯ ᑖᒃᑯᐊ ᐱᒻᒪᕆᐅᖕᒪᑦ ᓄᓇᕗᒻᒥᐅᑦ 

ᐊᑐᕈᓐᓇᕆᐊᖃᕐᒪᑕ ᐱᓕᕆᐊᖑᔪᓂᒃ ᐃᒪᓐᓇ 

ᐃᓅᓯᕐᒧᑦ, ᐃᓅᓯᑦᑎᐊᕙᒻᒧᑦ ᑐᕌᖓᔪᓂᒃ. 

 

ᑖᒃᑯᐊ ᑕᒐ ᐃᓚᐅᔪᑦ: 

 

ᑖᒪᔅ ᓖᕙᐃ, ᐱᓐᖑᐊᖅᑎᐅᓪᓗᓂ ᐃᓕᓴᐃᓯᓐᓈᑦ; 

ᑎᐅᕈᓪ ᓕᕙᐃ; 

ᑖᒥ ᓇᕿᑕᕐᕕᒃ,; 

ᔭᓂ ᔭᐃᒥᔅ ᕿᓚᕝᕙᖅ; 

ᐳᕋᐃᐊᓐ ᑲᓪᓗᒃ; 

ᐊᑐᕉ ᕇ ᔫᓂᐅᕐ; 

ᔪᐊᑕᓐ ᓖᕙᐃ; 

ᔮᒃ ᐊᑕᒍᑦᓯᐊᖅ,; 

ᒪᓕᓐᑕ ᐊᐅᓚᕿᐊᖅ; 

ᑭᐅᕈᓚᐃᓐ ᐸᐅᓗᓯ; 

ᕉᔅᒥᐅᕆ ᐹᓇᐸᔅ; 

ᓕᑎᐊ ᐸᓪᓗᒃ; 

ᐹᑎ ᓖᕙᐃ; 

ᔪᐊᓐ ᐃᖃᓗᔾᔪᐊᖅ; 

ᓕᐊᔅᓕ ᐆᔪᑯᓗᒃ; 

ᑳᓗ ᐆᔪᑯᓗᒃ; ᐊᒻᒪᓗ 

ᓰᓇ ᖃᐅᓐᓇᖅ, ᑲᒪᔨᒋᔭᐅᓪᓗᓂ.  

 

ᑕᐃᒃᑯᐊ ᐊᕿᔪᐃᑦ ᐅᑯᐊᖑᔪᑦ: 

 

ᐃᐳᕈ ᐃᔨᓯᐊᖅ ᐊᒻᒪᓗ ᓰᓇ ᕿᓚᕝᕙᖅ. 

 

ᐊᖑᑎᓄᑦ ᐹᓯᑲᕝᕙᖅᑐᑦ, ᓯᑏᕙᓐ ᕼᐃᐅᔅ. 

 

ᐊᐅᓱᐃᑦᑐᒥ ᑖᒃᑯᐊ ᐃᓚᐅᔪᑦ, ᔭᐃᑯ ᐊᕿᐊᕈᖅ, 

ᐹᑦᒥᑕᒻᒥ. ᐅᖃᖅᑏ, ᑖᒃᑯᐊ ᔭᐃᑯ ᐊᒻᒪᓗ 

ᖃᑕᕐᖑᑎᖏᑦ ᐊᐅᓱᐃᑦᑐᒥ ᐅᐱᒍᓱᑦᑎᐊᖅᑐᑦ 

ᑖᒃᑯᐊ ᐃᓚᐅᓂᖃᕐᓂᐊᕋᒥᒃ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᖅᑐᖃᑦᑎᓪᓗᒍ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᓕᒫᑦ ᐃᓚᐅᖁᕙᒃᑲ ᑖᒃᑯᓂᖓ 

ᓯᕗᒧᐊᑦᓯᐊᖁᔨᑎᓪᓗᑕ ᑖᒃᑯᐊ 

ᐱᓐᖑᐊᕕᒡᔪᐊᕐᓂᐊᖅᑐᑦ ᐊᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᕐᕕᐊᓄᑦ, ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 164 - 3(3): 

ᐅᔭᕋᓐᓇᐊᓂᕐᒧᑦ ᐃᑰᑕᕐᓂᖅᑎᓂᑦ 

ᐃᑲᔪᖅᑎᐅᓂᕐᒧᑦ ᐃᓕᓐᓂᐊᕈᑎᒃ - ᐊᕐᕕᐊᓂ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ, 

ᐅᓪᓛᒃᑰᕈᒪᓪᓗᖓ ᓂᕈᐊᖅᑕᐅᕕᒋᓯᒪᔭᓐᓄᑦ. 

 

ᐅᖃᖅᑏ, ᑎᓯᐱᕆᐅᓚᐅᖅᑐᒥ 

ᑐᓴᖅᑎᑦᑎᓚᐅᖅᓯᒪᒐᒪ ᑖᒃᑯᐊ 11 

ᐃᓕᓐᓂᐊᕌᓂᓚᐅᕐᒪᑕ ᐊᕐᕕᐊᓂ ᑖᒃᑯᐊ 

ᑲᐃᕗᕆᐅᖅᓴᓂᕐᒧᑦ. ᑖᒃᑯᐊ ᐃᓕᓐᓂᐊᕌᓂᒃᓯᒪᔪᑦ 

ᐃᒪᓐᓇ ᐃᖅᑲᓇᐃᔭᑦᑎᐊᓕᖅᑐᑦ, 

ᑮᓇᐅᔭᓕᐅᑦᓯᐊᖅᖢᑎᒡᓗ. ᐊᒻᒪᓗ ᑕᐃᒫᒃ 

ᓯᕗᒧᐊᒃᐸᓪᓕᐊᑐᐃᓐᓇᕐᓂᐊᖅᑐᑦ ᓇᒥᑐᐃᓐᓇᖅ 

ᐃᖅᑲᓇᐃᔭᓕᕈᓐᓇᕐᓗᑎᒃ ᑲᓇᑕᒥ. 

 

ᐅᖃᖅᑏ, ᖁᕕᐊᓱᒃᑐᖓ ᑐᓴᖅᑎᑦᓯᒋᐊᒃᓴᖅ 

ᐊᒻᒪᑦᑕᐅᖅ ᑕᐃᒪ 12 ᑐᒡᓕᐊᓂ 

ᐃᓕᓐᓂᐊᒃᑲᓐᓂᓕᖅᑐᑦ ᑖᒃᓱᒥᖓ 

ᓯᕗᒧᐊᑦᓯᐊᕈᑕᐅᔪᒥᒃ ᐱᒋᐊᖅᑐᑎᒃ ᑕᕝᕙᓂ ᑕᖅᑭᒥ. 

ᑕᕝᕙᓂ ᑭᕙᓪᓕᕐᒥ ᓯᓚᑖᓂ ᖃᒪᓂᑦᑐᐊᖅ, 

ᐃᒡᓗᓕᒑᕐᔪᒡᓗ. 

 

ᐃ, ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐃᑲᔪᖅᓯᒪᔪᑦ 

ᑕᒪᑐᒥᖓ ᐊᔪᓐᓇᖏᑦᑎᑦᑎᔪᑦ.  

ᑖᒃᑯᐊ ᑕᒡᒐ, ᐅᖃᖅᑏ: 

 

 ᓄᓇᕗᑦ ᒐᕙᒪᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ 

 Agnico-Eagle Mines 

 Orbit Garant ᑲᐃᕗᑦᑏᑦ 

 Boart Longyear Canada 

 ᑭᕙᓪᓕᕐᒥ ᐅᔭᕋᖕᓂᐊᓂᕐᒧᑦ ᐱᓕᒻᒪᖅᓴᐃᔩᑦ 

 ᓯᓚᑦᑐᖅᓴᕐᕕᒃ 

 ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 

 ᓴᓗᒪᐃᑦᑐᓕᕆᓂᕐᒧᑦ ᐃᓕᓴᐃᔩᑦ ᑲᓇᑕᒥ. 

 

ᐅᖃᖅᑏ, ᐱᓕᕆᖃᑎᒌᒡᓗᑕ ᐃᑲᔪᖅᑎᑦᑎᓂᒃ ᑖᒃᑯᐊ 

ᑭᕙᓪᓕᕐᒥᐅᑦ ᐃᓕᑉᐸᓪᓕᐊᒍᓐᓇᕐᖓᑕ 

ᐊᔪᕈᓐᓃᖅᐸᓪᓕᐊᓗᑎᒡᓗ ᑖᒃᑯᐊ ᐅᔭᕋᖕᓂᐊᕐᓂᖅ 

ᐊᖏᓪᓕᒡᕙᓪᓕᐊᑎᓪᓗᒍ ᑕᒫᓂ.  

 

ᑖᒃᑯᐊ ᓄᑖᑦ 12-ᖑᔪᑦ ᑲᐃᕗᑦᑎᐅᓂᐊᖅᑐᑦ 

ᐃᑲᔪᖅᑏᑦ ᓯᕗᒧᐊᑦᑎᐊᖁᓪᓗᒋᑦ, 

ᐊᒃᓱᕈᑦᓯᐊᖁᓪᓗᒋᓪᓗ ᑕᒪᑐᒥᖓᓗ. ᑖᒃᑯᖓᖑᕗᑦ: 

 

ᐊᓐᑎ ᐃᓕᖓᔪᖅ, ᐊᕐᕕᐊᕐᒥᐅᖅ 

ᓕᐅ ᖃᕆᑕᖅ, ᐊᕐᕕᐊᕐᒥᐅᖅ 

ᓵᓪᓯ ᓂᕗᒑᓯ, ᐊᕐᕕᐊᕐᒥᐅᖅ 

ᔮᓐ ᒪᐃᐅᓪᔅ ᑭᒍᓱᑦᓈᖅ, ᐊᕐᕕᐊᕐᒥᐅᖅ 

ᕼᐊᓐᑐ ᑕᑦᑐᓂ, ᐊᕐᕕᐊᕐᒥᐅᖅ 

ᔭᒃᓴᓐ ᖃᓪᓗᑦᓯᐊᖅ, ᐊᕐᕕᐊᕐᒥᐅᖅ, 

ᒋᐅᕆ ᐃᐱᒋᐊᖅ, ᐊᕐᕕᐊᕐᒥᐅᖅ 

ᒑᕕᓐᔅ ᒋᐸᓐᔅ, ᐊᕐᕕᐊᕐᒥᐅᖅ 

ᐅᕙᓂᑦ ᐱᓚᑲᑉᓯ, ᑲᖏᖅᖠᓂᕐᒥᐅᖅ 

ᔪᐊᔾ ᐃᒃᑲᕐᓇᖅ, ᑲᖏᖅᖠᓂᕐᒥᐅᖅ 

ᐊᐃᕙᓚᕼᐊ ᑯᑉᓗ, ᐃᒡᓗᓕᒑᕐᔪᒻᒥᐅᖅ 

ᒧᕌᓐᓇᑕ ᐅᖃᔪᐃᑦᑐᖅ, ᖃᒪᓂᑦᑐᐊᕐᒥᐅᖅ. 

 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᑕᐹᕐᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 165 - 3(3): 

ᐋᖅᑮᓂᖅ ᐊᑯᓂᓕᐊᕌᓗᒃᑐᒥᒃ ᓴᓂᕋᔭᒻᒥ 

ᐃᓗᕖᑦ ᓅᑕᐅᓂᒥᓂᖏᓐᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓛᒃᑰᑉᐸᒃᑲ ᓂᕈᐊᖅᑎᒋᓯᒪᔭᒃᑲ ᐱᓗᐊᖅᑐᒥᒃ 

ᐃᕐᖑᑕᑯᓘᒃᑲᒃ ᑕᐃᒃᑯᐊ, ᒪᕐᕈᓕᐊᑯᓘᒃ ᐊᒻᒪᓗ 

ᐊᒃᑲᒐᓗ, ᐊᓐᓇᕐᕕᖓᓗ. 

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᒋᔭᕋ ᐅᓪᓛᖑᔪᖅ 

ᐱᔾᔪᑎᖃᖅᖢᖓ ᑭᒡᒐᖅᑐᖅᑕᓐᓂᒃ ᓴᓂᕋᔭᖕᒥ. 

ᒪᓕᒐᓕᐅᖅᑎᐅᖃᑎᒃᑲ ᓂᕈᐊᖅᑕᐅᖃᑦᑕᖅᓯᒪᔪᑦ 

ᖃᐅᔨᒪᕙᒌᑦᑎᐊᖅᑐᑦ ᑕᒪᓐᓇ ᐊᑯᓂᒻᒪᕆᐊᓗᒃ 

ᐱᓕᕆᐊᖑᓯᒪᓪᓗᓂ ᐊᑭᓕᖅᑕᐅᓯᒪᖏᑦᑐᑦ 

ᐱᓕᕆᑎᑕᐅᕕᒡᔪᐊᓚᐅᖅᓯᒪᔪᑦ ᓴᓂᕋᔭᖕᒥ. ᐃᓗᕕᕐᓂᒃ 

ᓄᒃᑎᕆᑎᓪᓗᒋᑦ 1960-ᖏᑦ ᐊᑐᖅᑎᓪᓗᒍ. ᓱᓕ ᒫᓐᓇ 

ᑐᑭᑖᕈᑕᐅᖏᒻᒪᑦ.  

 

ᐅᖃᖅᑎᑦᑎᔩ, ᑕᒪᓐᓇ ᐱᓕᕆᑎᑕᐅᔾᔪᑕᐅᓚᐅᖅᑐᖅ 

ᒐᕙᒪᒃᑯᓐᓂᑦ ᑎᓕᔭᐅᓪᓗᑎᒃ. ᑕᒪᓐᓇ ᐃᓅᓯᕐᒧᑦ 

ᐊᒃᑐᐊᔾᔪᑎᖃᖅᓯᒪᒻᒪᕆᖕᒪᑦ ᑕᐃᑲᓐᖓᓂᒃ ᒫᓐᓇᒧᑦ 

ᑎᑭᖦᖢᒍ ᓴᓂᕋᔭ̀ᖕᒥᐅᓄᑦ. ᑕᐃᒪᓐᓇ 

ᐅᖃᕈᓐᓇᕈᑎᒋᔭᕋ, ᐅᖃᖅᑎᑦᑎᔩ, 2010-ᖑᑎᓪᓗᒍ 

ᑖᒃᑯᐊ ᕿᑭᖅᑕᓂ ᑲᑐᔾᔨᖃᑎᒌᒃᑯᑦ ᕿᑭᖅᑖᓗᖕᒥ 

ᓈᔭᐃᓚᐅᕐᒪᑕ ᕿᒻᒦᖅᑕᐅᖃᑦᑕᓚᐅᖅᑐᑦ 

ᐱᔾᔪᑎᒋᓪᓗᒋᑦ. 

 

ᑕᕝᕙᓂ ᐊᐱᖅᓲᑕᐅᔪᓂ ᐅᖃᖅᑎᑦᑎᔩ, ᐃᒪᓐᓇ 

ᐃᓚᖓᑦ ᐅᓂᒃᑳᖅᓯᒪᖕᒪᑦ. ᑭᖑᓪᓕᕐᒥᒎᖅ 

ᐅᖃᐅᓯᕆᓚᐅᖅᑕᖏᑦ ᐃᒪᓐᓇ ᐅᓂᒃᑳᖅᓯᒪᓚᐅᖅᐳᑦ, 

ᐊᑐᓚᐅᖅᑕᒥᓂᒃ ᓇᖕᒥᓂᖅ. ᑎᒦᑦ ᑐᖁᖓᓕᖅᑐᑦ 

ᓅᑎᖅᑕᐅᓪᓗᑎᒃ ᐃᓂᑐᖃᖕᒥᓂᒃ ᓄᑖᒧᑦ ᐊᓯᐊᓄᑦ. 

ᐱᖓᓱᓂᒡᒎᖅ ᐱᓕᕆᖃᑎᖃᓚᐅᖅᑐᖅ. ᑎᓕᔭᐅᓯᒪᒐᒥ 

ᑖᒃᑯᐊ ᑎᒦᑦ ᓄᒃᑎᖅᑕᐅᔭᕆᐊᖃᑦᓂᖏᓐᓂᒃ ᓄᓇᓕᑦᑕ 

ᐃᓗᐊᓂ, ᐃᒡᓗᒃᓴᖅᑖᕆᐊᖃᖅᖢᑎᒃ 

ᐃᓂᒃᓴᖃᕈᓐᓃᓚᐅᖅᑐᕕᓂᐅᓐᓂᕐᒪᑕ ᑭᓯᐊᓂ ᑖᒃᑯᐊ 

ᐃᓗᕕᖅᑕᐅᓯᒪᔪᒐᓚᐃᑦ ᓅᑕᐅᒃᐸᑕ ᐃᒡᓗᒃᓴᓄᑦ ᑕᐃᒪ 

ᐃᓂᑖᕈᓐᓇᑦᑎᐊᓚᐅᕐᒪᑕ ᑕᒪᓐᓇ 1968-ᖑᑎᓪᓗᒍ. 

ᐃᖅᑲᐅᒪᔭᖃᑦᑎᐊᖅᑐᑦ ᐆᒥᖓ, 

ᐱᓕᕆᑎᑕᐅᕐᔪᐊᕌᓗᒃᖢᑎᒃ ᖁᕕᐊᓇᓐᖏᑦᑐᒥᒃ 

ᒫᓐᓇᒧᑦ ᑎᑭᒃᖢᒍ ᓱᓕ ᐊᑭᓕᖅᑕᐅᓚᐅᖏᑦᑐᑦ, 

ᐊᑭᓕᖅᑕᐅᓂᕋᖅᑕᐅᓚᐅᕋᓗᐊᖅᖢᑎᒃ. ᐊᒻᒪ 

ᐃᖅᑲᐅᒪᔭᖃᕐᒥᔪᖅᑕᐅᖅ 

ᑐᐊᕕᖅᑎᑕᐅᒻᒪᕆᓚᐅᖅᑐᒡᒎᖅ ᑐᐊᕕᐱᒃᓯᓐᓇᖅ.  

 

ᐅᖃᖅᑎᑦᑎᔩ, ᐊᐱᕆᒍᒪᒐᓗᐊᖅᐳᖓ 

ᓂᕈᐊᖅᑕᐅᖃᑎᒋᓯᒪᔭᓐᓄᑦ ᐅᖃᐅᓯᒃᓴᒃᑲ 

ᐃᓃᕈᓐᓇᕐᒪᖔᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᒪᓕᒐᓕᐅᖅᑎ ᐱᐊᓂᒍᒪᖕᒪᑦ ᐅᖃᐅᓯᒥᓂᒃ. 

ᐋᒡᒑᖅᑕᐅᕚ? ᐋᒡᒑᖅᑕᐅᖏᓐᓇᕕᑦ ᐱᒋᐊᕆᑦ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪᓗ 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᖅᑲᐅᒪᔭᖃᑦᑎᐊᖅᐳᖅ ᐃᑲᔪᖅᑕᐅᓚᐅᖏᑐᓪᓘᓐᓃᑦ 

ᑐᐊᕕᖅᑎᑕᐅᓪᓗᑎᒃ, ᑐᐊᕕᖅᓱᖅᑎᑕᐅᓪᓗᑎᒃ. 

ᑐᐊᕕᐱᒃᓯᓐᓇᖅ ᑖᒃᑯᐊᓗ ᑎᒦᑦ ᓱᕋᒃᑕᐃᓕᓪᓗᒋᑦ, 

ᐊᐅᓚᔾᔭᓗᐊᖅᑕᐃᓕᓪᓗᒋᓪᓘᓐᓃᑦ. ᒫᓐᓇᒧᑦ ᑎᑭᖦᖢᒍ 

ᐃᖅᑲᐅᒪᖃᑦᑕᖅᐳᖅ ᐅᖁᒪᐃᓪᓚᕆᒃᑐᓂᒃ, 

ᐃᒃᐱᓇᓪᓚᕆᒃᑐᓂᒃ. ᑖᒃᑯᐊ ᑎᓴᒪᐅᓚᐅᖅᑐᕕᓃᑦ, 

ᐱᓕᕆᓚᐅᖅᑐᕕᓃᑦ ᒫᓐᓇᒧᑦ ᑎᑭᖦᖢᒍ 

ᑮᓇᐅᔭᒥᒡᓘᓐᓃᑦ ᑕᑯᑎᑕᐅᓯᒪᖏᑦᑐᑦ, 

ᐊᑭᓕᖅᑕᐅᓯᒪᖏᑦᑐᑦ.  
 

ᑎᑎᕋᖅᓯᒪᖃᑦᑕᖅᐳᖓ ᐊᑕᐅᓯᐊᖅᑎᓐᓇᒐ ᑖᒃᓱᒧᖓ 

ᒥᓂᔅᑕᕆᔭᐅᔪᒧᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᓪᓗ 

ᐃᓄᓕᕆᔨᒃᑯᓐᓄᑦ. ᓇᓗᓇᐃᕆᕙᒃᖢᖓᓗ ᑖᒃᑯᐊ 

ᖃᖓᑲᓪᓚᖕᓂᒃ ᐱᓕᕆᐊᖑᓕᓚᐅᖅᓯᒪᔪᑦ ᑎᑎᖅᑲᑦ 

ᓇᑦᓯᐅᔾᔨᖃᓯᐅᑎᓪᓗᒋᑦ. ᐊᒡᓛᓪᓘᓐᓃᑦ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᓴᖅᑮᓚᐅᖅᓯᒪᕗᖓ ᑖᒃᑯᓂᖓ ᑎᑎᖅᑲᓂᒃ 

ᐊᕐᕌᒍᑦ ᖁᓕᑦ ᓈᓯᒪᓕᖅᑐᑦ ᓱᓕ ᒫᓐᓇᒧᑦ ᓱᓕ 

ᑭᐅᔭᐅᓯᒪᖏᑦᑐᒍᑦ.  

 

ᐅᖃᖅᑎᑦᑎᔩ, ᑎᑎᖅᑲᓂᒃ ᑕᑯᑎᑕᐅᓯᒪᕗᖓ ᓄᓇᕗᑦ 

ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᑐᒧᖓ 

ᐱᔾᔪᑎᖃᖅᖢᓂ 1990-ᒥ ᐱᒋᐊᖅᓯᒪᔪᑦ. 
 

ᐅᒃᑑᐱᕆ 19, 2001-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ 

ᒥᓂᔅᑕᖓ ᐃᓄᓕᕆᔨᑐᖃᒃᑯᓐᓄᑦ ᑎᑎᕋᓚᐅᖅᑐᖅ 

ᒐᕙᒪᒃᑯᓐᓄᑦ, ᓄᓇᕗᑦ ᒐᕙᒪᒃᑯᖓᑦᑕ ᒥᓂᔅᑕᖓᓐᓄᑦ 

ᐃᓅᓯᓕᕆᔨᒧᑦ ᐊᒻᒪᓗ ᐃᓛᒃ ᐃᓄᓕᕆᔨᓄᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ. ᐃᒪᓐᓇ 

ᐅᖃᖅᓯᒪᓚᐅᖅᑐᑦ, ᐅᖃᖅᑎᑦᑎᔩ. “ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᒃᑯᑎᖏᑦ ᑕᒪᑐᒥᖓ 

ᕿᒥᕐᕈᐃᓐᓇᕐᓂᐊᖅᐳᑦ, ᖃᐅᔨᓇᓱᖕᓂᐊᖅᐳᑦ ᐊᒻᒪᓗ 

ᑐᑭᓯᑐᐊᕈᑦᑕ ᐅᑎᕐᕕᒋᓛᖅᐸᑦᑎᒋᑦ ᑐᓴᖅᑎᑦᑐᒫᕋᑦᑎᒋᑦ 

ᖃᓄᐃᓕᖓᓕᕐᒪᖔᑦ ᑕᒪᓐᓇ ᐊᑭᓕᖅᑕᐅᔭᕆᐊᖃᕐᓃᑦ 

ᒥᒃᓵᓄᑦ”. ᑕᕝᕙᓂᓗ ᑎᑎᕋᖅᑕᖓᑕ ᐃᓚᖓᓂ, 

ᐅᖃᖅᖢᓂ ᐃᒪᓐᓇᐃᓕᖓᔪᒥᒃ, 

“ᐃᓱᒪᑦᑎᐊᕋᓗᐊᖅᐳᖓ ᐃᓄᓕᕆᔨᑐᖃᒃᑯᑦ ᑕᒪᑐᒥᖓ 

ᑭᐅᑦᑎᐊᕈᓐᓇᓛᕋᓱᒋᓪᓗᒋᑦ ᑐᓴᖅᑕᐅᔪᒪᔪᓂᒃ 

ᓯᕗᓂᒃᓴᑦᑎᐊᑦᑎᓐᓂᒃ”. ᑎᑎᖅᑲᖓᑦᑕ ᐃᓗᐊᓃᑦᑐᖅ 

ᑕᕝᕙ ᐅᖃᓕᒫᓵᖅᑕᕋ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᓇᒻᒪᓯᒃᐸᑦ ᑖᓐᓇ ᒥᓂᔅᑕᕆᔭᐅᔪᖅ 

ᐊᐱᕆᔪᒪᓂᐊᕐᒥᒐᒃᑯ ᑖᒃᑯᐊ ᒥᓂᔅᑕᐅᓚᐅᖅᑐᑦ 

ᓯᕗᓂᖔᖓᓃᓚᐅᖅᑐᑦ ᑎᑎᖅᑲᖅᑖᖅᓯᒪᖕᒪᖔᑕ 

ᑐᓴᐅᒪᑎᑕᐅᒻᒪᖔᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᖃᓄᐃᓕᖓᔪᒥᒃ 

ᑐᓴᖅᑎᑕᐅᒃᑲᓐᓂᕈᓐᓇᕐᓂᐊᕐᒪᖔᑦᑕ. 

ᑐᓴᐅᒪᑦᑎᐊᕐᓗᑕ ᑭᓯᐊᓂ ᖃᓄᐃᓕᐅᒃᑲᓐᓂᕆᐊᒃᓴᖅ 

ᓇᓗᓇᓲᖑᖕᒪᑦ. ᑕᐃᒪ ᑐᓴᑦᑎᐊᕈᒪᓂᐊᕋᓗᐊᖅᐳᖓ 

ᖃᓄᐃᓕᔭᐅᓯᒪᓕᕐᒪᖔᑦ ᑕᒪᓐᓇ ᐊᐱᖅᓱᓇᖅ 

ᓈᒻᒪᒃᓯᒃᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓇᒻᒪ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 166 - 3(3): 

ᖁᔭᓕᓂᖅ ᐊᑭᓕᖅᓱᖅᑕᐅᖏᑦᑐᓄᑦ 

ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᒥᑦᑎᒪᑕᓕᖕᒥᐅᑦ 

ᐅᓪᓛᒃᑯᑦ ᓄᓇᕗᒻᒥᐅᖑᖃᑎᕗᓪᓗ. ᐅᖃᖅᑏ, ᒫᓐᓇ 

ᓇᖏᖅᓯᔪᖓ ᖁᔭᓐᓇᒦᕈᒪᓪᓗᖓ ᐱᒻᒪᕆᐅᒋᔭᓐᓂᒃ 

ᑖᒃᑯᓄᖓ ᐱᓕᕆᔭᐅᓚᐅᖅᑐᓄᑦ ᓄᓇᑦᑎᓐᓂ 

ᐱᓕᕆᐊᖃᓚᐅᖅᑎᓪᓗᒋᑦ ᑖᒃᑯᐊ ᐊᕐᓇᐃᑦ 

ᐅᑭᐅᖑᓚᐅᖅᑐᒥᒃ.  

 

ᐅᖃᖅᑏ, ᓄᑲᕇᒃ ᓚᐃᓴ ᑯᓐᓇᒃ ᐊᒻᒪᓗ ᓕᔅᑏᓇ 

ᑯᓐᓇᒃ ᐃᓚᖃᖅᖢᑎᒃ ᓕᐊ ᐊᑦᑖᕐᔪᐊᖅ ᐊᒻᒪᓗ 

ᔫᓕᐊ ᐃᓄᐊᓗᒃ ᐋᖅᑭᒃᓯᓚᐅᖅᓯᒪᖕᒪᑕ ᑭᐳᒥᑦ 

ᑮᓇᐅᔭᓕᐅᕋᓱᐊᕐᕕᒋᓂᐊᖅᑕᖏᓐᓂ ᑯᐊᐸᒃᑯᓐᓂᑦ 

ᐃᑲᔫᑕᐅᓂᐊᖅᑐᓂᑦ ᓂᕿᖃᕈᑕᐅᓂᐊᖅᑐᓂ 

ᒥᑦᑎᒪᑕᓕᖕᒥ ᖁᕕᐊᓱᒡᕕᐅᑎᓪᓗᒍ ᐊᔪᓗᐊᖅᑐᓄᑦ. 

ᐅᖃᖅᑏ, ᐊᖏᖅᓯᒪᓂᖏᑦ ᑖᒃᑯᐊ ᐊᕐᓇᐃᑦ 

ᐃᑲᔪᕈᒪᑦᑎᐊᕐᓂᖏᓪᓗ, ᑐᓱᒋᔭᕆᐊᖃᓪᓚᑖᖅᑕᕗᑦ 

ᑕᒪᑦᑕ. ᒥᑦᑎᒪᑕᓕᒃ 

ᓄᓇᓕᕐᔪᐊᖑᖏᒃᑲᓗᐊᖅᑎᓪᓗᒍ ᑖᒃᑯᐊ ᐊᕐᓇᐃᑦ 

ᑮᓇᐅᔭᓕᐅᓚᐅᖅᑐᑦ $30,000 ᖃᓂᒋᔭᖓᓂ 

ᐃᑲᔫᑕᐅᓂᐊᖅᑐᓂᒃ.  

ᐅᖃᖅᑏ, ᑲᑎᒪᔨᐅᖃᑎᒃᑲ ᑎᓕᐅᖅᐸᒃᑲ 

ᖁᔭᒋᖃᑎᒋᔪᒪᓪᓗᒋᑦ ᑖᒃᑯᓂᖓ ᐊᕐᓇᓂᑦ, ᑖᒃᑯᐊ 

ᑕᑯᒃᓴᐅᑎᑦᑎᓂᖏᑦ ᐃᑲᔪᕐᓂᖏᓪᓗ ᐊᒻᒪᓗ 

ᐃᓅᖃᑎᒌᓂᒃ, ᐃᓅᖃᑎᒌᑦᑎᐊᕈᒪᓂᕐᒥᑦ 

ᑕᑯᒃᓴᐅᑎᑦᑎᓂᖓ ᐱᒻᒪᕆᐊᓘᔭᕆᐊᖃᕐᒪᑦ 

ᑐᓱᒋᔭᕆᐊᖃᖅᖢᑎᒍᓗ ᖁᔭᓐᓇᒦᖅᐸᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᑎᒪᔨᐅᔪᖅ 

ᐊᕐᕕᐊᓂ, ᒥᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ 

ᐃᓕᑕᖅᓯᒍᒪᓪᓗᖓ ᐱᓕᕆᓯᒪᓂᖏᓐᓄᑦ ᑖᒃᑯᐊ 

ᐱᔨᑦᓯᕋᖅᑎᐅᔪᑦ ᑕᕝᕙᓂ ᐱᓇᓱᐊᕈᓯᒥ. ᐅᖃᖅᑏ, 

ᑖᒃᑯᐊ ᐱᖃᑎᒋᓚᐅᕋᒃᑭᑦ ᐅᖃᓚᐅᕐᒪᑕᓗ ᑕᒪᓐᓇ 

ᐃᓕᑉᐹᓪᓕᕈᑎᒋᔭᐅᖕᒪᒡᒎᖅ, ᑐᑭᓯᕚᓪᓕᕈᑕᐅᓪᓗᓂᓗ 

ᑖᒃᑯᐊ ᒪᓕᒐᓕᐅᖅᑎᒃᑯᑦ ᖃᓄᖅ 

ᐃᓕᖅᑯᓯᖃᕐᒪᖔᑕ ᓄᓇᕗᒥ.  

 

ᐅᖃᖅᑏ, ᐄ, ᑕᐃᒪ ᑖᒃᑯᐊ ᐊᕐᓇᐃᖅᑲᐃ 

ᓂᕕᐊᖅᓯᐊᑦ ᑕᐃᒪᓐᓇ 

ᒪᓕᒐᓕᐅᖅᑎᓐᖑᓛᖅᑐᒃᓴᐅᕗᑦ ᑖᒃᑯᐊ ᓲᓯ 

ᔮᓐᓴᓐᓪᓗ ᐊᒻᒪᓗ ᑖᒃᑯᐊ ᑲᒪᒋᔭᖏᑦ 

ᖁᔭᓐᓇᒦᕈᒪᔭᒃᑲ ᑕᕝᕙᓃᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ.  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6. ᐊᐱᖅᑯᑏᑦ ᐅᖃᐅᓯᒃᑯᑦ. 

ᑲᑎᒪᔨᐅᔪᖅ ᖃᒪᓂᑦᑐᐊᕐᒥᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 249 - 3(3): ᖃᓄᖅᑑᕈᑎᒃ 

ᐃᒥᖃᑦᑎᐊᖁᓪᓗᒍ ᐊᓂᖅᓵᕐᓂᖃᖁᓪᓗᒍᓗ 

ᓴᓗᒪᔪᒥᒃ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᐊᒻᒪᓗ ᐅᓪᓛᒃᑰᕐᓗᒋᑦ 

ᖃᒪᓂᑦᑐᐊᒥᐅᑦ. ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ 

ᒥᓂᔅᑕᒧᑦ ᓄᓇᓕᓕᕆᓂᕐᒧᑦ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᓐᓄᓪᓗ, ᒥᔅᑕ ᑯᓱᒐᖅ. 

 

ᐅᖃᖅᑏ, ᑕᐃᒪ ᐅᒃᐱᕈᓱᓪᓚᕆᒃᑲᒪ ᑕᐃᒪᓐᓇ 

ᓴᓗᒪᔪᒥᑦ ᐊᓂᖅᓵᖅᑐᕐᓂᖅ ᐊᒻᒪᓗ ᐃᒪᖃᑦᑎᐊᕐᓂᖅ 

ᑕᒪᓐᓇ ᐱᔪᓐᓇᕐᓂᕆᔭᐅᖕᒪᑦ ᑭᒃᑯᓗᒃᑖᓄᑦ. 

 

ᑕᕝᕙᓂ ᓴᖅᑭᑎᑦᑎᓚᐅᕋᒪ ᐊᕐᕌᒍᒥ ᖃᒪᓂᑦᑐᐊᓂ 

ᑕᒪᒃᑯᓂᖓ ᐅᓂᒃᑳᓕᐅᖅᑕᐅᓯᒪᔪᓂ 

ᒐᕙᒪᑐᖃᒃᑯᓐᓄᑦ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᐃᓱᒫᓗᒍᑎᖃᓚᐅᕋᒪ ᑖᒃᑯᐊ ᐅᓂᒃᑳᖅᑕᐅᓯᒪᔪᑦ 

ᖃᓄᖅ ᐱᓕᕆᐊᕆᔭᐅᒋᐊᖃᕐᓂᖓᓄᑦ ᐃᒪᖅ 

ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᓕᖕᓂ 

ᒐᕙᒪᒃᑯᖏᓐᓄᓪᓗ. 

 

ᒥᓂᔅᑕ ᑐᓴᖅᑎᓚᐅᕐᒫᖓ ᑖᒃᑯᐊ ᐱᓕᕆᕝᕕᖏᑦ 

ᐱᓕᕆᖃᑎᖃᕐᒪᑕ ᓄᓇᓕᖕᒥᓂᐅᑕᐅᔪᓂᑦ 

ᓚᐃᓴᓐᓰᑦ ᑖᒃᑯᐊ ᐃᒪᖃᕐᓂᕐᒧᑦ 

ᓴᖅᑭᔮᖅᓯᒪᔪᖃᕆᐊᖃᕐᓂᖓᓄᑦ. ᑖᓐᓇ ᒥᓂᔅᑕ 

ᐅᖃᕈᓐᓇᖅᐹ ᖃᓄᖅ ᑕᒪᓐᓇ 

ᐱᓕᕆᐊᕆᓯᒪᓕᕐᒪᖔᒍ ᐅᓪᓗᒥᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓄᓇᓕᓕᕆᓂᕐᒧᑦ 

ᐱᔨᑦᓯᕋᕐᓂᒧᓪᓗ ᒐᕙᒪᒃᑯᓐᓂᑦ. ᒥᔅᑕ ᑯᔪᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᑖᓐᓇ 

ᑲᑎᒪᔨᐅᖃᑎᒋᔭᕋ ᖃᒪᓂᑦᑐᐊᒥ ᑕᒪᑐᖓ ᒥᒃᓵᓄᑦ 

ᐅᖃᕐᒪᑦ. ᑕᒪᓐᓇᐃᓛᒃ ᐃᒪᖃᑦᓯᐊᕆᐊᖃᕐᓂᖅ  

ᐱᒻᒪᕆᐊᓘᖕᒪᑦ ᓄᓇᕗᑦ ᐃᓗᐊᓂ. ᑖᒃᑯᐊ 

ᕼᐋᒻᓚᑦᖑᔪᑦ ᑕᒪᕐᒥᒃ ᐱᓕᕆᖃᑎᒋᔭᕗᑦ ᓱᓕ 

ᑕᒪᒃᑯᐊ ᐃᒪᐃᑦ ᒥᒃᓵᓄᑦ 

ᐊᖏᖃᑎᒌᒍᑎᐅᔭᕆᐊᖃᖃᑦᑕᖅᑐᑦ ᐊᓕᓚᔪᑦ 

ᐋᖅᑭᐅᒪᑦᓯᐊᖁᓪᓗᒋᑦ ᐃᒪᖃᑦᓯᐊᕈᓐᓇᖁᑉᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᓯᔩ ᐊᒻᒪᓗ 

ᒪ’ᓇᖅᐸᕋ ᑖᓐᓇ ᐊᖓᔪᖅᑳᖅ ᓗᐊᓐ ᑯᓱᒐᖅ 

ᑖᑉᓱᒥᖓ ᑭᐅᑦᓯᐊᕋᒥ. ᓇᓗᓇᓐᖏᑦᓱᖅ ᓄᓇᓗᒃᑖᑦ 

ᓄᓇᕗᑦ ᐃᓗᐊᓂ ᐃᒪᖅᑖᑦᓯᐊᕐᓂᕐᒥᒡᓗ 

ᐃᒪᐃᔭᐃᕙᓪᓕᐊᒐᐅᑦᓯᐊᖅᑐᓂᒃᑕᐅᖅ ᑖᓐᓇ 

ᐊᕙᑎᓕᕆᓂᕐᒥᒃᑕᐅᖅ ᐊᒻᒪᓗ ᓄᓇᑉᑎᓐᓂ 

ᐃᓄᖕᓂᒃᑕᐅᖅ ᒥᐊᓂᕆᔭᐅᖃᑦᑖᖅᐸᖕᓂᐊᖅᖢᓂᓗ 

ᐊᒻᒪᓗ ᐆᒃᑐᑎᒋᒻᒫᖅᖢᒍ ᐱᓗᐊᖅᑐᒥᒃ ᐱᖁᔭᓂ 

ᑖᑉᓱᒥᖓᑦ ᓄᓇᕗᑦᑖᒻᓂᒃᑎᖕᓄᒃ. ᑖᒃᑯᓂᖓ 

ᐃᓕᑕᕆᔭᐅᕼᐃᒪᑦᑎᐊᖅᖢᓂ ᓄᓇᕗᑦᒥᐅᑕᓂᒡᓗ 

ᐊᒻᒪᓗ ᑖᒃᑯᓂᖓ ᒐᕙᒪᑐᖃᒃᑯᓐᓂᒥᐅᑕᐅᔪᓂᒃ. 

ᑖᑉᓱᒥᖓ ᐃᓚᓕᐅᑎᑉᓗᒍ ᐊᐱᕆᒍᐊᓚᐅᖅᑐᖓ 

ᑖᑉᓱᒥᓐᖓᑦ ᐃᓚᖏᑦ ᖃᑉᓗᓈᑑᖅᓯᒪᒐᒥᒃ 

ᑲᑉᓗᓈᑑᑉᓗᒋᑦ ᑭᕼᐃᐊᓂᐅᔪᖅ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐱᔾᔪᑎᖃᖅᑐᖅ 

ᐊᐅᓚᑕᐅᓂᖏᓐᓄᑦ ᑖᒃᑯᐊ ᐊᑦᑕᕐᕖᑦ ᓄᓇᕗᒻᒥ. 

ᐅᑐᐱᕆ 21, 2011-ᐸᐅᑎᓪᓗᒍ ᒥᓂᔅᑕ 

ᓴᖅᑭᑎᑦᓯᓚᐅᕐᒪᑦ ᑕᒪᒃᑯᓂᖓ ᐊᑦᑕᑯ 

ᑲᒪᒋᔭᖃᑦᑕᕐᓂᖏᓐᓂᒃ ᐊᑦᑕᑯᖃᕐᕖᓪᓗ ᓄᓇᕗᒥ. 

ᐅᓂᒃᑳᖅᑕᐅᓯᒪᔪᖅ ᐅᖃᖅᓯᒪᓚᐅᖅᐳᖅ ᑕᒪᒃᑯᐊ 

ᐋᖅᑭᒋᐊᖅᑕᐅᓯᒪᔪᑦ ᐊᑦᑕᕐᕕᐅᖃᑦᑕᖅᑐᑦ ᐊᒻᒪᓗ 

ᐃᒪᓐᓇ ᐸᕐᓇᐅᑎᒋᔭᐅᓯᒪᖕᒪᑕ ᐊᐅᓚᑕᐅᓂᖏᑦ 

ᑕᒪᒃᑯᐊ ᑕᒫᓂ ᓄᓇᕗᑦᒥ. ᒥᓂᔅᑕ 

ᑐᓴᖅᑎᑦᓯᒍᓐᓇᖅᐸ ᐅᓪᓗᒥ 

ᖃᓄᐃᓕᐅᖅᐸᓪᓕᐊᓯᒪᖕᒪᖔᑕ 

ᐊᑐᓕᖅᑕᐅᕙᓪᓕᐊᖁᓪᓗᒋᑦ ᐱᖁᔨᕗᖔᕈᑕᐅᓯᒪᔪᑦ 

ᐅᓂᒃᑳᓂ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ  ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕋᑦᑎᒃᑯᓐᓄᓪᓗ, ᒥᓂᔅᑕ 

ᑯᓱᒐᖅ. 

 

ᐊᒐᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇᐃᓛᒃ ᐃᒪᕐᓘᑎᓕᕆᓂᖅᑕᐅᖅ 

ᐊᑐᖅᑕᐅᓂᑰᖕᒪᑦ ᖁᕝᕖᑦ ᓇᒧᑐᐃᓐᓈᖁᓇᓐᖏᒻᒪᑕ. 

 

ᑕᒪᒃᑯᐊ ᓄᓇᓖᑦ ᓄᓇᕗᑦ ᐃᓗᐊᓂ ᑕᒪᕐᒥᒃ 

ᐃᓱᒪᒋᑉᓗᒋᑦ ᐋᖅᑭᒃᑕᐅᔭᕆᐊᖃᕐᓂᖏᑦ ᑖᓐᓇ 

ᓴᖅᑭᓚᐅᕋᒃᑯ ᐅᑭᐅᑉᓵᖅ ᖃᐅᔨᓴᕐᓂᐅᓚᐅᖅᑐᖅ 

ᐃᒪᕐᓗᑕᐅᑉ ᒥᒃᓵᓄᑦ ᖃᓄᐃᓕᐅᕆᐊᖃᕐᓂᖅ 

ᐊᓇᖅᑕᐅᑎᓄᑦ ᑯᕕᔭᖅᑐᕖᓪᓗ. ᑕᒪᒃᑯᐊ 

ᐋᖅᑭᒋᐊᖃᕐᓂᖏᑦ ᐊᕙᓂᐊᓘᒻᒪᑕ, $500 ᒥᓕᐊᓐ 

ᖃᓂᒋᔮᓃᒻᒪᑕ ᑕᒪᕐᒥᒃ ᐋᖅᑭᒐᔭᖅᐸᑕ. ᐃᓛᒃ 

ᐊᑭᒋᓂᐊᖅᑕᖓ ᑕᒫᓃᒐᓚᖕᒪᑦ. ᒫᓐᓇ 

ᐱᓕᕆᐊᖃᖅᑐᒍᑦ ᖃᓄᖅ ᑕᒪᓐᓇ 

ᐱᓕᕆᐊᕆᓂᐊᕐᒪᖔᑦᑎᒍ. 

 

ᑎᒥᓂᒃ ᐊᔾᔨᒌᖏᑦᑐᓂᒃ ᐱᓕᕆᖃᑎᖃᕆᐊᖃᕋᑦᑕ 

ᑕᒪᑐᒪ ᒥᒃᓵᓄᑦ. ᒫᓐᓇ ᖃᓄᖅᑑᖑᑯᐊᕐᓂᕐᒥᒃ 

ᐱᓕᕆᐊᖃᖅᑐᒍ ᐋᖅᑭᒃᐸᓪᓕᐊᔭᕆᐊᖃᕐᒪᑕ 

ᓴᓗᒻᒪᖅᐸᓪᓕᐊᔭᕆᐊᖃᖅᖢᑎᒡᓗ. 

ᖃᐅᔨᒪᓕᖅᑕᕋᓗᐊᕗᑦ ᖃᓄᐃᑦᑑᓂᐊᕐᒪᖔᑦ ᖃᓄᖅ 

ᐊᑭᖃᕐᓂᐊᕐᒪᖔᑕᓗ. ᑕᐃᑲᓐᖓᑦ 

ᓯᕗᒧᒃᐸᓪᓕᐊᓇᓱᓕᖅᑐᒍ ᐱᓕᕆᐊᕆᔭᕆᐊᖃᑦᑕᕗᑦ 

ᐃᒪᓐᓇᐃᑦᑑᔭᕆᐊᖃᕐᓂᐊᖅᑐᕈᑎᓂᒃ ᒫᓐᓇ 

ᐱᓕᕆᐊᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐊᐱᖅᑯᑎᒋᔭᒃᑲ, ᐅᓪᓗᒥ ᖃᐅᔨᒋᐊᕈᒪᓪᓗᖓ  

ᖃᒪᓂᖅᑐᐊᖅ ᓄᓇᕗᒥᐅᑕᐅᔪᓪᓗ ᐊᒻᒪᓗ 

ᐱᓕᕆᕝᕕᖓᑦ ᐱᓕᕆᖃᑎᒌᑦᓯᐊᕈᓐᓇᖁᓪᓗᒋᑦ 

ᓈᒻᒪᒃᑐᓂᒃ ᓄᓇᓕᖕᓄᑦ. ᐅᖃᖅᑏ, ᑖᒃᑯᐊ 

ᐅᖃᐅᓯᕆᔭᒃᑲ ᑖᒃᑯᐊ 

ᐋᖅᑭᒋᐊᕈᑎᒃᓴᐅᔪᓐᓇᕋᔭᖅᑐᓂᒃ ᑕᒪᒃᑯᓄᖓ ᓲᕐᓗ 

ᑯᕕᑦᑕᕐᕕᐅᔪᓂᒃ ᑕᕝᕙᓃᒻᒪᑕ ᒪᒃᐱᒐᕐᒥ 72-ᒦᒻᒪᑕ 

ᑖᒃᑯᐊᒃᑲᓐᓂᖅ ᐅᖃᐅᓯᕆᒃᑲᓐᓂᕐᓂᐊᑕᒃᑲ 

ᐊᐱᖅᑯᑎᒋᖃᑦᑕᕐᓂᐊᖅᑕᒃᑲ. 

 

ᐅᑐᐱᕆ 21, 2011-ᐸᒥ ᐱᒻᒪᕆᐅᔪᒥᒃ 

ᐊᐱᖅᑯᑎᖃᓚᐅᕐᒪᑕ ᒪᓕᒐᓕᐅᖅᑎᒃᑯᓐᓄᑦ ᑕᒪᓐᓇ 

ᐊᓂᖅᓵᖅᑐᕈᑕᐅᖃᑦᑕᖅᑐᖅ ᐊᒻᒪᓗ ᐳᔪᕐᓗᒃ 

ᐱᔾᔪᑎᒋᓪᓗᒍ ᓄᓇᓕᐊᓛᓂ. ᑕᒪᓐᓇᑦᑕᐅᖅ ᒥᔅᑕ 

ᐅᓲᑖᐱᐅᑉ ᐅᖃᐅᓯᕆᖃᑦᑕᖅᓯᒪᓪᓗᓂᐅᒃ. ᑕᐃᒃᓱᒪᓂ 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑐᓕᕆᔨᒃᑯᓄᓪᓗ ᕿᒥᕐᕈᓚᐅᕐᒪᑦ 

ᑕᒪᒃᑯᓂᖓ ᐳᔪᕐᓗᖕᓂᒃ ᓄᓇᓕᖕᓂ. 

ᖃᓄᐃᓕᐅᖅᐸᓪᓕᐊᔭᐅᓯᒪᓕᖅᐸ ᐅᓪᓗᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐅᐸᓗᒃᑐᖅ. 

ᑖᓐᓇ ᐊᐱᖅᑯᑦ ᐱᔾᔪᑎᖃᖅᑐᖅ ᐅᓗᕆᐊᓇᕐᓂᕐᒧᑦ 

ᐃᓄᖕᓄᑦ. ᓄᓇᓕᖕᓂᑦ ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑭᐅᒐᓱᖕᓂᐊᖅᐸᕋ 

ᑕᒪᓐᓇ. ᐅᖃᐅᓯᖃᖅᑑᔮᖅᑲᐅᒐᓗᐊᕋᑦᑕ 

ᐃᒪᕐᓘᑎᓂᒃ. 

 

ᑭᓯᐊᓂ ᐱᓕᕆᐊᖃᖅᑐᒍᑦ ᐱᓕᕆᕝᕕᒃᐳᑦ 

ᐃᖢᐊᕐᓂᓴᒃᑯᑦ ᓲᕐᓗ ᑕᒪᒃᑯᓂᖓ ᐳᔪᕐᓗᖕᓂᒃ 

ᐱᓕᕆᐊᖃᓐᓂᕐᒥᒃ ᑕᒪᓐᓇ ᐱᒻᒪᕆᐅᖕᒪᑦ 

ᓄᓇᑦᑎᓐᓂ, ᓄᓇᕘᒥ, ᓄᓇᓖᓪᓘᓐᓃᑦ ᐃᒪᓐᓇ 

ᐱᖅᓯᖅᑑᔮᖃᑦᑕᕐᒪᑕ ᐳᔪᕐᓗᓐᓄᑦ. ᐱᒻᒪᕆᐅᓪᓗᓂᓗ 

ᑕᒪᓐᓇ. ᐱᓕᕆᐊᖃᕋᓱᒃᑐᒍᑦ ᖃᓄᒃᑲᓐᓂᖅ ᑕᒪᒃᑯᐊ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᔪᕐᓗᐃᑦ ᑲᒪᒋᔪᓐᓇᕋᔭᕐᒪᖔᑦᑎᒍ. 

ᐱᓕᕆᐊᕆᔪᓐᓇᖅᑕᕘᒐᓗᐊᖅ. 

 

ᑭᓯᐊᓂ ᓲᕐᓗ ᐅᖅᓱᐊᓗᕕᓂᕐᒥᒃ ᓲᕐᓗ ᑕᐃᒪᓐᓇ 

ᑯᕝᕕᕆᓯᖃᑦᑕᓚᐅᖅᓯᒪᖕᒪᑕ ᐊᖅᑯᑎᓄᑦ. ᑕᐃᒪᓐᓇ 

ᐱᔪᓐᓇᐃᓕᒐᑦᑕ. ᑕᐃᒪ ᐃᖢᐊᕐᓂᓴᒃᑯᑦ ᐊᓯᖏᓐᓂᒃ 

ᑕᒪᒃᑯᐊ ᐳᔪᕐᓗᐃᑦ ᐱᓕᕆᐊᕆᒋᐊᖃᕋᑦᑎᒍ. 

ᐃᓕᓐᓂᐊᖅᑎᑦᑎᓯᒪᓪᓗᑕᓗ ᓄᓇᕗᒻᒥ 

ᑕᐃᒪᓐᓇᐃᓕᐅᖅᑎᒃᓴᓂᒃ ᐊᒻᒪᓗ ᐃᑲᔪᖃᑦᑕᖅᖢᑕᓗ 

ᓄᓇᓕᖕᓂᒥᐅᓂᒃ ᖃᓄᖅ ᐃᖢᐊᕐᓂᓴᒃᑯᑦ ᑕᒪᒃᑯᐊ 

ᐳᔪᕐᓗᐃᑦ ᑲᒪᒋᔭᐅᒍᓐᓇᕋᔭᕐᒪᖔᑕ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑕᐃᒪ ᐅᖃᕈᒪᓪᓗᖓ ᑖᒃᑯᐊ ᕿᒥᕐᕈᓂᐊᖅᐸᒃᑲ 

ᓯᕗᓂᐊᓂ ᑖᒃᑯᐊ ᐅᖃᐅᓯᕆᔭᐅᓯᒪᔪᑦ 

ᐅᖃᐅᓯᖃᖅᑰᒻᒪᑦ ᐅᓗᕆᐊᓇᕈᑕᐅᖃᑦᑕᖅᑐᓂᒃ 

ᓄᓇᓕᓐᓂ. ᑖᒃᑯᐊ ᐊᐱᖅᑯᑎᒋᔭᖏᑦ 

ᑲᔪᓯᑐᐃᓐᓇᕆᐊᖃᑉᐳᑦ, ᖃᐅᔨᒋᐊᕐᓂᐊᖅᐸᕗᑦ. 

 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪᓗᒃᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᐸᒃᑲ. ᑕᐃᒪᓐᓇ 

ᐱᔪᓐᓇᕐᓂᖃᕋᑦᑕ ᓲᕐᓗ ᓴᓗᒪᔪᒦᒌᐊᖃᕋᑦᑕ 

ᐃᒥᕐᓘᑎᖃᖏᓪᓗᑕᓗ, ᐳᔪᖃᖏᓪᓗᑕᓗ. ᑕᒪᒃᑯᐊ 

ᐅᓗᕆᐊᓇᖅᑐᑦ ᐊᑐᖅᑕᐅᒋᐊᖃᖏᒻᒪᑕ.  

 

ᐅᒃᐱᕈᓱᓪᓚᕆᒃᑲᒥ ᑕᒪᓐᓇ ᐋᓐᓂᐊᖅᑕᐃᓕᒪᓂᖅᐳᑦ 

ᓄᓇᒥ ᐊᓂᖅᓵᖅᑐᕈᑏᓪᓗ, ᐃᒪᕐᓗ ᑕᒪᒃᑯᐊ 

ᑲᑎᑕᐅᓯᒪᒋᐊᖃᕐᒪᑕ. ᐊᕙᑎᒥᐅᑕᓕᕆᔨᒃᑯᓪᓗ 

ᐱᓕᕆᖃᑕᐅᖃᑦᑕᖅᖢᑎᒃ ᑕᒪᑐᒪ ᒥᒃᓵᓄᑦ. 

ᐱᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓄᓇᓕᖕᓂᑦ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᓕᕆᐊᓪᓗᐊᑕᕆᖃᑦᑕᕋᑦᑎᒍᓪᓕ 

ᑖᒃᑯᐊ ᓄᓇᓖᑦ ᕼᐋᒻᓚᑦᖏᑦ ᑖᒃᑯᐊ ᐃᑲᔪᖅᑐᑎᒍ 

ᐊᐅᓛᑦᑎᐊᕈᓐᓇᖁᓪᓗᒋᑦ ᕼᐋᒻᓚᑦᖑᔪᑦ ᑕᒪᑐᒪ 

ᒥᒃᓵᓄᑦ. 

 

ᐃᓅᓯᖃᑦᑎᐊᕐᓂᐅᑉ ᒥᒃᓵᓄᑦ ᐊᒥᓱᓂᒃ 

ᐱᓕᕆᖃᑎᖃᖃᑦᑕᕋᑦᑕ ᒐᕙᒪᓂᓛᑦ 

ᐊᑕᐅᓯᐅᖃᑎᒌᓲᖑᖕᒪᑕ ᐋᓐᓂᐊᖅᑐᓕᕆᔩᑦ 

ᐱᓕᕆᖃᑎᒋᑉᓗᑎᒍᑦ, ᐃᒪᐅᑉ ᒥᒃᓵᓄᑦ 

ᖃᐅᔨᓴᑦᓯᐊᓂᕐᒥᒃ, ᐊᕙᑎᓕᕆᔨᒃᑯᑦ 

ᐱᓕᕆᖃᑎᒋᕙᒃᖢᑎᒍᑦ. ᑕᒪᕐᒥᓗᒃᑖᑦ ᑖᒃᑯᐊ 

ᒐᕙᒪᐅᔪᑦ ᐊᑕᐅᓯᐅᖃᑎᒌᓕᓲᖑᒐᑦᑕ 

ᐊᑕᐅᓯᐅᖃᑎᒌᖏᓐᓇᓲᖑᒐᑦᑕᐃᓛᒃ ᑕᒪᑐᒥᖓ 

ᓄᓇᕗᑦ ᐃᓗᐊᓂ ᐊᓂᖅᓵᑐᑦᑎᐊᕈᒪᓂᕐᒥᒃ 

ᐃᒥᑦᑎᐊᕈᒪᓂᕐᒥᓪᓗ ᐃᒪᕐᒥᒃ 

ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓂᕐᒥᓪᓗ 

ᓄᓇᖅᑲᑎᑉᑎᓐᓂᒃ ᑲᑐᔾᔨᖃᑎᒌᖃᑦᑕᖅᐳᒍᑦ 

ᑲᑐᔾᔨᖃᑎᒌᒋᐊᖃᓕᕌᖓᑦᑕ. ᑕᒪᒃᑯᐊ 

ᐱᓕᕆᐊᕆᑉᓗᒋᑦ ᐃᓅᓯᖃᑦᓯᐊᕈᒪᓂᖅ ᓄᓇᕗᑦ 

ᐃᓗᐊᓂ. 

 

ᑭᓇᐅᒥᐊᕋᓗᐊᖅᐸᑦ ᐃᓄᒃ ᐃᒥᑦᑎᐊᕈᓐᓇᕆᐊᖃᕐᒪᑦ 

ᐅᓗᕆᐊᓇᖅᑐᒦᖏᑦᓯᐊᕆᐊᖃᖅᖢᓂᓗ ᓄᓇᕗᑦ 

ᐃᓗᐊᓂ. ᑕᒪᓐᓇ ᑕᒪᑉᑕ ᒐᕙᒪᐅᔪᑎᒍᑦ 

ᐊᒃᓱᕈᐊᕆᖃᑦᑕᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᑕᐸᕐᔪᒃ. 

 

ᐊᐱᖅᑯᑦ 250 - 3(3): ᐋᖅᑮᓂᖅ 

ᐊᑯᓂᓕᐊᕌᓗᒃᑐᒥᒃ ᓴᓂᕋᔭᒻᒥ ᐃᓗᕖᑦ 

ᓅᑕᐅᓂᒥᓂᖏᓐᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ 

ᓂᕈᐊᖅᑕᐅᓯᒪᔪᑦ ᐅᖃᕝᕕᖓᓐᓂ ᑕᐃᒪ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓪᓚᖅᑲᐅᒐᒪ ᑖᓐᓇ ᒥᓂᔅᑕᒋᔭᐅᔪᖅ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᓪᓗ 

ᐃᓄᓕᕆᔨᒃᑯᓐᓄᓗ ᐊᐱᕆᔪᒪᓪᓗᒍ. 

 

ᑕᐃᓐᓇ ᐅᖃᐅᓯᕆᖅᑲᐅᔭᕋ ᐅᑐᐱᕆ 19, 2001-

ᖑᑎᓪᓗᒍ, ᑖᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ 

ᒥᓂᔅᑕᖓ ᐃᓄᓕᕆᔨᑐᖃᒃᑯᓐᓄᑦ 

ᑎᑎᕋᓚᐅᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᑦ 

ᒥᓂᔅᑕᖓᓐᓄᑦ ᐋᓐᓂᐊᖃᑦᑕᐃᓕᑎᑦᑎᔨᒃᑯᓄᓪᓗ 

ᐃᓄᓕᕆᔨᒃᑯᓄᓪᓗ. ᐃᒪᓐᓇ ᑎᑎᖅᑲᖏᓐᓂ 

ᐅᖃᖅᓯᒪᓪᓗᓂ, “ᐃᓄᓕᕆᔨᑐᖃᒃᑯᑦ 

ᐃᖅᑲᓇᐃᔭᖅᑎᖏᑦ ᑕᒪᑐᒥᖓ 

ᕿᒥᕐᕈᐃᓐᓇᕐᓂᐊᖅᑐᑦ, ᖃᐅᔨᓴᐃᓐᓇᕐᓂᐊᖅᑐᑦ 

ᐊᒻᒪᓗ ᑐᓴᖅᑎᓵᓕᔪᒫᖅᐸᑦᑎᒋᑦ ᑖᒃᑯᐊ 

ᐊᑭᓕᖅᑕᐅᔪᓐᓇᕋᔭᕐᒪᖔᑕᓘᓐᓃᑦ” ᐊᒻᒪ ᑲᔪᓯᓪᓗᓂ 

“ᐃᓱᒪᓇᖅᑑᒐᓗᐊᖅ ᐃᓄᓕᕆᔨᑐᖃᒃᑯᑦ 

ᑐᓴᖅᑕᐅᔪᒥᓇᖅᑐᒥᒃ ᑐᓴᖅᑎᑦᑎᔪᓐᓇᕋᔭᕆᐊᒃᓴᓐᓂᒃ 

ᓯᕗᓂᑦᑎᐊᑦᑎᓐᓂ”.  

 

ᑖᓐᓇ ᐊᐱᕆᔪᒪᓪᓗᒍ ᒥᓂᔅᑕ ᑐᓴᐅᒪᑎᑕᐅᓕᕐᒪᖔᑦ 

ᐃᓄᓕᕆᔨᑐᖃᒃᑯᓐᓂᑦ 

ᑐᓴᖅᑎᑦᑎᓂᐊᕐᓂᕋᓚᐅᖅᓯᒪᖕᒪᑕ ᓄᓇᕗᑦ 

ᒐᕙᒪᒃᑯᑦ ᒥᓂᔅᑕᖓᓐᓄᑦ ᑕᒪᓐᓇ 

ᖃᓄᐃᓕᖓᓕᕐᒪᖔᑦ. ᑐᓴᖅᑎᑕᐅᓯᒪᓕᕐᒪᖔᓪᓕ 

ᑖᓐᓇ ᒥᓂᔅᑕᒋᔭᐅᔪᖅ ᐊᐱᕆᒍᒪᔭᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᑦᑕᐅᖅ ᒥᔅᑕ ᑕᐹᕐᔪᒃ ᐊᐱᕆᒐᕕᑦ 

ᑖᑦᓱᒥᖓ. ᓇᓗᓇᐃᖅᓯᒍᒪᔪᖓ ᒪᒥᐊᒃᑲᓗᐊᖅᐳᖓ 

ᓴᓂᕋᔭᖕᒥᐅᓄᑦ ᑖᓐᓇ ᐊᒃᓱᐊᓗ ᐃᒃᐱᖕᓇᖅᑑᕋᑖᕐᒪᑦ 

ᐅᖃᐅᓯᕆᖅᑲᐅᔭᐃᑦ. 

 

ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᖃᐅᔨᓴᖅᑎᓯᒪᓕᕋᒃᑭᑦ. 

ᐅᖃᖅᑎᑦᑎᔩ, ᑖᒃᑯᓂᖓ ᑎᑎᖅᑲᓂᑦ. ᒥᔅᑕ ᑕᐹᕐᔫᑉ 

ᑕᐃᖃᑦᑕᖅᑲᐅᔭᖓᓂᑦ ᒫᓐᓇᐅᔪᖅ ᓱᓕ 

ᐃᓗᓕᕆᔨᑐᖃᒃᑯᓐᓂᑦ ᑎᑎᕋᐅᓯᐊᖅᑐᕕᓂᐅᒻᒪᖔᑕ 

ᓇᓗᓇᐃᖅᓯᔾᔪᑎᑕᖃᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᓚᒋᐊᕈᑏᑦ ᓯᕗᓪᓕᖅᐹᖅ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᐃᓛᒃ, ᑕᒪᓐᓇᐃᓛᒃ ᑕᐃᒪᖃᐃ 

ᑎᑎᕋᒃᑲᓐᓂᕈᓐᓇᖅᐳᖅ ᑖᓐᓇ ᒥᓂᔅᑕᒋᔭᐅᔪᖅ, 

ᒫᓐᓇ ᒥᓂᔅᑕᐅᓕᖅᑐᒧᑦ ᐃᓄᓕᕆᔨᑐᖃᒃᑯᓐᓄᑦ 

ᑕᒪᓐᓇ ᐃᖅᑲᐃᓯᒋᐊᒃᑲᓐᓂᕐᓗᒍ ᑲᓇᑕᐅᑉ 

ᒐᕙᒪᒃᑯᖏᑦ ᑕᒪᑐᒥᖓ ᑭᐅᓂᐊᕐᓂᕋᓚᐅᖅᓯᒪᖕᒪᑕ 

ᖃᓄᖅ ᑭᒡᒍᓯᖃᕐᓂᐊᕐᒪᖔᑕ ᑕᒪᓐᓇ 

ᕿᒥᕐᕈᔭᐅᒃᑲᓐᓂᕈᓐᓇᖅᑎᓐᓂᐊᖅᐸᐅᒃ ᑖᑦᓱᒧᖓ 

ᒥᓂᔅᑕᐅᔪᒧᑦ ᐃᓄᓕᕆᔨᑐᖃᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓂᖏᑦᑐᓕᕆᓂᒧᑦ 

ᐃᓄᓕᕆᓂᕐᒧᓪᓗ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᑕᐹᕐᔪᒃ 

ᐊᐱᕆᒐᕕᑦ. 

ᐄ, ᐅᖃᖅᑏ, ᑎᑎᕋᕈᓐᓇᕐᓂᐊᖅᑕᖓ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᒥᓂᔅᑕᕆᔭᐅᔪᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑏᑦ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᒥᓂᔅᑕ 

ᐲᑕᓴᓐ, ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ 

ᑭᐅᔭᐅᓯᒪᓕᕈᑦᑕ ᑭᓯᐊᓂ 

ᖃᓄᖅᑑᑦᑎᐊᒃᑲᓐᓂᕈᓐᓇᕋᔭᕋᑦᑕ ᑕᒪᓐᓇ 

ᐊᑯᓂᓗᐊᕌᓗᒃ ᑲᒪᒋᔭᐅᓕᕐᒪᑦ. 

 

ᐅᓇ ᐊᐱᕆᔪᒪᔭᕋ ᐅᖃᖅᑎᑦᑎᔩ, ᑖᓐᓇ ᒥᓂᔅᑕᐅᔪᖅ 

ᓄᓇᕗᑦ ᒐᕙᒪᒃᑯᖅᑲᐃ ᐃᓱᒪᒃᓴᖅᓯᐅᕈᓐᓇᓐᖏᓚᑦ 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒧᖓ ᓲᕐᓗ 

ᐋᖅᑭᑦᓯᕈᓐᓇᕋᔭᖏᑉᐸᑕ. ᑖᒃᑯᓂᖓ 

ᓂᕆᐅᒋᔭᐅᔪᓂᑦ, ᓄᓇᕗᑦ ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᕋᔭᖅᐹᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᓐᓂᑦ, ᐊᒃᓱᓪᓘᓐᓃᑦ ᖁᔭᓐᓇᒦᕈᓯᖅᑕᐅᓗᑎᑦ 

ᐊᑭᓕᖅᑕᐅᓗᑎᒡᓘᓐᓃᑦ ᒫᓐᓇᒧᑦ ᑎᑭᖦᖢᑎ ᓱᓕ 

ᐅᑕᖅᑭᖕᒪᑕ. ᑕᐃᒪᓐᓇᐅᕈᓘᔭᕈᓐᓇᖅᐳᖃᐃ? 

ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐋᓐᓂᐊᖃᕐᓂᖏᑦᑐᓕᕆᓂᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᑯᓂᐊᓗᒃ ᐱᔭᕇᖅᑕᐅᓯᒪᖏᒻᒪᑦ 

ᐃᓱᒫᓘᑕᐅᓪᓗᓂᓗ ᓴᓂᕋᔭᖕᒥᐅᓄᑦ ᐊᑯᓂ. ᐊᕐᕌᒍᑦ 

40 ᐊᓂᒍᖅᓯᒪᓕᕐᒪᑕ ᐸᐃᑉᐹᓕᕆᔪᑦ 

ᐅᓄᖅᑐᐊᓘᖕᒪᑕ ᒐᕙᒪᒃᑯᓐᓂᑦ. 

ᐱᕙᓪᓕᐊᔭᐅᓂᕆᔭᖓ ᐊᒃᓱᐊᓗ ᑲᒪᓇᖅᑑᒐᓗᐊᖅ 

ᑭᓯᐊᓂ ᐃᓱᒫᓘᑎᖃᕋᒪ ᖃᐅᔨᒪᓪᓗᖓᓗ ᒐᕙᒪᒃᑯᑦ 

ᖃᓄᖅ ᐃᖏᕐᕋᓂᖃᓲᖑᖕᒪᑕ ᐊᑯᓂᐅᓗᐊᓕᖅᑐᑦ 

ᐸᐃᑉᐹᑦ ᐱᓯᒪᔭᐅᔪᑦ ᓕᕌᖓᑕ 

ᐃᒋᑕᐅᑕᐃᓐᓇᖃᑦᑕᕐᒪᑕ. ᒐᕙᒪᑐᖃᒃᑯᑦ 

ᑭᒡᓕᖃᖅᑎᑎᖕᒥᖕᒪᑕ ᖃᓄᖅ ᐊᑯᓂᐅᑎᒋᔪᒥ 

ᐱᓕᕆᔭᐅᓯᒪᓂᑰᖕᒪᖔ. ᑕᒪᓐᓇ ᑕᐃᒪᓐᓇ 

ᑐᒃᓯᕋᖅᑎᓪᓗᒍ ᕿᒥᕐᕈᓇᑦᑎᐊᕆᐊᖃᕐᓂᐊᕋᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖓᔪᖓᓐᓂ ᑭᖑᓪᓕᖅᐹᒥᓗ 

ᐊᐱᖅᑯᑎᒋᓂᐊᖅᑕᐃᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᕆᐅᑦᑎᐊᕐᓂᐊᖅᐳᒍᑦ. ᐅᖃᕈᒪᓪᓗᖓ 

ᐅᖃᖅᑎᑦᑎᔩ, ᑖᒃᑯᐊ ᐅᓂᒃᑳᓚᐅᖅᓯᒪᔪᕕᓂᖅ 

ᕿᑭᖅᑕᓂ ᕿᒻᒦᔭᖅᑕᐅᑎᓪᓗᒋᑦ, ᐃᓛᒃ 

ᐅᓂᒃᑳᓯᐅᖅᑐᕕᓃᑦ ᐃᓗᕕᓕᕆᓂᕐᒥᓂᒃ ᑕᐃᒪ 

ᐅᓂᒃᑳᕐᖢᓂ ᑎᓴᒪᐅᓚᐅᖅᓯᒪᒻᒪᑕᒎᑦ ᑕᐃᒃᑯᐊ 

ᐱᖠᕆᓚᐅᖅᑐᑦ. ᐊᕐᕌᒍ ᐊᒥᓲᓗᐊᖏᑦᑐᑦ 

ᐅᓂᒃᑳᓚᐅᖅᑐᖅ ᐊᑕᐅᓯᕐᒥᑦ ᐊᒥᐊᒃᑯᖃᓕᖅᑐᑦ 

ᑖᒃᑯᐊ ᐱᓕᕆᓚᐅᖅᑐᑦ. 

 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᑎᓕᐅᒃᑲᓂᖅᐸᕋ 

ᑕᒪᓐᓇ ᓲᕐᓗ ᑲᒪᒋᔭᐅᔭᕆᐊᓕᒃ 

ᐃᔅᓯᓇᖅᑕᐅᔭᕆᐊᖃᖏᑦᑐᖅ ᐊᒻᒪᓗ 

ᐅᖃᐅᓯᕆᓵᖅᑕᖏᑦ ᑖᒃᑯᐊ ᓂᕆᐅᒋᓂᐊᖅᐸᕗᑦ. 

ᐅᖃᐅᓯᑐᐃᓐᓇᖅ ᐊᐱᖅᑯᑕᐅᖏᑦᑐᖅ. 

ᐅᖃᖅᑎᑦᑎᔩ, ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓂᓪᓕᐅᑎᖃᑐᐃᓐᓇᔪᕐᒪᑦ ᐊᐱᖅᑯᑎᖃᖏᖅᖢᓂ. 

ᐅᖃᐅᓯᒃᑯᑦ ᑲᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᓐᓇᖓᓄ, ᒥᔅᑕ ᑰᓕ. 

ᑎᑎᕋᖅᑕᐅᓯᒪᔪᖅ ᐱᔾᔪᑎᓕᒃ ᓇᓄᕐᓂᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᒃᓵᓂ ᑕᐃᒪ 

ᑖᓐᓇ ᓴᖅᑭᑎᓚᐅᖅᓯᒪᒐᒃᑯ ᓇᓄᐃᑦ, ᓇᓄᐃᒡᒎᖅ 

ᖁᑭᐊᔮᓘᖃᑦᑕᓕᕐᒪᑕ ᑲᓇᑕᒥ. ᑖᓐᓇ ᕖᕗᐊᓕ 20-

ᖑᑎᓪᓗᒍ, McLean ᐅᖃᓕᒫᒐᑦ ᑎᑎᕋᓚᐅᕐᒪᑦ 

ᑲᓇᐃᑎᐊᓐᒥᐅᓄᑦ ᐅᖃᕆᓪᓗᑎᒃ ᑖᓐᓇ ᓇᓄᖅ 

ᐅᓗᕆᐊᓇᖅᑐᒦᑎᓪᓗᒍ ᐊᒥᓲᓂᖅᓴᐃᑦ ᓲᕐᓗ 

ᑐᖁᑕᐅᖃᑦᑕᓕᕐᒪᑕᒎᖅ ᐊᑭᑦᑐᕐᓂᖓᓄᑦ ᐊᒥᖓ. 

Asia ᐱᔾᔪᑎᒋᓪᓗᒍ ᑕᐅᕙᓐᖓᓂᕐᒥᐅᓄᑦ 

ᓂᐅᕕᖅᑕᐅᓗᐊᒃᑲᓐᓂᓕᕐᒪᑕ.  

 

ᒥᓂᔅᑐᖃᐃ ᑖᓐᓇ ᐅᖃᓕᒫᓚᐅᖅᐸᐅᒃ, ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ ᐊᐱᖅᑯᑎᒋᔪᒪᔭᕋ 

ᐅᖃᓕᒫᓚᐅᕐᓂᕈᓂᐅᒃ. ᑕᐃᒪᓐᓇ ᑐᑭᖃᒃᐹ 

ᐊᑭᑦᑐᖅᐹᓪᓕᕐᓂᖏᓐᓄᑦ ᓇᓄᐃᑦ ᐊᒥᖏᑦ 

ᐊᒥᓲᓂᖅᓴᐃᑦ ᑐᖁᑕᐅᖃᑦᑕᓕᖅᐸᑦ ᓇᓄᐃᑦ 

ᑲᓇᑕᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᒑᖅ. 

ᒥᓂᔅᑕ ᑲᒪᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᖅᑕᕋᑦᑕᐅᖅ ᒥᔅᑕ ᑰᓕ 

ᑕᒪᑐᒥᖓ ᐊᐱᕆᖕᒪᑦ. ᑕᐃᒃᑯᐊ ᐅᖃᓕᒫᓚᐅᖅᑕᒃᑲ 

ᐊᐱᖅᑯᓯᕆᕋᑖᖅᑕᖏᑦ ᐅᖃᓕᒫᓚᐅᕐᒪᖔᒃᑭᑦ. 

 

ᐊᒻᒪᑦᑕᐅᖅ ᑕᒫᓂ ᓄᓇᕗᑦᒥ ᓄᖅᑲᖅᑕᕐᕕᖃᕐᖓᑕ 

ᑕᒪᒃᑯᐊ ᓇᓐᓄᒐᒃᓴᐅᔪᑦ ᑰᑕᖃᓐᖓᑕᐃᓛᒃ. ᑕᐃᒃᑯᐊ 

ᑰᑕᖏᑦ ᐊᑐᖅᑕᐅᑐᐃᓐᓇᖅᑐᑎᒃ ᐊᒻᒪᑦᑕᐅᖅ  

ᑐᓴᖅᑎᑦᑎᖃᑦᑕᕐᓂᖏᑦ ᓇᓐᓄᒃᑕᒥᓂᒃ 

ᑕᒫᓂᒥᐅᑕᐅᔪᑦ ᓄᓇᕗᑦᒥ. ᑕᒪᒃᑯᐊ ᓇᓐᓄᒐᒃᓴᖏᑦ 

ᒪᓕᑐᐃᓐᓇᖅᑐᒋᑦ ᐱᖃᑦᑕᖅᑐᑦ. 

 

ᐊᒻᒪᑦᑕᐅᖅ ᑭᓯᐊᓂ ᑕᐃᒪ ᑯᐸᐃᒥ ᐊᔾᔨᒋᖏᒻᒪᒍ 

ᐊᖏᖃᑎᒌᒍᑎᖓᑦ ᓄᓇᑖᕈᑎᒥᓂᖓᑕ. ᑕᐃᒃᑯᐊ 

ᓇᓐᓄᒐᒃᓴᖏᑦ ᖃᑦᓯᐅᓂᐊᕐᒪᖔᑕ 

ᐅᖃᐅᑎᐅᓯᒪᖏᒻᒪᑕ. ᑕᐃᒪ 

ᐊᒥᓱᕈᖅᐹᓪᓕᖅᓯᒫᕐᔪᖕᓂᖏᑦ ᑕᐅᓇᓂ 

ᓇᓐᓄᒃᑕᐅᓂᑰᔪᑦ ᐅᖃᐅᑎᒋᔭᐅᓯᒪᔪᑐᐊᑦ ᒫᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐅᕙᓂᑦᑐᑎᒍᑦ ᐅᖃᓕᒫᕋᔭᕈᑦᑎᒍ ᐅᖃᖅᓯᒪᖕᒪᑦ 

ᐃᒪᓐᓇ ᐱᔾᔪᑎᖃᓗᐊᖅᖢᓂ. ᓲᕐᓗ ᑖᓐᓇ ᓇᓄᖅ 

ᐅᓗᕆᐊᓇᖅᑐᒦᑎᓪᓗᒍ ᑐᑭᖃᕐᒪᑦ ᑕᐃᒃᑯᓂᖓ 

ᓂᕐᔪᑎᓂᒃ ᓇᒡᓕᒍᓱᒃᑎᓂᒃ ᐊᒻᒪ ᓯᓚᕐᔪᐊᕐᒥ 

ᓂᕐᔪᑎᑦ ᑕᒪᒃᑯᐊ ᑐᖁᑕᐅᔭᕆᐊᖃᖏᓐᓂᖏᓐᓂᒃ 

ᐃᑲᔪᖅᑐᐃᓗᐊᖅᖢᓂ ᑖᓐᓇ ᑎᑎᕋᖅᓯᒪᖕᒪᑦ 

ᐱᔾᔪᑎᒋᓪᓗᒍ ᓇᓄᖅ ᑖᓐᓇ ᑐᖁᑕᐅᖃᑦᑕᖅᑐᖅ 

ᑲᓇᑕᒥ ᐅᓗᕆᐊᓇᖅᑐᒦᖏᒻᒪᑦ 

ᓇᓗᓇᓐᖏᑦᑎᐊᖅᖢᓂ.  

 

ᑖᓐᓇ ᑕᕝᕙ ᒥᓂᔅᑐᖃᐃ ᐅᖃᓕᒫᑦᑎᐊᒃᑲᓐᓂᕐᓗᒍ 

ᑎᑎᕋᕈᓐᓇᖅᐳᖅ ᐃᓄᐃᑦ ᐱᓗᐊᖅᑐᒥᒃ ᑐᖁᑦᑎᓲᑦ 

ᒪᓕᒐᖏᓐᓂᒃ ᑲᓇᑕ ᒪᓕᒃᖢᑎᒃ. ᐊᒻᒪ 

ᐃᓅᓯᑐᖃᑦᑎᓐᓄᑦ ᐊᒃᑐᐊᓪᓗᓂ ᓂᕿᒋᒐᑦᑎᒍ 

ᓇᓄᖅ ᐅᓂᒃᑳᖅᓯᒪᔪᖅᑕᖃᖏᑦᑎᐊᕐᒪᑦ. ᑖᓐᓇ 

ᓇᓄᖅ ᐃᓅᓯᓕᒫᑦᑎᓐᓂᒃ 

ᑲᓇᑕᑕᖃᓚᐅᖅᑎᓐᓇᒍᓘᓐᓃᑦ  

ᑐᖁᖃᑦᑕᖅᑕᑐᖃᕆᒐᑦᑎᒍ ᐃᓅᓯᕐᓂᓪᓗ 

ᐱᐅᓕᑦᑎᓲᖑᔪᑐᖃᐅᓪᓗᓂ. 

 

ᑖᑉᓱᒧᖓᖃᐃ ᒥᒃᓵᓄᑦ ᐅᖃᖅᓯᒪᔪᓂᒃ 

ᑎᑎᕋᕈᓐᓇᖅᐳᑎᑦ McLean ᐅᖃᓕᒫᒐᖁᑎᖏᓐᓄᑦ 

ᓇᓄᖅ ᐅᓗᕆᐊᓇᖅᑐᒦᖐᓐᓂᖓᓂᒃ ᐊᒻᒪᓗ 

ᐅᐱᒋᑦᑎᐊᖅᑕᕗᑦ ᓇᓅᑉ ᐃᓕᖅᑯᓯᖓ ᑕᒫᓂ 

ᑲᓇᑕᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐊᕙᕐᓕᕆᓂᕐᒧᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐃᑉᐸᒃᓴᖅ ᒥᔅᑕ ᐅᓲᑖᐱᒃ 

ᐊᐱᖅᓱᑎᓪᓗᒍ ᐅᖃᓪᓚᓚᐅᕋᑦᑕ 

ᓇᐃᓴᖅᑕᐅᖃᑦᑕᕐᓂᖏᓐᓄᑦ ᓇᓄᐃᑦ. ᑕᐃᒪᐃᒻᒪᑦ 

ᑕᕝᕙᓂ ᓇᐃᓴᖅᑕᐅᕕᐅᔪᓕᒫᐸᓗᖕᓂ 

ᐊᒥᓱᕈᖅᐹᓪᓕᖅᓯᒪᔪᐃᓐᓇᐅᖃᑦᑕᕐᒪᑕ ᓇᓄᐃᑦ 

ᑲᒪᒋᑦᑎᐊᕐᓂᑦᑎᓐᓂ ᑕᒫᓂ ᓄᓇᕘᒥ.  

 

ᐅᓗᕆᐊᓇᖅᑐᒦᖏᑦᑐᑦ ᑐᓴᖅᑎᑦᑎᓇᓱᐃᓐᓇᖅᑐᒍᑦ 

ᑭᓯᐊᓂ ᑕᐃᒪ ᑕᐃᒃᑯᐊ ᑮᓇᐅᔭᓂᒃ ᑐᒃᓯᕋᖅᐸᒃᑐᑦ 

ᑕᒪᒃᑯᓇᓐᖓᑦ ᓇᒡᓕᒍᓱᒃᑎᑦᑎᓇᓱᒃᑐᑎᒃ ᓂᕐᔪᑎᓂᒃ 

ᐅᖃᖅᐸᖕᒪᑕ ᑮᓇᐅᔭᓂᒃ ᐱᔪᒪᒧᑦ 

ᖃᑦᓰᓐᓇᕈᖅᐸᓪᓕᐊᔪᑦ ᐅᓗᕆᐊᓇᖅᑐᒦᑉᐸᓪᓕᐊᔪᑦ. 

ᐅᕙᒍᓪᓕ ᖃᐅᔨᒪᔭᕗᑦ ᑕᒪᒃᑯᐊ 

ᖃᑦᓰᓐᓇᕈᖅᐸᓪᓕᐊᖏᓐᓂᖏᓐᓂᒃ ᒫᓐᓇᐅᔪᖅ 

ᑕᐃᒫᒃ ᑲᒪᒋᑎᓪᓗᑎᒍ. 

ᐅᖃᖅᑎᑦᑎᔩ, ᐊᖏᕈᓐᓇᖅᐳᖓ ᑖᒃᑯᓄᖓ 

McLean Magazine-ᑯᓐᓄᑦ ᑎᑎᕋᕈᓐᓇᖅᑐᒍᑦ 

ᑖᒃᑯᐊ ᓇᓄᐃᑦ ᖃᓄᐃᓕᖓᓂᖏᓐᓂᒃ ᑕᒫᓂ 

ᓄᓇᕘᒥ. ᐊᒻᒪᑦᑕᐅᖅ ᑐᓴᖅᑎᑦᑎᒋᐊᒃᑲᓐᓂᓛᕆᕗᒍᑦ 

ᐊᕐᕌᒍ 2013-ᖑᓕᖅᐸᓂᓛᒃ 

ᑲᑎᒪᕕᒡᔪᐊᖅᑐᖃᓛᕐᒪᑦ ᑕᒫᓂ ᑖᒃᑯᐊ ᓂᕐᔪᑏᑦ 

ᐱᔾᔪᑎᒋᓪᓗᒍ, CITES-ᖑᓂᕋᖅᑕᐅᔪᑦ ᑕᐃᒃᑯᐊ 

ᑲᑎᒪᕕᒡᔪᐊᓕᖅᐸᑕ ᑕᕝᕙᓐᖓᑦ 

ᐊᕙᑎᓕᕆᔨᒃᑯᓐᓃᓐᖔᖅᑐᖃᓛᕐᒥᖕᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ: ᖁᔭᓐᓇᒦᒃ. ᐅᖃᖅᑎᑦᑎᔩ, ᑕᕝᕙᓂᒃᓴᐃᓐᓇᖅ 

ᐅᓂᒃᑳᖅᓯᒪᔪᒥ ᐅᖃᖅᓯᒪᖕᒪᑦ, ᓇᓄᐃᒡᒎᖅ 

ᑕᐃᒃᓱᒪᓂ $2000-$3000-

ᑐᐃᓐᓇᒐᓚᐅᖃᑦᑕᓚᐅᖅᑐᑦ ᑕᐃᒃᓱᒪᓂ 

ᑕᐃᒪᐃᓕᖓᓪᓗᑎᒃ. ᒫᓐᓇᓕᒎᖅ ᑕᐃᒃᑯᐊ 

ᑎᑭᖃᑦᑕᓕᖅᑎᓪᓗᒋᑦ ᑕᒫᓂ $2000-ᖑᒍᓐᓃᖅᑐᖅ. 

ᓲᕐᓗ ᑖᓐᓇ ᐊᖏᒡᓕᑎᕋᓱᒃᖢᒍ. ᒫᓐᓇ $12,400-

ᖑᔪᓐᓇᖅᓯᒻᒪᕆᒃᑑᓚᓪᓗᑎᒃ. ᒥᓂᔅᑕᖃᐃ 

ᐊᖏᖃᑎᒋᕙᐃᑦ? 

 

ᑖᒃᓱᒪ ᑐᑭᒻᒥᒃ ᐋᖅᑭᒃᓯᓇᓱᓂᖓ, ᓇᓄᐃᑦ ᐃᓄᐃᑦ 

ᓂᐅᕐᕈᑎᒋᑉᐸᔾᔪᒃ ᐊᑭᓗᒃᑑᔭᕆᐊᓕᒃ. ᑖᓐᓇ 

ᑕᐃᒪᓐᓇ ᐱᐅᓂᖅᓴᐅᕚ 

ᐃᓄᐃᓴᕐᓂᖅᓴᐅᓕᕐᓂᐊᖅᐹᑦ ᓇᓄᐃᑦ 

ᑐᖁᕋᖅᑕᐅᔪᑦ, $2,000-3,000-ᓚᑐᐃᓐᓇᐅᒃᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑲᒪᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑭᐅᔪᒪᖏᒃᑲᓗᐊᖅᑐᖓ 

ᓇᓚᐅᑦᑖᑐᐃᓐᓇᕐᓗᖓ ᑭᓯᐊᓂ ᐅᒃᐱᕈᓱᒃᐳᖓ 

ᓇᓐᓄᖏᓐᓂᖅᓴᐅᓕᕋᔭᖅᑐᒋᓇᒋᑦ. ᐃᓛᒃ  

ᓇᓐᓄᖃᑦᑕᕐᓃᑦ ᓱᓕ ᑕᐃᒪᐃᒃᑲᔭᖅᑐᑦ 

ᐊᒥᓲᓂᖅᓴᓂᓪᓘᓐᓃᑦ ᓇᓐᓄᒍᓐᓇᕋᔭᕐᒪᕆᒃᑐᒃᓴᐅᔪᑦ 

ᐊᑭᑭᓪᓕᒐᓗᐊᖅᐸᑕ ᓇᓄᕋᖏᑦ 

ᐱᔪᒪᔭᐅᔪᓐᓃᕐᓂᕋᓗᐊᖅᑲᑕᓘᓐᓃᑦ ᑕᒫᓂ 

ᐊᑐᐃᓐᓇᕐᓂᐊᕋᑦᑎᒍ ᐅᑭᐅᖅᑕᖅᑐᒥ. 

 

ᐄ, ᑖᒃᑯᐊ ᓱᓕᔪᑦ ᓇᓄᕋᐃᑦ ᐊᑭᖃᓕᓚᐅᖅᑐᑦ 

ᐊᑭᑐᔪᒥᖏᓛᖅ ᐱᔭᐅᓚᐅᖅᑐᑦ. ᑕᐃᒪᓐᓇ 

ᐊᑭᑐᓂᖅᐹᖑᓪᓗᓂ $12,400.00-ᕌᖅᑐᓂ. ᑖᒃᑯᐊ 

ᒫᓐᓇ ᑕᐃᒪᐃᓕᖓᔪᑦ ᐊᑭᖏᑦ ᐊᑭᑐᔪᒻᒪᕆᐅᓯᒪᔪᑦ 

ᒫᓐᓇ. ᑕᐃᒃᑯᐊ ᐅᖃᓕᒫᖅᑕᐅᖁᓚᐅᖅᑕᖏᑦ 

ᐅᖃᓕᒫᖅᑐᒋᑦ ᑕᑯᓚᐅᕋᑦᑎᒍ ᑕᐃᒃᑯᐊᒎᖅ 

ᓂᐅᕕᖅᐸᓪᓕᐊᔪᑦ ᐃᓱᒪᖅᑰᕐᒪᑕ ᒫᓐᓇ 

ᑭᖑᓪᓕᖅᐹᖑᐸᓗᓕᕆᐊᖓᓂᒃ 

ᓇᓄᕋᐅᑎᑖᕋᓱᖕᓂᕐᒥᒃ ᐅᒃᐱᕈᓱᖕᓂᖏᑦ ᑕᐃᒫᒃ 

ᐅᖃᐅᑎᒋᔭᐅᓯᒪᓕᕐᒥᖕᒪᑦ ᑕᐃᒃᑯᑎᒎᓇᖅ. 

 

ᑕᒪᓐᓇ ᑕᐃᒪᐃᖏᑦᑐᓐᓇᖅᑐᖅ ᓇᓄᐃᑦ ᒫᓐᓇ 

ᖃᑦᓰᓐᓇᕈᖅᐸᓕᐊᖏᒻᒪᑕᓕ ᑕᒫᓂ ᑲᒪᕕᒋᔭᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᒑᖅ. 

 

ᑰᓕ: ᐅᖃᖅᑎᑦᑎᔩ, ᑖᓐᓇ ᐅᖃᓕᒫᖅᖢᒍ 

ᑐᑭᓯᓇᕐᒪᓂᓛᒃ ᑖᒃᑯᐊ ᓲᕐᓗ ᐊᑭᖓ ᓇᓅᑉ 

ᐊᑭᑦᑐᕐᓂᖓᓄᑦ ᑐᖁᑕᐅᕚᓪᓕᖅᑐᐊᓘᓕᕐᒪᑕ. 

ᑭᓯᐊᓂ ᒪᓕᒐᖅᑕᖃᕐᒪᑦ ᑲᓇᑕᒥ 

ᓄᓇᕗᑦᒥᑐᐃᓐᓇᐅᖏᑦᑐᖅ ᓄᓇᑦᓯᐊᕐᒥ, ᐊᒻᒪ 

ᓄᓇᕕᖕᒥ ᓇᓄᐃᑦ ᑖᒃᑯᐊ ᑰᑕᖏᑦ 

ᐋᖅᑭᐅᒪᖏᓐᓂᖅᓴᐅᔪᒃᓴᐅᒐᓗᐊᑦ ᑭᓯᐊᓂ ᒪᓕᒐᑦ 

ᒪᓕᒃᖢᒋᑦᑕᐅᖅ ᑲᒪᒋᖃᑦᑕᕐᒪᔾᔪᒃ ᓇᓄᐃᑦ ᑯᐸᐃᒥ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᐊᐱᖅᑯᑎᒋᔭᕋ ᑭᖑᓪᓕᖅᐹᖅ ᑖᓐᓇᒎᖅ 

ᐊᑭᑦᑐᕆᐊᓚᐅᕐᒪᑕ the spike in fields, ᓲᕐᓗ 

ᐃᓄᒡᔪᐊᕐᒥ ᐊᑭᑦᑐᕆᐊᖅᑐᐊᓘᓕᓚᐅᖅᑐᒡᒎᖅ 

ᑕᐅᕙᓐᖓᑦ ᑎᑭᑦᑐᖃᕐᒪᑦ ᓂᐅᕕᓚᖓᔪᒍᑦ 

ᐊᑭᑐᔪᓂᒃ ᓇᓄᕐᓂᒃ. ᐊᒻᒪ ᑖᓐᓇ 

ᐅᖃᖅᑎᐅᖃᑕᐅᓪᓗᓂ ᑐᕆᑲᔅ ᒋᓯᖕ, ᑐᑭᒧᐊᒃᑎᑦᑎᔨ 

ᐆᒪᔪᓕᕆᓂᕐᒧᒡᒎᖅ ᒐᕙᒪᒃᑯᑎᓐᓄᑦ. ᑭᐊᓕᐅᓇ 

ᑎᓕᔭᕕᓂᖓ ᐅᖃᖅᑎᐅᖁᓪᓗᒍ ᑕᐅᓇᓂ 

ᓄᓇᕕᒃᒥᐅᑦ ᓇᓄᖁᑎᖏᑦᑕ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄᓛᒃ ᑖᒃᑯᐊ ᒪᓕᒐᖃᕐᒪᑕ, 

ᒪᓕᒐᖃᕋᑦᑕᐃᓛᒃ ᓇᓄᐃᑦ ᐱᔭᐃᔪᓐᓇᕐᓂᖏᓐᓂᒃ 

ᑰᑕᖃᖅᑐᒡᒍᑎᐅᓪᓗᑕᓗ ᑖᒃᑯᐊ ᓄᓇᑦᓯᐊᒥ ᐊᒻᒪ 

ᓄᓇᕗᑦ. 

 

ᑕᐃᓐᓇ ᐅᖃᐅᓯᕆᖅᑲᐅᔭᕋ ᑯᐸᐃᒥᐅᑦ 

ᐊᖏᖃᑎᒌᒍᑎᖓ ᒪᓕᒃᑐᒍ ᑰᑕᒥᒃ 

ᐋᖅᑭᒃᓯᓯᒪᓪᓚᕆᖏᒻᒪᑕ, 

ᐋᖅᑭᒃᓯᓯᒪᖏᑎᐊᒻᒪᕆᖕᒪᑕᐃᓛᒃ. ᑭᓯᐊᓂ 

ᐅᖃᖃᑎᒌᓐᓇᕋᓱᒃᑕᕗᑦ ᒫᓐᓇ ᑕᒪᑐᒥᖓ 

ᑲᒪᕙᓪᓕᐊᖁᓪᓗᒋᑦ, ᐋᖅᑭᒃᓯᕙᓪᓕᐊᖁᓪᓗᒋᑦ ᐊᒻᒪ 

ᐱᓕᕆᖃᑎᒋᔪᒪᓪᓗᒋᑦ ᑕᒪᒃᑯᐊ 

ᓇᓐᓄᒃᑕᐅᔪᓐᓇᖃᑦᑕᕐᓂᖏᑦ, 

ᓇᓐᓄᒃᑕᐅᔪᓐᓇᖃᑦᑕᖅᑐᓂᓛᒃ 

ᖃᑦᓯᐅᔭᕆᐊᖃᕐᓂᖏᓐᓂᒃ ᐊᕐᕌᒍᓕᒫᒧᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ 

ᖃᐅᔨᒪᖃᑎᒌᓐᓇᕋᓱᖕᒥᒐᑦᑎᒍ ᖃᑦᓯᓂᒃ 

ᓇᓐᓄᒃᑐᖃᖅᓯᒪᓕᕐᒪᖔᑦ ᑕᐅᓇᓐᖓᑦ ᑯᐸᐃᒥᑦ, 

ᓂᐅᕙᓐᓛᒥᑦ ᐊᒻᒪᑦᑕᐅᖅ ᓄᓇᕘᒥᑦ. ᑖᒃᑯᐊ 

ᓇᓐᓄᒃᑕᐅᓯᒪᔪᑦ ᖃᐅᔨᒪᓇᓱᐃᓐᓇᕐᓂᑯᑦᑎᓐᓄᑦ  

ᑖᒃᑯᐊ ᑯᐸᐃᒥᐅᒃ ᓇᓐᓄᖕᓂᖅᓴᐅᓕᓚᐅᕐᓂᖏᑦ 

ᑕᐃᒃᓱᒪᓂ ᐊᕐᕌᓂ ᖃᐅᔨᒪᖕᒥᒐᑦᑎᒍ. 

 

ᑖᓐᓇ ᑎᓕᓯᒪᓚᐅᖅᑕᕋ ᔭᐃᑲᔅ ᑕᒪᑐᒥᖓ 

ᐅᖃᓪᓚᖁᓪᓗᒍ, ᒥᓂᔅᑕᐅᓂᕋ 

ᐱᒋᐊᕋᑖᖅᓯᒪᓪᓚᕆᓚᐅᕐᒪᑦ ᑕᐃᒃᓱᒪᓂ ᑖᒃᑯᐊ 

ᐆᒪᔪᓕᕆᓂᐅᑉ, ᓇᓄᓕᕆᓂᐅᓪᓘᓐᓃᑦ 

ᖃᓄᐃᓕᕐᔭᐅᓯᒪᓂᖏᑦ ᑕᑯᓯᒪᓗᐊᓚᐅᖏᓐᓇᒃᑭᑦ 

ᑖᒃᑯᐊ ᑎᑎᕋᖅᑕᐅᓂᐊᓕᖅᑎᓪᓗᒋᑦ McLean 

Magazine-ᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᒡᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ  ᐃᐊᓕᐊᑦ. 

 

ᐊᐱᖅᑯᑦ 252 - 3(3): ᐃᒥᐊᓗᒻᒧᑦ ᒪᓕᒐᕐᒧᑦ 

ᑎᓕᐅᖅᑕᐅᓯᒪᔪᓂᑦ ᑐᓴᒐᒃᓴᐃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᓐᓄᑦ, 

ᐊᖏᔪᖅᑳᖅ ᑮᑦ ᐲᑕᓴᓐ. 

 

ᑖᒃᑯᐊ ᒐᕙᒪᒃᑯᑦ ᑮᓇᐅᔭᖅᑑᑎᒃᓴᖏᓐᓂ ᒥᓂᔅᑕ  

ᐅᖃᖅᑲᐅᖕᒪᑦ ᕿᒥᕐᕈᓂᐊᕐᒥᔭᕗᑦ ᑖᒃᑯᐊ 

ᐃᒥᐊᓗᓕᕆᓂᖅ ᓄᓇᓕᑦᑎᓐᓂ. ᑖᒃᑯᐊ ᖃᐅᔨᓴᐃᔪᑦ 

ᐱᐊᓂᖕᓂᐊᓕᕐᒪᑕ ᑖᒃᑯᐊ 

ᐋᔩᖃᑎᒌᒍᑎᒋᓚᐅᖅᑕᒥᓂᒃ. 

 

ᑖᒃᑯᐊ ᐃᒥᐊᓗᓕᕆᓂᖅ 

ᐃᓱᒪᒃᓴᖅᓯᐅᕈᑎᒃᓴᑐᐃᓐᓇᐅᖏᒻᒪᑦ 

ᐊᓯᔾᔨᕆᐊᖃᒻᒪᕆᓕᕐᒪᑦ. ᑖᓐᓇ ᒥᓂᔅᑕ 

ᑐᑭᓯᒋᐊᖅᑎᑦᓯᒍᓐᓇᖅᑲ 

ᖃᓄᐃᓕᐅᖅᐸᓪᓕᐊᓕᕐᒪᖔᑦ ᑖᓐᓇ 

ᐃᒥᐊᓗᓕᕆᓂᕐᒧᑦ ᐱᓕᕆᐊᖑᔪᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. 

ᓇᓗᓇᐃᓚᐅᖅᓯᒪᒐᒪ ᑖᒃᑯᐊ ᓄᓇᓕᓕᒫᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᓛᕆᐊᖅᑕᐅᒐᔭᕐᓂᖏᓐᓂᒃ ᑖᒃᑯᓄᖓ 

ᖃᐅᔨᓴᖅᑐᓄᑦ. ᐅᒃᐱᕈᓱᒃᑲᒪ ᑖᒃᑯᐊ 

ᐳᓛᕆᐊᖅᑕᐅᓯᒪᓕᕐᓂᖏᓐᓂᒃ ᓄᓇᓕᓕᒫᑦ 

ᐊᑕᐅᓯᖅ ᐃᓚᐅᖏᑦᑐᑑᓪᓗᓂ.  

 

ᐄ, ᑖᒃᑯᐊ ᐃᓚᐅᒋᐊᖃᕐᒪᑕ ᐅᖃᓕᒪᔪᓂ ᑕᒪᓐᓇ 

ᐃᒃᐱᖕᓇᕐᖓᑦ ᐅᖃᐅᓯᐅᔪᖅ. ᖃᑕᓐᖑᑎᑦᑎᓄᓪᓗ 

ᓄᓇᓕᖕᓄᓪᓗ ᐊᒃᑐᐃᖃᑦᑕᕐᒪᑦ ᐃᓚᖏᑦ 

ᐅᐸᐅᑎᒍᓐᓇᓚᐅᕋᒃᑭᑦ ᑖᒃᑯᐊ ᓄᓇᓕᖕᓂ 

ᑲᑎᒪᓂᐅᔪᐃᑦ ᐊᔾᔨᒌᖏᑦᑐᕈᓘᔭᕐᓂᒃ 

ᐅᖃᐅᓯᖃᖅᖢᑎᒃ ᐃᓄᐃᓂᓛᒃ. 

 

ᐅᖃᐅᓯᕆᖃᑦᑕᖅᑕᖏᑦ ᐊᒻᒪᓗ 

ᑲᑎᒪᖃᑎᖃᓚᐅᒃᖢᖓ ᑖᒃᑯᐊ ᖃᐅᔨᓴᖃᑕᐅᔪᓂᒃ 

ᐱᓇᓱᐊᕈᓰᑦ ᖃᔅᓯᐅᓕᖅᑐᑦ. ᑖᒃᑯᐊ ᒫᓐᓇ 

ᑲᑎᖅᓱᐃᕙᓪᓕᐊᓕᕐᖓᑕ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ 

ᑎᑎᕋᖅᐸᓪᓕᐊᓂᐊᓕᒃᖢᑎᒃ 

ᐅᓂᒃᑳᓕᐊᕆᓂᐊᖅᑕᒥᓂᒃ.  

 

ᐄ, ᑕᐃᒪ ᐅᖃᖅᑲᐅᒐᒪ ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᑦᓯᐊᕈᒪᒐᒃᑯ ᐱᒻᒪᕆᐅᔪᓂᒃ 

ᐊᒃᑐᐃᓯᒪᓂᐊᕐᒪᑕ ᓯᕗᓂᒃᓴᖓᓄᑦ ᓄᓇᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᐅᖃᐅᓯᖃᕈᓐᓇᖅᑳ ᓴᖅᑭᐅᒪᓗᐊᖅᑐᓂᒃ 

ᑖᒃᑯᐊ ᐃᓱᒫᓘᑕᐅᔪᓂᒃ ᐅᖃᐅᓯᐅᓚᐅᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᒃ ᒥᔅᑕ ᐃᐊᓕᐊᑦ ᐊᐱᕆᖕᒪᑦ. 

ᑖᓐᓇ ᑭᓯᐊᓂ ᐅᓂᒃᑳᖅ ᑕᑯᓚᐅᕐᓗᒍ 

ᖃᓄᐃᓕᒻᒪᖔᑦ ᐅᖃᕈᓐᓇᖅᑐᖓ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᓱᒫᓘᑎᖏᓐᓂ ᐃᖃᓗᐃᑦ ᓲᕐᓗ ᐃᒥᐊᓗᖕᓂᒃ 

ᑲᖏᖅᖠᓂᕐᒥ ᑎᑭᓴᐃᖃᑦᑕᕐᓂᖏᑦ ᓲᕐᓗ ᑕᒪᓐᓇ 

ᑐᑭᖃᖅᑑᔮᖏᒻᒪᑦ. ᑕᐃᒪ 

ᐅᖃᓕᒪᖃᑎᖃᖃᑦᑕᖅᓯᒪᒐᒪ ᐃᓄᖕᓂᒃ ᑕᒪᓐᓇ 

ᐅᑕᖅᑭᖃᑦᑕᕐᓂᖅ ᐃᓱᒫᓗᒋᖏᑕᕋᓗᐊᖓ ᑭᓯᐊᓂ 

ᑖᒃᑯᐊ ᖃᖓᑦᑕᐅᑎᒋᖃᑦᑕᖅᑕᖏᑦ 

ᑎᑭᓴᐃᖃᑦᑕᕆᐊᖃᖅᖢᓂ ᓄᓇᐅᑉ ᐊᓯᐊᓂ. ᑕᒪᓐᓈ 

ᖃᐅᔨᓴᖅᑕᐅᒋᕚ ᐃᒥᐊᓗᓕᕆᓂᕐᒧᑦ 

ᖃᐅᔨᓴᖅᑎᖁᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇᓗ ᒥᔅᑕ ᐃᐊᓕᐊᑦ ᐊᐱᕆᖕᒪᑦ. 

ᑖᒃᑯᐊ ᐃᖃᓗᖕᓂ ᑲᑎᒪᓂᐅᔪᑦ 

ᐅᐸᐅᑎᓚᐅᖏᓐᓇᒃᑭᑦ ᐃᓚᐅᓗᐊᕋᓱᐊᖏᓐᓇᒪ 

ᐃᒪᓐᓇ ᒐᕙᒪᓕᕆᓂᒃᑯᑦ ᐸᒡᕕᓴᖅᑕᐅᖁᓇᒋᑦ. 

ᑖᒃᑯᐊ ᐅᓂᒃᑳᓕᐊᕆᓂᐊᖅᑕᖏᑦ ᑕᐃᒫᒃ ᑕᒪᓐᓇ 

ᐱᔾᔪᑎᒋᓪᓗᒍ ᐅᐸᐅᑎᓗᐊᖅᑕᐃᓕᒪᓯᒪᒐᒪ. 

ᐊᐅᓱᐃᑦᑐᒧᑦ, ᖃᐅᓱᐃᑦᑐᒧᓪᓗ, 

ᐃᖃᓗᒃᑑᑦᑎᐊᕐᒧᓪᓗ ᐅᐸᐅᑎᓚᐅᕋᓗᐊᖅᖢᖓ. 

ᑖᒃᑯᐊ ᐅᖃᐅᑎᓚᐅᖅᑕᒃᑲ ᐃᒥᐊᓗᓕᕆᓂᕐᒧᑦ 

ᖃᐅᔨᓴᖅᑐᑦ ᐊᐅᓚᖁᓪᓗᒋᑦ ᓄᓇᓕᖕᓂ 

ᐋᔩᖃᑎᖃᕐᓗᑎᒃ ᐃᒪᓐᓇ ᐊᓯᑦᑎᓐᓄᑦ 

ᐅᖃᐅᔾᔪᖅᑕᐅᖏᓪᓗᑎᒃ ᒐᕙᒪᓕᕆᔨᓄᑦ 

ᐃᒪᐃᓕᐅᕆᐊᖃᖅᑐᑏᑦᑕᐅᖁᓇᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᑭᖑᓪᓕᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓ 

ᓂᕆᐅᒍᓐᓇᖅᐱᑕ ᑖᒃᓱᒥᖓ ᓄᑖᒥᒃ ᒪᓕᒐᒃᓴᒥᒃ 

ᓴᖅᑭᑎᑕᐅᒐᔭᕐᓂᖓᓂ? ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑖᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓐᓄ. ᖃᖔᓚᒍᓐᓇᖏᑦᑐᖓ ᑖᓐᓇ 

ᒪᓕᒐᒃᓴᖅ ᖃᖓ ᓴᖅᑭᕋᔭᕐᒪᖔᑦ. ᑖᓐᓇ 

ᐅᓂᒃᑳᓕᐊᕆᓯᒪᔪᖅ ᐱᖅᑳᕈᒪᒐᒃᑯ ᓴᖅᑭᑎᓚᐅᕐᓇᒍ 

ᒪᓕᒐᒃᓴᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒃᒧᑦ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 253 - 3(3): ᖃᖓᑕᓲᒃᑯᕕᒃ 

ᐃᒡᓗᓕᒑᕐᔪᒻᒥ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᓪᓕᕐᒥᐅᑦ 

ᐊᒻᒪ ᐃᓪᓗᓕᒑᕐᔪᒻᒥᐅᑦ ᐅᓪᓛᒃᑰᑉᐸᒃᑲ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᐅᔪᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ.  

 

ᑖᑉᓱᒪ ᑲᑎᒪᓂᕆᔭᑦᑕ ᓯᕗᓂᐊᒍᑦ 

ᐊᐱᖅᓱᖃᑦᑕᖅᓯᒪᒐᓗᐊᖅᑐᖓ ᐃᒡᓗᓕᒑᕐᔪᒃ ᖃᖁᒍ 

ᓂᕆᐅᒋᔭᒃᓴᖃᕈᓐᓇᕋᔭᕐᒪᖔᑦ ᑎᒻᒥᓲᖃᕝᕕᒻᒥᒃ, 

ᐅᑕᖅᑭᕕᒃᓴᒥᒃ ᓄᑖᒥᒃ. ᒥᓂᔅᑐᓗ ᖃᐅᔨᒪᑦᑎᐊᕐᒪᑦ 

ᑕᐃᓐᓇ ᐱᑐᖃᒻᒪᕆᐅᒻᒪᑦ ᐅᑕᖅᑭᕕᐅᖃᑦᑕᖅᑐᖅ 

ᒫᓐᓇ ᐃᒡᓗᓕᒑᕐᔪᒻᒥ. ᒥᓂᔅᑐᖃᐃ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓇᓗᓇᐃᕆᔪᓐᓇᖅᐸ ᐃᒡᓗᓕᒑᕐᔪᒃ 

ᐱᓕᕆᕕᒋᔭᖓᓂ ᒐᕙᒪᑐᖃᒃᑯᓐᓄᑦ ᓱᑯᑦᑎᒦᒻᒪᖔᖅ 

ᑐᒃᓯᕋᐅᑕᐅᒐᔭᕐᓂᖓ ᑭᒡᒐᖅᑐᖅᑕᐅᓗᓂ 

ᐅᑕᖅᑭᕕᒃᑖᕈᒪᒐᔭᖅᐸᑦ ᓄᑖᒥᒃ? ᑕᒪᓐᓇ 

ᐊᐱᖅᑯᑎᒋᖅᑳᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇᑦᑕᐅᖅ ᐊᐱᕆᔪᖅ ᖁᔭᓐᓇᒦᖅᐸᕋ. 

ᑖᓐᓇ ᐊᐱᖁᑎᑦᓯᐊᕙᒃ. 1999-ᖑᑎᓪᓗᒍ 

ᓄᓇᕗᑦᑖᖅᑎᓪᓗᑕ ᑖᒃᑯᐊ ᑎᒍᓚᐅᖅᓯᒪᒐᑦᑎᒍ 

ᖃᖓᑕᓲᒃᑯᕕᑐᖃᐃᑦ ᐱᑐᖄᓘᓕᖅᑎᓪᓗᒋᑦ. 

ᐃᒡᓗᓕᒑᕐᔪᖕᒥ ᑖᓐᓇ ᐊᔾᔨᐅᖏᑦᑑᖏᒻᒪᑦ ᑭᓯᐊᓂ 

ᐊᑐᓗᐊᖅᓯᒪᓕᕐᒪᑦ ᑕᐃᓐᓇ ᐱᑐᖃᐅᓗᐊᓕᕐᒪᑦ. 

ᑖᓐᓇᓗ ᐃᒡᓗ ᓇᖕᒥᓂᖅ ᓇᓗᓇᕈᓐᓃᕐᒪᑦ 

ᑕᐃᒪᐃᓕᕐᒪᑦ. ᐃᖅᑲᐅᒪᒻᒥᔪᖓ ᐅᖃᖅᑎᑦᓯᔩ, 

ᐊᓯᖏᑦᑕᐅᖅ ᓄᓇᓕᖕᓂ ᑕᐃᒪᓐᓇᐃᒻᒪᑕ, 

ᑎᑭᕋᕐᔪᐊᖅ, ᑕᓗᕐᔪᐊᖅ. 

 

ᑐᑭᓯᐅᒪᔭᒃᑯᓪᓕ ᑕᒪᓐᓇ ᑮᓇᐅᔭᓂᒃ 

ᐱᒐᓱᐊᖏᓐᓇᕋᓗᐊᖅᑐᒍᑦ 

ᐱᐅᓯᕚᓪᓕᕈᑕᐅᒐᔭᖅᑐᓂᒃ ᑕᒪᒃᑯᓄᖓ. ᑭᓯᐊᓂ 

ᒫᓐᓇᐅᔪᖅ ᐅᖃᖅᑎᑦᑎᔩ, ᓇᓗᓇᐃᖅᓯᓯᒪᖏᓐᓇᑦᑕ 

ᑮᓇᐅᔭᓂᒃ ᐃᒡᓗᓄᑦ ᐊᑐᖅᑕᐅᒐᔭᖅᑐᓂᒃ 

ᐋᖅᑭᒋᐊᕈᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑖᓐᓇ ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᐊᐱᖅᑯᑎᒋᑲᐃᓐᓇᖅᑕᕋᓂᒃ ᑭᐅᑦᑎᐊᕌᓂᒃᑑᔮᖏᒻᒪᑦ. 

Priority List-ᖃᕐᓂᖅᐸᑦ ᐱᓕᕆᕕᖓ 

ᒐᕙᑐᑲᒃᑯᓐᓄᑦ ᓄᓇᓖᑦ ᐊᒥᓲᖕᒪᑕᐃᓛᒃ ᓱᓕ ᑕᐃᒪ 

ᐅᑕᖅᑭᕕᒃᑖᕈᒪᔪᑦ ᓄᑖᕐᒥᑦ. ᓱᑯᑦᓯᒦᒻᒪᖔᖅ 

ᐃᒡᓗᓕᒑᕐᔪᒃ ᐱᔪᒪᓂᕆᔭᖓ 

ᓇᓗᓇᐃᖅᓯᕕᒋᔪᓐᓇᖅᐹᖓ? ᐊᐱᕆᔪᖓ, 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᖅᑐᑦ 

ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ. ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᔪᖅ. ᐅᖃᖅᑎᑦᑎᔩ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᓇᑦᑎᐊᖏᒃᑯᒪ ᐅᒡᒍᐊᖅᐳᖓ ᒪᒥᐊᑉᐳᖓ. 

ᐃᒡᓗᓕᒑᕐᔪᒃ ᓇᓗᓇᐃᖅᑕᐅᓯᒪᔪᖅ 

ᓯᕗᓪᓕᐅᔾᔭᐅᓯᒪᓪᓗᓂ ᑎᑭᕋᕐᔪᐊᕐᒧᓪᓗ ᐊᒻᒪᓗ 

ᑕᓗᕐᔪᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᑐᒡᓕᐊᓂ ᐊᐱᖅᑯᑏᑦ ᐃᓚᒋᐊᕈᑏᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 254 - 3(3): ᐊᑭᓖᓐᖏᓂᕐᒧᑦ 

ᓴᒃᑯᐃᑎᑦᑎᑦᑎᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᒪᓕᒐᓕᕆᔨᒃᑯᓐᓄᑦ. ᑕᐃᓐᓇ 

ᐃᖃᓗᒃᑑᑦᑎᐊᒥ ᒪᓕᒐᓕᐅᖅᑎᐅᓚᐅᖅᑐᖅ 

ᐅᖃᐅᓯᖃᓚᐅᕐᖓᑦ ᐊᑐᓕᖁᔭᐅᔪᒥᑦ 

ᐃᒥᐊᓗᓕᕆᓂᕐᒧᑦ ᖃᐅᔨᓴᐅᑎᓂᑦ. ᑖᒃᑯᐊ 

ᓴᖅᑭᑦᑎᓚᐅᕐᒪᖓ. ᒥᓂᔅᑕ ᐅᖃᕈᓐᓇᖅᐸ ᑕᒪᑐᒥᖓ 

ᐊᑐᕋᓱᐊᕐᓂᐊᕐᒪᖔᕐᒥ ᓲᕐᓗ 

ᓄᖅᑲᒃᐸᓪᓕᐊᒍᑕᐅᒐᔭᖅᑐᓂᑦ ᑕᒪᒃᑯᓄᖓ 

ᐃᒥᐊᓗᖕᓂᑦ ᓂᐅᕕᐊᒃᓴᖃᖃᑦᑕᖅᑐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᒥᓂᔅᑕ ᐱᓕᕆᐊᖃᖅᑐᖅ ᒪᓕᒐᓕᕆᓂᕐᒧᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᑦᑕᐅᖅ ᖁᔭᓐᓇᒦᖅᐸᕋ 

ᐊᐱᕆᔪᖅ. ᐊᖅᓵᕆᓂᖅ ᑖᒃᑯᓂᖓ 

ᐱᓕᕆᐊᕆᔭᐅᖕᒪᑦ ᒪᓕᒐᓕᕆᙱᕿᔨᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᑦ ᐃᓚᒋᐊᕈᑏᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᑦᓱᒪ 

ᐱᓕᕆᕕᖓ ᒥᓂᔅᑕᐅᑉ ᓴᖅᑭᑎᑦᑎᓂᐊᖅᑲᑦ 

ᒪᓕᒐᒃᓴᒥᑦ? ᐱᖁᔭᒃᓴᒥᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓱᓕ ᐅᖃᖅᑲᐅᒐᒪ ᑕᒪᓐᓇ 

ᐅᖃᐅᓯᐅᕙᓪᓕᐊᒻᒪᑦ ᐊᒻᒪᓗ ᕿᒥᕐᕈᓪᓗᑎᑦ 

ᑕᒪᒃᑯᓂᖓ ᐊᖅᓵᖅᓯᒍᓐᓇᕋᔭᓂᕐᒥᑦ ᑕᐃᒪ 

ᐸᕐᓇᐅᑎᓖᑦ ᒫᓐᓇ 

ᑎᑎᕋᕆᐊᓐᖓᖅᐸᓪᓕᐊᓂᐊᖅᑐᑎᑦ ᒪᓕᒐᒃᓴᒥᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑏᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐱᔾᔪᑎᒋᓪᓗᒋᑦ ᕿᒥᕐᕈᓂᖅ ᓄᓇᓖᑦ 

ᐋᔩᖃᑎᒋᔭᐅᓂᐊᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᓇᓂ ᑲᔪᓯᓯᒪᖕᒪᑕ 

ᕿᒥᕐᕈᓪᓗᑎ ᐊᒻᒪᓗ ᐋᔩᖃᑎᒌᒍᑕᐅᓪᓗᑎᑦ 

ᑕᒪᒃᑯᐊᓕᒫᑦ ᐃᓚᐅᓂᖃᖅᑐᓕᒫᑦ ᓄᓇᕗᑦ 

ᑐᓐᖓᕕᒃᑯᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

18-ᖑᖕᒪᑕ ᒪᓕᒐᓕᐅᖅᑎᐅᕕᒋᓂᐊᖅᑕᕗᑦ ᖃᓄᑎᒋ 

ᐱᕕᒃᓴᖃᓂᐊᖅᑲᑦ ᑖᒃᑯᐊ ᓴᖅᑭᒐᔭᕐᓂᖏᑦ 

ᐅᕝᕙᓘᓐᓃᑦ ᒪᓕᒐᒃᓴᐃᑦ ᐋᖅᑭᒃᓱᖅᑕᐅᒐᔭᕐᓂᖏᑦ 

ᑕᕝᕗᖓ ᒪᓕᒐᓕᐅᕐᕕᖕᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ. ᒥᓂᔅᑕ ᓯᐅᑦᓴᒃ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇᓗ ᖁᔭᓐᓇᒦᖅᐸᕋ 

ᐊᐱᕆᔪᖅᑲᕐᖓ ᐱᐊᓂᒐᔭᕐᒪᖔᑕ 

ᐅᖃᕈᓐᓇᖏᑦᑐᖓ ᑭᓯᐊᓂ ᓈᒻᒪᒃᓯᒃᐸᑦ 

ᐋᔩᖃᑎᒌᖕᓂᒃ ᐊᒻᒪᓗ ᕿᒥᕐᕈᓂᖅ ᐱᐊᓂᒃᐸᑦ. 

ᒐᕙᒪᐅᓪᓗᑕ ᒪᓕᒐᒃᓴᖃᕋᑦᑕ ᓴᖅᑭᒋᐊᓕᖕᓂ, 

ᑕᐃᒪᐃᒻᒪᑦ ᖃᖓᐅᒐᔭᕐᓂᖓᓄᑦ ᐅᖃᕈᓐᓇᖏᑦᑐᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᐊᒥᑦᑐᕐᒧᑦ. 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 255 - 3(3): ᐃᓚᒋᐊᖅᑕᐅᓂᖏᑦ 

ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᓇᓗᓇᐃᔭᐅᑏᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᒍᒪᔭᕋ ᒥᓂᔅᑕᒋᔭᐅᔪᒧᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᑦ. ᒥᓂᔅᑕ 

ᓯᐅᑦᓴᒃᖑᖅᑰᖅᑲᐅᔪᖏᓐᓇ. 

 

ᓯᕗᓪᓕᕐᒥᑦ ᓇᓗᓇᐃᕌᓪᓚᓚᐅᕐᓗᖓ ᑖᓐᓇ 

ᑮᓇᐅᔭᖅ ᐃᑲᔫᑕᐅᓂᐊᓕᕐᒥᔪᖅ ᑕᐅᒪᖓ ᓄᓇᕗᒻᒧᑦ 

ᑕᒪᒃᑯᐊ ᐃᓐᓇᕐᓄᑦ ᐃᓕᓴᕐᕕᓐᓄᖏᓛᖅ 

ᐱᓗᐊᖅᑐᒥᑦ ᑕᒪᓐᓇ ᐱᐅᒋᔭᒻᒪᕆᒐ ᐊᒻᒪᓗ 

ᑐᓐᖓᓱᒃᑎᒻᒪᕆᑦᑕᕗᓂᓛᒃ. ᓇᓗᓇᖏᑦᑐᖅ ᑕᒫᓂ 

ᓄᓇᕗᒻᒥ ᑖᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ $2.2 

ᒥᓕᐊᓐᓂᒃ ᐊᕐᕌᒍᑕᒫᑦ 

ᑮᓇᐅᔭᖃᓕᕐᓂᐊᕐᕙᓚᑦᑎᓪᓗᑎᒃ. 

 

ᐅᖃᖅᑎᑦᑎᔩ, ᐱᒋᐊᓕᓵᒃᖢᓂ ᓇᓗᓇᐃᕆᖅᑲᐅᖕᒪᑦ 

ᑕᒪᒃᑯᐊ ᐃᓂᖅᓯᒪᓕᖅᑐᑦ ᐃᓕᓐᓂᐊᖅᑐᑦ 

ᐃᓐᓇᐃᖃᐃ. ᓇᓗᖃᑦᑕᑕᖅᐳᖓ ᖃᖓ ᐃᓐᓇᐅᕙ 

ᐃᓛᒃ ᐃᓂᖅᓯᒪᓕᖅᑐᒡᒎᖅ ᐃᓕᓐᓂᐊᖅᑐᑦ ᒫᓐᓇ 

ᐃᑲᔪᖅᑕᐅᔪᓐᓇᕐᓂᐊᓕᕐᒪᑕ 

ᓇᓗᓇᐃᒃᑯᑕᖅᑖᕈᓐᓇᖁᓪᓗᒋᑦ ᐊᒻᒪᓗ ᑕᒪᒃᑯᓄᖓ 

ᓲᕐᓗ ᐊᓂᒍᐃᓂᕐᒧᑦ ᐃᓕᓐᓂᐊᕐᓂᕆᓚᐅᖅᑕᖓᑕ 

ᓇᓗᓇᐃᒃᑯᑎᒃᓴᖓᓂᒃ.  

ᐅᖃᖅᑎᑦᑎᔩ, ᐅᓇ ᑐᑭᓯᒋᐊᒃᑲᓐᓂᓚᐅᕐᓚᒍ ᑖᓐᓇ 

ᖃᓄᓪᓚᑦᑖᖅ ᐅᖃᐅᓯᖅ ᐅᖃᖅᓯᒪᔪᖅ ᑐᑭᖃᕐᒪᖔᑦ. 

ᓯᕗᓪᓕᕐᒥ ᐊᐱᖅᑯᑎᒐ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᓄᓇᕗᒻᒥ ᓯᓚᑦᑐᖅᓴᕐᕕᖏᓐᓄᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋᑦᑕᐅᖅ 

ᑲᑎᒪᔨᐅᔪᖅ ᐊᐱᕆᖕᒪᑦ. ᑖᒃᑯᐊ ᑮᓇᐅᔭᑦ 

ᐱᒻᒪᕆᐅᖕᒪᑕ ᑖᒃᑯᓄᖓ ᓯᓚᑦᑐᖅᓴᕐᕕᖕᒧᑦ 

ᓄᓇᕗᑦᒥᐅᑕᓄᓪᓗ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᒋᓪᓗᒋᑦ. ᑕᒪᒃᑯᐊ ᑮᓇᐅᔭᑦ 

ᐊᑐᕐᓂᐊᖅᑕᕗᑦ ᐃᓕᓐᓂᐊᖅᑎᑦᓯᓗᑕ ᑖᒃᑯᓄᖓ 

ᐃᓐᓇᕐᓄᑦ ᓄᓇᓕᖕᓂ ᐊᒻᒪᓗ ᐃᓐᓇᐅᓪᓗᑎᒃ 

ᑕᐃᒪᓐᓇ ᐃᓕᓐᓂᐊᖅᑎᑕᐅᓂᐊᕐᒪᑕ. ᒍᕋᐃᑦ 12-ᒥᒃ 

ᐃᓕᓐᓂᐊᕌᓂᒍᓐᓇᖁᓪᓗᒋᑦ 

ᐱᕙᓪᓕᐊᑎᑕᐅᔪᓐᓇᖁᓪᓗᒋᓪᓗ 

ᓯᕗᓂᒃᓴᐅᓂᐊᖅᑐᒥᒃ ᑮᓇᐅᔭᓕᐅᕈᓐᓇᖁᓪᓗᒋᑦ 

ᐱᓕᕆᑎᑕᐅᔪᓐᓇᖁᓪᓗᒋᓪᓗ. ᐃᓕᓐᓂᐊᖅᓯᒪᓗᑎᒃ 

ᐱᓕᕆᐊᒃᓴᓂᒃ ᑕᒪᒃᑯᓂᖓ ᐱᓕᕆᐊᒃᓴᖅᑖᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ. ᑕᕝᕙᓂ ᐊᒻᒪ 

ᐅᖃᐅᓯᕆᖅᑲᐅᔭᖓᓂ ᐅᓪᓛᖅ 

ᓇᓗᓇᐃᖅᓯᒪᖅᑲᐅᖕᒪᑦ ᑖᒃᑯᐊᒎᖅ ᓯᓚᑦᑐᖅᓴᕐᕖᑦ 

ᑮᓇᐅᔭᓂᒃ ᑖᒃᑯᓇᓂ ᐊᑐᕐᓂᐊᖅᑐᑦ 

ᐱᖅᑯᓯᓕᕆᓂᕐᒧᑦ ᑐᕌᖓᔪᒥᒃ. ᐃᓕᓴᐅᑎᒃᓴᓂᒃ 

ᐃᓄᐃᑦ ᐱᖅᑯᓯᖏᓐᓄᑦ ᑐᕌᖓᔪᒥᒃ. ᐊᑐᕐᓗᑎᒃ 

ᖃᕋᓴᐅᔭᒃᑯᑦ ᐊᒻᒪ ᐊᓯᖏᑦᑎᒍ ᐃᓐᓇᕐᓄᑦ 

ᐃᓕᓴᐃᔾᔪᑕᐅᕙᑦᑐᓂᒃ. 

 

ᐅᖃᖅᑎᑦᑎᔩ, ᐅᓇ ᐊᐱᕆᐊᓪᓚᓚᐅᕐᓚᒍ 

ᓂᕆᐅᖕᓂᐊᕋᑦᑕᐃᓛᒃ ᑖᒃᓱᒥᖓ ᑐᓴᖅᑲᐅᔪᑎᒍᑦ.  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᕐᓕ ᐃᓕᖅᑯᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᑦ 

ᐃᓕᓴᐅᑎᒃᓴᐃᑦ ᐊᑑᑎᖃᕐᓂᐊᖅᐸᑦ 

ᓇᓗᓇᐃᒃᑯᑕᖅᑖᕋᓱᐊᕐᓂᕐᒧᑦ ᒍᕋᐃᑦ 12-ᒧᑦ ᓲᕐᓗ 

ᐊᓂᒍᐃᖃᑕᐅᓯᒪᓕᕐᓂᕐᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᓯᓚᑦᑐᖅᓴᕐᕕᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᖕᒪᑦ ᑖᒃᑯᓂᖓ. ᓇᓗᓇᐃᑦᓯᐊᕋᓱᖕᓂᐊᖅᐸᕋ. 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᑕᒪᒃᑯᓂᖓ 

ᖃᕆᑕᐅᔭᒃᑯᑦ ᐃᓕᓐᓂᐊᖅᑎᑕᐅᓂᖏᓐᓄᑦ 

ᐊᒻᒪᓗᒃᑕᐅᖅ ᑕᓚᕖᓴᒃᑯᑦ ᑕᑯᓐᓇᕈᑎᒋᔭᐅᔪᓂᒃ 

ᖃᕆᑕᐅᔭᒃᑰᖅᑐᓂᒃ ᐃᓕᓐᓂᐊᖅᑎᑦᓯᔨᖃᐅᓪᓗᑎᒃ 

ᐊᓯᐊᓂᒃ ᓄᓇᓕᖕᓃᑦᑐᒥᒃ. 

 

ᑖᒃᑯᐊ ᑮᓇᐅᔭᑦ ᑕᒪᕐᒥᒃ ᐊᑐᖅᑕᓂᐊᕆᓪᓗᑎᓪᓗ. 

ᑕᕝᕙᓂ ᑎᑎᕋᖅᓯᒪᔭᒃᑲ ᒪᓕᓪᓗᒋᑦ: 

 

 ᖃᕆᑕᐅᔭᒃᑯᑦ ᐃᓕᓐᓂᐊᕈᑎᓕᐅᕐᓂᖅ 

ᐃᓐᓇᕐᓄᑦ; 

 

 ᐅᑭᐅᖅᑕᖅᑐᒧᑦ ᐃᓕᖅᑯᓯᖅᑎᒍᓪᓗ ᑐᕌᖓᔪᓂᑦ 

ᐃᓕᓐᓂᐊᓕᖅᑎᑦᑎᒍᑎᓕᐅᕐᓂᖅ; 

 

 ᐋᖅᑭᒋᐊᕐᓗᒋᑦ ᐊᔪᓐᖏᔾᔪᑎᐅᔭᕆᐊᓕᓐᓄᑦ 

ᐃᓕᓐᓂᐊᕈᑏᑦ; 

 

 25-ᓂᒃ ᐃᓐᓇᑐᖃᕐᓄᑦ 

ᑎᑎᕋᖁᐅᖅᓴᑎᑦᑎᓂᕐᒧᑦ 

ᐃᓄᒃᓯᐅᑎᓕᕆᓂᕐᒧᓪᓗ; 

 

 ᐊᔾᔨᒌᖏᑦᑐᓂᒃ ᐃᓄᒃᑎᑐᑦ ᐃᓕᓐᓂᐊᕈᑏᑦ 

ᐊᓯᖏᓪᓗ ᑕᒪᒃᑯᓇᓐᖓᑦ ᐃᓕᓐᓂᐊᕈᑏᑦ; 

ᐊᒻᒪᓗ 

 

 ᑐᓵᑦᓯᐊᖏᑦᑐᖅᓯᐅᑏᑦ ᐊᑐᐃᓐᓇᐅᑎᑕᐅᓗᑎᑦ 

ᑐᓴᓗᒃᑐᓄᑦ. 

 

ᐊᒻᒪᓗᒃᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᖃᑎᒋᓗᒋᑦ 

ᑕᐃᒪᓐᓇ ᓇᓗᓇᐃᒃᑯᑕᖅᑖᓂᕐᒧᑦ ᐃᒪᓐᓇ 

ᐅᖃᓕᒫᕆᐅᖅᓴᓂᕐᒧᑦ, ᑎᑎᕋᕆᐅᖅᓴᓂᕐᒧᓪᓗ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᖃᑎᒋᔭᐅᓗᑎᒃ 

ᐊᒻᒪᓗᒃᑕᐅᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᓚᒋᔭᐅᓂᐊᕆᓪᓗᑎᒃ. 

 

ᑕᒪᒃᑯᓄᖓ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᑕᒪᒃᑯᓂᖓ 

ᓴᓇᕐᕈᑎᖃᕈᓐᓇᖁᓪᓗᒋᑦ 

ᐃᓕᓐᓂᐊᖅᑎᑦᑎᔨᖃᕈᓐᓇᖁᓪᓗᒋᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᔭᕋᓗᐊᕋ. ᐊᐱᖅᑯᑎᒋᒃᑲᓐᓂᕈᒃᑯ 

ᖃᓄᐃᖅᑰᖏᒻᒪᑦ ᑭᐅᖅᑰᖏᒻᒫᖓ. ᖃᓄᕐᓕ 

ᐊᓂᒍᐃᓯᒪᓂᖅ ᒍᕋᐃᑦ 12-ᒧᑦ 

ᓇᓗᓇᐃᒃᑯᑕᖅᑖᕋᔭᖅᐸ ᐃᓄᐃᑦ ᐃᓕᖅᑯᓯᖏᑦᑕ 

ᐱᖅᑯᓯᖓᓐᓄᑦ ᐃᓕᓐᓂᐊᖅᑐᒥᓂᑰᓂᕋᕈᓂ ᑕᒡᕙᓂ 

ᑐᕌᒐᕆᔭᕗᑦ ᒥᒃᓵᓅᖓᔪᒥ, ᖃᓄᕐᓕ ᑕᐃᒪ 

ᓇᓗᓇᐃᒃᑯᑕᖅᑖᕐᓂᐊᖅᐸᑦ ᐃᓄᐃᑦ ᐱᖅᑯᓯᖓᑕ 

ᐃᓕᖅᑯᓯᖓ ᑖᓐᓇ ᐃᓕᓐᓂᐊᖅᑕᐅᑎᓪᓗᒍ? 

 

ᐊᓱᐃᓛᒃ ᒍᕇᑦ 12ᒨᖅᐳᑎᑦ. ᖃᓄᕐᓕ 

ᓇᓗᓇᐃᒃᑯᑕᖅᑕᖃᖅᐸ ᑕᐃᒪᓐᓇᐃᑦᑐᒧᑦ ᐃᓄᐃᑦ 

ᐃᓕᖅᑯᓯᖏᓐᓂᑦ ᐱᖅᑯᓯᖏᓐᓂᑦ ᐊᓂᒍᐃᕗᑎᑦ. 

ᓇᐅᒃᑯᑦ ᐅᖃᕈᓐᓇᖅᓯᔪᓐᓇᖅᐸᓕ ᑖᒃᑯᐊ 

ᐃᓕᓐᓂᐊᖅᑎᑕᐅᔪᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᑦ (ᑐᓵᔨᓯᒍᑦ): ᖁᔭᓐᓇᒦᒃ ᒥᔅᑕ ᑐᐹᕐᔪᒃ. 

ᒥᓂᔅᑕ ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐃᒪᓐᓇ 

ᓇᓗᓇᐃᔭᑦᑎᐊᖅᓯᒪᖏᒃᑯᒪ ᑭᐅᒡᔪᑎᖓᓄᑦ 

ᒪᒥᐊᓇᐅᒐᓗᐊᖅ. ᑕᐃᒪ ᑲᑎᒪᔨ ᐅᖃᖅᑲᐅᖕᒪᑦ 

ᑖᒃᑯᐊ ᐃᓕᓐᓂᐊᕈᑎᒋᔭᓂ ᐃᓄᒃᑎᑐᑦ ᐊᒻᒪ 

ᐃᓕᖅᑯᓯᓕᕆᓂᕐᒧᑦ ᐅᖃᖅᑲᐅᖕᒪᑦ 

ᐃᓕᓐᓂᐊᕈᑎᖃᕐᓂᐊᕐᒪᑕ 

ᓇᓗᓇᐃᒃᑯᑕᖅᑖᓐᓂᐊᕐᓗᑎᒃ. ᑖᒃᑯᐊ 

ᓇᓗᓇᐃᒃᑯᑕᖅᑖᕐᓂᐊᖅᑕᖏᑦ ᐱᐊᓂᒃᑯᑎᒃ ᑖᒃᑯᐊ 

ᒍᕆᑦ 12ᒥᒃ ᐃᓕᓐᓂᐊᕌᓂᒍᑎᖃᕐᓂᐊᕐᒪᑕ. 

ᑕᐃᒪᓐᓇ ᖃᐅᔨᓴᖅᑕᐅᓗᑎᒃ 

ᐃᓕᓐᓂᐊᕌᓂᕈᑎᒋᕙᓪᓕᐊᔭᖏᑦ ᖃᕆᑕᐅᔭᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐱᓕᕆᖃᑎᖃᕐᓂᐊᖅᑐᒍᑦ ᓇᓗᓇᐃᖅᓯᔨᐅᓂᐊᕐᒪᑕ. 

 

ᐃᓕᖅᑯᓯᓕᕆᓂᕐᒧᑦ ᐃᓄᒃᑎᑐᓪᓗ ᑕᒪᒃᑯᐊ 

ᐃᓕᓐᓂᐊᕈᑎᒋᓂᐊᖅᑕᖏᑦ ᐅᒃᐱᕆᕋᒃᑭᑦ ᑕᒪᒃᑯᐊ 

ᓴᓂᐊᒍᑦ ᐃᓕᓐᓂᐊᕐᓂᐊᖅᑕᒥᑦᑕ 

ᐃᓕᓐᓂᐊᕐᓂᐊᕐᒪᒋᑦ ᐃᓕᓐᓂᐊᕌᓂᒍᓐᓇᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᓯᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖓᔪᖓᓂᒃ ᐃᓚᒋᐊᕈᑦ ᑭᖑᓪᓕᖅᐹᕆᓗᒍ ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᑖᒃᑯᐊ 

ᑲᑎᒪᐅᑎᑦ ᕿᒥᕐᕈᑦᓯᐊᓚᐅᕐᓗᒋᑦ 

ᑐᑭᓯᑦᓯᐊᓐᓂᐊᖅᑰᕋᒪ ᖃᓄᖅ 

ᑭᐅᔭᐅᓪᓚᑦᑖᕋᓗᐊᕐᒪᖔᕐᓂᒃ. ᓱᓕ 

ᐃᓱᒫᓗᕈᑎᒋᕋᔪᒃᖢᒍ ᑕᐃᒫᒃ 

ᑐᓴᐅᒪᑎᑕᐅᔪᒪᓂᐊᖅᑐᒍᑦ ᓇᓗᓇᓐᖏᒻᒪᑦ. 

ᓂᕆᐅᓂᖅᑕᖃᕐᓂᐊᕐᒥᖕᒪᑦ ᑕᐃᒪ ᐊᒥᓱᓂᒃ 

ᐃᓐᓇᐃᑦ ᐃᓕᓐᓂᐊᕐᕕᖏᑦᑎᒍᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᓕᖅᑐᑦ ᐃᓄᐃᑦ 

ᐱᖅᑯᓯᖏᑕ ᐃᓕᖅᑯᓯᖏᓪᓗ ᑖᒃᑯᐊ 

ᐃᓱᒪᒋᔭᐅᓗᑎᒃ ᒍᕇᑦ 12ᒧᑦ ᓲᕐᓗ 

ᓇᓗᓇᐃᒃᑯᑕᖅᑖᕈᓐᓇᖅᓯᖁᓪᓗᒋᑦ.  

 

ᐅᖃᖅᑎᑦᑎᔩ ᐅᓇ ᑐᑭᓯᑦᑎᐊᒃᑲᓐᓂᕐᓂᐊᕋᒪ 

ᑎᑎᖅᑲᖏᓐᓂ. ᓇᓗᓇᐃᖅᓯᓯᒪᓕᕐᒪᑕ ᒐᕙᒪᒃᑯᑦ 

ᐃᓛᒃ ᒥᓂᔅᑕᒋᔭᐅᔪᒧᑦ ᑮᓇᐅᔭᓕᕆᓂᕐᒧᑦ 

ᓇᓗᓇᐃᖅᓯᑎᓪᓗᒍ 

ᑮᓇᐅᔭᖅᑑᕈᑎᒋᔪᒪᓂᐊᖅᑕᒥᖕᓂᒃ ᑕᒪᑐᒪᓂ 2012 

2013 ᐊᑐᑎᖅᑎᓪᓗᒍ, ᐅᖃᖅᓯᒪᖕᒪᑦ  

ᐃᓱᒪᒃᓴᖅᓯᐅᕈᑕᐅᖕᒪᒡᒎᖅ ᑲᖏᖅᑐᒑᐱᖕᒥ 

ᐱᖅᑯᓯᓕᕆᕝᕕᒃ, ᒫᓐᓇ ᐃᓕᖅᑯᓯᓕᕆᔨᒃᑯᓐᓄᑦ 

ᑲᒪᒋᔭᐅᔪᖅ. ᐱᖅᑯᓯᕆᕝᕕᒃ ᓯᓚᑦᑐᖅᓴᕐᕕᖕᒧᑦ 

ᓂᖏᑕᐅᓇᔭᖅᐸᑦ, ᑕᒪᑐᒪᓂ ᐊᕐᕌᒍᕆᔭᑦᑎᓐᓂ 

ᐃᓱᒪᒃᓴᖅᓯᐅᕈᑕᐅᖕᒪᒡᒎᖅ. 

 

ᑕᒪᓐᓇᓕ ᑕᒪᑐᒪᓂ ᑕᐃᒪᓐᓇᐃᑦᑐᒥᓂᐅᓇᔭᖅᐸᑦ 

ᖃᓄᖅ ᑖᒃᑯᐊ ᐱᓕᕆᖃᑎᒌᑦᓯᐊᕈᓐᓇᕋᔭᖅᐸᑦ 

ᑕᒪᒃᑯᐊ ᐃᓕᓴᖅᑐᑦ ᓇᓗᓇᐃᒃᑯᑕᖅᑖᕈᓐᓇᖁᓪᓗᒋᑦ 

ᓯᕗᓂᒥᖕᓂᒃ ᐃᖅᑲᓇᐃᔮᒃᓴᒧᑦ ᕿᓂᓕᕈᑎᒃ 

ᐃᑲᔫᑕᐅᔪᓐᓇᕋᔭᖅᑐᓂᒃ. ᖃᓄᕐᓕ ᑖᒃᑯᐊ 

ᐱᓕᕆᖃᑎᒌᖕᓂᐊᖅᐳᑦ ᐅᕝᕙᓗ ᑭᓱᒥᒃ 

ᑕᐅᑐᖅᑰᖅᑕᖃᖅᐸᑦ? ᑭᓯᐊᓂ ᑕᐅᑐᖅᑰᖅᑕᖃᕋᑎᒃ 

ᓇᓗᓇᐃᖅᑕᐅᓚᐅᕐᒪᑦ ᒥᓂᔅᑕ ᑮᓇᐅᔭᓕᕆᔨ 

ᐅᓂᒃᑳᖅᑎᓪᓗᒍ ᐊᑐᕈᒪᔭᒥᖕᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᓯᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᓯᓚᑦᑐᖅᓴᕐᕕᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᑖᓐᓂᐅᓪ ᓯᐅᑦᓴᒃ (ᑐᓵᔨᓯᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋ ᑲᑎᒪᔨᐅᔪᖅ ᐊᐱᖅᑯᑎᖃᕐᒪᑦ 

ᑖᑉᑯᓂᖓ. ᑖᓐᓇ ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐅᖃᖅᑲᐅᖕᒪᑦ ᕿᒥᕐᕈᓂᐊᕐᓂᖏᓐᓄᑦ ᒐᕙᒪᒃᑯᑦ 

ᐊᐅᓚᓂᕆᔭᖏᓐᓂᒃ ᑕᒪᓐᓇ ᕿᒥᕐᕈᔭᐅᓪᓗᓂᓗ 

ᑕᐃᒪᓐᓇᐃᓕᖅᑲᐅᖕᒪᑦ ᑲᑎᒪᔨᐅᔪᖅ. ᑖᓐᓇ 

ᐱᐊᓂᒃᓯᒪᖏᑦᑐᖅ ᓱᓕ ᖃᐅᔨᓴᖅᑕᐅᔫᒐᓗᐊᖅ. 

 

ᑖᒃᑯᐊᓕ ᖃᓄᐃᑦᑐᓂᒃ 

ᐃᓕᓐᓂᐊᖅᑎᑦᓯᖃᑦᑕᓂᐊᕐᒪᖔᑕ 

ᐃᓕᖅᑯᓯᑐᖃᓕᕆᕝᕕᖕᒥ ᐃᓕᓐᓂᐊᕐᕕᒥ. 

ᖃᓄᑐᐃᓐᓇᖅ ᐃᓕᓐᓂᐊᖅᑎᑕᐅᒍᑎᒃ ᑕᐃᒪᓐᓇ 

ᐃᓕᖅᑯᓯᓕᕆᓂᕐᒧᑦ ᐱᓕᕆᒋᐅᖅᓴᓂᕐᒧᑦ ᑕᐃᒪᓐᓇ 

ᐅᑲᐅᔪᒻᒪᕆᐅᒐᔭᖅᑐᖅ. ᐄ, ᐊᖏᕋᔭᖅᐳᖓ 

ᑭᓇᑐᐃᓐᓇᖅ ᐃᓕᓐᓂᐊᖃᑕᐅᒃᐸᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᓯᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐱᖅᑯᑎᑦ ᐅᖃᐅᓯᒃᑯᑦ, ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᑲᑎᒪᔨ. 

ᐊᐱᖅᑯᑦ 256 - 3(3): ᐃᖅᑲᓇᐃᔭᖅᑎᑖᕐᓂᖅ 

ᓄᖅᑲᑎᑦᑎᓂᕐᓗ ᖁᓪᓕᐅᓂᖅᓴᓂᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. ᓄᓇᕗᒻᒥᐅᑦ 

ᖃᐅᔨᒪᖕᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᖢᓂ 

ᖁᕕᐊᓇᕐᒪᑦ ᐊᒻᒪᓗ ᐊᒥᓱᓄᑦ ᐊᓕᐊᓇᐃᒋᓪᓗᑎᒍ 

ᐊᒥᓱᓐᖑᖅᐸᓪᓕᐊᓪᓗᑎᒡᓗ ᓄᓇᕗᒻᒥ. ᐊᒻᒪᓗ 

ᐃᓚᖏᑦ ᐊᑯᓂᒻᒪᕆᐊᓗᒃ 

ᐃᖅᑲᓇᐃᔭᖅᑎᐅᖃᑦᑕᓕᖅᖢᑎᒃ ᑕᒡᕙᓂ ᐸᑉᓕ 

ᓲᕕᔅᒋᔭᑦᑎᓐᓂ.  ᐅᖃᖅᑎᑦᑎᔩ ᐅᓇ 

ᐊᐱᖅᑯᑎᒋᓂᐊᖅᑕᕋ (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆ ᔨᒃᑯᓐᓄᑦ (ᑐᓵᔨᒃᑰᕈᓐᓃᖅᑐᖅ) 

ᒥᓂᔅᑕ ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑕᕋ. 

 

(ᑐᓵᔨᑎᒍᑦ) ᐃᒪᓐᓇᐃᖅᑰᔨᖕᒪᑦ, ᐅᖃᖅᑏ, ᒐᕙᒪᒃᑯᑦ 

ᐱᐅᓯᕆᔭᖏᑦ ᐊᔾᔨᒌᖃᑦᑕᖏᒻᒪᑕ 

ᐃᖅᑲᓇᐃᔭᖅᑎᑖᕋᓱᓕᖅᑎᓪᓗᒋᑦ ᐊᒻᒪ 

ᐃᖅᑲᓇᐃᔭᖅᑎᒥ ᐊᕕᑦᑎᑎᓪᓗᒋᑦ ᐊᑯᓂᐊᓗᒃ 

ᐃᖅᑲᓇᐃᔭᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕ ᑲᒪᔪᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᐃᑦᑐᓪᓚᑦᑖᒥᒃ 

ᐊᑐᐊᒐᖃᖅᐸᑦ ᒪᓕᒐᖃᖅᐸᓪᓗ ᐊᖏᔪᖅᑲᐅᑎᓂᒃ 

ᐊᕕᑦᑎᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᖏᓐᓂᒃ 

ᒐᕙᒪᒃᑯᑦ ᑐᑭᒧᐊᒍᑎᖏᓪᓗ ᐱᐅᓯᕐᓂᒃ 

ᐊᑐᖃᑦᑕᖅᑕᖏᑦ ᐃᖅᑲᓇᐃᔭᖅᑎᒥᒃ 

ᐊᕕᑦᑎᓚᐅᖏᓐᓂᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ ᐊᐱᕆᒻᒪᑦ. 

ᓯᕗᓪᓕᖅᐹᒥᒃ ᑕᐃᒪ ᐱᓕᕆᐊᖃᖃᑦᑕᖅᑕᕗᑦ 

ᓄᓇᕗᑦᒥ ᐃᖅᑲᓇᐃᖅᑎᐅᔪᓂᒃ ᒐᕙᒪᒃᑯᓐᓂ 

ᖁᓪᓕᒃᑯᓐᓂ ᐃᖅᑲᓇᐃᔭᖅᑏᑦ ᑖᒃᑯᐊ 

ᑲᒪᒋᖃᑦᑕᖏᑕᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᓪᓗ. ᑖᒃᑯᐊ 

ᐊᕕᑕᐅᖃᑦᑕᕐᒪᑕ, ᐊᕕᑕᐅᓂᐊᓕᓵᕐᓗᑎᒃ 

ᐊᖅᑯᑎᖃᕆᐊᖃᓲᖑᖕᒪᑕ 

ᖃᓄᐃᓕᐅᖅᑕᐅᒐᔭᕐᓂᖏᑦ ᑲᑎᒪᔨᓄᑦ 

ᑲᒪᒋᔭᐅᓗᑎᒃ ᐊᔪᐃᓐᓈᕈᓐᓇᖅᖢᑎᓪᓗ.  

ᐊᒻᒪᓗᒃᑕᐅᖅ ᑭᖑᓪᓕᖅᐹᒃᑯᑦ ᑖᒃᑯᐊ ᒥᓂᔅᑕᐅᔪᒧᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᓕᖅᖢᑎᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᐅᖃᖅᓯᒪᕐᒪᑦ ᒪᓕᒐᓕᐅᕐᕕᖕᒧᑦ. ᑖᒃᑯᐊᒎᖅ 

ᒪᓕᒐᐃᑦ ᒪᓕᒃᑕᐅᐃᔭᕆᐊᓖᑦ ᓱᖅᑯᐃᒪᑦᓯᐊᖅᑐᒋᓪᓗ 

ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᕿᒥᕐᕈᓇᒃᑕᐅᑎᓪᓗᒋᑦ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᑕ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᖕᒧᑦ 

ᐃᖅᑲᓇᐃᔭᖅᑎᒥᒃ ᐃᓚᐅᔪᖃᖃᑦᑕᕐᒪᖔᑦ 

ᕿᒥᕐᕈᓇᒃᑎᓪᓗᒋᑦ ᐃᖅᑲᓇᐃᔭᖅᑎ 

ᐱᑦᑎᐊᕋᓗᐊᕐᒪᖔᑦ ᕿᒥᕐᕈᓇᒃᑎᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᒪᓕᒐᖅᑕᖃᓪᓚᑦᑖᕐᒪᖔᑦ ᐃᖅᑲᓇᐃᔭᕐᕕᒃ ᖃᓄᖅ 

ᐃᖅᑲᓇᐃᔭᖅᑎᐊᓕᕋᓗᐊᕐᒪᖔᑦ ᐱᔾᔪᑎᐅᖕᒪᖔᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᐃᖅᑲᓇᐃᔭᖅᑎᐅᔪᖅ 

ᐃᓚᐅᖃᑕᐅᖃᑦᑕᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐅᖃᖅᑏ, ᐅᖃᖅᑲᐅᒐᒪᐃᓛᒃ 

ᐅᓂᒃᑳᒃᖢᖓ ᓄᓇᕘᑦ ᒐᕙᒪᒃᑯᖏᑦ 

ᐊᑐᖃᑦᑕᖅᓯᒪᖕᒪᑕ ᐃᖅᑲᓇᐃᔭᖅᑎᒋᑦ 

ᐊᖏᔪᖅᑲᐅᑏᑦ ᓲᕐᓗ ᐊᑎᓕᐅᖅᓯᑐᐃᓐᓇᖃᑦᑕᕐᒪᑕ 

ᑎᑎᕋᖅᑕᐅᔪᒥᒃ ᐃᖅᑲᓇᐃᔭᖅᑎᒥᒃ ᓯᕗᑎᔪᒧᑦ 

ᐊᑯᓂᐅᔪᖅ ᐃᖅᑲᓇᐃᔭᖅᑎᒋᔭᐅᓕᖅᑎᓪᓗᒋᑦ 

ᑖᒃᑯᓄᖓ ᒐᕙᒪᒃᑯᓐᓄᑦ. ᑕᐃᒪᓐᓇ ᐱᔪᓐᓇᕐᒪᑖ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑎᒍᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐋᒡᒐ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᐃᓕᖕᒪᑦ ᐅᖃᖅᑏ, ᑕᐃᒪᓕ ᐊᖏᔪᖅᑲᐅᑏᑦ 

ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓄᑦ ᑕᐃᒪᓐᓇ 

ᑎᑎᖅᑲᓂᒃ ᑐᓂᓯᑐᐃᓐᓇᕈᓐᓇᖏᑦᑐᑦ 

ᐊᕕᑦᑎᓇᓱᒡᓗᑎᒃ ᓯᕕᑐᔪᒧᑦ ᐃᖅᑲᓇᐃᔭᖅᑎᐅᔪᒧᑦ. 

ᒥᓂᔅᑕ ᐊᖏᕈᓐᓇᖅᐹ ᖃᐅᔨᓴᐃᓂᐊᕐᒪᑦ ᑕᒪᑐᒥᖓ 

ᐃᖅᑲᓇᐃᔭᖅᑎᐅᓚᐅᖅᓯᒪᔪᒥᒃ ᐅᖅᓱᐊᓗᓕᕆᓂᕐᒧᑦ 

ᑲᖏᖅᖠᓂᕐᒥ ᐊᕕᑕᐅᓂᑯᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨ ᖁᑦᑎᑦᑐᒥᑦ, 

ᐃᐊᓕᐊᑦ. 

 

ᐊᐱᖅᑯᑦ 257 - 3(3): ᓱᕈᓯᕐᓄᑦ ᐃᓅᓱᒃᑐᓄᓪᓗ 

ᑭᒡᒐᖅᑐᐃᔨ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᑐᕌᖅᑐᑦ ᖁᑦᑎᖕᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ. 

ᑖᓐᓇ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ ᐅᓪᓛᖅ 

ᐱᓕᕆᑦᓯᐊᖅᓯᒪᓂᖏᓐᓄᑦ ᑖᒃᑯᐊ ᓱᕈᓯᓕᕆᓂᕐᒧᑦ 

ᐱᓕᕆᔩᑦ, ᐃᑲᔪᖅᑏᑦ, ᐊᔭᐅᖅᑏᑦ. 

 

ᑖᒃᑯᐊ ᓄᓇᕗᒻᒥᐅᑦ ᑕᐃᒪᓐᓇ ᑕᒪᒃᑯᓂᖓ 

ᒪᒃᑯᒃᑐᓕᕆᔨᒃᑯᓐᓂᒃ, ᑖᒃᑯᐊᖃᐃ ᐅᑯᐊ 

ᐊᐱᖅᑯᑎᒋᔭᐅᓯᒪᔪᑦ ᑐᓂᔭᐅᓯᒪᕚᑦ ᓄᓇᕗᒻᒥ 

ᓄᓇᓕᖕᓂᒥᐅᑕᐅᔪᓂᒃ. ᑭᐅᔭᐅᓯᒪᓕᖅᐸᓗ 

ᐅᕝᕙᓘᓐᓃᑦ ᖃᐅᔨᒋᐊᕋᓱᐊᖅᐸᑦ ᑖᒃᑯᓂᖓ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ, ᐅᖃᖅᑎᑦᑎᔩ. 

ᑖᒃᑯᐊ ᐊᐱᖅᓱᖅᓯᒪᔪᑦ ᐊᑐᐃᓐᓇᐅᔪᑦ ᐊᑐᖅᑐᑎᑦ 

ᖃᕋᓴᐅᔭᑎᒍᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑎᒍᑦ 

ᑕᑲᓇᓂ Social Advocacy Office-

ᖑᓂᕋᖅᑕᐅᔪᒥ ᖃᐅᔨᒋᐊᕈᓐᓇᖅᑕᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᑦᑕᐅᖅ ᓄᓇᓖᑦ ᐅᓄᖅᑐᑦ 

ᑐᓴᕋᓱᐊᕐᕕᐅᖃᑦᑕᖅᓯᒪᓕᕐᒪᑕ ᐃᓄᐃᑦ 

ᐃᓕᖅᑯᓯᖏᑦ ᐱᐅᓯᑦᑎᐊᕙᒋᐊᖓ 

ᐱᖃᓯᐅᔾᔭᐅᓯᒪᓂᐊᕐᒪᑕ ᓱᕈᓯᓕᕆᔾᔪᑎᓄᑦ ᑖᒃᑯᖓ. 

ᐅᓯᓕᕆᔾᔪᑎᓄᑦ ᐊᔭᐅᖅᑐᐃᔾᔪᑎᓄᑦ ᔫᓂᐅᑎᓪᓗᒍ. 

 

ᐊᐱᖅᑯᑎᖅ ᐊᑕᐅᓯᖅ ᑖᓐᓇ ᖃᕋᓴᐅᔭᒃᑯᑦ 

ᐃᒻᒥᒃᑰᓕᕆᒻᒥᒎᖅ ᑖᓐᓇ 

ᖃᕋᓴᐅᔭᒃᑰᕈᑎᐅᖃᑦᑕᕐᓂᐊᕆᓪᓗᓂᓪᓗ. 

ᓇᓗᓇᐃᖅᓯᒍᓐᓇᖅᐹ ᒪᓕᒐᓕᐅᕐᕕᒻᒧᑦ ᑖᒃᑯᐊ 

ᐱᖁᔭᖏᑦ ᓴᖅᑭᑕᐅᒃᐸᑕ ᐃᒻᒥᒃᑰᓕᖓᓛᕐᓂᖓᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓄᓪᓗ. 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᖓ ᐊᑐᓃᕋᔭᕐᒪᖔᑦ ᑕᕝᕙᓐᖓᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᖕᒥ ᑖᓐᓇ ᐱᓕᕆᐊᖑᕙᓪᓕᐊᔪᖅ 

ᐸᕐᓇᒃᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑐᒡᓕᐊᓂ ᐊᐱᖅᑯᑎᒋᔭᐃᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᑦᑕᐅᖅ ᐊᐱᕆᓚᐅᕐᓚᖓ ᐃᒻᒥᒃᑰᖓᔪᖓᓕ 

ᒪᓕᒐᓕᐅᕐᕕᐅᑉ ᓯᓚᑖᒎᖓᓗᓂ 

ᖃᓄᐃᓕᖓᓂᐊᕐᒪᖔᑦ ᑐᓴᑦᑎᐊᕋᑖᖏᓐᓇᒃᑯ. 

ᐃᒻᒥᒃᑰᓕᖓᓂᐊᖅ ᐅᕝᕙᓗ ᐅᖃᐅᓯᓕᕆᓂᕐᒧᑦ 

ᑲᒥᓴᓇ ᐃᒻᒥᒃᑰᓕᖓᖕᒪᑦ, ᒪᓕᒐᓕᐅᕐᕕᖕᒧᑦ 

ᐃᖅᑲᓇᐃᔭᖅᑎᐅᓇᓂ ᐃᒻᒥᒃᑰᓕᖓᓪᓗᓂ, 

ᑕᐃᒪᐃᓕᖓᓂᐊᕆᕚ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔨᒃᑯᓐᓄᑦ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᖃᓗᓇᐅᔭᕐᓗᖓ ᑭᐅᓂᐊᖅᐳᖓ ᑖᓐᓇ 

ᐊᐱᖅᑯᑕᐅᓯᒪᔪᖅᑕᐅᖅ ᓄᓇᓕᖕᓄᑦ ᐊᒻᒪᓗᑦᑕᐅᖅ. 

ᐃᒪᓐᓇᐃᓂᐊᖅᑐᒃᓴᐅᔪᖅ ᑖᒃᑯᐊ 

ᐊᑐᓕᖁᔭᓕᐊᕆᔭᐅᓗᓂ ᐊᒻᒪᓗ ᐊᐱᖅᑯᑎᐅᔪᖅ 

ᐃᒻᒥᒃᑰᓕᖓᓕᕆᐊᖃᕐᒪᖔᑦ ᑖᓐᓇ ᑎᒥᐅᔪᖅ 

ᓄᓇᕗᒻᒥᐅᓄᑦ ᐸᕐᓇᐅᑕᐅᓯᒪᖕᒥᔪᖅ ᑖᓐᓇ 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐱᖓᔪᖓᑦ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑏᑦ 

ᐊᐱᖅᑯᑎᓐᓄᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ ᑕᒪᑐᒧᖓ  

ᐃᑲᔪᖅᓯᓕᖅᐸᕋ ᐊᐱᖅᑯᑎᒋᖅᑲᐅᔭᕐᓄᑦ 

ᓯᕗᓪᓕᖅᐹᒧᑦ ᑐᑭᓯᑦᑎᐊᖃᐅᖏᓐᓇᒪᓗᑦᑕᐅᖅ 

ᖃᓄᖅ ᐅᖃᐅᓯᖃᖅᑲᐅᖕᒪᖔᑦ. 

 

ᐊᐱᖅᑯᑏᑦ ᓴᖅᑭᑕᑎᑦ 

ᖃᕋᓴᐅᔭᒃᑰᓐᓂᕋᐃᖅᑲᐅᒐᕕᑦ. ᑕᐃᑲᓂ 

ᑭᐅᔭᐅᓂᐊᕐᒪᖔᕐᒪ ᖃᕋᓴᐅᔭᒃᑯᑦ ᓱᓕ ᐅᕝᕙᓘᓐᓃᑦ 

ᐊᐱᖅᑯᑏᑦ ᑖᒃᑯᐊ ᓱᓕ ᐊᑐᖅᑕᐅᕚᑦ? 

ᑭᐅᔭᐅᖁᕕᐅᒃ ᓱᓕ, ᑖᒃᑯᐊ ᐊᐱᖅᑯᑎᒋᔭᓯ. 

ᒥᓂᔅᑕᐃᑦ ᐅᖃᐅᓯᖏᑎᒍᑦ ᐅᖃᐅᓯᕆᖅᑲᐅᒐᕕᒋᑦ 

ᐅᑯᐊ ᐊᐱᖅᑯᑏᑦ: 

 

 ᖃᓄᕐᓕ ᐃᓄᐃᑦ ᐃᓕᖅᑯᓯᖏᑦ 

ᐱᐅᓯᑦᑎᐊᕙᖏᑦ ᐱᖃᓯᐅᔾᔭᐅᔪᓐᓇᖅᐸ ᓱᕈᓰᑦ 

ᓴᒃᑯᑦᑐᓄᓪᓗ ᐊᔭᐅᖅᑐᐃᔨᐅᖃᑕᐅᔪᓄᑦ 

ᐱᓕᕆᕝᕕᒋᔭᖓᓐᓄᑦ. 

 

 ᑖᓐᓇᓗ ᓱᕈᓯᕐᓄᑦ ᒪᒃᑯᒃᑐᓕᕆᓂᕐᒧᓪᓗ 

ᐊᔭᐅᖅᑐᐃᔨ ᐃᒻᒥᒃᑰᕐᓗᓂ ᐱᔭᕆᐊᖃᖅᐹ? 

 

 ᖃᓄᐃᑦᑐᓂᓪᓗ ᐱᓕᕆᐊᒃᓴᖃᕆᐊᖃᖅᐸᑦ 

ᑕᐃᓐᓇ ᐊᓪᓚᕕᖓ? 

 

 ᖃᓄᖅ ᑕᐃᒍᖅᑕᐅᑉᐸᑦ, ᖃᓪᓗᓈᑎᑐᑦ 

ᐃᓄᒃᑎᑐᓪᓘᓐᓃᑦ, ᑕᐃᒍᐃᑦᑎᐊᓛᖑᕙ 

ᑎᑎᕋᕐᕕᐅᑉ ᐱᓕᕆᐊᒃᓴᖓᓂᒃ? 

 

ᐊᐱᖅᑯᑎᒋᔪᒪᔭᕋᓕ ᑖᒃᑯᐊ ᐊᐱᖅᑯᑏᑦ 

ᑭᐅᔭᐅᖅᑲᐅᕕᑦ ᐅᕙᑦᑎᓐᓂ ᐅᕝᕙᓘᓐᓃᑦ 

ᓂᕈᐊᖅᑎᒋᔭᔅᓯᓐᓂ ᐅᕝᕙᓘᓐᓃᑦ ᑭᒡᒍᓯᖏᑦ 

ᐱᔭᐅᓯᒪᓕᕇᖅᐸᑦ ᑐᓴᕋᓱᐊᕐᓂᖃᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᓕᕆᓂᕐᒧᓪᓗ. 

ᓯᕗᓕᖅᑎ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑖᒃᑯᐊ ᐊᔭᐃᖅᑐᐃᓂᕐᒧᑦ ᓱᕈᓯᕐᓄᓪᓗ 

ᒪᒃᑯᒃᑐᓄᓪᓗ ᑖᒃᑯᓂᖓ ᑐᓴᕋᓱᐊᒃᑲᓐᓂᑦᓂᐊᖅᑐᑦ. 

ᐊᔾᔨᒌᖏᑦᑐᓄᑦ ᐊᒃᑐᖅᑕᐅᓯᒪᔪᓄᑦ 

ᐊᐱᖅᓱᖃᑦᑕᕐᓗᑎᑦ ᐱᖃᓯᐅᑎᓗᒋᑦ ᓄᓇᕗᒻᒥ 

ᒪᒃᑯᒃᑐᐃᑦ ᐊᒻᒪᓗ ᑎᒍᐊᓐᖑᐊᖃᖃᑦᑕᖅᑐᑦ 

ᓄᓇᓕᖕᓂᓗ ᐃᓄᓕᕆᔨᐅᔪᑦ, ᓄᓇᓕᖕᓂᓗ 

ᐋᓐᓂᐊᖃ3ᓇᖏᑦᑐᓕᕆᔨᒃᑯᑦ, 

ᖃᓄᐃᑦᑕᐃᓕᒪᑎᑦᑎᓂᕐᒧᓪᓗ ᐃᖅᑲᖅᑐᐃᔨᕋᓛᓪᓗ 

ᓄᓇᓕᖕᓂ ᐊᒻᒪᓗᒃᑕᐅᖅ ᓄᓇᓕᖕᓂ 

ᐃᖅᑲᖅᑐᐃᔨᕋᓛᓄᑦ ᐃᑲᔪᖅᑎᐅᖃᑦᑕᖅᑐᑦ 

ᑕᐃᒃᑯᓄᖓᓗ ᒪᒃᑯᒃᑐᓄᑦ ᐱᕋᔭᖃᑦᑕᖅᑐᓄᑦ 

ᐊᒻᒪᓗᒃᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐱᓕᕆᔩᑦ, ᐃᓕᓐᓂᐊᕐᕕᖕᓂ ᐃᓅᓯᓕᕆᔩᑦ ᐊᒻᒪ 

ᓄᓇᓕᖕᓂ ᖃᓄᐃᑦᑕᐃᓕᒪᓇᓱᖕᓂᕐᒥᒃ. 

ᓄᓇᕗᓕᒫᑦᑎᐊᒥ ᑐᓴᕋᓱᖃᑦᑕᕐᓂᐊᖅᑐᑦ ᓯᕖᓰᒃᑯᑦ 

ᐊᒻᒪᓗ ᓴᖅᑭᔮᖅᑎᑕᐅᖃᑦᑕᖅᑐᓪᓗ ᐊᒻᒪᓗᒃᑕᐅᖅ 

ᐸᐃᕆᕕᓕᕆᔩᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᖃᐅᔨᒪᓂᐊᖅᐳᓯ ᒪᓕᒐᓕᐅᖅᑎᐅᔪᓯ ᐊᐱᖅᓱᕐᓇᖅ 

ᐃᓱᓕᒻᒪᑦ ᒫᓐᓇ. ᓅᓐᓂᐊᓕᕆᕗᒍᑦ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 012 - 3(3): 

ᐊᓄᓪᓚᒃᓰᕖᑦ, ᐱᕋᔭᒃᑲᓐᓂᖃᑦᑕᕐᓃᑦ 

ᐋᖅᑭᐅᒪᒋᐊᕈᑏᓪᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒃᓱᐊᓗᒃ ᓂᕆᐅᑦᑎᐊᓕᖅᑐᖓ ᒥᓂᔅᑕᖓ 

ᒪᓕᒐᓕᕆᔨᒃᑯᑦ, ᒪᓕᒐᓕᐅᖅᑏᓪᓗ 

ᕿᒥᕐᕈᓇᒋᐊᖅᑐᓛᕐᓂᖓᓂᒃ ᕿᑭᖅᑖᓗᖕᒥ 

ᐃᑲᔪᖅᑕᐅᕕᒻᒥ ᐅᓪᓗᒥ. ᑖᓐᓇ ᑐᒡᓕᕆᓂᐊᓕᖅᑕᖓ 

ᑕᑯᔭᖅᑐᓂᐊᖅᑎᓪᓗᖓ ᑎᒍᔭᐅᓯᒪᕕᖕᒥ. ᑖᓐᓇ  

ᒪᓕᒐᓕᐅᖅᑎ ᐃᖅᑲᐅᒪᔪᒃᓴᐅᖕᒪᑦ 

ᐃᖃᓗᒃᑑᑦᑎᐊᕐᒧᑦ. 

 

ᐊᒃᑐᐃᓂᕆᔭᖓ ᑲᓇᑕᐅᑉ ᒐᕙᒪᒃᑯᖏᑦᑕ 

ᐱᖁᔭᕐᔪᐊᓕᕆᓇᓱᒃᑕᖓ ᑕᐃᒃᑯᓄᖓ  

ᐊᓄᓪᓚᒃᓰᕕᖏᓐᓄᑦ ᓄᓇᕗᑦᒥ. ᐅᒃᐱᕈᓱᒃᐳᖓ 

ᑖᒃᑯᐊ ᕿᒥᕐᕈᓇᖕᓂᐊᕐᒪᑕ ᑭᐅᒡᒍᓯᐅᖃᑦᑕᖅᑐᓄᑦ 

ᑎᒍᔭᐅᓯᒪᕝᕕᒃ ᐱᔾᔪᑎᒋᓪᓗᒋᑦ ᐊᒻᒪ 

ᐱᕋᔭᒃᑲᓐᓂᖃᑦᑕᖅᑐᑦ ᐊᒻᒪ 

ᐃᓅᓯᓕᕆᔭᐅᔭᕆᐊᖃᖅᑐᑦ. ᑖᒃᑯᐊ ᐊᐱᖅᑯᑎᒃᑲ 

ᐃᓗᓕᑯᓘᔭᖃᒻᒪᕆᖕᒪᑕ ᐃᓕᔭᐅᖁᖦᖤᕋᓗᐊᖅᐸᒃᑲ 

ᐅᖃᓕᒫᖅᑕᐅᓯᒪᔪᑎᑐᑦ. 

 

1. ᕕᕗᐊᕆ 24, 2012-ᒧᑦ ᑎᑭᓪᓗᒍ, ᖃᔅᓯᑦ 

ᐃᓐᓇᐃᑦ ᐊᒻᒪᓗ ᒪᒃᑯᒃᑐᑦ ᑎᒍᔭᐅᓯᒪᓚᐅᖅᐸᑦᑦ 

ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, ᓇᕗᑦ 

ᒪᒥᓴᕐᕕᖓᓂ ᐊᒻᒪᓗ ᐃᖃᓗᖕᓂ 

ᒪᒃᑯᒃᑐᒃᑯᕕᐅᑉ ᐊᓄᓪᓚᒃᓰᕕᖓᓂ?   

 

2. ᕕᕗᐊᕆ 24, 2012-ᒧᑦ ᑎᑭᓪᓗᒍ, ᖃᔅᓯᑦ 

ᐊᓄᓪᓚᒃᓰᕕᖕᒦᑦᑐᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓂᐊᕐᓂᕐᒥᖕᓂᒃ 

ᐅᑕᖅᑭᕙᑦ? 

 
3. ᕕᕗᐊᕆ 24, 2012-ᒧᑦ ᑎᑭᓪᓗᒍ, ᖃᓄᖅ 

ᐊᑯᓂᐅᑎᒋᔪᖅ ᑎᒍᔭᐅᓯᒪᔪᖅ 

ᐅᑕᖅᑭᖃᑦᑕᕆᐊᖃᖅᐸᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓚᐅᓐᖏᓐᓂᕐᒥᓂ? 

 

4. ᕕᕗᐊᕆ 24, 2012-ᒧᑦ ᑎᑭᓪᓗᒍ, ᐃᓐᓇᐃᑦ 

ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

5. ᕕᕗᐊᕆ 24, 2012-ᒧᑦ ᑎᑭᓪᓗᒍ, ᒪᒃᑯᒃᑐᑦ 

ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

6. ᕕᕗᐊᕆ 24, 2012-ᒧᑦ ᑎᑭᓪᓗᒍ, ᐃᓐᓇᐃᑦ 

ᐊᕐᓇᐃᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ?   

 

7. ᕕᕗᐊᕆ 24, 2012-ᒧᑦ ᑎᑭᓪᓗᒍ, ᐊᕐᓇᐃᑦ 

ᒪᒃᑯᒃᑐᑦ  ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ?     

 

8. ᕕᕗᐊᕆ 24, 2012-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐅᑎᓂᒃ,  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᑐᕌᖓᔪᓂᒃ ᐊᑐᐃᓐᓇᕈᐃᕕᐅᓚᐅᖅᐸᑦ 

ᐃᓐᓇᐃᑦ ᐊᓄᓪᓚᒃᓯᐊᕆᔭᐅᔪᑦ?   

 
9. ᕕᕗᐊᕆ 24, 2012-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐅᑎᓂᒃ, 

ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᑐᕌᖓᔪᓂᒃ ᐊᑐᐃᓐᓇᕈᐃᕕᐅᓚᐅᖅᐸᑦ ᒪᒃᑯᒃᑐᑦ 

ᐊᓄᓪᓚᒃᓯᐊᕆᔭᐅᔪᑦ?   

 
10. ᕕᕗᐊᕆ 24, 2012-ᒧᑦ ᑎᑭᓪᓗᒍ, 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ 

ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, 

ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᓐᓇᐃᑦ 

ᑎᒍᔭᐅᓯᒪᔪᑦ? 

 

11. ᕕᕗᐊᕆ 24, 2012-ᒧᑦ ᑎᑭᓪᓗᒍ, 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ 

ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, 

ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᒪᒃᑯᒃᑐᑦ 

ᑎᒍᔭᐅᓯᒪᔪᑦ? 

 

12. ᒫᔾᔨ 2,2010-ᒥᑦ ᕕᕗᐊᕆ 24, 2012-ᒧᑦ 

ᑎᑭᓪᓗᒍ,  ᖃᔅᓯ ᐳᓴᓐᑎᖏᓐᓃᑦᑐᑦ ᐃᓐᓇᐃᑦ 

ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 

ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 

 

13. ᒫᔾᔨ 2, 2010-ᒥᑦ ᕕᕗᐊᕆ 24, 2012-ᒧᑦ 

ᑎᑭᓪᓗᒍ, ᖃᔅᓯ ᐳᓴᓐᑎᖏᓐᓃᑦᑐᑦ ᒪᒃᑯᒃᑐᑦ 

ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 

ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 

 

14. ᕕᕗᐊᕆ 24, 2012-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐃᔾᔪᑎᓂᒃ, 

ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ ᐃᓕᓐᓂᐊᕈᑎᓂᒃ 

ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ ᐃᓐᓇᐃᑦ 

ᐊᓄᓪᓚᒃᓯᖅᑕᐅᓂᕐᒥᓂᒃ ᐃᓱᓕᑦᑎᓯᒪᓕᖅᑐᑦ? 

 

15. ᕕᕗᐊᕆ 24, 2012-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐃᔾᔪᑎᓂᒃ, 

ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ ᐃᓕᓐᓂᐊᕈᑎᓂᒃ  

ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ ᒪᒃᑯᒃᑐᑦ 

ᐊᓄᓪᓚᒃᓯᖅᑕᐅᓂᕐᒥᓂᒃ ᐃᓱᓕᑦᑎᓯᒪᓕᖅᑐᑦ? 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᒋᔭᖏᑦ 

ᐅᖃᓕᒫᖅᑕᐅᓯᒪᔪᑦᑎᑐᑦ ᐃᓕᔭᐅᖁᓪᓗᒋᑦ 

ᑲᑎᒪᔾᔪᑎᓄᑦ? 

 

ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᕐᒪᑕ ᑕᐃᒪ 

ᐃᓕᔭᐅᓂᐊᓕᕆᕗᑦ. 7.ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᓐᖓᐅᑎᖓᓄᑦ. 10. 

ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᐅᖃᐅᓯᓐᖓᐅᑎᓐᓄᑦ. 11. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. 12. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 13. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. 14. ᓴᖅᑭᑎᑕᐅᓂᖏᑦ 

ᑎᑎᖅᑲᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᒪᓕᒐᓕᐅᖅᑎ, ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 150 - 3(3): 

ᑎᑎᖅᑲᐅᓯᐊᑦ ᕕᕝᕗᐊᕆ 20, 2012-ᒥ 

ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓂᒃ ᓄᓇᕗᒻᒥ 

ᓇᒻᒥᓂᖃᖅᑐᓂᑦ ᐃᑲᔫᑎᓄᑦ ᑳᓐᑐᕌᓂᑦ 

ᐅᓐᓂᓪᓗᕐᕕᐅᔪᓄᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓴᖅᑭᑦᑎᔪᒪᔪᖓ ᐊᔾᔨᖓᓂᒃ ᔮᓄᐊᓕ 2012-ᒥ 

ᑎᑎᕋᐅᓯᐊᕆᓚᐅᖅᑕᖓ ᓄᓇᓕᕆᔨᒃᑯᑦ ᒐᕙᒪᒃᑯᑦ 

ᐱᓕᕆᕕᖓᓐᓄᑦ ᓄᓇᕗᑦᒥ ᓇᒻᒥᓂᖃᑦᑐᑦ 

ᑳᑦᑐᓛᒃᑎᓄᑦ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᓐᓄᑦ 

ᐅᖃᐅᓯᕆᕋᑖᓚᐅᖅᑕᕋ ᐱᓇᓱᐊᕈᓯᕐᒥᒃ 

ᒪᓕᒐᓕᐅᕐᕕᒻᒥ ᐊᔭᐅᖅᑐᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᕿᒥᕐᕈᓇᖁᓪᓗᒋᑦ ᑖᓐᓇ 

ᐅᔾᔨᓱᑦᑎᐊᕐᓗᑎᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 14, 

ᓴᖅᑭᑎᑕᐅᓂᖏᑦ ᑎᑎᖃᑦ. ᐱᕙᓪᓕᐊᔪᓕᕆᔨᒃᑯᓐᓄᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᓚᕋᖅᑐᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 151 - 3(3): ᒪᑭᒪᓂᖅ 

ᐸᕐᓇᐅᑎᒃ ᑲᑐᔾᔭᐅᔪᖅ 

ᐊᔪᖅᓴᕈᓐᓃᕆᐊᖅᑎᑦᑎᓂᕐᒧᑦ, 

ᑲᑎᒪᓂᐅᓚᐅᖅᑐᓂᑦ ᓄᕕᐱᕆ 2011-ᒥ 

ᐃᖃᓗᓐᓂ ᓄᓇᕘᒥ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑦᑎᔭᕆᐊᒃᓴᖅ 

ᒪᑭᒪᓂᖅ ᐸᕐᓇᐅᑎᒋᔭᖓᑦ ᑖᒃᑯᐊ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗᒃᑕᐅᖅ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᑲᑎᒪᔾᔪᑎᕕᓂᕐᓄᑦ 

ᓄᕕᐱᕆ 2011-ᐸᖑᑎᓪᓗᒍ ᐃᖃᓗᓐᓂ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

14. ᑎᑎᖅᑲᑦ ᓴᖅᑭᑎᑕᐅᓂᖏᑦ. 15. 

ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᔅᓴᓄᑦ. 16. 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 17. 

ᐱᖁᔨᕗᖔᕈᑎᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 19. ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᖅ. ᒥᓂᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ, ᑎᑭᕋᔾᔪᐊᕐᒧᓪᓗ ᒪᓕᒐᓕᐅᖅᑎ 

ᒪᓕᒐᒃᓴᖅ 34 ᑖᓐᓇ ᐋᖅᑭᒋᐊᕈᑕᐅᓂᐊᖅᑐᖅ 

ᓱᓕᑦᑎᐊᕐᕆᐊᖃᕐᓂᕐᒧᑦ ᒪᓕᒐᖅ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

 

ᒪᓕᒐᒃᓴᖅ 34 ᐋᖅᑭᒋᐊᖅᓯᔪᖅ. ᑖᒃᑯᐊ 

ᓱᓕᑦᓯᐊᕆᐊᖃᕐᓂᕐᒧᑦ ᒪᓕᒐᒃᓴᒥᒃ ᑕᐃᒃᑯᐊ 

ᐊᒃᑐᖅᑕᐅᓯᒪᔪᑦ ᒪᓕᒐᖅᑎᒍᑦ ᐊᕐᕌᒍᑕᒫᑦ 

ᑲᑎᒪᖃᑎᖃᖃᑦᑕᖁᓪᓗᒍ ᑲᒥᓴᓇᒋᔭᐅᔪᖅ 

ᒪᓕᒐᓕᐅᖅᑎᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᐊᓂᒃ 

ᐱᖁᔨᕗᖔᕈᑎᐅᑉ? ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ  

ᐱᖁᔨᕗᖔᕈᒻᒧᑦ? ᐊᑭᕋᖅᑐᖅᑐᖅ? ᐱᖁᔨᕗᖔᕈᑦ 

ᑲᔪᓯᕗᖅ. ᒪᓕᒐᒃᓴᖅ 34, ᑖᓐᓇ 

ᑲᑎᒪᑐᐃᓐᓇᖅᑐᓄᑦ ᐃᓕᔭᐅᔪᓐᓇᖅᓯᕗᖅ 

ᑲᑎᒪᔾᔪᑎᔅᓴᖏᓐᓄᑦ.  

 

20. ᑲᑎᒪᑐᐃᓐᓇᖅᑐᑦ ᐃᓱᒪᒃᓴᖅᓯᐅᕐᓂᖏᑦ 

ᒪᓕᒐᒃᓴᓂᑦ ᐊᓯᖏᓐᓂᒡᓗ. ᒪᓕᒐᒃᓴᖅ 21, 24 

ᐊᒻᒪᓗ 34, ᒥᔅᑕ ᑕᐹᕐᔪᒃ ᐃᒃᓯᕙᐅᑕᕆᔭᐅᓗᓂ. 

ᐃᑦᑎᕚᖏᓐᓇᑐᐃᓐᓇᑲᐃᓐᓇᕆᑦᑎ 

ᑲᔪᑎᑦᑕᐅᑎᒋᓂᐊᕋᑦᑕ. 

 

ᐃᖅᓱᒃᑏ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - 

ᐃᓕᓐᓂᐊᖅᑐᓕᕆᔨᒃᑯᑦ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ. 

ᑲᑎᒪᑐᐃᓐᓇᖅᑎᓪᓗᑕ ᑲᔪᓯᓕᓵᕐᓂᐊᕋᑦᑕ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑉᐸᒃᓴᖅ ᑲᒪᒋᓚᐅᕋᑦᑎᒍᑦ 

ᐱᐊᓂᓚᐅᓐᖏᖦᖢᑎᒍᓪᓗ. ᒥᓂᔅᑐ ᐋᕆᐊᒃ, 

ᐃᖅᑲᓇᐃᔭᖅᑎᖕᓂᒃ ᐊᐱᖅᓱᕐᕕᒻᒦᖃᑎᖃᕈᒪᕖᑦ? 

 

ᓯᕗᓕᖅᑎ ᐄᕙ ᐋᕆᐊᒃ: ᐄ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᑲᑎᒪᔨᐅᖃᑎᒃᑲᐃ, ᖃᓄᐃᒃᓴᓐᖏᓚᓰ ᑖᒃᑯᐊ 

ᐃᖅᑲᓇᐃᔭᖅᑎᖏ ᓵᑦᑎᓐᓄᐊᖅᐸᒌᖅᐸᑕ ᒫᓐᓇ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑏᑦ ᑕᐅᓄᖓ ᐃᑲᔪᐊᓪᓚᓚᐅᒃᑭᑦ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᖔᓰᑦ. ᒥᓂᔅᑐ ᐋᕆᐊᒃ, ᑖᒃᑯᐊ 

ᑲᑎᒪᐅᑎᑦᑎᓐᓄᑦ ᓇᓗᓇᐃᖅᓯᒪᓂᐊᕐᒥᖕᒪᑕ ᐅᓪᓗᒥ 

ᑲᑎᒪᑎᓪᓗᑕ ᑖᒃᑯᐊ ᓵᑦᑎᓐᓃᖃᑎᒋᓂᐊᖅᑖᒃᑭᒃ 

ᓇᓗᓇᐃᕌᓪᓚᓚᐅᒃᑭᒃ ᑭᒃᑰᖕᒪᖔᑕ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᓴᐅᒥᓐᓃᑦᑐᖅ ᑐᖏᓕᕋ ᑳᑎ ᐅᒃᐱᒃ 

ᐊᒻᒪᑦᑕᐅᖅ ᑕᓪᓕᖅᐱᓐᓃᑦᑐᖅ ᑮᓇᐅᔭᓕᕆᓂᕐᒥᒃ 

ᐱᓕᕆᔨᐅᔪᖅ, ᒥᔅ ᓵᓐᔪᐃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᑐᓐᖓᓱᒋᑦᑎ ᑕᕝᕗᖓ ᑲᑎᒪᑐᐃᓐᓇᖅᑎᓪᓗᑕ 

ᑐᖓᓕᖅ ᒥᔅ ᐅᒃᐱᒃ ᐊᒻᒪᓗ ᒥᔅ ᓵᓐᔪᐃ. 

ᑕᕝᕙᓃᒃᑲᑦᑕ G-10, ᐃᓛᒃ G-9 ᐃᒃᐸᒃᓴᖅ 

ᐱᐊᓂᓚᐅᕋᑦᑎᒍᑦ ᐊᖏᕈᑕᐅᓚᐅᖅᖢᓂᓗ. ᑕᕝᕗᖓ 

ᓅᓯᒪᒐᓕᕋᑦᑕ G-10, ᐃᓐᓇᕐᓄᑦ ᐃᓕᓴᕐᓂᖅ ᐊᒻᒪᓗ 

ᖁᕝᕙᓯᓐᓂᖅᓴᒥᒃ ᐃᓕᓴᕐᓂᕐᒧᑦ ᐱᔨᑦᑎᕈᑏᑦ. 

ᓯᕗᓪᓕᖅᐹᑕ ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ, ᒥᓂᔅᑐ. ᐃᒃᓯᕙᐅᑖᖅ, G-10-ᒥ 

ᐊᐱᖅᓱᕆᐊᕈᓐᓇᓕᕈᒪ ᐊᐱᖅᑯᑎᒃᓴᖃᖅᖢᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᐄ, 

ᑕᕝᕗᖓᐃᓛᒃ ᒫᓐᓇ ᓅᑦᑐᒍᑦ ᐃᒃᐸᒃᓴᖅ G-9 

ᐊᓂᒍᓚᐅᕐᒪᑦ ᑕᕝᕗᖓ ᒪᒃᐱᖅᑐᒐᖅ G-10-ᒧᑦ, 

ᑖᒃᑯᓄᖓ ᐃᓐᓇᕐᓄᑦ ᐃᓕᓴᕐᓂᖅ ᐊᒻᒪ 

ᖁᕝᕙᓯᓐᓂᖅᓴᒥ ᐃᓕᓴᕐᓂᕐᒧᑦ. ᐊᑏ, 

ᐊᐱᖅᑯᑎᒃᓴᖃᕈᕕᒃ, ᒥᔅᑐ ᐃᓄᒃ, ᐊᑏᒃ ᑲᔪᓯᒋᐊᕆᑦ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖄ 

ᐅᖃᓕᒫᖅᑳᕈᒪ ᐊᐱᖅᑯᑎᑦᓴᒃᑲ 

ᑐᑭᓯᓇᓐᓂᖅᓴᐅᓂᐊᕐᒪᑕ ᐊᒻᒪᓗ 

ᐃᖅᑲᐃᑎᒋᐊᓚᐅᑲᓪᓚᖓᐃ ᐅᕙᓐᓂᒃ ᐊᒻᒪᓗ 

ᐅᖃᐅᓯᕆᓂᐊᖅᑕᓐᓂᒃ ᐊᒻᒪᓗ, ᐃᒃᓯᕙᐅᑖᖅ, 

ᑲᑎᒪᔨᐅᖃᑎᒐ ᓴᓂᑦᓯᐊᓐᓃᑦᑐᖅ ᖁᔭᓐᓇᒦᕈᒪᕙᕋ 

ᑭᐳᖓᑕ ᐃᓚᖓᓂᒃ ᐊᑐᖅᑎᑦᓯᔪᓐᓇᖃᑦᑕᕐᒪᖓ. 

ᖁᔭᓐᓇᒦᒃ. 

 

ᑕᕝᕙᓂ ᒥᓂᔅᑕᐅᔪᖅ ᐃᑉᐸᑦᓴᖅ ᐅᖓᑖᓂ 

ᒪᑐᐃᕈᑎᒥᓂᒃ ᐅᖃᓪᓚᓚᐅᕐᒪᑦ ᐅᖃᓕᒫᕌᕐᔪᒍᓐᓇᕈᒪ  

ᐃᒃᓯᕙᐅᑖᖅ, ᑐᑭᓯᓇᕐᓂᐊᖁᕋᓗᐊᕋᒃᑭᑦ 

ᐊᐱᖅᑯᑎᒋᓂᐊᖅᑕᒃᑲ. ᖃᓪᓗᓈᑎᑑᖓᔪᖑᑯᐊᒃ 

ᐃᓄᒃᑎᑑᖓᓕᖅᑎᓐᓇᓱᕈᓘᔭᕈᒃᑭᑦ ᐃᒪᓐᓇ 

ᐅᖃᓪᓚᖅᑰᔨᖕᒪᑕ, ᐅᖃᐅᓯᖓ ᒥᓂᔅᑕᐅᔫᑉ 

ᐃᓕᓐᓂᐊᖅᑐᓕᕆᓂᕐᒧᑦ. ᐅᒃᐱᕆᔭᖃᕋᒪ 

ᐃᓕᓐᒻᓂᐊᕐᓂᖅ ᑐᓐᖓᕕᐅᓂᖓᓂᒃ ᐃᓅᑦᓯᐊᓂᕐᒧᑦ 

ᓴᓐᖏᔫᓂᕐᒧᑦ ᐊᒻᒪᓗ ᑲᔪᓯᓂᖃᑦᑎᐊᕈᓐᓇᕐᓂᖓᓂᒃ 

ᓄᓇᕗᑦ. ᐊᒻᒪᓗ ᐊᑎᒃᑲᓐᓂᐊᓂ ᑎᑎᕋᖅᓯᒪᔪᖃᕐᒪᑦ, 

ᑖᒃᑯᐊᒎᖅ ᐃᓕᓐᓂᐊᖅᑐᓕᓂᕆᔨᒃᑯᑦ 

ᑐᓐᖓᕕᖃᕐᓂᐊᕐᒪᑕ ᖃᓄᖅᑑᕈᓐᓇᕐᓂᕐᒥᒃ 

ᑎᑎᕋᖅᓯᒪᔪᒥᒃ. ᑕᒪᓐᓇ ᐱᔾᔪᑎᒋᓪᓗᒍ ᐊᑯᓂᐅᔪᒥᒃ 

ᐃᓕᓐᓂᐊᕐᓂᖅ ᐃᓅᓯᐅᖕᒪᑦ ᐃᓅᓯᓕᒫᒧᓪᓗ 

ᐃᓕᓐᓂᐊᕐᓂᐅᓪᓗᓂ. 

 

ᐊᒻᒪᓗᑦᑕᐅᖅ ᐃᓐᓇᕐᓄᑦ ᓯᓚᑦᑐᑦᓴᕐᕕᖕᒧᑦ 

ᒥᓂᔅᑐᖑᔪᖅ ᐅᓪᓛᖅ ᐅᖃᖅᑲᐅᖕᒪᑦ ᑕᐃᒃᑯᐊ 

ᑮᓇᐅᔭᐃᑦ ᓴᖅᑭᖅᑲᐅᔪᒡᒎᖅ 

ᐱᑕᖃᖅᑎᑦᓯᕝᕚᓪᓕᕐᓂᐊᕐᒪᑕ ᐃᓐᓇᕐᓄᑦ 

ᐃᓕᓐᓂᐊᕐᓂᐅᔪᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ 

ᓇᐅᒃᑯᑐᐃᓐᓇᖅ. ᐊᒻᒪᓗ ᐱᕙᓪᓕᐊᔪᑎᒍᑦ 

ᓴᖅᑭᑕᐅᔪᓂ ᑎᑎᕋᖅᓯᒪᔪᖃᕐᒪᑦ, ᑕᒪᒃᑯᐊᒎᖅ 

ᓴᖅᑭᑕᐅᔪᑦ ᑮᓇᐅᔭᐃᑦ, 

ᐅᖃᐅᓯᖅᑕᕆᓪᓚᕆᑯᓗᓐᖏᑎᒍᑦ 

ᐅᖃᖏᒃᑲᓗᐊᖅᑐᖓ ᐅᑯᐊ ᖃᓪᓗᓈᑎᑑᖓᖕᒪᑕ, 

ᑕᒪᒃᑯᐊᒎᖅ ᑮᓇᐅᔭᐃᑦ ᓴᖅᑭᑕᐅᔪᑦ 

ᐃᑲᔫᑎᖃᕐᓂᐊᕐᒪᑕ ᓄᓇᕗᒻᒥᐅᓂᒃ ᓄᓇᕗᒻᒥᐅᓄᑦ 

ᐃᖅᑲᓇᐃᔭᖅᑎᓂᒃ ᓴᖅᑭᖅᑐᖃᕈᓐᓇᐸᓪᓕᐊᖁᓪᓗᒍ 

ᑕᕝᕙᓂ ᓄᓇᕗᑦ ᐃᓗᐊᓂ. 

 

ᑭᖑᓪᓕᖅᐹᒥᓪᓗ, ᐃᒃᓯᕙᐅᑖᖅ, 

ᐊᐱᖅᑯᑎᒋᓂᐊᖅᑕᒪ ᐃᓗᐊᓃᑦᑐᓄᐊᕐᓗᖓ 

ᐅᖃᕈᓐᓇᕈᒪ ᑎᑎᕋᖅᓯᒪᔪᒥᒃ ᐅᖃᐅᓯᖃᕐᓂᐊᕋᒪ 

ᖁᕝᕙᓯᓐᓂᖅᓴᒥᒃ ᐃᓕᓐᓂᐊᖅᑐᑦ ᐃᑲᔪᖅᑕᐅᓪᓗᑎᒃ 

ᑭᓱᖏᓐᓂᒃ. ᖃᓗᓈᑎᑑᔭᕆᐊᖃᕈᒪ 

ᓵᒻᖑᓂᕋᖅᑕᐅᔪᖅ, ᐃᓄᒃᑎᑐᑦ ᑕᐃᒪᓐᓇ 

ᑕᐃᖃᑦᑕᕐᓂᐊᕋᒃᑯ, ᐃᒃᓯᕙᐅᑖᖅ,  

ᖃᐅᔨᒪᔭᐅᓂᐊᕐᒪᑦ. ᑕᕝᕙᓂ ᐱᓇᓲᑎᓂ 

ᐱᔪᒪᓇᓲᑎᓂ ᒐᕙᒪᒃᑯᑦ ᐱᔪᒪᓇᓲᒃ ᓴᖅᑭᑕᖏᓐᓂ 

ᐃᓕᓐᓂᐊᖅᑎ ᑮᓇᐅᔭᒧᑦ  ᐃᑲᔪᖅᑕᐅᔪᒪᓗᓂ 

ᑕᑕᑎᖅᑎᒋᐊᖃᖅᑕᖏᓐᓂ? 

 

ᓯᕗᓪᓕᖅᐹᑦᑎᐊᒥᒃ ᐅᓇ ᐅᖃᖅᓯᒪᔪᖅ, ᑭᓲᕙ 

ᖁᕝᕙᓯᓐᓂᖅᓴᒥᒃ ᐃᓕᓐᓂᐊᖅᑎᓄᑦ ᑮᓇᐅᔭᓄᑦ 

ᐃᑲᔫᑎᑦ? ᑕᒡᕙᓂ, ᐃᒃᓯᕙᐅᑖᖅ, ᑎᑎᕋᖅᓯᒪᖕᒪᑦ 

ᑖᓐᓇᒎᖅ ᐃᑲᔫᑎ ᓴᖅᑭᑕᐅᓚᐅᖅᓯᒪᕗᖅ ᑮᓇᐅᔭᓄᑦ 

ᐃᑲᔫᑕᐅᔪᓐᓇᖁᓪᓗᒍ ᑮᓇᐅᔭᖃᑦᓯᐊᖃᖏᓐᓂᕐᓗ 

ᓄᖅᑲᖓᐅᑕᐅᖁᓇᒍ ᐃᓕᓐᓂᐊᒃᑲᓐᓂᕈᒪᔪᓄᑦ. 

ᑖᒃᑯᐊ ᐅᕙᓐᓂᒃ ᑐᓐᖓᕕᒋᓂᐊᕋᒃᑭᑦ 

ᐊᐃᖅᓲᑎᕆᔭᓐᓂᑦ. 

 

ᓯᕗᓪᓕᖅᐹᒥ ᐊᐱᕆᔪᒪᔪᖓ, ᐃᒃᓯᕙᐅᑖᖅ, ᑖᒃᑯᐊ 

ᐅᖃᓪᓚᒃᓯᒪᔪᑦ ᒪᓕᒃᖢᒋᑦ ᑐᓴᕐᓇᖃᑦᑕᕐᒪᑦ 

ᐃᓗᐊᓐᖏᓕᐅᕈᑕᐅᔪᓂᒃ ᓄᓇᓕᖕᓂ ᐊᒻᒪᓗ ᐅᕙᖓ 

ᐅᖃᓪᓚᖃᑎᒋᔭᐅᖃᑦᑕᖅᓯᒪᒐᒪ, ᐃᒃᓯᕙᐅᑖᖅ, 

ᐊᐱᖅᓲᑎᖃᕐᔪᑎᔪᒪᕙᕋ 

ᐃᓗᐊᓐᖏᓕᐅᕈᑕᐅᓇᓱᒋᔭᒃᑲ ᐊᒻᒪᓗ 

ᐃᓗᐊᓐᖏᓕᐅᕈᑕᐅᓂᕋᖅᑕᐅᔪᑦ ᓄᓇᕗᒻᒥᐅᓕᒫᓂᒃ 

ᑐᓴᖅᑕᐅᓂᐊᕐᒪᑕ.  

 

ᓯᕗᓪᓕᖅᐹᒥᖃᐃ ᐅᓂᒃᑲᐅᔾᔭᐅᓚᐅᑲᓪᓚᖓ ᑕᒪᓐᓇ 

ᐃᓗᐊᓐᖏᓕᐅᕈᑕᐅᖃᑦᑕᖅᓯᒪᔪᖅ ᐊᑯᓂᐊᓗᒃ 

ᑕᐃᒪᐃᓕᖓᖅᑰᔨᓕᕐᒪᑦ. 

ᐋᖅᑭᒃᐸᓪᓕᐊᖅᑰᔨᖦᖤᕋᓂᓗ. 

ᑕᑯᓇᖅᑕᐅᓂᐊᖅᑐᕉᖅ, ᐱᓕᕆᐊᖑᓂᐊᖅᑐᕉᒃ, 

ᐋᖅᑭᒋᐊᖅᑕᐅᓂᐊᖅᑐᕉᒃ. ᑕᐃᒪᐃᒃᑲᓗᐊᖅᑎᓪᓗᒍ 

ᐃᓕᓐᓂᐊᖅᑎᖁᑎᑯᓗᒃᐳᓪᓗ  

ᐃᑲᔪᖅᑕᐅᕙᓪᓕᐊᖏᓪᓚᑦᑖᖅᖢᑎᒃ. ᑕᐃᒪᓐᓇ 

ᐅᖃᐅᔾᔭᐅᖃᑦᑕᖅᑐᖓ. 

 

ᐊᐱᕆᒃᑲᓐᓂᓚᐅᕐᓚᖓ ᓯᕗᓪᓕᖅᐹᒥᒃ 

ᐅᒃᐱᕈᓱᓪᓚᑦᑖᖅᐱᑖ ᒐᕙᒪᒋᔭᕗᑦ 

ᐅᒃᐱᕈᓱᓪᓚᑦᑖᖅᐸᑦ ᖁᑦᑎᖕᓂᖅᓴᒥᒃ 

ᐃᓕᓐᓂᐊᕆᐊᖃᖅᑐᒍᑦ. ᐊᐱᖅᑯᑎᒐ ᓯᕗᓪᓕᖅᐹᖅ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᖅᑲᐃᑎᒋᐊᕌᓪᓚᓚᐅᕐᓚᒋᑦ ᑕᐃᒪ ᐱᕕᖃᖃᑦᑕᕋᑦᑕ 

ᓂᓪᓕᕈᒪᑐᐃᓐᓇᖅᑐᓂ ᒥᓂᔅᑕᐃᑦ 

ᐅᓂᒃᑳᕌᓪᓚᓚᐅᖅᑎᓪᓗᒋᑦ ᐃᒃᓯᕙᐅᑕᕆᔭᐅᔪᕐᓗ 

ᑕᐃᒃᑰᓇ ᐱᕕᖃᕈᓐᓇᑦᑎᐊᖅᑐᑎᑦ. ᐊᐱᖅᑯᑏᑦ 

ᓇᐃᓈᓐᓂᖅᓴᐅᒍᕕᐅᒃ ᑐᑭᓯᓇᑦᑎᐊᓂᖅᓴᐅᓗᓂᓗ 

ᑲᔪᓯᑦᑎᐊᕈᓐᓇᕆᐊᒃᓴᑎᓐᓂᒃ. ᑭᓯᐊᓂ 

ᐃᖅᑲᐃᑎᒋᐊᒃᑲᓐᓂᑐᐃᓐᓇᖅᐸᒋᑦ ᓇᓗᓇᓐᖏᑦᑐᖅ 

ᑕᐃᒪᓐᓇᐃᓐᓂᐊᕋᑦᑕᐃᓛᒃ. ᒥᓂᔅᑕ ᐋᕆᐊᒃ, ᑖᓐᓇ 

ᐊᐱᖅᑯᑕᐅᕋᑖᖅᑐᖅ ᑭᐅᔪᒪᒍᕕᐅᒃ, ᑭᐅᖁᓐᓇᖅ. 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᖓ ᐅᖃᒃᑲᓐᓂᐊᓪᓚᒡᓚᒍ 

ᑐᑭᓯᑦᑎᐊᕋᓗᐊᕐᒪᖔᒃᑯ ᑕᑭᕋᑖᕐᒪᑦ. ᑭᖑᓪᓕᖅᐹᒥ 

ᐅᖃᖅᑰᕋᑖᕐᒪᑦ ᑕᒪᒃᑯᐊ ᑮᓇᐅᔭᕐᓄᑦ 

ᐃᑲᔪᖅᑕᐅᔭᕆᐊᓖᑦ ᐃᓕᓐᓂᐊᕐᓂᕐᒧᑦ 

ᐱᔭᕇᖅᓯᒃᑲᓐᓂᖅᐸᓪᓕᐊᓂᕐᒨᖓᔪᑦ ᑖᐃᒃᑯᐊ 

ᐊᑲᐅᓐᖏᓕᐅᕈᑏᓐᓇᖃᑦᑕᕐᒪᑕ. ᓇᓕᐊᓪᓚᑦᑖᓂᒃ 

ᑭᓱᓂᒃ ᐊᑲᐅᓐᖏᓕᐅᕈᑎᓂᒃ ᒫᓐᓇ ᑕᒪᑐᒪᓂ 

ᐊᕐᕌᒍᒥ ᐊᑲᐅᓐᖏᓕᐅᕈᑎᒋᔭᐅᔪᓂᒃ 

ᑐᓂᔭᐅᓚᐅᖏᑦᑐᒍᑦ. ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᐅᖃᐅᔾᔭᐅᓚᐅᖏᑦᑐᑦ ᐃᒪᓐᓇᐃᑦᑐᒥᒃ 

ᐊᑲᐅᓐᖏᓗᐊᓕᕐᒪᑦ. ᑕᕝᕗᖓ ᑎᑭᖦᖢᒍ 

ᑐᓴᐅᒪᑎᑕᐅᖃᑦᑕᕈᒪᕗᒍᑦ ᖃᓄᐃᑦᑐᓚᑦᑖᓂᒃ 

ᐱᓕᕆᑦᑎᐊᒃᑲᓐᓂᕆᐊᖃᕐᒪᖔᑕ. 

ᐊᒻᒪᓗ ᐅᓇ ᐅᖃᐅᓯᕆᓗᒍ ᑲᓇᑕᓕᒫᖅ ᑕᐅᑐᒃᖢᒍ 

ᑖᒃᑯᐊ ᑮᓇᐅᔭᐃᑦ ᐃᑲᔪᕈᑕᐅᕙᑦᑐᑦ ᑕᒪᒃᑯᓄᖓ 

ᐃᓕᓐᓂᐊᑲᓐᓂᕈᑎᒃᓴᓄᑦ ᐊᖏᓂᖅᐹᖑᔪᒡᒎᖅ 

ᓄᓇᕗᑦᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐱᖅᑯᑎᒋᓵᖅᑕᐃᑦ ᑐᑭᓯᓇᖅᓯᑎᒃᑲᓐᓂᕈᓐᓇᕈᕕᐅᒃ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᓂᒃᑳᔅᓲᔭᓗᖅᑲᐅᕗᖓ ᑐᑭᓯᓇᕐᔫᒥᓂᐊᕋᒪ, 

ᓱᓇᐅᕝᕙ ᑕᒪᐅᖓᐃᓐᓇᖅ. ᑕᐃᓐᓇ ᒥᓂᔅᑕ 

ᐅᖃᐅᓯᕆᕋᑖᖅᑕᖓ ᑐᓴᖅᑎᑕᐅᓚᐅᖏᑐᒡᒎᖅ 

ᐅᕝᕙᓕ ᑐᓴᐅᒪᔭᒃᑲ ᑎᑎᕋᖅᑕᐅᓯᒪᔪᑦ 

ᓄᓇᑦᑎᓐᓂᑐᐊᖅ. 

 

ᐅᓇᓕ ᐊᐱᖅᑯᑎᒋᓚᐅᑲᕋᑖᖅᑕᕋ ᐱᒋᐊᓕᓵᖅᖢᖓ, 

ᐅᒃᐱᕈᓱᓪᓚᑦᑖᖅᐱᑖ ᐃᓕᓐᓂᐊᒃᑲᓐᓂᕆᐊᖃᖅᑐᓂᒃ 

ᐃᑲᔪᖅᑕᐅᔭᕆᐊᖃᕐᓂᖏᓐᓂᒡᓗ ᐊᒻᒪᓗ 

ᑲᔪᓯᑎᑕᐅᑦᑎᐊᕆᐊᖃᓐᓂᖏᓐᓂᒃ. 

ᐃᓕᓐᓂᐊᑲᓐᓂᕈᒪᓂᕋᐃᕗᖓ ᒍᕋᐃᑦ 12 

ᐅᖓᑎᖓᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᑖᔅᓱᒥᖓ ᐊᓕᐊᓇᐃᑦ ᐊᐱᕆᖕᒪᖓ. 

ᑖᒃᑯᐊ ᐱᓯᒪᓂᕋᖅᑕᖏᑦ ᐱᔪᒪᑦᑎᐊᕋᓗᐊᕆᕙᕗᑦ 

ᓇᓗᓇᓐᖏᑦᑎᐊᖅᑐᓂᒃ 

ᖃᓄᐃᓕᐅᒃᑲᓐᓂᕆᐊᖃᕐᓂᑦᑎᓐᓂᒃ ᐱᓂᐊᕋᑦᑕ.  

ᐊᒻᒪᓗ ᐄ, ᐊᖏᖅᑎᐊᖅᑕᕋ ᐅᒃᐱᕈᓱᓗᐊᕐᓂᑯᒧᑦ 

ᑕᒪᑐᒥᖓ ᐃᓕᓐᓂᐊᒃᑲᓐᓂᕆᐊᓕᖕᓂᒃ 

ᖁᑦᑎᖕᓂᓕᐅᑉ 12 ᐅᖓᑖᓄᑦ ᓴᖅᑭᑦᑎᕋᑖᕐᒥᔪᒍᑦ 

ᑕᒪᑐᒥᖓ ᐃᑲᔫᑎᒃᓴᓂᒃ ᐃᓕᓐᓂᐊᕆᐊᖃᑦᑕᕐᓂᕐᒧᑦ 

ᖁᑦᑎᖕᓂᓕᖕᓂᒃ 12 ᐅᖓᑖᓄᑦ ᑐᕌᖓᔪᓂᒃ. 

 

ᐊᒻᒪᓗᒃᑕᐅᖅ, ᑖᓐᓇ ᐃᑲᔫᑎᔅᓴᐅᔪᖅ 

ᒥᑭᓗᐊᖏᓐᓇᐅᔭᕐᓂᐊᖅᑐᖅ ᖃᐅᔨᒻᒥᔭᕋᓗᐊᕐᕋ 

ᑭᓯᐊᓂ ᑮᓇᐅᔭᐃᑦ ᐱᓯᒪᕗᑦ ᐊᑐᕈᓐᓇᖅᑕᕗᑦ 

ᒪᓕᒡᓗᒋᑦ ᐱᔭᕆᐊᖃᕐᒥᒐᑦᑎᒍ 

ᐊᖏᒡᓕᒋᐊᖅᓯᒪᓕᖅᑕᕗᑦ $5 ᒥᓕᐊᓐᓂᒃ 

ᐱᓚᐅᖅᓯᒪᒐᓗᐊᖅᑐᒍᑦ ᒫᓐᓇ $8 ᒥᓕᐊᓐᓄᑦ 

ᑎᑭᓯᒪᓕᖅᑐᑦ. ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᑦ. 

ᐊᒻᒪᑦᑕᐅᖅ ᑕᐃᒪᐃᒃᑲᓗᐊᕐᒥᑎᓪᓗᒍ ᑕᐃᒃᑯᐊ 

ᐊᓕᐊᓇᐃᖦᖢᓂ ᐃᓕᓐᓂᐊᕈᒪᔪᑦ ᖁᑦᑎᖕᓂᓕᖕᓂ 

12 ᐅᖓᑖᓂ ᐅᓄᖅᓯᒋᐊᓪᓚᑭᓪᓗᑎᒃᑕᐅᖅ. 

ᑕᐃᒪᓐᓇ ᒪᓕᒃᑎᒌᑐᐃᓐᓇᖅᑰᔨᖕᒪᑎᒃ.  

 

ᐄ, ᐅᒃᐱᕈᓱᑦᑎᐊᖅᑐᒍᑦ ᐃᖅᑲᓇᐃᔮᓄᑦ ᑕᒪᓐᓇ 

ᑐᕌᖓᑦᑎᐊᕐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ 

ᖁᔭᓐᓇᒦᖅᐸᕋ. ᓇᓗᓕᖃᑦᑕᕐᒪᑕ ᐅᕙᖓᓗ 

ᓇᓗᓕᖃᑕᐅᓪᓗᖓ 

ᐃᓕᓐᓂᐊᖁᔨᓪᓚᑦᑖᕋᓗᐊᕐᒪᖔᑦᑕ ᒍᕋᐃᑦ 12 

ᐅᖓᑖᓂ. ᑕᐃᒃᑯᐊᓘᓐᓃᑦ ᐃᑲᔫᑎᒃᓴᐃᑦ 

ᐱᖁᔭᐅᓪᓚᑦᑖᕋᓗᐊᕐᒪᖔᑦᑎᒍ. 

ᐃᒪᐃᑦᑑᖅᑰᔨᖃᑦᑕᕐᒪᑕ ᑮᓇᐅᔭᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᖅᑐᐊᓘᓕᕋᓗᐊᖅᐸᑕ ᓄᖅᑲᖓᔾᔪᑎᒃᓴᐃᑦ 

ᐋᖅᑭᒃᑕᐅᖏᑉᐸᑕ ᐃᓗᐊᓐᖏᓕᐅᕈᑎᒃᓴᑦ 

ᐋᖅᑭᒃᑕᐅᖏᑉᐸᑕ ᓱᕙᓕᑭᐊᑦᑎᐊᖑᖕᒪᑕ. 

 

ᐃᒃᓯᕙᐅᑖᖅ, ᐃᓗᐊᓐᖏᓕᐅᕈᑕᐅᓂᕋᖅᑕᐅᔪᑦ 

ᐃᓗᓕᖏᓐᓂ ᐃᓚᖏᓐᓂ ᐅᕙᓂ ᐊᐱᖅᓱᕈᓐᓇᕈᒪ, 

ᐊᐱᖅᓱᓪᓛᓚᐅᕐᓚᖓᐃ. ᓯᕗᓪᓕᖅᐹᒥ ᐊᐱᕆᔪᒪᔭᕋ 

ᒥᓂᔅᑕᖑᔪᖅ, ᐃᓕᓐᓂᐊᕈᒪᓛᖅᑐᑦ ᐃᓕᓐᓂᐊᖅᑐᓪᓗ 

ᑐᓴᐅᒪᑦᑎᐊᓂᐊᕐᒪᑕ ᐊᔾᔨᒌᒥᒃ, ᒫᓐᓇᐅᔪᖅ 

ᑭᓇᑐᐃᓐᓇᖅ ᐃᓕᓐᓂᐊᖃᑕᐅᒍᓂ 

ᐊᑭᓕᖅᓱᖅᑕᐅᓗᓂ ᐃᓕᓐᓂᐊᕐᓂᕐᒥᓄᑦ, 

ᐱᔭᕇᖅᓯᖏᒃᑯᓂ ᖃᓄᖅ ᒪᓕᒐᖅᑕᖃᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᖅᓯᖏᒃᑯᓂ ᖁᑦᑎᖕᓂᓕᖕᓂ 12-ᒥ 

ᐊᐱᕆᖅᑰᕐᒪᑦ ᒪᓕᒐᒃᓴᖅᑕᖃᕐᒪᖔᑦ, 

ᑕᐃᒪᓐᓇᐅᓐᖏᓚᕉᖅ, ᑖᓐᓇ ᑐᑭᓯᓂᐊᕋᒃᑯ 

ᐅᖃᒃᑲᓐᓂᓚᐅᕐᓕᐅᒃ ᑭᓱᒥ ᓇᓕᐊᕐᓂ 

ᐱᔭᕇᖅᓯᖏᒃᑯᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕᒧᑦ 

ᒪᒥᐊᑉᐳᖓ ᑐᑭᓯᓇᑦᑎᐊᖅᑎᖅᑲᐅᖏᓐᓇᒃᑯ. 

ᐊᖏᖅᑐᖓ ᑐᑭᓯᓇᑦᑎᐊᖅᑎᓐᓂᖏᓐᓇᒃᑯ. 

ᐃᓕᓐᓂᐊᖅᑐᖅ ᐃᓕᓴᕆᔭᐅᔾᔪᑎᑖᕋᓱᓪᓗᓂ 

ᖃᓄᐃᑦᑐᑐᐃᓐᓇᕐᒥᒃ ᐃᓐᓇᕐᓄᑦ 

ᐃᓕᓐᓂᐊᕐᕕᐅᓂᕋᖅᑕᑦᑎᓐᓂᖃᐃ ᐃᓕᓐᓂᐊᖅᑐᖅ 

ᐸᐃᑉᐹᖅᑖᕋᓱᓪᓗᓂ ᐃᓕᓴᕆᔭᐅᔾᔪᑎᑖᕋᓱᓪᓗᓂ 

ᐊᕐᕌᒍᒧᑦ ᐊᑕᐅᓯᕐᒧᑦ ᐱᖓᓱᑦ ᑎᓴᒪᓂᒃ ᖃᔅᓯᑭᐊᖅ, 

ᐱᔭᕇᖅᓯᖏᒃᑯᓂ ᑖᒃᑯᐊ ᐃᑲᔪᖅᑕᐅᓗᓂᓗ,  

ᐱᔭᕇᖅᓯᖏᒃᑯᓂ ᑕᐃᑯᖓ ᑎᑭᐅᑎᓐᖏᒃᑯᓂ 

ᑖᒃᑯᓄᖓ ᐃᑲᔪᖅᑕᐅᔾᔪᑎᕕᓂᕐᒥᓄᑦ 

ᐊᑭᓕᒃᓴᓂᑦᑐᖃᓲᖑᕚ? ᑐᑭᓯᓇᖅᓯᕗᖓᖃᐃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑎᐊᖅᐸᕋᓗ ᑐᑭᓯᓇᑦᑎᐊᓕᕐᒪᑦ 

ᐅᖃᐅᓯᕆᒃᑲᓐᓂᖅᑕᖓ. ᐄ, ᒪᓕᒐᒃᑕᖃᖅᑐᑦ 

ᑕᒪᒃᑯᐊ ᐃᓕᓐᓂᐊᖅᖢᑎᒃ ᐱᔭᕇᖅᓯᖏᑦᑐᑦ 

ᓄᖅᑲᖅᓯᒪᓂᑰᔭᕌᖓᒥᒃ ᐊᑭᓖᔭᕆᐊᖃᓲᑦ 

ᐊᑭᓕᒃᓴᒥᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᐱᖅᑯᑎᒐ, 

ᐃᓗᐊᓐᖏᓕᐅᕈᑕᐅᓂᕋᖅᑕᐅᔫᑉ ᐃᓚᖓᑦ, 

ᐅᓄᖅᑐᒻᒪᕆᐊᓘᖕᒪᑕ, 

ᐃᓗᐊᓐᖏᓕᐅᕈᑎᑕᐅᓂᖅᐹᖑᓂᕋᖅᑕᐅᔫᑉ ᐃᓚᖓ 

ᑐᑭᓯᒋᐊᕈᒪᒻᒥᔭᕋ. 

 

ᐃᓕᓐᓂᐊᖅᑎᐅᔪᖅ, ᐃᓕᓐᓂᐊᖅᑎᐅᓂᕋᐃᓂᐊᕋᒪᐃ 

ᑕᒪᒃᑯᓂᖓ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᖅᑐᓂᒃ 

Grade 12 ᐅᖓᑖᓃᑦᑐᓂᒃ, 

ᐃᓕᓐᓂᐊᖅᑎᐅᓂᕋᐃᒍᒪ ᑖᒃᑯᓂᖓ 

ᐅᖃᐅᓯᖃᑲᐃᓐᓇᕐᓂᐊᕋᒪ 

ᑐᑭᓯᐅᒪᖃᑎᒌᑦᑎᐊᕐᓂᐊᕋᑦᑕ, ᑖᓐᓇ ᐅᖃᐅᓯᖅ 

ᐊᑐᕐᓂᐊᖅᑕᕋ. ᐃᓕᓐᓂᐊᖅᑎᐅᔪᖅ ᐃᑲᔪᖅᑕᐅᒍᓂ 

ᐊᐃᑉᐸᕆᔭᖓ ᐃᖅᑲᓇᐃᔭᓚᐅᑳᕐᔪᒃᐸᑦ ᑕᖅᑭᒥ 

ᐃᑲᕐᕋ ᒪᕐᕉᒃ, ᐃᑲᕐᕋᑦ ᐱᖓᓱᑦ, ᐅᓪᓘᒃ ᒪᕐᕉᒃ, 

ᑖᔅᓱᒥᖓ ᐃᑲᔪᖅᑕᐅᔫᑉ ᐊᑭᓕᖅᓱᖅᑕᐅᔫᑉ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑑᑉ ᖃᓄᖅ ᐊᒃᑐᖅᑕᐅᔾᔪᑎᒋᕚ 

ᐊᑭᓕᖅᓱᖅᑕᐅᓂᕐᒥᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᑦᑐᓂᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ, 

ᑖᓐᓇ ᐊᐃᑉᐸᕆᔭᖓ ᐃᖅᑲᓇᐃᔭᖅᐸᑦ 

ᐊᔾᔨᒋᓐᖏᑕᖓᓂᒃᑕᐅᖅ ᐱᑎᑕᐅᔪᓐᓇᖅᖢᓂ 

ᐃᓄᑑᒍᓂ ᐊᒻᒪ ᐊᔾᔨᒋᓐᖏᓪᓗᓂᐅᒃ 

ᐱᑎᑕᐅᔪᓐᓇᖅᖢᓂ ᑮᓇᐅᔭᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᕋᑖᖅᑕᕋᖃᐅᓇᐃ 

ᑐᑭᓯᐅᒪᑦᑎᐊᖅᑕᕋᓗᐊᖅᐸᐃ, ᐃᒪᓐᓇ ᐊᐱᕆᒋᐊ 

ᐅᕝᕙᓗᑭᐊᖅ ᓈᓚᑦᑎᐊᓐᖏᓗᐊᕐᓂᑯᒨᕗᖓ. 

ᐃᒻᒪᓐᓇ ᐊᐱᕆᔭᕋᓗᐊᕙᐃ ᐅᕝᕙᓗ 

ᓈᓚᑦᑎᐊᖏᓐᓂᑯᒨᕗᖓ? ᐃᒪᓐᓇ 

ᐊᐱᕆᒋᐊᕋᓗᐊᖅᑐᖓ ᐃᓕᓐᓂᐊᖅᑎᐅᔪᖅ 

ᐃᑲᔪᖅᑕᐅᔪᖅ ᐊᐃᑉᐸᖃᕈᓂ ᐊᐃᑉᐸᕆᔭᖓᓗ 

ᐃᖅᑲᓇᐃᔭᓚᐅᖃᑦᑕᕈᓂ, ᐅᕝᕙᓗ 

ᐃᖅᑲᓇᐃᔭᓚᐅᑲᒃᐸ ᐃᑲᕐᕋᒥ ᒪᕐᕉᖕᓂᓪᓘᓐᓃᑦ 

ᐅᓪᓗᓄᑦ ᒪᕐᕉᒡᓘᓐᓃᑦ, ᑖᑉᓱᒪ ᐃᓕᓐᓂᐊᖅᑎᐅᔫᑉ 

ᐅᖃᐅᓯᕆᔭᕆᐊᖃᖅᑰᕐᒪᒍ, ᒪᓕᒐᒃᑕᖃᖅᑰᕐᒪᑦ 

ᑕᐃᒪᓐᓇ, ᖃᓄᖅ ᐃᓚᕐᖓᐅᑎᒋᑲᐅᑎᒋᕙᑦ 

ᐃᑲᔪᖅᑕᐅᔾᔪᑎᒥᓄᑦ ᑕᒪᑐᒧᖓ ᑕᖅᑭᐅᔪᒧᑦ 

ᐃᖅᑲᓇᐃᔭᓚᐅᐱᓪᓚᓚᐅᕐᒪᑦ ᐊᐃᑉᐸᕆᔭᖓ, 

ᑐᑭᓯᓇᖅᓯᕗᖃᐃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᖅ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᐱᖅᑯᑎᒋᔭᖓᓗ ᑐᑭᖃᑦᓯᐊᕐᒪᑦ, 

ᐊᑐᖅᑕᐅᓯᒪᕙᓗᒃᖢᓂᑦᑕᐅᖅ ᑖᓐᓇ ᖃᐅᔨᔪᒪᔭᖓ 

ᑐᑭᓯᔭᐅᒪᑦᓯᐊᖁᕆᕙᕋ ᑖᓐᓇ, ᑭᓯᐊᓂ ᒫᓐᓇᐅᔪᖅ 

ᑖᓐᓇ ᐊᐱᖅᑯᑎᒋᔭᖓ ᖃᓄᐃᑦᑑᓪᓚᑦᑖᕐᒪᖔᑦ 

ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ. 

ᐊᔾᔨᒌᓐᖏᑦᑐᓂᒃ ᐊᑐᓃᖅᓯᒪᔪᓂᒃ 

ᐱᔪᓐᓇᕐᕕᖃᓲᖑᖕᒪᑕ ᐅᑯᐊ ᖃᓪᓗᓈᑎᑐᑦ 

ᐊᔾᔨᒌᑦᓯᐊᒥᒃ ᑐᑭᓯᓂᐊᕋᑦᑕ. ᐅᖃᐅᓯᖅᑕᖏᑕ 

ᐅᖃᐅᓯᖅᑕᖃᕐᒪᑕ ᓲᕐᓗ LMDA, LMA ᐊᒻᒪᓗ 

FANS ᑖᒃᑯᐊ ᐊᑖᒎᖅᑐᓂ. ᑖᒃᑯᐊ ᐊᔾᔨᒌᓐᖏᒻᒪᑕ. 

 

ᐊᒻᒪᓗ ᑖᓐᓇ ᖃᐅᔨᒋᐊᒃᑲᓐᓂᕐᓂᐊᖅᐸᕗᑦ 

ᐃᖅᑲᓇᐃᔭᓚᐅᑳᕐᔪᑐᐃᓐᓇᖅᖢᓂᐅᖅᑰᖅᑐᒥᒃ ᐱᖕᒪᑦ 

ᐃᑲᕐᕋᒥᒃ ᒪᕐᕉᖕᓂᓪᓘᓐᓃᑦ ᐅᖃᕋᑖᕐᒪᑦ ᑖᓐᓇ 

ᑕᐃᒪᓐᓇᐃᑎᓪᓗᒍ ᐅᕙᓂ ᓯᕗᓂᓐᓃᖏᒻᒪ 

ᖃᐅᔨᒋᐊᒃᑲᒃᓂᕐᓂᐊᖅᐸᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᖅ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ ᒥᓂᔅᑕ 

ᖁᔭᓐᓇᒦᖅᐸᕋ. ᖃᐅᔨᒋᐊᒃᑲᓐᓂᕐᓂᐊᕐᒪᒡᒎᖅ 

ᓇᓗᓇᐃᒃᑲᓐᓂᐊᕐᔪᒍᓐᓇᕈᒃᑯ, ᐃᒃᓯᕙᐅᑕᖅ. 

 

 ᐃᒪᐃᑦᑐᖃᖃᑦᑕᖅᑐᒎᖅ ᐃᓕᓐᓂᐊᖅᐅᑎᐅᔫᑉ 

ᐊᐃᑉᐸᖓ ᐃᖅᑲᓇᐃᔭᓚᐅᑲᖕᒪ ᐃᑲᕐᕋᓄᑦ ᒪᕐᕉᖕᓄᑦ 

ᐃᖅᑲᓇᐃᖅᐸᒃ ᐅᓪᓗᓄᑦ ᒪᕐᕉᖕᓄ 

ᐃᖅᑲᓇᐃᔭᓚᐅᑲᒃᐸᑦ ᐊᔾᔨᒌᓪᓗᐊᕌᓗᖕᒥᒃ 

ᐃᓚᓐᖓᖅᑕᐅᓪᓗᑎᒃ. ᐊᒻᒪᓗ ᐊᐃᑉᐸᕆᔭᐅᔪᖅ 

ᐃᖅᑲᓇᐃᔭᓚᐅᑲᖕᓂᐊᖅᐸᑦ 

ᐅᖃᐅᓯᕆᑦᓴᐃᓐᓇᕆᐊᖃᖅᑕᖓ ᐊᒻᒪᓗ 

ᐃᖅᑲᓇᐃᔭᖅᐸᑦ ᑕᑕᑎᔭᕆᐊᓕᒃᓴᓂᒃ ᐱᑕᖃᕆᐊᓕᒃ. 

ᑕᒪᓐᓇ ᐊᒃᓱᐊᓗᒃ ᐱᔭᕆᐊᑐᕆᔭᐅᔪᑦ 

ᐃᓕᓐᓂᐊᖅᑎᐅᔪᓄᑦ.  

 

ᐅᖃᖅᑲᐅᕗᖓ 

ᐱᔭᕆᐊᑭᑎᑦᓯᔾᔫᒥᓇᓱᒋᐊᖃᖅᑐᒍᒎᖅ ᐅᐱᕈᓱᒃᑯᑦᑕ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᐃᑦ ᐃᓕᓐᓂᐊᒃᑲᓐᓂᕆᐊᖃᕐᓂᖏᓐᓂᒃ. 

ᑕᒪᓐᓇᒎᖅ ᑐᑭᓯᓇᓱᖕᓂᐊᕐᒪᖑ ᖁᔭᓐᓇᒦᒃ. 

 

ᑲᔪᓯᓗᖓ ᑮᓇᐅᔭᖃᖅᑎᑦᓯᓂᕐᒧᑦ. ᓄᓇᓕᑦᑎᒍᑦ 

ᒥᑭᓐᓂᖅᓴᐅᔪᑎᒍᑦ ᐃᖢᐊᓐᖏᓕᐅᕈᑎᐊᓗᒋᕙᕗᑦ 

ᑮᓇᐅᔭᒃᑯᕕᖃᓐᖏᓐᓂᕐᓂᖅ ᑭᓇᑐᐃᓐᓇ ᑮᓇᐅᔭᓄᑦ 

ᐃᑲᔪᖅᑕᐅᓂᐊᕐᓗᓂ ᐃᓕᓐᓂᐊᖅᑎᐅᓗᓂ 

ᑮᓇᐅᔭᒃᑯᕕᖃᕆᐊᓕᒃ. 

 

ᐃᒃᓯᕙᐅᑕᖅ, ᐊᐱᕆᔪᒪᔪᖓ 

ᖃᓄᖅᑑᕆᐊᕈᓐᓇᖅᐱᑎᒍ ᑕᒪᓐᓇ 

ᖃᓄᖅᑑᕆᐊᖅᑕᐅᔪᓐᓇᖅᐹ ᐊᑲᐅᓯᕚᓪᓕᖁᓪᓗᒍ 

ᓄᓇᓕᕋᓛᓃᑦᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᖅ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᓱᑐᐃᓐᓇᕐᓂᒃ ᖃᓄᖅᑑᕆᐊᕈᒻᒪᐅᒐᑦᑕ ᒐᕙᒪᓂ 

ᐃᖅᑲᓇᐃᔭᖅᑎᓪᓗᑕ ᑕᒪᓐᓇᑦᑕᐅ 

ᖃᓄᖅᑑᕆᐊᕈᑎᒋᓇᓱᒍᓐᓇᕐᒥᔭᕗᑦ 

ᖃᐅᔨᒪᑎᑕᐅᑦᓯᐊᕈᑦᑕ ᖃᓄᖅ ᑭᓱ ᐱᓪᓗᒍ 

ᐊᑲᐅᓐᖏᓕᐅᕈᑎᒋᖃᑦᑕᖅᑐᑦ ᑕᒪᑐᓴᒪ ᒥᒃᓵᓄᑦ. 

 

ᒫᓐᓇᓕ ᐊᑐᖅᑕᐅᖃᑦᑕᖅᑐᖅ, ᐄ, ᑕᕝᕘᓇ 

ᑮᓇᐅᔭᒃᑯᕕᖃᕆᐊᖃᖅᑐᑦ ᑖᒃᑯᐊ ᑮᓇᐅᔭᖏᑦ 

ᑕᐃᑯᖓ ᑐᖅᑯᖅᑕᐅᑦᓯᐊᖃᑦᑕᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᖅ. ᒥᔅᑕ 

ᐃᓄᒃ ᐊᐱᖅᓱᕈᓐᓇᕐᓂᕆᔭᓐᓄᑦ ᒫᓐᓇ 

ᓈᒻᒪᒃᓯᓚᐅᐱᓪᓚᖕᒪᑦ. ᑭᓯᐊᓂ 

ᐃᓕᓴᕆᕈᓐᓇᕐᓂᐊᕐᒥᔮᓗᒋᔭᒋᑦ ᑖᒃᑯᐊ 

ᐊᑎᓕᐅᖅᓯᒪᔪᑦ ᐱᐊᓂᑐᐊᖅᐸᑕ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ ᑖᒃᑯᐊ ᐃᓛᒃ ᑭᒡᒐᖅᑐᖅᑕᕗᑦ ᑕᐃᒪᓐᓇ 

ᐃᓕᓐᓂᐊᕋᓱᐊᖃᑦᑕᕐᒪᑕ ᐃᖅᑲᓇᐃᔮᒥᖕᓂᒃ 

ᐱᕙᓪᓕᐊᓂᖃᕈᒪᓪᓗᑎᑦ ᑮᓇᐅᔭᓂᓪᓗ 

ᐃᑲᔪᖅᑕᐅᖅᑕᐅᒍᑎᖃᕈᓐᓇᖅᖢᑎᒃ. ᑖᒃᑯᐊ 

ᑮᓇᐅᔭᖅᑖᕆᖃᑦᑕᖅᑕᖏᑦ ᓲᕐᓗ 

ᒪᑭᑕᐅᒪᒍᑕᐅᑦᑎᐊᕈᓐᓇᖃᑦᑕᖏᒻᒪᑕ ᐊᒥᒐᓗᐊᒧᑦ. 

ᑖᓐᓇ ᓄᓇᕗᒻᒥ ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑕᖏᑦ 

ᑕᖅᑭᑕᒫᑦ ᑖᒃᑯᐊ ᖃᖓ ᐊᑭᑦᑐᕆᐊᓚᐅᖅᐸᑦ 

ᑭᖑᓪᓕᕐᒥ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᖕᒪᑦ. 2008-

ᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑕᒻᒪᖅᓯᒪᔪᖅᓯᐅᑎᑦ 2011-ᒥ 

ᐅᓂᒃᑳᓕᐅᓚᐅᖅᑎᓪᓗᒍ ᓄᓇᕗᒻᒥ. 2008 ᑖᒃᑯᐊ 

ᐃᑲᔫᑕᐅᖃᑦᑕᖅᑐᑦ ᐃᓕᓐᓂᐊᕆᐊᖅᑐᓄᑦ 

ᕿᒥᕐᕈᔭᐅᓚᐅᕐᒪᑕ ᑖᓐᓇ ᓯᕗᓪᓕᖅᐹᒥ ᑕᐃᒪᓐᓇ 

ᕿᒥᕐᕈᔭᐅᓚᐅᖅᖢᑎᒃ 2002-ᖑᓚᐅᖅᑐᒥ. ᒥᓂᔅᑕ 

ᐅᖃᕈᓐᓇᖅᐹ ᐅᕙᑦᑎᓐᓄᑦ ᖃᑦᑏᔭᖅᑐᑎᒃ ᑕᐃᒪᓐᓇ 

ᕿᒥᕐᕈᖃᑦᑕᕐᒪᖔᑕ ᑖᒃᑯᓂᖓ ᑮᓇᐅᔭᓂᑦ 

ᐃᓕᓐᓂᐊᕆᐊᖅᑐᓄᑦ ᐱᔭᐅᖃᑦᑕᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᖓ ᓈᒻᒪᑦᑎᐊᖅᑐᖅ ᒫᓐᓇᐅᔪᖅ.  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᖃᐅᔨᓴᓕᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᖕᒪᑦ ᐅᐊᑦᑎᐊᕈᒃᑲᓐᓂᖅ 2008-

ᒎᖅ ᑖᒃᑯᐊ ᐊᑭᑦᑐᕆᐊᖅᑕᐅᓚᐅᕐᒪᑕ 2008-ᒥ. 

ᑖᒃᑯᐊ ᑮᓇᐅᔭᑦ 

ᐅᓄᖅᓯᒋᐊᖅᑕᐅᓚᐅᓐᖏᑎᓪᓗᒋᐅᒐᓗᐊᖅ ᑕᐃᒪᓐᓇ 

ᓲᕐᓗ ᑕᐃᒪᓐᓇ ᐊᑭᑦᑐᕆᐊᖃᑦᑕᑎᓪᓗᒋᑦ ᑭᓱᓕᒫᑦ. 

ᒥᓂᔅᑕ ᖃᐅᔨᒪᖕᒪᑦ ᑕᒪᒃᑯᐊ 

ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᓄᓇᕗᑐᐃᓐᓇᐅᖏᑦᑐᒥ 

ᑲᓇᑕᓕᒫᒥᓗ. ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᓕᐅᖃᑦᑕᕐᒪᖔᑕ ᐃᖅᑲᓇᐃᔭᕐᕕᖓ ᑕᒪᒃᑯᐊ 

ᑮᓇᐅᔭᑦ ᐊᑭᓕᐅᑕᐅᖃᑦᑕᖅᑐᑦ ᐃᓕᓐᓂᐊᓂᕐᒧᑦ 

ᓈᒻᒪᒃᑲᓗᐊᕐᒪᖔᑕ ᑕᖅᑭᑕᒫᖅᓯᐅᑎᖏᓐᓄᑦ 

ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᓐᓇ ᖃᐅᔨᓴᖅᑕᐅᓕᕐᓂᕋᕋᑖᕋᒃᑯ ᑕᒪᓐᓇ 

ᐃᓚᒋᖕᒥᔭᖓ ᖃᐅᔨᓴᖅᑕᐅᓕᖅᑑᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᓴᖅᑎᑦᑎᒍᓐᓇᖅᐸ ᐅᕙᑦᑎᓐᓄᑦ ᖃᖓ 

ᑖᓐᓇ ᐱᐊᓂᖕᓂᐊᕐᒪᖔᖅ ᖃᐅᔨᓴᕈᑎᒋᔭᐅᔪᖅ 

ᐊᒻᒪᓗ ᖃᖓ ᐱᖁᔨᕗᖔᓕᐅᕐᓂᐊᖅᐸ 

ᐊᓯᔾᔨᕈᑎᒃᓴᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐱᕐᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᒃᑯᐊ ᐱᕙᓪᓕᐊᔪᓂᒃ ᑐᓴᓚᐅᕋᑦᑕ 

ᐊᕐᕌᓂ ᑖᒃᑯᐊ ᐃᓕᓐᓂᐊᖅᑎᑦ 

ᑮᓇᐅᔭᖅᑖᖃᑦᑕᖏᒻᒪᑕᒎᖅ ᐱᒋᐊᖃᕐᓂᐊᖅᖢᑎᒃ 

ᐅᑭᐊᒃᓵᒥ ᐃᓕᓐᓂᐊᕆᐊᕐᓂᐊᖅᖢᑎᒃ. 

ᐱᔾᔪᑎᒋᔭᐅᓚᐅᖅᑐᑦ ᑖᒃᑯᓇᓐᖓᑦ 

ᑭᖑᕙᖃᑦᑕᕐᓂᖏᓐᓄᑦ ᐃᓚᖏᑦ ᐃᖅᑲᓇᐃᔭᖅᑏᑦ 

Holiday-ᕆᐊᖅᑐᖅᓯᒪᓚᐅᕐᒪᑕ. ᑕᐃᒪᓐᓇ ᓲᕐᓗ 

ᑭᖑᕙᖅᑎᑕᐅᖃᑦᑕᕆᐊᖃᓐᖏᑦᑑᒐᓗᐊᖅ. ᑕᐃᒪᓐᓇ 

ᖃᓄᐃᓕᐅᖅᓯᒪᓕᖅᐱᓯ ᑕᒪᒃᑯᐊ 

ᑐᒃᓯᕋᐅᑎᒋᔭᐅᓗᒃᑖᖅᑐᑦ ᖃᖓ ᑖᒃᑯᐊ 

ᑲᒪᒋᔭᐅᖃᑦᑕᕋᔭᕐᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓴᐅᒥᓐᓂ ᐃᒃᓯᕚᖅᑐᖅ, ᑕᒪᑐᒥᖓ 

ᐅᒃᐱᕈᓱᑦᑎᐊᕋᑦᑕ ᑮᓇᐅᔭᓂᑦ 

ᐊᑐᐃᓐᓇᖃᕆᐊᖃᖅᐸᑦ ᐱᔭᕆᐊᖃᖅᐸᑦ 

ᐱᓵᓕᔭᕆᐊᓕᒃ. ᑕᐃᒪ ᑎᑎᕋᖅᓯᒪᓪᓗᓂ 

ᐃᖅᑲᓇᐃᔭᖅᑎᒥᓐᓄᑦ ᑎᓕᐅᕆᓯᒪᔪᖅ ᑕᒪᒃᑯᐊ 

ᓲᕐᓗᖃᐃ ᐆᒃᑑᑎᒋᓐᖑᐊᒻᒪᕆᓪᓗᒍ ᑕᐃᒃᑯᐊ 

ᐱᔪᒪᓯᒪᔪᑦ ᑕᑯᔭᐅᔭᕇᓚᐅᓐᖏᓐᓂᖏᓐᓂ 

ᓄᖅᑲᖓᓚᐅᑲᒍᓐᓇᔾᔮᖏᑦᑐᓯ ᐃᒪᐃᓕᔪᓐᓇᕋᑦᑕ. 

ᑕᐃᒪᓐᓇᐃᓕᓯᒪᓪᓗᑕᓗ ᐊᒻᒪ ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᕗᑦ 

ᓯᓚᑦᑐᓴᕐᖕᒻᒥ ᐱᓕᕆᖃᑎᒌᑦᑐᒃ ᒫᓐᓇᐅᔪᖅ 

ᑕᒪᑐᒥᖓ ᐱᓕᕆᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ.  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐃᓕᓐᓂᐊᕆᐊᕈᒪᔪᓄᑦ 

ᑕᐃᒪᓐᓇ ᐃᓕᓐᓂᐊᕆᐊᖅᐸ ᖃᓪᓗᓈ ᓄᓇᖓᓂ 

ᓄᓇᕗᒻᒥᓘᓐᓃᑦ ᐃᓚᖃᐅᕈᓘᔭᖅᖢᑎᒃ, 

ᑕᐃᒫᔅᓴᐃᓐᓇᖅᑲᐃ ᑮᓇᐅᔭᖅᑖᖅᑎᑕᐅᖃᑦᑕᖅᐸᑦ 

ᐅᓄᕐᓂᖏᑦ ᐊᔾᔨᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᒪᒃᑯᐊ ᐃᖅᑲᓇᐃᔭᖅᑎᑦᑎᔨᐅᕙᒃᑐᑦ 

ᐅᑭᐅᖅᑕᖅᑐᒥ ᑕᐃᒪᓐᓇᒃ ᐊᑭᑦᑐᕆᐊᖃᖃᑦᑕᕐᒪᑦ 

ᐅᑭᐅᖅᑕᖅᑐᒥᐅᑕᐅᔪᓂᑦ 

ᐃᑲᔫᑎᑖᖅᑎᑦᑎᖃᑦᑕᖅᖢᑎᓪᓗ. ᓱᒻᒪᓪᓕ ᑖᒃᑯᐊ 

ᑮᓇᐅᔭᖅᑖᖅᑎᑦᑎᖃᑦᑕᖅᑐᑦ ᑕᐃᒪᓐᓇᒃ 

ᐃᓕᓐᓂᐊᕆᐊᖅᑐᓄᑦ 

ᐊᑭᑦᑐᕆᐊᖅᑎᑦᑎᖃᑦᑕᓐᖏᓚᑭᐊᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑭᐅᔭᐅᑎᓐᓂᐊᕋᒃᑯ ᑐᖓᓕᓐᓄᑦ. 

 

ᐃᒃᓯᕙᐅᑕᖅ: ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᐅᖃᑦᑕᖅᓯᒪᔪᖅ. ᑕᑯᓐᓇᓐᖑᐊᕐᓗᒍ 

ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕆᐊᖃᑦᑕᖅᑐᑦ 

ᐃᒡᓗᒃᓴᖏᑦ ᐊᑭᑭᓐᓂᖅᓴᐅᖃᑦᑕᖅᑐᑦ. ᑖᓐᓇ 

ᐃᓱᒪᒋᖃᑦᑕᖅᑕᕗᑦ ᑭᓯᐊᓂ ᑕᐃᒃᑯᐊ ᖃᓪᓗᓈᓄᑦ 

ᐃᓕᓐᓂᐊᕆᐊᖃᑦᑕᖅᑐᑦ ᓇᖕᒥᓂᖅ ᐃᒡᓗᒃᓴᒥᓂᒃ 

ᕿᓂᕆᐊᖃᖅᖢᑎᒃ ᐊᒻᒪ ᐃᓛᓐᓂᒃᑯᑦ  

ᐊᑭᑐᓂᖅᓴᐅᓲᖑᓪᓗᓂ. ᑕᐃᒪᓐᓇᒃ 

ᓇᓕᒧᒌᑦᑑᔮᑐᐃᓐᓇᖅᑰᔨᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᖁᔭᓐᓇᒦᒃ 

ᒥᔅᑐ ᕋᒻᐴᑦ. ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙᓂ ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓂ ᐃᓐᓇᐃᑦ 

ᐃᓕᓐᓂᐊᖅᑐᑦ ᐱᔾᔪᑎᒋᓪᓗᒋᑦ ᐅᖃᐅᓯᕆᔭᐅᑎᓪᓗᒍ 

ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕈᑎᒋᔭᖏᓐᓂ 

ᐊᓂᒎᑎᒍᑎᒃᓴᖏᓐᓂᓪᓗ ᐅᖃᐅᓯᖃᖅᓯᒪᖕᒪᑕ. 

ᑕᐃᒪ ᖃᐅᔨᒍᒪᑐᐃᓐᓇᖅᑐᖓ 

ᓇᓗᓇᐃᖅᑕᐅᑦᑎᐊᕈᓐᓇᖁᓪᓗᒍ 

ᐅᓂᒃᑳᕈᓐᓇᕋᔭᕐᒪᖔᖅ ᑖᒃᑯᐊ ᓄᓇᕗᒥ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓄᑦ ᑕᒪᒃᑯᐊ 

ᐊᔾᔨᒌᓐᖏᒻᒪᖔᒌᑦ ᐊᔾᔨᒌᑎᑕᐅᔪᒃᓴᐅᔫᔮᕋᓗᐊᕐᒪᑕ 

ᒪᕐᕉᒃ ᑖᒃᑯᐊ ᐃᖅᑲᓇᐃᔭᕐᕖᒃ ᑕᐃᒫᒃ 

ᐃᖅᑲᓇᐃᔭᕐᓗᑎᒃ ᐊᑕᐅᑦᑎᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᑕᕋᓗ ᑖᒃᓱᒥᖓ ᐊᐱᖅᑯᑎᒥᒃ. 

ᑲᑎᒪᔨᕋᓛᖃᖅᐳᒍᑦ ᐱᓕᕆᖃᑎᒌᒍᑎᐅᔪᓂᑦ 

ᐃᓐᓇᕐᓄᑦ ᑲᑐᔾᔨᓂᕐᒧᑦ ᑲᑎᒪᔨᕋᓛᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐃᒪᓐᓇᒃᑲᓐᓂᖅ ᐊᐱᕆᒃᑲᓐᓂᕐᓗᖓ 

ᐅᐃᒪᔮᓕᖃᑦᑕᕋᒪ ᖃᓄᖅ ᐊᔾᔨᒌᓐᖏᑦᑐᓂᑦ 

ᐱᓕᕆᑎᑕᐅᖃᑦᑕᕐᒪᖔᑕ ᓄᓇᕗᒥ 

ᓯᓚᑦᑐᓴᕐᕕᓕᕆᕕᒃ ᐃᓕᓐᓂᐊᕐᕕᓪᓗ, ᐱᓗᐊᖅᑐᒥ 

ᐃᓐᓇᕐᓂᑦ ᐃᓕᓐᓂᐊᖅᑎᑦᑎᖃᑦᑕᖅᑎᓪᓗᒋᑦ... . ᐄ, 

ᑐᑭᓯᐅᒪᕗᖓ ᓱᒻᒪᑦ  

ᑕᐃᒪᓐᓇᐃᒋᐊᖃᕐᒪᖔᖑᒐᓗᐊᖅ, ᑭᓯᐊᓂ 

ᐃᓐᓇᕐᓂᑦ ᐃᓕᓐᓂᐊᖅᑎᑦᑎᓕᕌᖓᑕ 

ᐃᓕᓐᓂᐊᕐᕕᓐᓂ ᑕᐃᒪᓐᓇᒃ 

ᐃᓕᓐᓂᐊᖅᑎᑕᐅᖃᑦᑕᖅᐹᑦ ᑖᒃᑯᐊ ᐱᖁᔭᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ ᐱᓕᕆᐊᖏᑦ 

ᐊᑐᕐᓗᒋᑦ? 

 

35-ᓂᑦ ᐅᑭᐅᖃᕈᒪ ᒍᓚᐃᑦ 12-ᑖᕈᒪᔪᕕᓂᐅᒍᒪ 

ᒥᓂᔅᑕ ᐃᒪᓐᓇᐅᖅᑰᔨᒻᒪᑦ 

ᐃᓕᓐᓂᐊᕆᐊᒃᑲᓐᓂᕈᓐᓇᖅᑐᖓ ᐅᖃᓕᒫᕆᐅᕐᓂᕐᒧᑦ 

ᑎᑎᕋᕆᐅᕐᓂᕐᒧᓪᓗ ᒍᓚᐃᑦ 12-ᑖᕋᓱᐊᕐᓗᖓ. ᓇᓂ 

ᐃᓕᓐᓂᐊᕆᐊᖃᑦᑕᕋᔭᖅᐳᖓ? 

ᐃᓕᓐᓂᐊᖅᑎᑦᑎᔨᖃᕐᓂᐊᖅᐳᖔ, ᐅᕝᕙᓘᓐᓃᑦ 

ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖓᑦ 

ᐃᒪᓐᓇᐃᓕᐅᖅᓯᒪᖕᒪᑦ ᖃᕆᓴᐅᔭᒃᑯᑦ 

ᐃᓕᓐᓂᐊᖅᑎᑦᑎᓂᖅ. ᑖᒃᑯᐊ ᐃᓐᓇᐃᑦ 

ᐃᓕᓐᓂᐊᖅᑐᑦ ᓇᓂ 

ᐃᓕᓐᓂᐊᕆᐊᓪᓚᑦᑖᖃᑦᑕᖅᐸᑦ, ᐃᓕᓐᓂᐊᕐᕕᒡᔪᐊᒦ 

ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒥ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓐᓇᐃᑦ ᐃᓕᓐᓂᐊᕆᐊᕌᓂᒍᒪᔪᑦ 

ᐱᕙᓪᓕᐊᑎᑕᐅᕗᖅ ᐱᐊᓂᒃᑕᐅᓯᒪᓐᖏᑦᑐᖅ ᓱᓕ 

ᐱᕙᓪᓕᐊᑎᑕᐅᔫᒐᓗᐊᖅ ᐊᒻᒪᓗᑦᑕᐅᖅ 

ᐃᓚᒋᐊᖅᓯᒍᒪᓪᓗᖓ. 

 

ᑐᑭᓯᓇᖅᓯᓇᓱᐊᕐᓂᐊᕐᓗᒍ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔾᔪᑎᒋᓪᓗᒋᑦ ᐃᒪᓐᓇᒃ 

ᐃᓕᓐᓂᐊᕈᒃᓴᓕᐅᖃᑦᑕᕐᒪᑕ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᑎᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑭᐅᕕᖅᑲᐃ ᐃᒪᓐᓇ. ᓇᓂᓪᓚᑦᑖᖅ 

ᐃᓕᓐᓂᐊᕆᐊᖃᑦᑕᕐᒪᖔᑕ ᑖᒃᑯᐊ  

ᐱᓕᕆᐊᕆᔭᐅᕙᓪᓕᐊᓂᕋᕋᕕᒋᑦ ᑕᐃᒪᖃᐃ 

ᓄᓇᕗᒻᒥ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑎᑕᐅᓂᖃᑦᑕᓂᐊᖅᑑᑦ? 

ᐃᓕᓐᓂᐊᖅᑎᑦᑎᔨᐅᖃᑦᑕᕐᓗᑎᓪᓗ ᓲᕐᓗ ᑕᕝᕙᓂ 

ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᐊᖑᔪᑦ ᒪᓕᒃᖢᒋᑦ ᑕᒪᕐᒥᒃ, 

ᑕᒪᕐᒥᐅᔪᓐᓇᖅᑐᑦ ᑕᕝᕙᓂ ᐃᓕᓐᓂᐊᕐᓂᓕᕆᔨᒃᑯᑦ 

ᐊᑖᓂ ᐊᒻᒪᓗ ᓯᓚᑦᑐᓴᕐᕕᐅᑉ ᐊᑖᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᒻᒪᓗᑦᑕᐅᖅ ᑕᐃᒪ ᐃᒪᓐᓇᐃᓘᕋᓱᐊᕋᒪ 

ᐊᐱᕆᒐᓱᐊᖅᖢᖓ ᓄᓇᓕᓐᓄᑦ ᐅᑎᑐᐃᓐᓇᖃᑦᑕᕋᒪ 

ᐊᐱᕆᔭᐅᖃᑦᑕᕋᒪᐃᓛᒃ. 

 

ᓄᓇᓕᒻᒥᑕᐅᔪᓂᑦ ᐃᓐᓇᕐᓂᑦ ᐃᓕᓐᓂᐊᖅᑐᓂ 

ᐱᑕᖃᐅᕈᓘᔭᕐᒪᑦ ᑖᒃᑯᐊ ᐊᓈᓇᒋᔭᐅᓪᓗᑎᓪᓗ 

ᐃᓕᓐᓂᐊᕆᐊᖃᑦᑕᕐᒪᑕ ᓯᖓᐃᔪᕕᓕᐅᓪᓗᑎᑦ 

ᐃᓕᓐᓂᐊᕕᔾᔪᐊᒥᑦ ᐃᓕᓐᓂᐊᖅᑎ 

ᐃᓐᓇᐅᓂᖅᓴᐅᓕᖅᑐᑎᓪᓗ 

ᐃᓕᓐᓂᐊᕆᐊᒃᑲᓐᓂᕈᒪᒻᒪᑕ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᓐᓇ, 

ᐃᒪᓐᓇᐃᓘᖃᑦᑕᕐᒪᑕ ᓲᕐᓗ 

ᐃᓕᓐᓂᐊᓚᑦᑖᕆᐊᓂᐊᕐᒪᖔᑕ ᐃᓕᓐᓂᐊᕐᕕᒻᒥ 

ᓄᓇᓕᓐᓂ ᐅᕝᕙᓘᓐᓃᑦ ᐊᓯᐊᓂ. 

 

ᑕᒪᒃᑯᐊ ᐃᓐᓇᐅᓂᖅᓴᐃᑦ ᐃᓱᒫᓗᒍᑎᒋᖃᑦᑕᕋᒃᑭᑦ 

ᑕᐃᒫᒃᓴᐃᓐᓇᖅ ᐃᓕᓐᓂᐊᖃᑎᖃᖃᑦᑕᕐᒪᑕ  

ᒪᒃᑯᓐᓂᖅᓴᓂᑦ ᑕᒪᓐᓇᖃᐃ ᐃᓱᒪᒋᔭᐅᓯᒪᕙᖃᐃ 

ᑮᓇᐅᔭᑦ ᑕᒪᒃᑯᐊ ᐃᓕᓐᓂᐊᕆᐊᖅᑐᓄᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᓄᑦ ᐃᓐᓇᐃᑦ 

ᐃᓕᓐᓂᐊᖅᑐᓂᑦ ᑖᒃᑯᐊ ᐊᐱᕇᓐᓇᖃᑦᑕᕐᒪᑕ 

ᐱᓗᐊᖅᑎᑐᒥ ᐱᓕᕆᓪᓗᓂ ᐃᓕᓐᓂᐊᑲᓐᓂᕈᒪᓗᓂ 

ᐃᒪᓐᓇ ᐆᒪᓇᓱᐊᕐᓗᓂᓗ, ᐆᒪᓇᓱᐊᕈᑎᖃᕐᓗᓂ 

ᐱᒋᐊᖃᓲᖑᒻᒪᑦ ᓱᕈᓯᖃᕐᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒃᓯᕙᐅᑖᖅ ᑕᒪᓐᓇ 

ᖃᓄᖅᑑᕈᑎᒋᕙᓪᓕᐊᔭᕗᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐱᓗᐊᖅᑐᒥᑦ ᑕᕝᕙᓂ ᒥᓂᔅᑕᐅᑉ 

ᒪᑐᐃᕈᑎᒋᖃᐅᔭᖓᓂ ᐅᖃᐅᓯᖃᖅᓯᒪᒻᒪᑦ 

$600,000 ᑖᒃᑯᐊ ᑮᓇᐅᔭᑦ ᑐᓂᔭᐅᓂᐊᕐᒪᑕ 

ᖃᕆᑕᐅᔭᑎᒍᑦ 

ᑎᑎᕋᖅᑕᐅᕙᓪᓕᐊᒍᑎᒃᓴᕆᔭᖏᓐᓄᑦ ᑕᒪᒃᑯᓄᖓ 

ᐃᓐᓇᐃᑦ ᐃᓕᓐᓂᐊᕈᑎᒋᓂᐊᖅᑕᖏᓐᓄ. ᒪᑉᐱᒐᖅ 

5-ᖓᓂ ᑖᒃᑯᐊᒎᖅ $600,000 

ᐊᑐᖅᑕᐅᓂᐊᕐᓂᖏᓐᓄᑦ ᑖᒃᑯᐊ ᑕᐃᒪᓐᓇ 

ᐊᓯᖓᓄᑦ ᑖᒃᑯᐊ ᑕᐃᒪᓐᓇ ᐊᓯᖓᓄᑦ ᑖᒃᑯᐊ 

NCSIS-ᖑᓂᕋᖅᑕᐅᔪᓄᑦ ᐊᑐᖅᑕᐅᓚᐅᖅᑑᑦ 

ᐅᕝᕙᓘᓐᓃᑦ ᐊᓯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᕋᓗ ᑖᑦᓱᒥᖓ ᐊᐱᕆᖕᒪᑦ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑭᐅᑎᓐᓂᐊᕋᒃᑯ ᑖᑦᓱᒥᖓ 

ᑖᓐᓇ ᑐᖏᓕᕋ. ᖁᔭᓐᓇᒦᒃ 

ᐃᒃᓯᕙᐅᑕᓐᖑᕋᑖᑦᑎᐊᖅᑐᖅ. 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ, ᒥᓂᔅᑕ 

ᐋᕆᐊᒃ. ᒥᔅ ᐅᑉᐱᒃ. 

 

ᐅᑉᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᕆᑕᐅᔭᒃᑯᑦ ᓲᕐᓗ ᐃᓕᓐᓂᐊᕈᑎᒋᔭᐅᔪᓄᑦ 

ᑖᒃᑯᐊ ᑮᓇᐅᔭᖅᑖᕈᑎᒋᔭᐅᖃᑦᑕᖅᑐᑦ NCSIS-

ᖑᓂᕋᖅᑕᐅᔪᐃᑦ ᐊᔾᔨᒋᖏᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ $600,000 ᑕᐃᒪᖃᐃ ᑮᓇᐅᔭᑦ 

ᐊᑐᖅᑕᐅᓂᐊᖅᐸᑦ ᖃᕆᑕᐅᔭᓕᕆᔨᒃᑯᓐᓄᑦ 

ᑕᐃᒪᓐᓇ ᑐᑭᓯᒋᐊᕈᑎᔅᓴᓂᑦ ᐋᖅᑭᑦᓱᐃᔨᐅᒐᔭᖅᑐᒧᑦ 

ᐅᕝᕙᓘᓐᓃᑦ ᐃᓕᓐᓂᐊᕈᑕᐅᓂᐊᖅᐹᑦ 

ᖃᕆᑕᐅᔭᓕᕆᔨᐅᓂᐊᖅᑐᓄᑦ ᑖᒃᑯᐊ $600,000 

ᓇᒧᑦ ᐊᑭᓕᐅᑕᐅᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᑖᕈᕆᐊᖅᑕᐅᓇᓱᑐᐃᓐᓇᖅᑐᖅ 

ᖃᕋᓴᐅᔭᒃᑯᑦ ᓄᐊᑦᑎᕕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᓱᓕ ᑖᒃᑯᐊ ᐸᖁᓇᐅᑎᒋᑲᑕᒃᑲᒃᑭᑦ 

ᐃᓛᒃᑰᖓᔪᑦ ᐅᖃᐅᓯᕐᖓᐅᑎᖏᓐᓂ ᑖᓐᓇᒎᖅ 

$600,000 ᑮᓇᐅᔭᕐᔪᐊᕌᓘᒻᒪᑦ 

ᓄᑖᕈᕆᐊᖅᑎᑦᑎᓂᐊᖅᑎᓪᓗᒋᑦ ᖃᕋᓴᐅᔭᒐᓚᓐᓂᑦ. 

ᖃᕋᓴᐅᔭᒃᑯᑦ ᓄᑖᕈᕆᐊᖅᑎᑎᓪᓗᒋᑦ 

ᐊᑭᓖᖃᑦᑕᕐᒪᑕ ᓄᑖᒥᒃ ᐱᓇᓱᑦᑎᓪᓗᒋᑦ. 

ᓄᑖᕈᕆᐊᖅᑕᐅᑎᓪᓗᒋᓪᓗ ᓄᑖᓂᑦ ᐴᖅᑲᐃᕕᐅᓗᓂ 

ᑖᓐᓇ ᖃᕋᓴᐅᔭᖅ. ᑖᓐᓇ $600,000 ᑭᓱᒧᑦ 

ᐊᑐᖅᑕᐅᓂᐊᕐᒪᑦ? ᖃᐅᔨᒪᔨᑕᕐᓄᑦ  

ᐃᖅᑲᓇᐃᔭᖅᑎᑕᐅᑲᐃᓐᓇᕐᓂᐊᖅᑐᑦ ᑖᒃᑯᐊ 

ᓴᓇᓗᑎᑦ ᓄᓇᕗᒥᐅᑦ ᓴᓇᔭᐅᓂᑯᓂᑦ ᖃᕋᓴᐅᔭᒃᑯᑦ 

ᓄᐊᑦᑎᕕᒻᒥ ᑕᐃᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 

ᐃᓐᓇᐃᑦ ᑮᓇᐅᔭᖅᑖᕈᑎᔅᓴᖏᓐᓄᑦ ᐅᕝᕙᓘᓐᓃᑦ 

ᓄᑖᕈᕆᐊᕈᑕᐅᑐᐃᓐᓇᓂᐊᖅᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᐃᐊᓕᐊᑦ ᐃᖅᑲᐃᑎᑦᑐᒪᓪᓗᑎ ᐊᓂᒍᐃᕋᑖᕋᕕᑦ. G-

10-ᒦᑲᑦᑕ ᓇᓗᓇᐃᖅᓯᕕᒋᕙᒋᑦ. ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $400,000 ᑖᒃᑯᓄᖓ 

ᑳᓐᑐᕌᖅᑕᐅᔪᓄᑦ ᐊᒻᒪᓗ $100,000 

ᐃᖅᑲᓇᐃᔭᖅᑎᐅᓚᐅᐱᓪᓚᖕᓂᐊᖅᑐᓂᒃ 

ᐊᑭᓕᖅᓱᐃᔾᔪᒃᓴᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): G-10 ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐃᖅᑲᐃᑎᑦᑎᒐᕕᑦ 

ᐊᐱᖅᑯᑎᒋᖅᑲᐅᓐᖏᑕᕋ ᑕᐃᓐᓇ 

ᐃᖅᑯᓪᓕᐅᑕᐅᖅᑲᐅᔪᓄᑦ ᒪᑐᐃᕆᐊᕈᑎᓂᒃ. ᑖᓐᓇ 

ᐃᓗᓕᑯᓘᔭᖃᓪᓚᕆᒃᖢᓂ ᐊᐱᖅᑯᑎᒋᕋᑖᕋᒃᑯ 

ᑐᑭᓯᒪᑦᑎᐊᖁᓪᓗᒍ ᐃᓗᓕᑯᓘᔭᖃᖅᑐᓂᒃ 

ᐊᐱᖅᓱᖁᔭᐅᖃᑦᑕᕋᑦᑕ ᑕᐃᒃᑯᓂᖓ ᒪᒃᐱᒐᖏᑎᒍᑦ 

ᕿᒥᕐᕈᓇᑦᑎᓪᓗᑕ.  

 

ᑖᓐᓇ $600,000 ᐃᓐᓇᐃᑦ 

ᐃᓕᓐᓂᐊᕐᕕᖓᓐᓅᓂᐊᕐᒪᑦ ᑖᒃᑯᓂᖓ 

ᖁᕝᕙᓯᓐᓂᖅᓴᒧᑦ ᐃᓕᓐᓂᐊᕆᐊᖅᑎᓪᓗᒋᑦ G-10-ᒥ 

ᐅᖃᖅᓯᒪᒻᒪᑦ ᑕᕝᕙᓂ ᓇᓗᓇᐃᖅᓯᒪᑦᑎᐊᖅᑐᖅ. 

ᑕᐃᒃᑯᓂᖓ ᐅᖃᐅᓯᕐᖓᐅᑎᖏᓐᓄᑦ 

ᐅᖃᐅᓯᖃᖅᑲᐅᖏᑦᑐᖓ. ᑖᓐᓇ $100,000 

ᐊᑭᑐᔪᒻᒪᕆᐊᓘᒻᒪᑦ ᐊᑕᐅᓯᕐᒧᑦ ᐃᓄᒻᒧᓄᓈ 

ᐊᑭᓕᖅᓲᔾᔪᑕᐅᓂᐊᖅᑐᖅ ᐊᕐᕌᒍᓄᑦ ᑎᓴᒪᓅᑦ? 

ᖃᕋᓴᐅᔭᒃᑯᑦ ᑐᓴᒐᒃᓴᓂᑦ ᓄᐊᑦᑎᕕᓐᓂ 

ᐋᖅᑭᓱᐃᑎᓪᓗᒋᑦ ᐊᑐᖅᑕᐅᖅᑎᐊᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᐊᑕᐅᓯᖅ 

ᐃᖅᑲᓇᐃᔭᖅᑎ ᐊᒻᒪᓗ ᐃᑲᔪᖅᑕᐅᔪᓐᓇᕋᔭᕆᓪᓗᓂ 

ᖃᕋᓴᐅᔭᓕᕆᔨᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ, ᑕᐃᒫᖅᐲᑦ? ᒥᔅᑕ ᐃᐊᓕᐊᑦ? ᖁᔭᓐᓇᒦᒃ. 

ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᕐᒥᔭᕋ ᑖᓐᓇ ᐊᐱᖅᑯᑕᐅᖅᑲᐅᔫᑉ 

ᐃᓚᖓ ᐃᓕᓐᓂᐊᖃᑦᑕᖅᑐᐃᑦ ᓲᕐᓗ ᓯᓚᑦᑐᓴᕐᕕᒻᒧᑦ 

ᐊᓯᖏᓐᓄᓪᓗ ᑕᒫᓂ ᐃᓕᓐᓂᐊᖅᑏᑦ ᑕᐃᒃᑯᐊ 

ᖁᑦᑎᓂᖅᓴᒥ ᐃᓕᓐᓂᐊᕈᒪᕙᑦᑐᐃᑦ 

ᐃᑲᔪᖅᑕᐅᖃᑦᑕᕐᓂᖏᑦ.  

 

ᑕᐃᒪ ᐱᔭᕇᕐᓂᖏᒃᑳᖓᑕ 

ᐊᑭᓕᔅᓴᓂᑦᑎᑕᐅᓂᕆᖃᑦᑕᖅᑕᖏᑦ ᑖᓐᓇ 

ᐊᑲᐅᓐᖏᓕᐅᕈᑎᐅᖃᑦᑕᕐᒪᑦ ᐊᒥᓱᓄᑦ. 

ᐊᐱᖅᑯᑎᒐᓕ, ᐊᑭᓕᖅᓴᖃᖅᑎᑕᐅᓕᕌᖓᑕ ᓲᕐᓗ 

ᐃᓛᓐᓂ ᑖᔅᓱᒥᖓ ᐊᑕᐅᓯᕐᒥ ᐆᒃᑑᑎᒋᓗᒍ 

ᕿᔪᓕᕆᓂᕐᒥ ᖃᓪᓗᓈᓂ ᐃᓕᓐᓂᐊᓂᖅᐸᑕ, ᑕᐃᒪ 

ᑲᔪᓯᒍᒪᓐᓂᖏᒃᑯᑎ ᑕᐅᓇᓂ ᑕᒻᒪᕐᓂᕈᑎᒃ 

ᐃᓕᓐᓂᐊᕈᒪᔭᒥᓂᒃ, ᑕᐃᒪ ᐅᑎᕈᑎᒃ ᓄᓇᒥᓐᓄᑦ 

ᑕᖅᑮᓪᓘᓐᓃᑦ ᒪᕐᕉᒃ ᐱᖓᓱᑦ 

ᐃᓕᓐᓂᐊᑲᐃᓐᓇᓚᐅᖅᑳᖅᑐᓂᐅᒃ.  

 

ᑕᒪᓐᓇ ᐊᒻᒪ ᐃᓕᓐᓂᐊᕈᒪᓂᖓ ᓱᓕ ᑕᕝᕙᐅᒻᒪᑦ 

ᐅᔾᔨᕈᓱᓕᖅᓱᑎ ᑭᖑᓂᐊᒍᑦ ᐊᕐᕌᒍ ᓄᑖᖅ 

ᐅᐱᕐᖓᕈᑉᐸᑦ, ᐆᒃᑑᑎᒋᑐᐃᓐᓇᖅᑕᕋ ᒪᓐᓇ, ᐊᓯᐊᓂ 

ᐃᓕᓐᓂᐊᕈᒪᓕᕐᓂᒥᑉᐸᑕ ᐅᑭᐊᔅᓵᖑᓂᐊᖅᑐᖅ 

ᐊᑭᓕᓚᐅᕐᓗᓂᒋᑦ ᑭᓯᐊᓂ ᑕᐃᒃᑯᐊ ᐊᑭᓕᔅᓴᖏᑦ 

ᐃᑲᔪᖅᑕᐅᔪᓐᓇᖏᒻᒪᖔᑕ. ᑖᓐᓇ ᓯᕗᓪᓕᕐᒥ  

ᐊᐱᖅᑯᑎᒐ, ᐃᑲᔪᖅᑕᐅᔪᓐᓇᐃᓕᑲᓐᓂᕐᒪᖔᑕ 

ᐃᓕᓐᓂᐊᕈᒪᓕᕐᓂᖅᐸᑕ ᐊᓯᐊᓂ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑖᔅᓱᒥᖓ ᐊᐱᕆᖕᒪᑦ. ᑕᐃᒪ 

ᐊᖏᖅᑕᐅᔭᕌᖓᑕ ᐆᒧᖓ ᐃᓕᓐᓂᐊᓂᐊᖅᑕᖓᓄᑦ 

ᐱᔭᕇᕐᓂᖏᒃᑯᓂᐅᒃ ᐊᑭᓕᒃᓴᓐᖑᓲᖑᖕᒪᑕ. 

ᑕᐃᒪᓐᓇ ᐱᔭᕇᕐᓂᖏᓪᓗᓂᐅᒃ 

ᐅᓄᖅᓯᒐᓚᖕᓂᖅᐸᑕ ᐱᔭᕇᖅᓯᓯᒪᓐᖏᑦᑐᑦ 

ᐊᑭᓕᒃᓴᐃᑦ ᐅᓄᖅᓯᓗᑎᑦ 

ᐃᑲᔪᒃᑲᓐᓂᖅᑕᐅᔭᕆᐊᓕᐅᒐᓗᐊᑦ 

ᑮᓇᐅᔭᑭᒃᓴᓗᐊᓕᕋᔭᕋᑦᑕ ᑕᐃᒪᓐᓇ 

ᑐᖏᓕᕇᖅᓯᒐᔭᕐᒪᑦ. ᑕᐃᒪ ᐊᑭᓖᔭᕆᐊᖃᐃᓐᓇᖅᑐᑦ 

ᑮᓇᐅᔭᐃᑦ ᑐᓂᔭᐅᓚᐅᖅᑐᑦ 

ᐊᑐᖅᑕᐅᔪᐃᓐᓇᐅᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ.  

 

ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᐱᖅᑯᑎᒐ ᐅᓇ. 

ᐃᑲᔪᖅᑕᐅᖏᖕᒪᑕ ᑮᓇᐅᔭᓂᒃ ᐊᑭᓕᑦᓴᖃᕐᒪᑕ 

ᐃᓕᓐᓂᐊᕐᓂᕐᒥᓂᒃ ᑲᔪᓯᑦᓴᐃᓐᓇᕈᒪᓪᓗᑎᒃ ᑕᐃᑲᓂ 

ᐊᖏᖅᑕᐅᖏᓐᓇᑦᓱᑎᒃ, ᑕᐃᒪ ᐃᓕᓐᓂᐊᕈᒪᓂᖓ 

ᓴᓐᖏᔫᒻᒪ ᐃᓕᓐᓂᐊᖅᓱᑎᑦ ᑲᔪᓯᕗᑦ ᐊᓯᐊᓂ 

ᐃᓕᓐᓂᐊᓕᖅᓱᑎᒃ.  

 

ᑖᓐᓇ ᐃᓕᓐᓂᐊᕐᓂᖓ ᑲᔪᓯᒃᓯᐊᓕᕋᓗᐊᖅᑎᓪᓗᒍ 

ᑕᑯᓐᓈᖅᑕᐅᖏᓚᖅᑲᐃ ᑕᕝᕘᓇ 

ᐊᑭᓕᒃᓴᕆᓚᐅᖅᑕᖓ ᓲᕐᓗ ᑖᖅᑮᓐᓂᒃ ᒪᕐᕉᓐᓂᒃ 

ᐱᖓᓱᓂᒃ ᖄᖏᖅᑕᒥᓂᕆᒐᓗᐊᖅᑕᖓᓂᒃ  

ᑕᐃᑦᓱᒪᓂ ᓯᕗᓪᓕᕐᒥ ᑕᒻᒪᕐᓂᕆᓚᐅᖅᑕᖓ 

ᐃᓕᓐᓂᐊᕈᑎᒋᓚᐅᖅᑕᖓ 

ᖄᖏᑕᐅᓯᒪᒐᓗᐊᖅᑎᓪᓗᒍ ᐃᑲᔪᖅᑕᐅᖏᓐᓇᑦᓱᑎᒃ 

ᑲᔪᓯᓕᑦᑐ, ᑖᓐᓇ ᐆᑦᑑᑎᒋᑐᐃᓐᓇᑦᑕᕋ. 

 

ᑕᑯᓐᓈᖏᓚᖅᑲᐃ ᐊᓲᓇ ᐃᓕᓐᓂᐊᕈᒪᓂᖓ 

ᑲᔪᓯᔪᖅ, ᐃᑲᔪᕈᓐᓇᓕᖅᐸᕗᑦ 

ᐊᑭᓕᑦᓴᕆᓚᐅᖅᑕᖏᖅᑲᐃ ᖄᖏᖅᑑᒐᓗᐊᑦ, 

ᐊᑭᓕᑦᓴᖃᑦᑎᑕᐅᒐᓗᐊᑦᑎᓪᓗᒍ ᐃᓕᓐᓂᐊᕈᒪᓂᖓ 

ᑲᔪᓰᓐᓇᓕᖃᓗᐊᑦᑎᓪᓗᒍ ᐃᑲᔪᑦᑕᐅᔫᔭᓐᖏᑦᑐᑦ, 

ᐃᑲᔪᑦᑕᐅᔪᓐᓇᑉᐸᖅᑲᐃ 

ᐃᓱᒪᔅᓴᖅᓯᐅᓚᐅᖅᓯᒪᕙᓪᓘᓃᑦ ᑕᒪᑐᒥᖓ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᑉ, ᒥᓂᔅᑕ 

ᐋᕆᐊᒃ, 

 

ᓯᕗᓕᖅᑎ ᐄᕙ ᐋᕆᐊᒃ:  ᖁᔭᓐᓇᒦᒃ 

ᐃᒃᓯᕙᐅᑖᖅ, ᑕᒪᒃᑯᐊᖏᓛᒃ ᐃᓕᓐᓂᐊᕈᒪᔪᐊᓐᓄᐃᑦ 

ᐃᓕᓐᓂᐊᖁᔨᕕᒡᔪᐊᕋᓗᐊᕋᑦᑕ. 

 

ᐊᔾᔨᒌᓐᖏᑦᑐᓂᑦᑕᐅᖅ ᐱᕕᖃᕈᓐᓇᓲᖑᖕᒥᖕᒪᑕ 

ᓲᕐᓗ ᐃᓅᑉᐸᖅᑲ ᑲᑭᕙᒃᑯᓐᓂᓪᓘᓐᓃᑦ ᑮᓇᐅᔭᒥᒃ 

ᐱᔪᒪᔾᔪᑎᒥᒃ ᐱᔪᒪᒃᑲᓐᓂᕈᓐᓇᕆᓪᓗᑎᒃ. 

 

ᐊᒻᒪᓗ ᑕᒪᓐᓇ ᕿᒥᕐᕈᔭᕗᑦ ᕿᒥᕐᕈᔭᕆᐊᖃᕐᒪᑦ 

ᑕᐃᒫᒃ ᑕᐃᒪᓐᓇᐃᖃᑦᑕᖅᑐᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᒃᓴᕈᖅᐸᓕᐊᓪᓗᑎᒡᓘᖕᒪᑕ ᑕᒪᓐᓇ ᕿᒥᕐᕈᔭᐅᔪᖅ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ, ᑕᒪᒃᑯᐊ 

ᐊᑭᓕᑦᓴᖃᖅᑐᑦ ᐅᓄᖅᑑᒻᒪᑕ ᑕᐃᑯᖓ 

ᐃᑲᔪᖅᑕᐅᓂᕆᖃᑦᑕᖅᑕᖓᓄ ᒐᕙᒪᒃᑯᓄᑦ ᐊᕐᕌᒍᑦ 

ᐊᒥᓱᑦ ᓈᕙᓪᓕᐊᓯᒪᔪᑦ ᑕᐃᒫᒃ ᐊᑭᓕᑦᓴᖃᖅᑐ 

ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ. 

 

ᐊᒻᒪ ᐅᖃᖅᑲᐅᓪᓗᓂ ᑕᐃᒪᓐᖓᓂ 2008-ᒥᓂᒃ 

ᐊᑭᑦᑐᕆᐊᖅᓯᒪᓐᖏᑦᑐᖅ. ᑐᓴᕐᓇᐸᒻᒪᑦ 

ᐊᑦᓱᕈᖅᑐᓂᒃ ᐊᒥᓱᓂᒃ ᐃᓕᓐᓂᐊᕋᓱᑦᑑᒐᓗᐊᓂ 

ᐊᒻᒪᓗᑦᑕᐅᖅ ᑐᓴᓐᓇᐸᒃᑭᓪᓗᓂ ᐊᕐᕌᒍᑕᒪᖅ 

ᐃᖅᑲᓇᐃᔭᖅᑎᖏᑦ ᐊᑭᑦᑐᕆᐊᕈᒪᕙᑦᑎᓪᓗᒋᑦ 

ᖃᓄᐃᒻᒪᓪᓕᑭᐊᕐᖓᐃ ᑖᓐᓇ ᐃᓅᓯᓐᓄᑦ 

ᐊᑭᑦᑐᑉᐸᓪᓕᐊᓂᖏᓐᓄᑦ ᕿᒥᕐᕈᔭᐅᓲᖑᓐᖏᓚᖅ, 

ᓇᑯᒻᒦᒃ ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᒪᓐᓇ ᐃᓛᒃ ᐃᓕᓐᓂᐊᕈᒪᔪᑦ 

ᐅᓄᖅᓯᕙᓪᓕᐊᒻᒪᕆᖕᒪᑕ ᑖᒃᑯᐊᓗ ᑮᓇᐅᔭᑦ 

ᐱᕙᑦᑕᐅ ᐃᑲᔫᑏᑦ ᐃᒪᓐᓇ ᐅᓄᖅᑎᒋᔪᓂᒃ 

ᐊᑐᕈᓐᓇᕈᓪᓗᑕ, ᐱᕕᔾᔪᐊᖑᖕᒪᑦ 

ᐃᓕᓐᓂᐊᕐᓂᐊᓕᕌᖓᒥᒃ ᐃᓕᓐᓂᐊᕈᒪᓕᕌᖓᒥᒃ 

ᐱᔭᕇᖅᓯᑦᑎᐊᕋᓱᒋᐊᖃᕐᓂᖏᑦ ᑕᒪᓐᓇ 

ᑲᔪᓯᑦᑎᐊᖁᓪᓗᒍ. ᑕᒪᓐᓇᐃᓛ 

ᑮᓇᐅᔭᖅᑖᕈᑕᐅᖃᑦᑕᖅᑐᖅ ᐃᑲᔫᑎᓄᑦ  

ᒫᓐᓇ ᕿᒥᕐᕈᔭᐅᓂᕋᖅᑲᐅᒐᒃᑯ ᓱᓕ 

ᑕᐃᒪᓐᓇᐃᓕᒃᑲᓐᓂᖅᐳᖓ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᑭᐅᑦᑎᐊᖏᓚᕋᓗᑭᐊᖅ ᑭᐅᑦᑎᐊᖏᒃᑯᒃᑯ 

ᐊᐱᕆᒃᑲᓐᓂᕐᓂᐊᖅᐹᖓ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ, ᑕᐃᓐᓇᖃᐃ 

ᕿᒥᕐᕈᔭᖓ ᓇᓗᓇᐃᕆᐊᑦᓯᐊᓚᐅᓪᓕᐅᒃ 

ᖃᓄᐃᓕᐅᓪᓚᕆᒻᒪᖔᑕ ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑮᓇᐅᔭᖅᑖᖑᖃᑦᑕᖅᑐᑦ ᒥᒃᓵᓄᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊ, ᒪᒥᐊᓇᖅ 

ᒥᓂᔅᑕ ᐋᕆᐊᒃ. ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ, ᐄ ᑖᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᑦᑐ ᕿᒥᕐᕈᔭᐅᔪᑦ ᖃᓄᖅ 

ᐊᑭᑦᑐᕆᐊᑦᑕᐅᒋᐊᖃᕐᓂᖏᓐᓂᒃ, ᖃᑦᓯᐅᓂᖏᓐᓂᒃ, 

ᑭᒃᑯᑦ ᐱᔪᓐᓇᕐᓂᖏᓐᓂᒃ, ᓱᓇᒥᒃᑭᐊ ᕿᒥᕐᕈᐊᖅᑐᖅ, 

ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᑕᒪᕐᒥᒃ ᑖᒃᑯᐊ ᐅᖃᐅᓯᕆᔭᖏᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐅᓪ.  

 

ᐃᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓛᒃ 

ᑮᓇᐅᔭᐃᑦ ᓄᓇᕗᒻᒥ 2012-2013 

ᕿᒥᕐᕈᐊᖅᑕᐅᓪᓗᑎ ᐊᑭᑭᓪᓕᒋᐊᖅᑕᐅᔫᔭᕐᒪᑕ 

ᖃᓄᐃᒻᒪᒃᑭᐊᖓᐃ ᐊᑭᑭᓪᓕᒋᐊᖅᑕᐅᕙᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐅᓪ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕐᒪ ᕿᐅᓂᐊᕐᒪᒍ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑭᑭᓪᓕᒋᐊᑲᐃᓐᓇᖅᑕᕗᑦ ᐊᕐᕌᒍᓂ ᒪᕐᕉᓐᓂ 

$600,000-ᓂ ᑕᐃᒃᑯᐊ ᐅᖃᐅᓯᕆᕋᑖᖅᑕᕗᑦ 

ᖃᕋᓴᐅᔭᐃᑦ ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ. ᑕᐃᓐᓇ 

ᖃᕋᓴᐅᔭᖅ ᐊᑐᖅᑕᕗᑦ ᒫᓐᓇ ᓲᒨᕐᓗ 

ᑐᓐᖓᕕᖃᓲᖑᒻᒪᑕ ᖃᕋᓴᐅᔭᐃᑦ, ᐊᐅᓚᔾᔪᑎᖏᑦ 

ᑖᓐᓇ ᐊᐅᓚᔾᔪᑎᖏᑦ ᓇᖏᐊᕐᓇᖅᓯᓗᐊᕐᖓᑦ 

ᐊᑐᕆᐊᖓ ᑐᓐᖓᕕᖃᖏᓐᓂᖓᓄᑦ ᑕᐃᒫᒃ 

ᐱᔾᔪᑎᒋᓪᓗᒍ ᐋᖅᑭᒋᐊᕆᐊᖃᓪᓚᕆᓐᓂᐊᖅᑕᕗᑦ. 

 

ᐊᒻᒪᓗᑦᑕᐅᖅ ᐋᖅᑭᒋᐊᕆᔭᕆᐊᖃᕐᒥᒐᑦᑕ ᓲᕐᓗ 

ᖃᕋᓴᐅᔭᒃᑯᑦ ᑕᑕᑎᕆᔪᒪᓐᓂᖅᐸᑕ ᑖᓐᓇ 

ᐅᕙᑦᑎᓐᓄᑦ ᐅᕐᓂᓪᓘᑕᐅᓂᖅᐹᖑᖃᑦᑕᕐᒪᑦ 

ᓱᑲᔪᒃᑯᓘᓐᓃᑦ ᓇᔅᓯᐅᔾᔨᖃᑦᑕᖅᑐᑎᑦ ᐸᐃᑉᐹᓂᑦ 

ᑕᑕᑎᖅᓯᒪᔪᓂᑦ. ᑕᐃᓐᓇ ᖃᕋᓴᐅᔭᖅ ᐋᖅᑭᑕᐅᑉᐸᑦ, 

ᖃᕋᓴᐅᔭᒃᑯᑦ ᓇᒻᓂᒥᖅ ᑕᑕᑎᕆᓕᕐᓗᑎᑦ ᑕᐃᒃᑯᐊᓗ  

ᐃᓗᐃᑦᑐᓂ ᑕᑕᑎᕆᖏᑉᐸᑦ ᐃᒫᒃ 

ᓴᖅᑭᑎᑦᑎᓕᕋᔭᕐᒪᑦ ᐅᓇ ᐱᔭᕇᖏᓐᓇᕕᐅᒃ, ᐅᓇ 

ᐱᔭᕇᖏᓐᓇᕕᐅᒃ, ᐅᓇ ᑕᑕᑎᕈᒃ. 

 

ᐃᒫᒃ ᐱᔭᕆᐊᑭᓐᓂᖅᓴᐅᖁᒧᑦᑕᐅᖅ ᑖᒃᑯᓂᖓ 

ᐃᓕᓐᓂᐊᖅᑎᓄᑦ ᑕᐃᒪᓐᓇ ᐋᖅᑭᒋᐊᕆᐊᖃᖅᐳᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅ ᐃᐅᓪ.  

 

ᐃᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᑲᔪᖅᑕᐅᕙᑦᑐᐃᑦ ᑮᓇᐅᔭᓄᑦ ᑕᕝᕘᓇ FANS-

ᖑᓂᕋᖅᑕᐅᔪᒃᑯᑦ. ᐅᓄᕐᓂᕋᖅᑕᐅᕙᒻᒪᑕ 

ᐊᑭᓕᒃᓴᖃᖅᑐᑦ, ᐊᑭᓕᒃᓴᐃᔭᖅᐸᓪᓕᐊᓂᖓ ᖃᓄᖅ 

ᐱᕕᐅᓇᓱᖃᑦᑕᕐᒪᖔᑕ ᑖᒃᑯᐊ ᐃᓕᓐᓂᐊᖅᑏᑦ? 

ᓇᓗᓇᐃᑲᐃᓐᓇᕈᓐᓇᖅᐸᖃᐃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐅᓪ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᖅᑎᖅᑲᐅᓯᐊᓲᖑᔪᑦ ᓇᓗᓇᐃᕆᓯᒪᔪᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐅᓪ.  

 

ᐃᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ 

ᐊᖏᕐᕋᖃᖏᑦᑑᕙᒻᒪ ᐃᖅᑲᓇᐃᔭᕋᑎᓪᓗ. 

ᐊᑕᐅᑦᓯᒃᑯᐊᓗᖃᐃ ᐱᓇᓱᓲᖑᑦ ᑖᒃᑯᓂᖓ 

ᐊᓕᒃᓴᐅᔪᓂᑦ ᐅᕝᕙᓘᓐᓃᑦ 

ᐋᖅᑭᑦᓱᐃᖃᑎᖃᕈᒪᓲᖑᕙᑦ ᐃᒪᓐᓇᑎᒋ 

ᐊᑭᓖᕙᓪᓕᐊᒍᓐᓇᖅᑐᑎᑦ ᐅᕝᕙᓘᓐᓃᑦ 

ᑎᑎᖅᑲᐅᓯᐊᕌᖓᑕ ᐃᑦᑎᓐᓇᖅᑕᐅᑐᐃᓐᓇᓲᖑᕙᑦ 

ᐱᕕᐅᓇᓱᐊᕈᓐᓃᖅᑐᑎᑦ. ᓇᑯᕐᒦᒃ, ᐃᔅᓯᕙᐅᑖᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐅᓪ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᐊᔾᔨᒌᖏᑦᑐᑦ ᓇᐅᒃᑯᑦ 

ᐊᑭᓖᕙᓪᓕᐊᒍᓐᓇᖅᐲᑦ ᓚᔭᐅᒍᓐᓇᖅᑐᑦ 

ᑕᐃᒪᓐᓇᐃᓕᔭᐅᓲᓪᓗ ᐊᑕᐅᑦᑎᒃᑯᐊᓗ 

ᐊᑭᓖᖏᒃᑲᓗᐊᕈᑎ ᖃᓄᖅ ᑕᒪᓐᓇ 

ᐊᑭᓕᖅᐸᓪᓕᐊᔪᓐᓇᖅᐸ ᐱᓕᕆᔭᐅᓲᑦ 

ᑭᓯᐊᓂᑦᑕᐅᖅ ᐊᐃᑦᑖᖑᒐᓗᐊᖅ ᐊᑭᓖᓯᒪᖏᑦᑐᑦ, 

ᐊᑭᓖᔪᐃᓐᓇᐅᓯᒪᖏᑦᑐᑦ ᐅᓄᖅᑐᑦ ᒫᓐᓇᒧᑦ 

ᑎᑭᖢᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐅᓪ.  

 

ᐃᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ 

ᖃᐅᔨᒪᕙᑦ ᖃᑦᓯᑦ ᐊᒥᓲᑎᒋᔪᑦ ᒫᓐᓇ ᐊᑐᕐᒪᖔᑕ 

ᑖᑦᓱᒥᖓ ᐃᑲᔫᓯᐊᕈᑕᐅᖃᑦᑕᖅᑐᒥᑦ 

ᐃᓕᓐᓂᐊᕐᕕᒃᑯᑎᒍᑦ ᓱᓇᒥᓪᓘᓐᓃᑦ 

ᐃᓕᓐᓂᐊᕐᒪᖔᑕ? ᓇᑯᕐᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐅᓪ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒫᓐᓇ 2011-2012 ᐊᕐᕌᒍᖓᓂ ᐱᔪᒪᓯᒪᔪᑦ 

ᐊᖏᖅᑕᐅᓯᒪᓪᓗᑎᓪᓗ ᐃᓕᓐᓂᐊᖅᑐᑦ 476-ᖑᔪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐅᓪ.  

 

ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ. ᑕᒪᒃᑯᐊᖃᐃ 

ᐊᔾᔨᒌᓐᖏᑦᑐᓂᑦ ᐃᓕᓐᓂᐊᕈᓐᓇᓲᖑᒻᒪᑕ 

ᓇᐅᒃᑯᑐᐃᓐᓇᖅ ᐊᑐᖅᑕᐅᔪᑦᓴᐅᔪᖅ  

ᐃᓕᓐᓂᐊᒃᑲᓐᓂᕈᒪᓯᒪᔪᓄᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᐊᖏᖅᑕᐅᓲᑦ ᐸᐃᑉᐹᖅᑖᕐᓂᐊᕌᖓᑕ 

ᐊᔾᔨᒌᓐᖏᑦᑐᓂᑦ ᓲᕐᓗ ᖃᓪᓗᓈᑎᑐᑦ ᐅᖃᕈᒃᑭᑦ 

certificate diploma ᐅᕝᕙᓘᓐᓃᑦ degree. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᖁᔭᓐᓇᒦᒃ. ᒥᔅᑐ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓐᖓᓱᖁᓪᓗᒍᓗ ᓯᕗᓕᖅᑎ ᐊᒻᒪᓗ 

ᐊᖓᔪᖅᑲᐅᑎᖏᑦ. ᐃᒃᓯᕙᐅᑖᖅ, ᐃᒪᐃᓕᒍᓐᓇᕈᒪ 

ᐊᐱᖅᑯᑎᖃᓪᓚᕆᓐᖏᒃᑲᓗᐊᖅᑐᖓ ᑭᓯᐅᓂ 

ᐅᖃᐅᓯᖃᕈᒪᒐᒪ ᐊᔪᓐᖏᑎᑕᐅᒍᒪ. ᑖᒃᑯᐊ 

ᑲᑎᒪᔨᓕᒫᑦ ᑭᖑᓂᑦᑎᓐᓂ ᒫᓐᓇᐅᔪᕐᓗ ᑕᕝᕙᓂ 

ᒪᓕᒐᓕᐅᕐᕕᒻᒥ ᐃᒪᓐᓇᒃ 

ᐃᓕᓐᓂᐊᕈᓐᓇᕆᐊᖃᕐᓂᖏᑦ ᐃᓄᐃᑦ 

ᐃᓅᓯᖃᑦᑎᐊᖁᓪᓗᒋᑦ. 

 

ᐅᕙᖓᓕ ᖃᐅᔨᒪᔭᖓᑎᒍᑦ ᐊᒻᒪᓗ 

ᑐᓴᖅᑎᑕᐅᓯᒪᓪᓗᖓ ᓂᕈᐊᖅᑕᐅᕕᒋᓯᒪᔭᕐᓄᑦ 

ᖁᑦᑎᓂᖅᓴᓂᑦ ᐃᓕᓐᓂᐊᓂᕐᒧᑦ. 

ᐃᖅᑲᐃᑎᒋᐊᕋᐃᒍᒪᔪᑦ ᓄᓇᕗᒥᐅᓂᑦ ᑖᒃᑯᐊ 

ᐃᓕᓐᓂᐊᕐᕕᑎᒍᑦ ᐊᒃᓱᕉᓴᖃᑦᑕᕐᒪᑕ 

ᐃᓕᓐᓂᐊᕈᒪᔭᒥᓂᑦ ᐱᓇᓱᐊᕋᓗᐊᖅᓱᑎᒃ. ᑕᐃᒃᑯᐊ 

ᓯᓚᑦᑐᓴᕐᕕᒻᒥ ᓯᓚᑦᑐᓴᕐᕕᔾᔪᐊᒥᓗ ᐃᓕᓐᓂᐊᖅᑐᑦ 

ᒫᓐᓇ, ᐆᑦᑑᑎᒋᓗᒍ, ᐃᒃᓯᕙᐅᑖᖅ, 

ᐊᕝᕕᐊᕈᑕᐅᖃᑦᑕᖅᑐᖅ ᐃᒪᓐᓇᒃ ᐱᐅᓂᖅᓴᓂᑦ 

ᐃᓅᓯᖃᑦᑎᐊᕈᒪᓂᕐᒧᑦ ᑖᒃᑯᐊᓗ 

ᑕᐅᑐᒐᖃᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕈᒪᔭᒥᓂᒃ. 

 

ᐆᑦᑑᑎᒋᓗᒍ, ᐃᒃᓯᕙᐅᑖᖅ, ᑕᐃᒃᑯᐊ 

ᐃᓕᓐᓂᐊᕐᕕᐅᑉ ᓯᓂᑦᑕᕐᕕᖏᓐᓃᑦᑑᒐᓗᐊᑦ  

ᓂᕆᒍᑎᖃᖅᓱᑎᓪᓗ ᐹᓯᒍᑎᖃᖅᑐᑎᓪᓗ 

ᑮᓇᐅᔭᖃᕈᓐᓃᑦᑎᐊᖃᑦᑕᕐᒪᑕ ᓲᕐᓘᓐᓃᑦ 

ᐃᕐᒥᒍᓐᓇᐃᓕᓪᓗᑎᒃ ᐊᓐᓄᕌᒥᓂᒃ. ᑕᐃᒃᑯᐊ 

ᓯᓚᑦᑐᓴᕐᕕᒻᒨᖅᑑᒐᓗᐊᑦ ᓯᓚᑦᑐᓴᕐᕗᒻᒧᓪᓘᓐᓃᑦ 

ᓂᕆᒍᑎᒃᓴᖏᓐᓂᒃ ᐋᖅᑭᓱᖅᓯᒪᒐᓗᐊᖅᑎᓪᓗᒋᑦ 

ᑮᓇᐅᔭᖃᕈᓐᓃᖃᑦᑕᕐᒪ. ᑕᒪᓐᓇ 

ᐊᑦᑐᐃᒻᒪᕆᖃᑦᑕᕐᒪᑦ. 

 

ᐊᒻᒪᑦᑕᐅᖅ ᑕᐃᒪ ᓄᓇᕗᒥᐅᓄᑦ ᐊᒥᓱᓄᑦ ᑕᐃᒫᒃ 

ᓇᒻᒥᓂᖅ ᐊᑭᓕᖅᑐᐃᖃᑦᑕᕐᒪᑕ ᐊᒻᒪᓗ ᓂᕿᓂᑦ 

ᓂᐅᕕᖃᑦᑕᕆᐊᖃᖅᓱᑎᒃ ᐊᒻᒪᓗ ᓂᕿ 

ᐊᑭᑦᑐᖅᐸᓪᓕᐊᓪᓗᑎᒃ. 

 

ᑕᐃᒪᑦᑕᐅᖅ ᐊᕝᕕᐊᕈᑕᐅᖃᑦᑕᕐᓗᒥᔪᖅ ᐃᓄᐃᑦ 

ᐅᑭᐅᖅᑕᖅᑐᒥ ᐊᐅᓪᓚᖃᑦᑕᕐᒪᑕ ᐱᔾᔪᑎᖃᖅᓱᑎᒃ 

ᐃᖅᑲᓇᐃᔭᕐᓂᒃᑯᑦ ᐋᓐᓂᐊᕐᕕᓕᐊᖅᑐᑎᓪᓘᓐᓃᑦ 

ᑕᐃᒫᒃ ᐃᓱᒪᖅᓲᑎᖃᓐᖏᒻᒪᑕ ᑕᒫᓂ ᖃᓪᓗᓈᑦ 

ᓄᓇᖏᓐᓅᖃᑦᑕᕆᐊᖃᒻᒪᑕ ᐃᓚᖏᑦ ᒫᓂ 

ᓱᓇᑕᖃᓐᖏᓐᓂᖓᓄᑦ ᑕᐅᓇᓂ 

ᐃᑲᔪᖅᑕᐅᕕᒃᓴᖃᒻᒪᑦ. ᑕᐃᒪᐃᒻᒪᑦ ᐃᓄᐃᑦ 

ᐊᐅᓪᓚᒃᑲᓐᓂᕈᓐᓇᖅᑐᑦ ᐊᔪᖅᑎᑕᐅᖃᑦᑕᕐᒪᑕ 

ᑐᓐᖓᕕᒋᔭᖏᑦ ᑖᒃᑯᐊ 

ᐃᓕᓐᓂᐊᕈᒪᒐᓗᐊᖅᑎᓪᓗᒋᑦ. 

 

ᐃᒃᓯᕙᐅᑖᖅ, ᐱᒻᒪᕆᐅᖅᑰᒻᒪᑦ ᑖᓐᓇ ᓄᓇᕗᑦ 

ᐃᖅᑲᐅᒪᒋᐊᖃᓐᓂᖓ ᐊᑐᐊᒐᓕᐅᕈᓐᓇᕋᑦᑕ 

ᒪᓕᒐᕐᓂᓪᓘᓐᓃᑦ ᐋᖅᑭᒋᐊᕈᓐᓇᖅᑐᑎᑦ ᑖᒃᑯᐊ 

ᒪᓕᒃᑕᐅᖁᓪᓗᒋᑦ ᐃᒪᓐᓇᒃ 

ᐃᑲᔪᖅᑕᐅᔾᔪᑎᒋᓗᐊᕆᐊᖃᖅᑕᖏᓐᓄᑦ ᓄᓇᕗᒥᐅᑦ. 

ᐅᒡᒍᐊᕐᓇᖅᐳᖅ ᑖᒃᑯᐊ ᐊᑦᑐᖅᑎᖃᑦᑕᕋᑦᑎᒍᑦ 

ᐃᒪᓐᓇᒃ ᐃᓕᓐᓂᐊᕆᐊᒃᑲᓐᓂᕈᒪᔪᑦ ᑕᐃᒫᑲᐅᑎᒋ 

ᕿᐱᓗᒃᑕᐅᖃᑦᑕᕐᒪᑕ ᐃᓕᓐᓂᐊᕈᒪᔫᒐᓗᐊᑦ ᐊᒻᒪᓗ 

ᐃᓕᓐᓂᐊᕆᐊᕈᓐᓇᕆᐊᖃᖅᑐᑦ. 

ᐃᒃᓯᕙᐅᑖᖅ. ᑕᐃᒫᒃ ᐅᖃᐅᓯᕆᒐᔪᒃᑲᑦᑎᒍ 

ᐃᓕᓐᓂᐊᕐᓂᖅ ᑐᓐᖓᕕᐅᒻᒪᑦ ᐊᒻᒪᓗ 

ᐃᓕᓐᓂᐊᕐᓂᖅ ᐊᖏᕐᕋᒥ ᐱᒋᐊᓲᖑᓂᖓ. ᑕᒪᒃᑯᐊ 

ᐊᑐᐊᒐᐃᑦ ᒪᓕᒐᐃᓪᓗ ᑕᒪᓐᓇ 

ᐊᒃᓱᕉᑎᒋᖃᑦᑕᕋᑦᑎᒍᑦ ᑕᕝᕙ ᐱᔾᔪᑎᒋᓪᓗᒍ ᑕᕝᕙᓂ 

ᐃᒃᓯᕙᕗᒍᑦ. ᑕᐃᒪᐃᒻᒪᑦ ᑕᒪᓐᓇ ᐃᓚᖏᓐᓄᑦ 

ᓈᒻᒪᓐᖏᓗᐊᖃᑦᑕᖅᑑᔮᕐᒪᑦ ᐅᕙᑦᑎᓐᓄᓪᓘᓐᓃᑦ 

ᐊᖏᖃᑦᑕᓐᖏᑎᓪᓗᒋᑦ ᓇᓪᓕᐊᓐᓂᒃ 

ᐱᔾᔪᑎᖃᖅᓱᑎᒃ ᓲᕐᓗ ᓄᓇᖃᕆᐊᖃᓐᓂᖓ ᐅᕙᓂ 

ᐃᒪᓐᓇᒃ ᐊᑯᓂᐅᑎᒋᔪᖅ, ᐃᓚᖏᓪᓗ ᐊᐅᓪᓚᕐᓗᑎᒃ 

ᑭᓯᐊᓂᐅᔭᕆᐊᖃᒻᒪᑦ ᒫᓂ 

ᐃᑲᔪᖅᑕᐅᔾᔪᑎᒃᓴᖃᓐᖏᓐᓄᑦ ᑭᓲᒐᓗᐊᖅᐸᑦ. 

 

ᑕᐃᒪ ᐅᖃᐅᓯᐅᓚᐅᖅᓯᒪᔫᔮᓐᖏᒻᒪᑦ 

ᑐᓴᖅᑎᑎᔾᔪᑕᐅᓪᓗᓂᓘᓐᓃᑦ ᑖᒃᑯᐊ ᐃᓄᐃᑦ 

ᐱᔪᓐᓇᐅᑎᖏᑦ ᑭᒃᑯᓕᒫᖏᓛᖅ ᐱᔪᓐᓇᐅᑎᖏᑦ, 

ᑖᒃᑯᐊ ᐅᖃᐅᓯᕆᖃᑦᑕᖅᓯᒪᔭᒃᑲ ᑲᑎᒪᔨᐅᔪᓂ 

ᓇᓪᓕᐊ ᒥᔅᑕ ᐊᐅᐸᓗᒃᑐᖅ 

ᐱᕕᔅᓴᖃᖅᑎᖃᐅᒐᓗᐊᕋᔅᓯ... 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᐸᓗᒃᑐᖅ 

(ᑐᓵᔨᒃᑰᕈᓐᓃᖅᑐᖅ) ᑕᐃᒪ ᐱᕕᖃᑦᑎᐊᖅᓯᒪᒐᔅᓰᓛᒃ 

ᑕᒪᒡᒋᖅᑐᓯ general comments ᑖᒃᑯᐊ 

ᒪᑐᐃᖅᑕᐅᑎᓪᓗᒋᑦ ᒥᓂᔅᑐᒧᑦ ᐊᒻᒪᓗ 

ᐃᔅᓯᕙᐅᑕᕆᔭᐅᔪᒧᑦ. ᑖᓐᓇ general comments-

ᒧᑦ ᐱᕕᖃᑦᑎᐊᖅᓯᒪᒐᑦᑕ. ᐊᐱᖅᑯᑎᔅᓴᖃᕈᕕᑦ 

ᑕᕝᕙᓂ G-10 ᒥᔅᓵᓃᖓᔪᒥᒃ ᒫᓐᓇ ᐊᐱᖅᑯᒻᒥᒃ 

ᑐᓴᕈᒪᕗᒍᑦ. ᑭᓯᐊᓂ ᐱᕕᖃᑦᑎᐊᖅᓯᒪᕗᓯ general 

comments-ᒧᑦ. ᑖᓐᓇ ᐃᖅᑲᐅᒫᓪᓚᓚᐅᕐᓚᕗᑦ. 

ᒥᔅᑕ ᐊᐅᐸᓗᒃᑕᖅ ᐊᐱᖅᑯᑎᔅᓴᖃᕈᕕᑦ.  

 

ᐊᐅᐸᓗᒃᑐᖅ: ᐄᑦᓯᐊᖅ. ᑖᓐᓇ ᐱᓪᓗᐊᕕᐅᒐᒥ 

ᐊᐱᖅᑯᑎᖃᖅᑐᖓᐅᒐᓗᐊᖅ ᑖᓐᓇ Preamble-

ᖓᓗᐊᖅᖢᓂ ᑖᑉᓱᒥᖓ 

ᑐᑭᓯᑎᑕᐅᑎᑦᓯᓐᖏᓗᒃᑐᖓᐅᒐᓗᐊᖅ 

ᓄᓇᕗᒻᒥᐅᑕᓗᒃᑖᓂᒃ ᐊᒻᒪᓗ ᒪᓕᒐᓕᐅᕐᕕᒻᒥ  

ᑖᑉᓱᒥᖓ Whole, ᐅᓇᒥ ᑐᓗᕈᑎᖃᕐᒪᖔᑉᑕ 

ᖃᓄᖅ ᐃᑲᔪᖅᐹᓪᓕᖅᑐᓪᓗᐊᕐᒪᖔᑦ. 

ᒪᒥᐊᓇᐅᒐᓗᐊᖅ ᑐᑭᓯᓐᓇᑦᓯᐊᖏᓐᓂᕈᒪ 

ᐱᕕᖃᑦᓯᐊᕋᓗᐊᖅᖢᑕ ᑕᒫᓂ ᐊᑐᕐᓂᐊᖅᖢᒍᓗ 

ᒪ’ᓇᖅᐳᖓ ᑖᑉᓱᒥᖓ ᐃᒃᓯᕙᐅᑕᕐᒥᒃ 

ᐱᕕᖃᖅᑎᑦᓯᐊᕐᓂᕋ ᐃᓕᑉᓯᓐᓄᑦ ᑐᕌᖓᒻᒪᑦ.  

 

(ᑐᓵᔨᑎᒍᑦ) ᑕᐃᒪ ᐅᖃᐅᓯᕆᖅᑲᐅᒐᒃᑯ, ᐃᒪᓐᓇ 

ᐃᓅᓯᕆᑦᓯᐊᕆᒍᒪᔭᒥᓂᒃ ᐱᓇᓱᐊᕈᓐᓇᕆᐊᖃᕐᒪᑕ 

ᑕᐃᒃᑯᐊᖃᐃ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᕿᒥᕐᕈᔭᐅᒋᐊᓖᑦ? 

 

ᑖᓐᓇᓕ ᐊᐱᖅᑯᑎᒐ ᑖᒃᑯᓄᖓ ᐊᖏᔪᖅᑲᐅᑎᓄᑦ, 

ᐃᒃᓯᕙᐅᑖᖅ. ᐃᒪᓐᓇᕈᔪᒃ ᖃᖓ 

ᐃᓱᒪᔅᓴᖅᓯᐅᓂᐊᕐᒪᖔᑦᓯ ᑖᒃᑯᐊ 

ᓄᑖᕈᕆᐊᖅᑕᐅᓗᑎᒃ ᐋᖅᑭᒋᐊᖅᑕᐅᓗᑎᓪᓘᓐᓃᑦ 

ᐊᑐᐊᒐᖏᑦ ᐃᓕᓐᓂᐊᖅᑏᑦ 

ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᑦ ᑕᒪᓐᓇ 

ᐃᓕᖅᑯᓯᕆᔭᐅᖃᑦᑕᖅᑐᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐅᓂᒃᑳᕆᕋᑖᖅᑕᖓ ᐃᓕᓴᕆᔪᒪᑦᑎᐊᖅᑕᕋ 

1970-ᖏᓐᓂ ᑕᐅᓇᓂ ᖃᓪᓗᓈᑦ ᓄᓇᖓᓐᓂ 

ᐃᓕᓐᓂᐊᕆᐊᖃᑦᑕᖅᖢᖓ ᑮᓇᐅᔭᓂᑦ 

ᐊᒃᓱᕕᔾᔪᐊᕌᓗᒃ 

ᐱᐅᖅᓱᐊᕆᐊᖃᖃᑦᑕᕆᐊᖃᓚᐅᖅᓯᒪᒻᒥᒐᒪ. 

ᑕᐃᒪᓐᓇᐃᖃᑦᑕᖅᑐᑦ ᓱᓕ ᐅᓪᓗᒥ ᓇᓗᓇᓐᖏᒻᒪᑦ.  

 

(ᑐᓵᔨᑎᒎᓕᖅᑐᖅ) ᑕᐃᒪ ᓯᕗᓪᓕᖅᐹᒥ 

ᑐᓴᖅᑎᑦᑎᒍᒪᔪᖓ ᑖᒃᑯᐊ ᓄᓇᖃᕆᐊᖃᕐᓂᖅ 

ᐊᑯᓂᐅᑎᔪᖅ ᓄᓇᖃᕆᐊᖃᕐᓂᖏᑦᑕ ᑕᒪᒃᑯᓄᖓ 

ᐃᓕᓐᓂᐊᖅᑎᓄᑦ. ᑖᒃᑯᐊ ᐃᓕᓐᓂᐊᖅᑎᓄᑦ  

ᐃᑲᔫᑎᐅᖃᑦᑕᖅᑐᑦ ᓄᓇᕗᒻᒥᐅᓄᑦ ᑭᓯᐊᓂ ᐊᒻᒪᓗ 

ᐃᓄᐃᑦ ᐊᓯᖏᑦ ᐃᑲᔫᑎᖃᕐᒪᑕᓕ ᐊᓯᖏᓐᓂ 

ᑕᐃᒃᑯᐊ ᐊᑐᕈᓐᓇᕐᒥᔪᓂ ᓲᕐᓗ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᐊᖏᕐᕋᖃᕐᕕᒋᔭᖏᓐᓂ.  

 

ᑖᒃᑯᐊ ᓄᓇᕗᒻᒥᐅᑦ ᓯᓚᑖᓃᑦᑐᑦ ᓄᓇᕗᑦ ᐃᒪᓐᓇ 

ᑭᓱᓂᑦ ᐱᔾᔪᑎᖃᕐᓗᑎᑦ ᐃᓕᓐᓂᐊᓂᕐᒧᓘᓐᓃᑦ ᓱᓕ 

ᓄᓇᕗᒻᒥᐅᑎᑐᑦ ᐃᓱᒪᒋᔭᐅᔪᑦ ᐊᒻᒪᓗ 

ᐃᑲᔪᖅᑕᐅᒍᓐᓇᖅᓱᑎᑦ. ᐃᒪᓐᓇ ᑕᒪᓐᓇ ᐃᓄᐃᑦ 

ᐱᔪᓐᓇᐅᑎᖏᓐᓂ ᐊᒃᑐᐃᓂᖃᓐᖏᑦᑐᑦ. 

ᑕᐃᒫᔅᓴᐃᓇᑦᑕᐅᖅ ᑲᓇᑕᐅᑉ ᐊᕕᑦᑐᖅᓯᒪᓂᖏᑎᑐᑦ. 

ᑖᒃᑯᐊ ᓄᓇᖃᖅᑳᕆᐊᖃᖅᑐᑦ ᐋᖅᑭᓯᒪᒻᒥᒻᒪᑕ. 

 

ᑕᒪᓐᓇ ᕿᒥᕐᕈᔭᐅᕙᓪᓕᐊᒻᒪᑦ ᐃᒪᓐᓇ 

ᐱᑎᑕᐅᒍᓐᓇᖅᑐᖅ ᕿᒥᕐᕈᔭᐅᒻᒪᑕ ᑭᒃᑰᓂᐊᕐᒪᖔᑕ, 

ᒪᒥᐊᓇᖅ ᐃᒪᓐᓇ ᐊᑭᓕᖅᑐᐃᒍᓐᓇᑐᓪᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ ᐊᒻᒪᓗ 

ᖁᕕᐊᓇᑯᓂ ᑖᑉᓱᒥᖓ ᐃᓕᑕᕆᑦᓯᐊᕋᒥ ᑖᒃᑯᓂᖓ 

ᐱᖁᔭᓂᑦ ᖃᓄᐃᓕᐅᕐᒪᖔᑕ. 

 

ᓇᓗᓇᓐᖏᑦᑑᒐᓗᐊᖅ ᑕᐃᒃᑯᐊ ᑕᐅᓇᓂ ᖃᑉᓗᓈᑦ 

ᓄᓇᖓᓐᓅᓐᖓᐅᓯᒪᔪᑦ ᑮᓇᐅᔭᓂᑦ 

ᑐᒃᓯᕋᖅᑑᓗᐊᕐᒪᑕ ᐃᓕᓐᓂᐊᕐᕕᒃ ᑐᕌᖓᔪᒧᒃ 

ᑕᐃᑲᓐᖓᑦ ᐃᓄᓕᕆᔨᑐᖃᒃᑯᑦ ᒐᕙᒪᓕᕆᔨᑐᖃᒃᑯᑦ 

ᐊᓪᓚᐃᓪᓘᓐᓃᑦ ᐅᓇᓪᓖᑦ ᑕᐃᒃᑯᐊ ᑎᒥᐅᔪᑦ 

ᑲᑎᒪᔨᖓᓂ ᑐᒃᓯᕋᖅᑑᓪᓗᐊᕐᒪᑎᒃ 

ᓇᓗᓇᓐᖏᑦᑑᒐᓗᐊᖅ. ᑭᓯᐊᓂᑦᑕᐅᖅ ᑖᓐᓇ 

ᐃᑲᔪᖅᑐᐃᕙᓪᓕᐊᑦᓯᐊᓂᐊᕋᑉᑕᐃ ᓯᓚᑦᑐᕐᕕᔅᓴᒧᑦ 

ᐃᓕᓐᓂᐊᕆᐊᖅᓯᒪᔪᓂᑦ ᑖᒃᑯᓄᖓ 

ᐃᒃᐱᓐᓂᖃᓪᓗᐊᕕᑦᓯᐊᒥᐊᖅᖢᓂ 

ᐊᒃᑐᐊᖃᑦᓯᐊᒥᐊᖅᖢᓂᑦᑕᐅᖅ 

ᓄᓇᕗᒻᒥᐅᑕᓗᒃᑖᓂᒃ. ᑕᐃᒃᑯᐊ 

ᐃᓕᓐᓂᐊᕆᐊᖅᓯᒪᔪᑦᑕᐅᖅ ᓯᓚᑦᑐᕐᓂᖓᓂᑦᑕᐅᖅ 

ᐊᑐᕐᓂᐊᕋᑉᑕ ᐃᓕᓐᓂᐊᖅᑎᑕᐅᒻᒫᕐᓗᑕ 

ᐱᓕᕆᕙᓪᓕᐊᓕᖅᖢᑎᓪᓗ ᐅᖃᐅᓯᖏᑦ  

ᐊᖅᑯᑎᒋᓚᐅᖅᓯᒪᔭᖏᓐᓂᑦᑕᐅᖅ 

ᐃᑲᔪᖅᑐᐃᑦᑎᐊᓂᐊᕐᒪᑎᒃ ᒐᕙᒪᓂᒃ.  

 

ᑖᒻᓇ ᐅᖃᐅᓯᑐᐃᓐᓇᐅᓕᖅᑐᖅ 

ᐊᐱᖅᑯᑎᖃᓐᖏᑦᑐᖓ. ᒪ’ᓇᐅᔪᑎᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᑐᑭᓯᓇᑦᓯᐊᖅᐳᑎᑦ. ᐊᐱᖅᑯᑎᔅᓴᖃᓐᖏᒻᒪᑦ. 

ᐊᑎᕈᑎᖃᕈᓐᓃᖅᖢᖓ. ᑖᓐᓇ ᑕᕝᕙ 

ᓄᖒᑦᑎᔾᔪᑎᑯᓘᖅᑲᐅᔪᖅ ᖃᐅᔨᓴᐅᑎᒥᓂᒃ 

ᑕᒫᓐᖓᑐᐃᓐᓈᖅᑯᔨᓕᖅᑲᕋ. 

ᐊᐱᖅᑯᑎᔅᓴᖃᒃᑲᓐᓂᕈᕕᑦ ᑕᕝᕙ ᐱᕕᖃᓕᖅᐳᑎᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᓕᓇᕆᒃᑲᓐᓂᕈᓐᓇᕋᕕᖓ ᑲᔪᓯᒋᐊᕈᒪᑐᐃᓐᓇᑦᑐᖓ 

ᐃᐱᔅᓲᑎᒋᔭᓐᓄᑦ ᐅᑯᐊ ᐊᐱᔅᓲᑎᒋᔭᒃᑲ 

ᐃᓱᒪᒋᔭᐅᓯᒪᑐᐃᓐᓇᖅᑰᖏᒻᒪᑕ 

ᐃᓕᓐᓂᐊᖅᑎᐅᔪᓄᑦ, ᐊᑐᖅᑕᐅᓂᑯᓪᓚᒃᑖᐅᖕᒪᑕ 

ᖃᐅᔨᒪᓚᐅᖅᑕᐃ. 

 

ᑕᒫᓐᖓᑐᐃᓐᓇ ᐅᓂᒃᑳᓕᐊᖑᓯᒪᖅᑰᖏᖕᒪᑕ 

ᐃᓕᓐᓂᐊᖅᑎᐅᔪᑦ ᐊᑐᓪᓚᖅᑖᓯᒪᔭᒥᖕᓂᒃ 

ᐅᓂᒃᑳᖃᑦᑕᕐᒪᑕ. ᑭᓯᐊᓂ ᐅᓇ 

ᐊᐱᕆᒋᐊᓐᖏᓐᓂᓐᓂ ᓇᓗᓕᐅᖅᑲᐅᑎᒋᔭᐅᕋ ᑖᓐᓇ 

ᐊᑯᓂᐊᓗ ᐊᑐᓕᕐᒪ ᖁᕝᕙᓯᖕᓂᖅᓴᓄᑦ 

ᐃᓕᓐᓂᐊᖅᑐᓄᑦ ᐃᑲᔫᑎᒧᑦ ᐋᖅᑭᒃᓯᒪᓂᖅ, 

ᖃᓄᐃᒻᒪᒃᑭᐊᕐᖓᐃ ᐋᕿᒋᐊᓚᐅᖅᓯᒪᖏᓚᖅ 

ᖃᓄᐃᒻᒪᒃᑭᐊᓱᓕᐅᓇᐃ 

ᐃᓗᐊᓐᖏᓕᐅᕈᑎᓕᐊᓘᕙ? 

 

ᑐᓴᖅᑕᐅᓚᐅᖅᓯᒪᔪᒃᓴᐅᕗᑦ ᐅᖃᐅᓯᕆᔭᒃᑲ. 

ᓲᖃᐃᒻᒪ ᐃᓗᐊᓐᖏᕌᖓᑦᑕ 

ᓂᓪᓕᖅᓴᕋᐃᑦᑐᒻᒪᕆᐊᓘᒐᑦᑕ  

ᑐᓴᖅᑕᐅᓚᐅᖅᓯᒪᓐᖏᒃᑐᑎᑐᖅ ᐱᔭᐅᓇᓱᒃᐸᑕ 

ᐅᐊᓗᐊᖑᓪᓚᕆᓐᓂᐊᖅᑐᖅ, ᑕᐃᒪᓐᓇ 

ᑐᑭᓯᔪᓐᓇᖏᔾᔪᑎᒋᔭᕋ ᖃᓄᐃᒻᒪᑦ ᑖᒃᑯᐊ ᐅᓪᓗᒥ 

ᐱᑕᖃᒻᒪᖔᑕ ᐱᔭᕆᐊᑭᖅᑰᔨᔫᒐᓗᐊᑦ ᐃᓚᖏᑦ. 

 

ᑕᐃᑯᖓ ᑮᓇᐅᔭᖃᕐᓂᕐᒧᑦ 

ᐊᐱᔅᓱᒃᑲᓐᓂᓚᐅᓪᓚᖓᐃ ᐃᒃᓯᕙᐅᑖᖅ, ᑕᐃᓐᓇ 

ᐃᓗᐊᓐᖏᓕᐅᕈᑕᐅᓯᒪᓂᖅᐹᖑᖅᑰᔨᖕᒪᑦ 

ᓄᓇᓕᕋᓛᖑᓪᓗᓂᓕ, ᑮᓇᐅᔭᒃᑯᕕᖃᕆᐊᖃᕐᓂᖅ. 

ᐃᓗᐊᓐᖏᑦᑐᐊᓗᒻᒧᒡᒎᖅ ᑮᓇᔭᒃᑯᕕᖃᕆᐊᖃᕐᓂᖅ 

ᑮᓇᐅᔭᒃᑯᕕᖕᒥᓪᓗ ᒪᑐᐃᖅᓯᓂᐊᕈᕕᑦ 

ᒪᓕᒐᖃᖅᑰᕐᒪᑕ ᑮᓇᐅᔭᒃᑯᕖᑦ 

ᑕᐃᑯᓐᖓᓪᓚᑦᑖᕐᓗᑎᑦ ᑭᓯᐊᓂ, ᑎᒦᑦ ᑕᑯᔭᐅᓗᓂ 

ᑕᐅᑦᑐᐃᓪᓗ, ᑎᑎᖅᑲᑎᒍ ᒪᑐᐃᖅᓯᓇᖅᑰᖏᖕᒪᑦ. 

 

ᑖᓐᓇ ᐊᑯᓂᐊᓗ ᐊᑐᖅᑕᐅᓕᕐᒪᑦ, ᖃᓄᐃᒻᒪᓄᓇ 

ᐋᖅᑭᒍᓐᓇᓯᓚᐅᖅᓯᒪᓐᖏᓚᑭᐊᕐᖓᐃ 

ᖃᓄᖅᑑᕈᑕᐅᓚᐅᖅᓯᒪᓐᖏᓚᖅ ᖃᓄᐃᒻᒪ? 

ᐅᕝᕙᓘᓐᓃ ᐋᕿᒃᓯᒪᓕᖅᐸ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ:  ᖁᔭᓐᓇᒦᒃ 

ᐃᒃᓯᕙᐅᑖᖅ, ᓯᕗᓪᓕᕐᒥ ᐅᖃᕐᓗᖓ ᑕᒪᒃᑯᐊ 

ᐊᑲᐅᓐᖏᓕᐅᕈᑎᔪᑦ ᓴᖅᑭᑐᐊᕌᖓᑕ 

ᑎᓕᐅᕆᒐᓗᐊᖅᐳᖓ ᑖᒃᑯᓄᖓ 

ᑭᒡᒐᖅᑐᖅᑎᖏᓐᓄᑦ ᓄᓇᓕᖕᓄᑦ ᒪᓕᒐᓕᐅᑦᑎᓄᑦ 

ᑐᓂᔭᐅᑲᐅᑎᒋᖃᑦᑕᕐᓗᑎᒃ ᑕᐃᒪᖕᓇᐃᑕᐅᖅᑰᒥᖕᒪᑦ 

ᖁᔭᓕᕗᖓ ᒥᑦᑎᒪᑕᓕᖕᒥᐅᓂᒃ ᑖᒃᓱᒪᖓ 

ᑭᒡᒐᖅᑐᖅᑎᒥᖕᓄᑦ ᑐᓂᓯᓯᒪᖕᒪᑕ. ᑕᒪᒃᑯᐊ 

ᐱᑲᐅᑎᒋᖃᑦᑕᕈᒃᑎᒍ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1743 

ᑭᐅᔭᐅᑎᐊᑲᐅᑎᒋᖃᖅᑕᕐᓂᖅᓴᐅᓂᐊᕐᒪᑕ ᑖᔅᓱᒥᖓ 

ᑎᓕᐅᕆᒃᑲᓐᓂᖅᐳᖓ. 

 

ᐊᒻᒪᓗ ᑖᓐᓇ ᑮᓇᐅᔭᒃᑯᕕᖃᕆᐊᖃᕐᓂᕆᔭᖓ 

ᑕᐃᔅᓱᒪᓂᒃᑲᓐᓂᖅ 

ᐊᑲᐅᓐᖏᓕᐅᕈᑕᐅᓚᐅᖅᓯᒪᖕᒥᖕᒪᑦ 

ᑮᓇᐅᔭᒃᑯᕕᖃᖃᑦᑕᖏᑎᓪᓗᒋᑦ ᐊᑯᓂᓗᐊᕌᓗᒃ 

ᓯᒃᑮᑦ ᑎᑭᓐᓇᓱᑉᐸᒃᖢᑎᒃ. ᑖᒃᑯᓄᖓ 

ᐃᓕᓐᓂᐊᖅᑐᓄᑦ ᐋᖅᑭᔅᓯᓇᐅᓱᒃᑲᓐᓂᖤᖅᐳᑦ 

ᐊᓱᐃᓪᓛᒃ ᐱᓵᓕᓂᖅᓴᐅᔪᓐᓇᕐᓂᐊᕐᒪᑕ 

ᑮᓇᐅᔭᕕᒃᑯᖕᒥᒃ ᒪᑐᐃᖅᓯᔭᕆᐊᖃᓕᑦᑎᓪᓗᑎᒃ 

ᑕᐃᒪᓐᓇ ᓴᖅᑭᑐᐊᕌᖓᑦ ᑮᓇᐅᔭᒃᑯᕕᖓᓄᑦ 

ᐴᖅᑕᐅᑲᐅᑎᒋᓕᖅᐸᒃᖢᓂ, ᑖᓐᓇ 

ᐊᑭᓕᖅᑕᐅᖏᔅᓲᔭᓗᐊᕋᔭᕐᓂᖓᓄᑦ 

ᑕᐃᒪᓐᓇᐃᔾᔪᑎᒋᔭᖓ ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒡᓗ 

ᒥᓂᔅᑕ, ᐃᓕᓐᓂᐊᖅᑎᐅᔪᖅ ᒥᑦᑎᒪᑕᓕᖕᒥ 

ᖁᑦᑎᑦᑐᕐᒥᐅᓂᒃ ᑕᓗᕐᔪᐊᓂ 

ᑮᓇᐅᔭᒃᑯᕕᓕᐊᕆᐊᖃᕈᓂ ᐃᑲᔪᖅᑕᐅᔪᓐᓇᕐᓂᐊᕋᒥ 

ᖃᖓᑦᑕᐅᑎᖓ ᐊᑭᑐᓂᐊᖦᖤᕆᕗᖅ, $2,000 

$3,000 $4000, $5,000 ᑕᕝᕙ 

ᐃᓕᓐᓂᐊᖅᑎᐅᒐᒥ ᑮᓇᐅᔭᖃᓐᖏᓗᐊᕐᓂᑯᒧᑦ 

ᐃᑲᔪᖅᑕᐅᔭᕆᐊᓕᒃ. 

ᖃᓄᖅᑑᕈᑕᐅᓪᓚᒃᑖᓚᐅᓪᓕᑐᕐᖑᓇ ᒥᓂᔅᑕ 

ᐊᖏᕈᓐᓇᖅᐹᖔ ᑖᓐᓇ ᑕᑯᓇᑦᑕᐅᑲᐅᑎᒋᓂᐊᑦᑐᖅ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐄᑦᑎᐊᖅ ᐊᒻᒪᓗ ᑖᓐᓇ ᓂᕈᐊᑦᑕᐅᖃᑎᒋᓯᒪᔭᕋ 

ᐃᓱᒪᒋᔭᖃᕈᓂ ᐃᒪᓐᓇᐃᒃᑯᓂᖃᐅᓇᐃ 

ᐋᖅᑭᒃᐹᓪᓕᓐᓂᖅᓴᐅᒐᔭᑦᑐᕐᖓᐃ 

ᒪᑐᐃᖓᑦᑎᐊᕆᕗᑦ ᐊᒻᒪᓗ ᐊᓯᖏᑦ 

ᓂᕈᐊᖅᑕᐅᓯᒪᔪᑦ ᖃᓄᒃᑲᓂᖅ  

ᐱᐅᓯᕚᓪᓕᕈᓐᓇᕐᒪᖔᖅ 

ᐃᓱᒪᒃᓴᔅᓯᐅᕈᑎᒋᓂᐊᖅᐸᕗᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑐᓐᖑᔪᖅ ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ 

ᐃᓕᓐᓂᐊᖅᑎᐅᖃᑦᑕᓂᐊᖅᑐᓪᓗ ᑕᒪᑐᒥᖓ 

ᖁᔭᓕᖃᑎᕙᒌᖅᐸᒃᑲ ᑲᔪᓯᓂᖅ 

ᑕᑯᓐᓇᑦᑕᐅᑲᐅᑎᒋᓂᐊᕐᒪᑦ 

ᐋᖅᑭᑦᑕᐅᑲᐅᑎᒋᓂᐊᖅᖢᓂᓗ. 

 

ᐅᓇᑦᑕᐅᖅ ᐃᓗᐊᓐᖏᓕᐅᕈᑎᐊᓘᖅᑰᔨᒻᒪᑦ, 

ᐃᒃᓯᕙᐅᑖᖅ, ᐃᓗᐊᓐᖏᓕᐅᕈᑕᐅᖏᓐᓇᐅᔭᕐᒪᒡᒎᖅ 

ᐊᖏᖅᑕᐅᓯᓐᓇᓕᕌᖓᒥᒃ ᐊᑯᓂᐋᓗᒃ 

ᐅᑕᖅᑭᓚᐅᖅᖢᑎᒃ ᐊᖏᖅᑕᐅᓯᓐᓇᓕᖃᑦᑕᕐᒪᑕ. 

ᑕᕝᕙᓂ ᐅᑕᖅᑮᔅᓲᔮᓗᒃᖢᑎᑦ ᖃᖓᑭᐊᖅ ᑕᐃᒪ 

ᐊᖏᖅᑕᐅᓛᖅᐳᒍᑦ. ᐅᑕᖅᑭᔅᓲᔮᓗᓐᓂᕐᒥᓂᒃ 

ᑮᓇᐅᔭᖃᓐᖏᑦᑎᐊᖃᑦᑕᖅᑐᑦ ᓲᖃᐃᒻᒪ 

ᐃᖅᑲᓇᐃᔭᖅᑎᐅᖏᓐᓇᒥᒃ 

ᐃᓕᓐᓂᐊᖅᑎᑐᐃᓐᓇᐅᒐᒥᒃ. 

 

ᑕᐃᒪᓐᓇ ᐅᑕᖅᑭᔅᓲᔮᓗᒃᖢᑎᒃ ᓱᓕᕚ 

ᓂᖃᐃᓱᖅᑎᒃᑯᑎᒍᑦ ᐊᔪᖅᓴᖅᑐᓕᕆᔨᐅᓂᕋᖅᑕᕗᑦ 

ᑕᐃᒃᑰᓇᓘᓐᓃᑦ ᑮᓇᐅᔭᖅᑖᕈᓐᓇᖃᑦᑕᖏᑦᑐᑦ 

ᐊᖏᖅᑕᐅᓯᒪᒻᒪᒡᒎᖅ ᐃᓕᓐᓂᐊᕐᓂᖓᓄᑦ 

ᐃᑲᔪᖅᑕᐅᓂᐊᖅᖢᓂ. ᑕᒪᑐᒥᖓ 

ᐅᓂᒃᑲᐅᔾᔭᐅᑦᑎᐊᕐᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑮᓇᐅᔭᖅᑖᕈᑎᐅᔪᒪᓯᒪᖃᑦᑕᖅᑐᑦ 

ᑎᑎᕋᖅᑕᐅᔭᕆᐊᓖᑦ ᐸᐃᑉᐹᒃᑯᑦ ᑕᒪᕐᒥᓕᒫᖅ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᑕᐅᕝᕕᒋᔭᕆᐊᓕᖏᑦ 

ᑎᑎᕋᖅᑕᐅᕝᕕᒋᔭᕆᐊᖃᖅᓯᒪᓲᖑᒻᒪᑕ. ᐃᓛᓐᓂ 

ᑭᑭᑦᑎᓯᒪᓐᓂᕌᖓᒥ ᑕᕝᕙᓂ 

ᐃᓕᓯᒪᔭᕆᐊᓕᐅᒐᓗᐊᒥ ᐅᑎᕐᕕᐅᑲᓐᓂᓲᖑᒻᒪᑕ 

ᐅᓇ ᐱᔭᕇᖅᓯᒪᓐᖏᒻᒪᑦ ᑎᑎᕋᕐᕕᒋᒃᑲᓂᕐᓗᒍ 

ᐊᑯᓂᐅᓚᕿᓕᓯᓲᖑᒻᒥᒻᒪᑕ. ᑕᒪᓐᓇ ᐱᓪᓗᒍ 

ᐊᑯᓂᐅᔾᔪᑎᒋᓕᓲᕆᒻᒥᔭᖓ. ᑖᓐᓇ ᐱᑲᓂᕐᓂᐊᕋᒃᑯ 

ᑐᖏᓕᕋ ᑖᔅᓱᒧᖓ ᒥᔅᓵᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᑕᑕᑎᖅᓯᒪᔪᑦ ᓇᒃᓯᐅᔾᔭᐅᖃᑦᑕᖅᑐᑦ ᐊᓪᓚᕕᑦᑎᓐᓄᑦ, 

ᑕᐃᒃᑯᐊᖑᑦᑕᖅᑯᑦ. ᐊᓪᓚᕕᑦᑕᓗ 

ᓯᓚᑖᓃᓐᖔᖓᔪᓂᑦᑕᐅᖅ ᐅᑕᖅᑭᔭᕆᐊᖃᓲᖑᒐᑦᑕ 

ᓲᕐᓗ ᐆᒃᑑᑎᒋᓗᒍ ᓯᓚᑦᑐᓴᕐᕕᒻᒥ ᐊᖏᕈᑎᒃ, 

ᐊᖏᖅᑕᕗᑦ ᐃᓯᕈᓐᓇᖁᓪᓗᒍ ᓯᓚᑦᑐᓴᕐᕕᑦᑎᓐᓄᑦ, 

ᐃᒪᓐᓇᐃᓕᖓᓯᒪᔪᒥᑦᑕᐅᖅ ᑭᓯᐊᓂ 

ᖃᐃᑦᑎᔭᐅᓚᐅᖅᑎᓪᓗᑕ ᐱᒋᐊᕐᓂᕆᓂᐊᖅᑕᖏᑦ 

ᑭᓱᓂᓪᓗ ᐃᓕᓐᓂᐊᓂᐊᕐᒪᖔᖅ. 

ᐃᓕᓐᓂᐊᓂᐊᕐᓗᓂ ᐃᒪᓐᓇᓂ ᐃᓕᓐᓂᐊᕐᓗᓂ 

ᑭᓯᐊᓂ ᑮᓇᐅᔭᖅᑖᕈᓐᓇᖃᑦᑕᓲᖑᒻᒪᑕ. ᑕᐃᒃᑯᐊ 

ᐱᔭᐃᓐᓇᕆᓯᒪᓚᐅᖅᑐᑎᒍ ᑭᓯᐊᓂ ᑖᒃᑯᐊ ᖃᑦᓯᓂᒃ 

ᑮᓇᐅᔭᖅᑖᕐᓂᐊᕐᒪᖔᑕᓗ ᐃᒪᓐᓇ 

ᓇᓗᓇᐃᕆᓕᑕᐃᓐᓇᓲᖑᔪᒍᑦ. ᑕᒪᒃᑯᐊ 

ᑕᑕᑎᖅᓯᒪᔪᑦ ᐱᔭᕌᖓᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒑᓯᑦ 

ᑭᐅᔭᐅᓇᓱᒋᓐᖏᑎᐊᖅᑕᕋ. ᐆᒥᖓ 

ᐊᐱᕆᓇᓱᖅᑲᐅᒐᓗᐊᕋᒪ, 

ᐊᖏᖅᑕᐅᓯᒪᓕᕋᓗᐊᖅᖢᑎᒎᖅ ᐊᑯᓂᒻᒪᕆᐋᓗᒃ 

ᑮᓇᐅᔭᖅᑖᓲᖑᓐᖏᒻᒪᑕ. 

 

ᐊᖏᖅᑕᐅᓯᒪᓕᕋᓗᐊᖅᖢᑎᒃ 

ᑮᓇᐅᔭᖃᓐᖏᓲᔭᖅᑐᐋᓘᒐᒥᒃ ᐃᓚᖏᑦ  

ᐊᔪᖅᓴᖅᑐᓕᕆᔨᒃᑯᑎᒍᑦ ᐅᕝᕙᓘᓐᓃᑦ 

ᓂᖃᐃᓱᖅᑎᑦᑎᔨᑎᒍᑦ ᐃᓅᒐᓱᒋᐊᖃᓕᓲᖑᒻᒪᑕ. 

ᑕᐃᒪᓐᓇᐃᓐᓇᓱᑦᑐᖃᖅᑎᓪᓗᒍᓗ ᐊᔪᕐᓇᖅᖢᓂ 

ᐊᖏᖅᑕᐅᓯᒪᕙᒌᕐᒪᑦ ᐊᒡᒋᖅᑐᖃᕋᓗᐊᕐᒪᑦ ᑕᐃᒪ 

ᑮᓇᐅᔭᓂᑦ. ᖃᖓᑭᐊᖅ ᐊᖏᖅᑕᐅᓯᒪᒻᒪᑦ ᐅᕘᓇ 

ᐊᔪᓕᖅᑎᑕᐅᓪᓗᓂ. 

 

ᐊᖏᖅᑕᐅᓯᒪᔪᕐᓗ ᑕᐃᓐᓇ ᑎᑭᓚᐅᖅᓯᒪᔾᔮᓇᓂ. 

ᑕᐃᒪᐃᑦᑑᕚ? ᐊᔪᖅᑎᑕᐅᕚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᓐᖏᑦᑐᖅ ᑕᐃᒪᐃᑦᑐᐃᓐᓈᓘᓐᖏᑦᑐᑦ. 

ᑕᐃᒪᓐᓇᐃᑦᑐᖅᑕᖃᖅᐸᓪᓗ ᑐᓴᑲᐅᑎᒋᔪᒪᕗᒍᑦ. 

ᐅᓪᓗ ᑕᓪᓕᒪᑦ ᐊᓂᒍᕌᖓᑕ ᐊᖏᖅᑕᐅᓚᐅᖅᖢᑎᒃ 

ᐊᐅᓪᓚᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. ᖃᓄᖅᑐᖅ 

ᐅᖃᓪᓚᓪᓗᖓ ᑐᑭᓯᓇᓚᐅᕐᓚᖔ. 

ᖃᓄᐃᓕᒃᑲᓐᓂᕆᐊᔅᓴᖅ ᓇᓗᓕᕋᒃᑯ 

ᑐᑭᓯᓇᕈᓐᓇᐃᓕᖅᑰᔨᒐᒪ. ᐃᒪᐃᓕᒐᓱᖓᑦᑎᐊᕐᖓᐃ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1745 

ᐊᖏᖅᑕᐅᖅᖤᖅᐳᖅ ᐃᓕᓐᓂᐊᖅᑎᐅᔪᖅ, ᐄᒎᖅ 

ᐃᑲᔪᖅᑕᐅᔪᓐᓇᓛᖅᑐᕉᖅ. ᑭᓯᐊᓂ ᑮᓇᐅᔭᒃᓴᖓ 

ᐃᓕᔭᐅᓐᖏᔅᓲᔮᓗᒃᖢᓂ ᐊᖏᖅᑕᐅᓯᒪᓕᖅᖢᓂ. 

ᐃᓱᒫᓘᑎᒋᔭᐅᔪᖅ ᐃᓗᐊᓐᖏᓕᐅᕈᑎᒋᔭᐅᕗᖅ 

ᑖᓐᓇ ᐃᓕᓐᓂᐊᖅᑎᐅᔪᖅ. 

 

ᓱᓕ ᐃᓅᔭᕆᐊᖃᕋᒥ 

ᓂᖃᐃᓱᒃᑎᒃᑰᓐᓄᐊᕋᓱᒃᑲᓗᐊᖅᐳᖅ ᐅᕝᕙᓘᓐᓃᑦ 

ᐅᕙᑦᑎᑎᑐᑦ ᐊᔪᖅᓴᖅᑐᓕᕆᔨᒃᑯᑎᒍᑦ 

ᐃᑲᔪᒃᑕᐅᔾᔪᑎᔅᓴᒥᓂᒃ ᐊᐃᒃᓯᕋᓱᒃᑲᓗᐊᖅᐳᖅ. 

ᐅᖃᐅᔾᔭᐅᑐᐃᓐᓇᕆᕗᖅ ᓲᖃᐃᒻᒪ ᓱᓕᔭᕆᐊᖃᕋᒥ 

ᐊᐱᖅᓱᖅᑕᐅᔪᔅᓴᐅᒐᒥ, ᐄ, 

ᐊᖏᖅᑕᐅᓯᒪᒐᓗᐊᖅᑐᖓ ᐃᒃᑯᓇᓐᖓᑦ 

ᐃᓕᓐᓂᐊᕈᑎᓄᑦ. ᑕᐃᒪ ᐊᔪᓕᖅᑎᑕᐅᒋᕗᖅ. 

ᑕᐃᒪᐃᑦᑑᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑮᓇᐅᔭᐃᑦ ᓲᕐᓗ ᐊᔪᖅᓴᖅᑐᓕᕆᔨᒃᑯᓂᓪᓗ 

ᐱᔭᐅᔪᒪᓲᑦ ᑐᐊᕕᕐᓇᖅᑐᒃᑯᑦ 

ᐱᕝᕕᐅᔪᓐᓇᖃᑦᑕᕐᒥᔪᑦ. ᑮᓇᐅᔭᓂᑦ 

ᑮᓇᐅᔭᖃᓐᖏᓗᐊᓕᕌᖓᑕ ᑐᐊᕕᕐᓇᖅᑐᒃᑯᑦ 

ᐱᔪᒪᔭᕌᖓᑕ ᐱᔪᓐᓇᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓᖃᐃ 

ᑕᐃᒪ ᐊᖏᖅᑕᐅᓯᒪᔪᖅ ᐃᓕᓐᓂᐊᖅᑎᐅᔪᖅ 

ᑮᓇᐅᔭᒃᓴᒥᓂᒃ ᐅᑕᖅᑭᓂᕐᒥᓂᒃ 

ᐊᔪᖅᓴᖅᑐᓕᕆᔨᒃᑯᑎᒍᑦ ᐃᑲᔪᖅᑕᐅᔪᓐᓇᖅᑐᖅ? 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓱᓕ ᑮᓇᐅᔭᖅᑖᕆᓯᒪᔭᒥᓂᒃ ᐱᓐᖏᑉᐸᑦ, 

ᑕᐃᒪ ᐅᖃᖅᑲᐅᒐᒪ, ᑐᐊᕕᕐᓇᖅᑐᒃᑰᕐᓗᓂ 

Emergency Assistance, ᖃᓪᓗᓈᑎᑐᑦ ᐅᖃᕈᒃᑯ, 

ᑕᐃᒪᓐᓇ ᐱᔪᓐᓇᕋᔭᖅᑐᖅ ᐊᒻᒪ ᐊᑐᓂ 

ᑕᑯᓇᑦᑕᐅᖏᓐᓇᕆᐊᖃᓲᑦ ᐊᔾᔨᒌᓐᖏᑦᑐᒥᒃ 

ᐊᑐᓲᖑᒻᒪᑕ ᖃᓄᐃᓐᓂᕆᔭᖓ ᐃᓅᓯᖓᓂ ᐱᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᖁᑐᐃᓐᓇᖅᖢᑎᑦ 

ᐅᖃᓪᓚᕆᒃᑲᓗᐊᖅᑎᓪᓗᖓ ᐅᐊᑦᓯᑯᓗᒐ 

ᐃᖏᕐᕋᓚᐅᑲᒻᒪᑦ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑖᖅ, ᖁᔭᓐᓇᒦᒃ ᐊᒻᒪ ᒥᓂᔅᑕ 

ᖁᔭᓐᓇᒦᖅᖢᒍ. ᑕᐃᒪᓕ ᑭᐅᔾᔪᑎᖓ ᒪᓕᒃᖢᒍ 

ᐃᓗᐊᓐᖏᓕᐅᕈᑎᑦᑎᐊᒻᒪᕆᓕᕆᕗᖓ 

ᐊᔾᔨᒌᓐᖏᑎᑕᐅᓕᕆᕙᓪᓕ ᑕᐃᒪ ᒪᓕᒃᖢᒍ 

ᖃᓄᐃᓕᖓᓂᖓ ᐃᓕᓐᓂᐊᖅᑎᐅᔫᑉ? ᑕᐃᒪᓐᓇ 

ᑐᑭᓯᓕᕆᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ, ᐃᒃᓯᕙᐅᑖᖅ. 

ᖃᓄᐃᓐᓂᖓᓂᖓ ᐃᓕᓐᓂᐊᖅᑎᐅᔫᑉ 

ᑐᑭᖃᖅᑎᖅᑲᐅᔭᕋ ᖃᓪᓗᓈᑎᑐᑦ ᐅᖃᕈᒃᑯ, case 

by case basis. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ 

ᖁᔭᓐᓇᒦᖅᐸᕋ ᐊᒻᒪᓗ, ᑖᒃᑯᐊ ᐃᓕᓐᓂᐊᖅᑎᐅᔪᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᔾᔪᑎᑖᕋᓱᑦᑐᑦ ᐊᔪᖅᓴᖅᑐᓕᕆᔨᑎᒍᑦ 

ᐃᒻᒥᒃᑰᖓᓗᑎᒎᖅ ᑕᑯᓇᑦᑕᐅᓲᖑᒻᒪᑕ. ᑭᓇ 

ᓇᓗᓇᐃᖅᓯᓯᒪᕙ ᐱᔪᓐᓇᓂᐊᕐᒪᖔᑦ? ᑖᒃᑯᐊ 

ᐊᔪᖅᓴᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᑭᒃᑯᑦ? ᐃᒻᒥᒃᑯᑦ 

ᑕᑯᓇᑦᑕᐅᖃᑦᑕᓂᐊᖅᐸᑕ ᑎᑎᕋᖅᓯᒪᔪᖃᑦᑎᐊᖅᑑᖅ 

ᑭᒃᑯᑦ ᐱᔪᓐᓇᖅᑐᑦ ᖃᓄᐃᑦᑑᒍᑎᑦ 

ᖃᓄᐃᓕᐅᕈᑎᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᒧᐊᒃᑎᑦᑎᔨᒧᑦ ᑖᓐᓇ ᐊᖏᖅᑕᐅᔭᕆᐊᖃᓲᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐊ 

ᑐᑭᒧᐊᒃᑎᑦᑎᔨᖓᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᑭᒧᐊᒃᑎᑦᑎᔨ ᐃᑲᔫᓯᐊᕆᐊᓕᓐᓄᑦ ᐊᑎᖓ 

ᓵᓐᑎ ᑏᒪᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑖᓐᓇ 

ᐃᓛᒃ ᑐᑭᓯᓇᖅᓯᑦᑎᐊᖅ ᓵᓐᑎ ᑏᒪᓐ-ᖑᓇ 

ᐊᔪᖅᓴᖅᑐᓕᕆᔨᒃᑯᓐᓄᑦ ᓂᖃᐃᓱᖅᑎᑯᓄᓪᓗ 

Director-ᕙ ᐅᕝᕙᓘᓐᓃᑦ ᑭᓱᓕᕆᔨᐅᕙ? ᐊᑏ 

ᓇᓗᓇᐃᒃᑲᓐᓂᓚᐅᕈᒃ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᐊᔪᖅᓴᖅᑐᓕᕆᔨᒃᑯᓐᓄᑦ  

ᑐᑭᒧᐊᒃᑎᑦᑎᔨ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. ᑕᕝᕗᖓ 

ᐊᐱᖅᓱᓗᐊᕈᒪᖅᑲᐅᖏᒃᑲᓗᐊᖅᑐᖓ ᑭᓯᐊᓂ 

ᑐᑭᓯᐅᒪᑦᑎᐊᓂᐊᕐᒪᑕ ᑕᐃᒃᑯᐊ 

ᐃᑲᔪᖅᑕᐅᔭᕆᐊᖃᖃᑦᑕᖅᑐᖁᑎᕗᑦ 

ᐃᓕᓐᓂᐊᖁᔮᓗᒃᐳᑦ ᑕᐃᒃᑯᐊ 

ᐃᓕᓐᓂᐊᖁᔭᕆᐊᖃᖅᑐᑎᒍᓗ. ᑖᓐᓇ 

ᐃᓕᓐᓂᐊᖅᑎᐅᒍᒪ ᐊᔪᖅᓴᖅᑐᓕᕆᔨᒃᑯᓐᓂ 

ᐃᑲᔪᖅᑕᐅᓚᐅᑲᒍᒪᒍᒪ ᒥᑦᑎᒪᑕᓕᒻᒦᑦᑐᖅ ᒥᔅ ᑏᒪᓐ-

ᒧᑦ ᐅᖄᓚᔭᕆᐊᖃᖅᐹ, ᐊᖏᖅᑕᐅᓇᓱᒋᐊᖃᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᐃᓛᒃ 

ᐊᔪᖅᓴᖅᑐᓕᕆᒐᓗᐊᖅᑐᑎᑦ G-12-ᒥ 

ᐅᖃᐅᓯᕆᓂᐊᖅᑕᕋᓗᐊᕗᑦ ᑭᓯᐊᓂ ᐊᐱᖅᑯᑎᓐᓄᑦ 

ᑖᓐᓇ ᐊᑐᕐᒪᑦ ᑖᓐᓇ ᑲᔪᓯᑎᑐᐃᓐᓇᓂᐊᖅᐸᕋ 

ᐊᐱᖅᑯᑏᑦ. ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᔪᖅᓴᖅᑐᓕᕆᔨᒧᑦ ᐅᖃᖅᑳᕆᐊᓕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. ᐊᐱᖅᑯᑎᒐ 

ᐃᓗᐊᓐᖏᑉᐸᑦ ᓄᖅᑲᑎᓐᓂᐊᕋᕕᖓ. ᐊᐱᖅᓲᑎᒪ 

ᐃᓗᐊᓃᓐᖏᑉᐸᑦ ᓄᖅᑲᑎᓐᓂᐊᕋᕕᓐᖓ. 

 

ᐃᓕᓐᓂᐊᖅᑎᐅᔪᖅ ᐊᔪᖅᓴᖅᑐᓕᕆᔪᐊᖅᐸᑦ, 

ᐃᒪᐃᑦᑐᐊᓘᒐᒪ ᑮᓇᐅᔭᖃᕆᐊᖃᖅᑐᖓ ᐃᒪᓐᓇ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᕈᓘᔭᕐᓗᖓ ᕿᐊᖓᑕᓪᓗᖓᓗᖃᐃ, ᑖᓐᓇ 

ᐊᔪᖅᓴᖅᑐᓕᕆᔨ ᒥᔅ ᑏᒪᓐ-ᒧᐊᖅᓴᐃᓐᓇᕆᐊᖃᖅᐹ? 

ᐃᒻᒥᓂᒃ ᑐᑭᑖᕈᓐᓇᖏᑦᑑᖅ? 

ᐃᓕᓐᓂᐊᖅᑎᐅᑎᓪᓗᖓ ᐱᔪᒪᓇᓱᐊᖅᑎᓪᓗᖓ 

ᐃᑲᔫᑎᔅᓴᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ ᐊᒻᒪᓗ ᐃᓛᒃ 

ᑖᒃᑯᓂᖓ ᓂᖃᐃᖅᓱᖅᑐᓕᕆᔨᒃᑯᓐᓄᑦ 

ᐊᐱᕆᔪᒪᓂᐊᕈᕕᑦ ᐱᕕᖃᕐᓂᐊᕐᒥᔪᑎᑦ 

ᓇᓗᓇᓐᖏᑎᐊᖅᑐᖅ. ᑭᓯᐊᓂ ᑖᓐᓇ ᐊᐱᖅᑯᑏᑦ 

ᑕᕝᕗᖓ ᐊᑕᓂᖓᓄᑦ, ᒥᓂᔅᑕ ᐋᕆᐊᒃ 

ᑭᐅᔪᒪᒍᕕᐅᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᐊᐱᖅᑯᑎᒋᔭᖓ 

ᖁᔭᓐᓇᒦᕈᑎᒋᕙᕋ. ᐊᔾᔨᒌᓐᖏᑦᑐᓂᑦ ᒪᓕᑦᑎᒌᓂᑦ 

ᐱᔭᕆᐊᖃᓲᖑᒻᒪᑕ ᑐᖏᓕᓐᓄᑦ ᑖᓐᓇ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᒃᐱᒃ, ᑭᐅᔭᐅᖁᔭᐅᕗᑎᑦ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑐᐃᓐᓇᖅ 

ᐃᑲᔫᓯᐊᖅᑐᓕᕆᔨᒃᑯᓐᓂ ᐃᑲᔪᖅᑕᐅᔪᒪᒍᓂ 

ᓄᓇᓕᒻᒥᓂᒃ ᐃᑲᔫᓯᐊᖅᑐᓕᕆᔨᒨᕆᐊᖃᓲᑦ ᑕᐃᒃᑯᐊ 

ᑕᖅᑭᑕᒫᑦ ᑕᑕᑎᖅᑕᐅᔭᕆᐊᖃᓲᖑᒻᒪᑕ ᐸᐃᑉᐹᑦ. 

ᑭᓱᓕᒫᑦ ᓲᕐᓗ ᕿᑐᕐᖓᖏᑕ ᐊᒥᓲᓂᖏᑦ, 

ᐃᓅᔪᖅᓯᐅᑎᖏᑦ ᒪᑯᐊ ᑕᑕᑎᖅᑕᐅᒋᐊᖃᓲᖑᒻᒪᑕ. 

ᑕᕝᕘᓇ ᖃᐅᔨᓴᖅᑕᐅᖅᑳᕌᓪᓚᓚᐅᕐᓗᓂ ᑕᐃᑯᖓ 

ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᔭᕆᐊᖃᕐᓂᕈᓂ ᑖᓐᓇ 

ᐊᖏᖅᑕᐅᓂᖓ ᑐᑭᒧᐊᖅᑎᑦᑎᔨᒧᑦ 

ᑐᓂᔭᐅᑲᐅᑎᒋᓲᖅ ᑕᕝᕙᓂ ᐅᓪᓗᓴᐃᓐᓇᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᖅᑰᕋᓗᐊᕐᒪᑦ ᐊᐱᖅᑯᑎᒋᔭᕋ 

ᐃᓱᒪᒋᔭᐅᔪᓐᓇᓂᐊᖅᑐᔅᓴᐅᕗᖅ. 

 

ᐊᒻᒪ ᓱᓕ, ᐃᒃᓯᕙᐅᑖᖅ, ᑕᒪᒃᑯᐊ 

ᑮᓇᐅᔭᖅᑖᕈᒪᖃᑦᑕᖅᑐᑦ ᑮᓇᐅᔭᖅᑖᕋᓱᑦᑐᓪᓗ 

ᐱᓪᓗᒋᑦ, ᖃᓄᖅ ᑭᐅᔭᐅᔪᓐᓇᖅᐳᖓ ᑕᐃᒃᑯᐊᒎᖅ 

ᐸᐃᑉᐹᑦ ᑕᑕᑎᕆᐊᓖᑦ ᑕᑕᑎᖅᑕᐅᒐᒥ 

ᐊᐅᓪᓚᖅᑎᑕᐅᒐᒥᒃ, ᐱᑕᖃᒐᔪᒻᒪᒡᒎᖅ 

ᐊᓯᐅᔨᓐᓂᕋᑦᑎᒍ, ᑎᑭᓚᐅᓐᖏᒻᒪᑕ, 

ᑕᒻᒪᑕᖅᓯᒪᒻᒪᑕ. ᐊᑯᓂᐊᓗᒎᖅ ᓱᒃᑲᔪᒃᑯᑦ 

ᐅᑎᖅᑕᖃᑦᑕᐅᑎᓕᖅᖢᑎᒃ ᑎᑎᖅᑲᓂᒃ. 

 

ᐊᑯᓂᐋᓗᓪᓗᒎᖅ ᑭᐅᔭᐅᓐᖏᖃᑦᑕᖅᖢᑎᒃ 

ᐅᖄᓚᓇᓱᒃᑲᓗᐊᖅᖢᓂᓗᒎᖅ ᓴᐱᕐᓇᖅᖢᓂ. 

ᐊᑕᐅᓯᕉᖅ ᐅᖄᓚᕈᓗᑕᐃᓐᓇᕌᖓᑦ 

ᑭᖑᓕᕇᓕᖃᑦᑕᖅᑐᑦ, ᐅᓇ ᐅᖃᓪᓚᒌᖅᐸᑦ 

ᐊᓂᖅᓵᑐᖅᑐᒧᑦ ᑭᐅᒪᔭᐅᓂᕐᒥᓐᓂᒃ. 

 

ᖃᓄᖅ ᑕᒪᑐᒥᖓ ᑭᐅᔭᐅᔪᓐᓇᖅᐳᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᑐᒃᓯᕋᐅᑎᒋᓇᓱᑦᑕᕗᑦ ᖃᕋᓴᐅᔭᓄᑦ 

ᐱᐅᓯᕚᓪᓕᕈᑎᔅᓴᐅᓂᐊᖅᑐᑦ ᖃᕋᓴᐅᔭᒃᑯᑎᒎᓕᕈᑎᒃ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓚᒻᒥᐅᖃᑦᑕᓕᕐᓂᖅᓴᐅᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ. 

ᐃᓅᖃᑎᒥᒃ ᐊᓂᖅᓵᖅᑐᖃᑎᒥᓂᒃ 

ᐅᖃᓪᓚᖃᑎᖃᕐᓂᖅ ᐊᑑᑎᖃᓐᖏᓂᖅᓴᐅᓕᖅᐹ? 

ᓲᕐᓗ ᐱᑕᖃᕆᐊᖃᓪᓚᑦᑖᖅᑰᖅᑐᖅ ᖃᕋᓴᐅᔭᖅ 

ᐅᖃᓪᓚᖃᑎᒋᓇᓱᒃᑐᒍ ᐊᔾᔨᖏᓐᖏᒻᒪᒍ ᐃᓅᖃᑎᒥᒃ 

ᐅᖃᓪᓚᖃᑎᕐᓂᐅᑉ. ᑕᒪᓐᓇ 

ᑕᑯᓇᑦᑕᐅᒋᐊᖃᓪᓚᑦᑖᖅᑐᖅ 

ᐃᓗᐊᓐᖏᓗᕈᑕᐅᓂᖅᐹᖑᓪᓗᓂᓗ ᐊᒻᒪᓗ 

ᐃᒃᓯᕙᐅᑖᖅ ᑭᖑᓪᓕᖅᐹᒥᒃ ᖃᐅᔨᒪᒐᒃᑯ 

ᐅᐊᔅᓯᑯᓗᒐ ᑭᖑᓪᓕᖅᐹᖑᓐᖏᑦᑑᒐᓗᐊᖅ 

ᑭᖑᓪᓕᖅᐹᒥᒃ ᐊᐱᓕᓚᐅᖃᓐᓂᐊᑦᑐᖓ. 

 

ᐃᒃᓯᕙᐅᑖᖅ, ᐅᑯᐊ ᑲᓇᑕᒥ 

ᑕᒻᒪᖅᓯᒪᔪᖅᓯᐅᑦᑎᐅᓂᕋᕋᒃᑯᓕ auditor general 

ᑎᑎᕋᓚᐅᖅᓯᒪᔭᖏᑦ ᐅᓂᒃᑳᖅᓯᒪᔪᑦ 

ᓵᒃᑐᓴᒃᓯᐅᖅᑰᕐᒪᑕᐅᑯᐊ ᐃᓱᒪᒋᔭᐅᓯᒪᔪᑦ 

ᐋᖅᑭᒋᐊᖅᑕᐅ ᖃᓄᑭᐊᖅ ᐱᓕᕆᐊᖑᖁᔭᐅᓯᒪᔪᑦ, 

ᖃᔅᓯᑦ ᐱᔭᐅᕇᖅᑕᐅᓯᒪᓕᖅᐸᑦ ᐅᑯᐊ 2007-ᒥᑦ 

ᓴᖅᑭᓚᐅᕐᒪᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒃᑯᐊ ᒫᓐᓇ ᐱᓯᒪᓐᖏᓐᓇᒃᑭ ᐅᑎᕐᕕᓂᐊᖅᐳᒍ 

ᓇᓗᓇᐃᑐᖅᐸᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒫᓐᓇ 

ᐃᓕᓴᕆᒧᓚᓕᖅᖢ ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ ᐃᒃᓯᕙᑖᖅ, ᐊᐱᖅᑯᑎᒃᓴᒃᑲ 

ᐊᒥᓱᒐᓚᒥᔪᑦ ᐊᒻᒪ ᑑᖅ ᑭᓯᐊᓂ ᐱᕐᓕᓕᖅᑐᖓᓘᒻᒪ 

ᒫᓐᓇ report progress-ᓯᒪᓕᑦᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᖅ, ᑕᒡᕙᓂ 

ᐱᒋᐊᕈᑎᑕᖃᕐᒪᑦ ᐊᒻᒪᓗ 

ᐊᐃᕙᔭᐅᓇᓱᒃᑕᐃᓕᓗᓂᐅᒐᓗᐊᖅ. 

 

>>ᐃᓪᓚᖅᑐᑦ 

 

ᑕᐃᒃᑯᐊ ᓈᖕᒪᒃᓯᓵᖅᑐᑦ ᐅᓂᒃᑳᖁᔨᓕᖅᑐᑦ 

ᐅᖃᖅᑎᑦᑎᔨᓗ ᖁᔭᓐᓇᒦᒃ, ᒫᓐᓇ 

ᓇᖏᖅᓯᓂᐊᓕᕋᒪ ᐅᖃᑎᕗᑦ ᐅᓂᒃᑳᕐᕕᒋᓂᐊᕋᒃᑯ. 

 

ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᓱᓕ 

ᑕᐃᒫᖅᑕᐅᖏᓚᑎᑦ ᓂᕆᑉᐳᒍ ᓱᓕ ᑭᖑᓪᓕᕐᒥ 

ᑲᑎᒪᓕᕐᒥᒍᒃᑕ ᓴᖅᑭᒃᑲᓐᓂᕐᓂᐊᕐᓂᒃᓯᖕᓂ ᐊᒻᒪᓗ 

ᐃᖅᑲᓇᐅᔭᖅᑎᑎᑦ ᑖᒃᑯᐊ ᒥᔅ ᐅᒃᐱᒃ ᐊᒻᒪᓗ ᒥᔅ 

ᕚᓐᔪᐃ ᖁᔭᓐᓇᒦᒃ. ᐃᖅᓱᒃᑏ ᐅᑯᐊ 

ᐊᓂᓇᓱᒃᑎᒡᓗᒋ ᐃᑲᔪᐊᓪᓚᓚᐅᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓲᒃᑏ, 

ᑲᑎᒪᔾᔪᑎᒃᓴᒃᑎᖕᓄᑦ ᓅᒋᐊᕐᒥᓗᑕ 21 ᐅᓂᒃᑳᕐᓂᖏ 

ᑲᑎᒪᑎᑦᓯᖅᑲᐅᔪ ᒥᓂᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᐅᖃᖅᑎᑦᑏ ᑖᒃᑯᐊ ᑲᑎᔨᑐᐃᓐᓇᐅᑎᓪᓗᑕ 

ᑲᑎᒪᔨᑐᐃᓐᓇᐅᖁᑎᒃᑎᓐᓃᓛᒃ ᒫᓐᓇ 

ᕿᒥᕐᕈᓚᐅᖅᑐᑦ Bill 24 ᑮᓇᐅᔭᓂᒃ 

ᐊᑐᖅᑕᐅᔪᒪᔪᓂᒃ ᐊᒻᒪᓗ ᑕᒪᓐᓇ ᑲᔪᓯᑦᑎᐊᖅᐳᖅ. 

ᐅᖃᖅᑎᑦᑎᔩ ᐱᒋᐊᑦᑎᑦᑎᔪᒪᕗᖓ ᑖᒃᑯᐊ 

ᑲᑎᒪᔾᔪᑕᐅᓵᖅᑐᑦ ᐊᖏᖅᑕᐅᖁᓪᓗᒋᑦ ᑕᕝᕙᓂ 

ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᐱᖁᔨᕗᖔᖅᑐᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᑰᓕ. 

ᐱᖁᔨᕗᖔᕈᑦ ᓈᒻᒪᑉᐅᖅ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔ ᑲᔪᓯᕗᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. 

23. ᖃᑎᒪᔾᔪᑎᒃᓴᑦ, ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐅᖃᖅᑏ, ᑕᐃᒪ ᑖᒃᑯᐊ ᑲᑎᒪᔨᓕᒫᑦ ᑲᑎᒪᓂᐊᕐᒪᑕ 

ᓇᒡᒐᔾᔭᐅᒥ 9:30-ᒧᐊᖅᐸᑦ ᐅᓪᓛᒃᑯᑦ ᓇᓄᒃ 

ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 27: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

 ᒪᓕᒐᒃᓴᖅ 34 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎᐅᑉ ᐋᖅᑭᒃᑕᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ.  

 

ᑕᐃᒪ ᑲᑎᒪᔩᑦ ᑕᐃᒪ ᑖᓐᓇ 

ᖃᓄᐃᓕᐅᕈᑎᒋᔭᐅᓚᐅᖅᑐᒥᒃ ᐋᖅᑭᓯᒍᓐᓇᖅᓯᒐᒪ 

ᑲᖏᖅᖠᓂᕐᒥ ᑎᑭᕋᕐᔪᐊᒥᓪᓗ ᑲᑎᒪᔨᐅᔪᓄᑦ. ᑖᓐᓇ 

ᐅᖃᐅᓯᕆᔭᐅᓚᐅᕐᒪᑦ ᐃᓂᖅᑎᕈᑎᒋᔭᐅᔪᖅ 

ᑲᑎᒪᔨᐅᔪᖅ ᑲᖏᖅᖠᓂᕐᒥ ᐅᐊᓐᓇᖓᓂ 

ᐅᖃᐅᓯᕆᔭᐅᓚᐅᖅᑐᒥᒃ ᐅᖃᓪᓚᒃᖢᓂ 

ᑐᖏᓪᓕᖓᓐᓂ ᐊᐱᖅᑯᑕᐅᓚᐅᖅᑐᒥᒃ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᒧᑦ 

ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖓ 

ᐱᔾᔪᑎᒋᓪᓗᒍ.  

 

ᑕᕝᕙᓂ ᑎᑎᕋᖅᓯᒪᔪᑦ ᑲᑎᒪᔾᔪᑎᔅᓴᑎᓐᓂ ᑖᓐᓇ 

ᑲᖏᖅᖠᓂᕐᒥ ᐅᐊᓐᓇᖓᓄᑦ ᐃᒪᓐᓇᐃᓕᓚᐅᕐᒪᑦ, 

 

“ᐅᖃᖅᑏ, ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᕐᒪᑦ ᑖᓐᓇ 

Article 24 ᐊᒻᒪᓗ ᓄᓇᕗᒻᒥ ᓇᒻᒥᓂᖃᖅᑐᑦ 

ᐊᑐᐊᒐᖓᑦ ᓱᓕ ᒪᓕᑦᑕᐅᑦᓯᐊᖃᑦᑕᓚᐅᓐᖏᒻᒪᑕ 

ᐊᒻᒪᓗ ᒪᓕᒍᑎᑦᓯᐊᖏᒃᖢᑎᑦ ᐃᓄᐃᑦ ᑖᒃᑯᐊ 

ᑳᓐᑐᕌᑎᑖᕆᔭᐅᓂᐊᕐᓂᖏᑦ ᐱᔾᔪᑎᒋᓪᓗᒋᑦ 

ᐊᒻᒪᓗᑦᑕᐅᖅ, ᐅᖃᕈᒪᓪᓗᖓ ᑲᑎᒪᔨᓄᑦ ᑖᓐᓇ 

Article 24.3.4 ᑖᒃᑯᐊ ᐅᖃᓕᒫᕐᓗᒋᑦ, ᑕᐃᒪᓐᓇ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᓐᓄᑦ ᑲᒪᒋᔭᐅᖃᑦᑕᕐᓂᖓᓄᑦ 

ᓯᕗᓕᖅᑎᐅᖃᑦᑕᕐᓂᖏᓐᓄᑦ”  

 

ᑕᐃᒪᓐᓇ ᐅᖃᐅᓯᖃᖅᓱᓂ ᑖᓐᓇ ᑲᖏᖅᖠᓂᕐᒥ 

ᑎᑭᕋᕐᔪᐊᒥ ᒪᓕᒐᓕᐅᖅᑎ ᑖᓐᓇ ᐱᖃᓐᓇᕆᔭᖅᐳᑦ 

ᐅᖃᕐᒪᑦ ᑖᒃᑯᐊ ᑮᓇᐅᔭᓂᑦ ᒥᓂᔅᑕᐅᔪᖅ ᑕᒪᓐᓇᒎᖅ 

ᑲᒪᒋᔭᐅᑦᓯᐊᖏᒻᒪᑦ, 

ᑕᐃᒪᓐᓇᐃᓕᓚᐅᓐᖏᑦᑑᒐᓗᐊᖅ, ᐅᖃᖅᑏ.  

 

ᑖᒃᑯᐊ ᑭᐅᔾᔪᑎᒋᓪᓗᒋᑦ, ᑖᓐᓇ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᑲᑎᒪᔨᐅᔪᖅ ᐅᖃᓚᐅᖅᐳᖅ, 

“ᐅᖃᖅᑏ, ᓇᓗᓇᐃᖅᓯᑎᐊᖅᑲᐅᔪᖓ 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᖃᐅᓯᖃᕐᒪᑦ ᑖᓐᓇ 

ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖓᑦ 

ᒪᓕᑦᑕᐅᑦᓯᐊᖃᑦᑕᖏᓐᓂᖓᓄᑦ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᐅᖃᓚᐅᖅᑐᖅ ᑲᑎᒪᕕᐅᑉ 

ᐃᓗᐊᓗᓄᑦ ᒐᕙᒪᒃᑯᑦ ᑕᐃᒪᓐᓇ 

ᒪᓕᑦᓯᐊᖃᑦᑕᖏᑉᐸᑕ ᒪᓕᑦᓯᐊᖃᑦᑕᖏᓐᓂᖅᓴᐅᒻᒪᑕ 

ᒐᕙᒪᒃᑯᑦ ᑭᓯᐊᓂ ᒐᕙᒪᒃᑯᑦ ᑕᐃᒪᓐᓇ 

ᕿᒥᕐᕈᒋᐊᖃᓚᐅᒐᔭᓐᖏᑦᑐᑦ. ᑕᒪᓐᓇ ᐱᔾᔪᑎᒋᓪᓗᒍ 

ᑖᓐᓇ ᐅᖃᐅᓯᕆᔭᕋ ᐅᖃᐅᓯᕆᔭᐅᓚᐅᖅᑐᓄᑦ 

ᓯᕗᓂᐊᓂ ᐊᐱᕆᓚᐅᓐᖏᓐᓂᖓᓂ”  

 

ᑕᒪᒃᑯᐊ ᑲᑎᒪᔾᔪᑎᕕᓃᑦ ᑲᖏᖅᖠᓂᖅ ᐅᐊᓐᓇᖓᓂ 

ᐊᐱᖅᑯᑎᖃᖅᑎᓪᓗᒍ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ 

ᐅᖃᐅᓯᖃᓚᐅᖅᑰᕐᒪᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓂᑦ 

ᐅᖃᐅᓯᕆᓚᐅᖅᑕᖏᓐᓂᒃ ᕕᕗᐊᕆ 22, 2012-ᒥ. 

ᐃᒪᓐᓇ ᐅᖃᖅᓯᒪᓚᐅᕐᒪᑦ, 

“ᓴᓐᖏᓕᖅᑎᖅᐹᓪᓕᖅᑎᑦᓯᒐᓗᐊᕐᓗᓂ 

ᐱᔨᑦᓯᕋᐅᑎᓂᒃ ᑭᒃᑯᑐᐃᓐᓇᕐᓄᑦ, ᒐᕙᒪᒃᑯᑦ 

ᓂᐅᕕᖃᑦᑕᕐᓂᖏᓐᓄᑦ. ᑖᒃᑯᐊ ᒐᕙᒪᒃᑯᑦ 

ᒪᓕᑦᓯᐊᖃᑦᑕᕆᐊᖃᖅᐳᑦ ᓇᒻᒥᓂᓖᑦ ᓄᓇᕗᒻᒥ 

ᐊᑐᐊᒐᖓᓂᒃ ᐊᒻᒪᓗᑦᑕᐅᖅ ᓂᐅᕕᖃᑦᑕᓂᐊᕐᓗᑎᑦ 

ᐃᓄᐃᓪᓗ ᓇᒻᒥᓂᖁᑎᖏᑦ ᐃᒪᓐᓇ 

ᐱᑎᑕᐅᖃᑦᑕᕋᔭᕐᓂᖏᓐᓄᑦ ᑳᓐᑐᕌᔅᓴᓂᒃ. 

ᑐᓴᖅᑎᑕᐅᓯᒪᕗᒍᑦ ᓄᓇᕗᒻᒥ ᑳᓐᑐᕌᑎᓄᑦ 

ᑕᐃᒪᓐᓇ ᑎᑎᕋᖅᑕᐅᑲᓐᓂᕆᐊᖃᕐᓂᖏᓐᓄᑦ ᑖᒃᑯᐊ 

ᐊᑐᐊᒐᐃᑦ ᒪᓕᑦᑕᐅᖃᑦᑕᕆᐊᖃᕐᓂᖏᓂᓪᓗ. 

ᑕᒪᒃᑯᐊ ᒐᕙᒪᒃᑯᑦ ᓇᒻᒥᓂᖅ ᓄᓇᕗᒻᒥ ᐊᑐᐊᒐᖏᑦ 

ᐃᒪᓐᓇ ᓄᓇᕗᑦ ᑐᓐᖓᕕᒃᑯᓐᓄᑦ 

ᐱᓕᕆᖃᑎᖃᕐᓗᑎᑦ ᖃᐅᔨᓴᖅᑎᐊᓂᐊᖅᑐᑦ  

ᑕᒪᒃᑯᓂᖓ Article 24 ᒪᓕᑦᑕᐅᑦᓯᐊᕈᓐᓇᖁᓪᓗᒍ 

ᓄᓇᕗᑖᕈᑕᐅᓯᒪᔪᓂᑦ.  

 

ᑕᒪᓐᓇ ᓲᕐᓗ ᑲᑎᒪᔨᐅᔪᓄᑦ ᐊᔾᔨᒌᓐᖏᑦᑐᓂᒃ 

ᑐᑭᑖᖅᑎᑦᑎᓯᒪᓂᖏᓐᓄᑦ ᐱᔾᔪᑎᖃᕐᒪᑦ ᑮᓇᐅᔭᑦ 

ᐅᖃᐅᓯᕆᔭᐅᓚᐅᖅᑎᓪᓗᒋᑦ. ᑕᒪᓐᓇ ᐱᔾᔪᑎᒋᓪᓗᒍ 

ᑖᓐᓇ ᐃᓂᖅᑎᕈᑎᒋᔭᐅᓚᐅᖅᑐᖅ ᖁᔭᓈᖅᑕᐅᕗᖅ 

ᒪᑐᓪᓗᓂᓗ. ᖁᔭᓐᓇᒦᒃ.  

 

ᑕᐃᒪ, ᑲᑎᒫᓂᑉᐳᒍᑦ. ᓇᒡᒐᔾᔭᐅᒥ, ᕕᕗᐊᕆ 27, 

2012. 1:30-ᒧᐊᖅᐸᑦ.  

 

ᐃᖅᓱᖅᑏ. 

 

ᒪᒥᐊᓇᖅ. ᐅᐊᑦᓯᐊᕈ. ᐊᓂᓚᐅᓐᖏᓂᑦᑎᓐᓂ ᑕᐃᒪ 

ᒪᒥᐊᓇᐅᒐᓗᐊᖅ. ᒪᒥᐊᓇᐅᒐᓗᐊᖅ. ᒪᒥᐊᒍᑕᕋᖃᐃ 

ᐊᖏᖅᑕᐅᑎᐊᕐᓂᐊᑐᔅᓴᐅᔪᖅ. 

 

>>ᐃᓪᓚᖅᑐᑦ 

 

ᑕᐃᒪ ᖁᔭᓐᓇᒦᕈᒪᔭᕋ ᑖᒃᑯᐊ ᒪᒃᑯᑦᑐᑦ ᑕᕝᕙᓂ 

ᐱᔨᑦᓯᕋᖅᑏᑦ ᒪᕐᕉᒃ ᐃᖃᓗᓐᓂ ᐊᒻᒪᓗ ᒪᕐᕉᒃ 

ᐊᕐᕕᐊᓂᑦ. ᖁᔭᓐᓇᒦᒃ ᑕᕝᕗᖓᖅᓯᒪᒐᔅᓯ. 

 

>>ᐸᑦᑕᑐᖅᑐᑦ 

 

ᐃᖅᓱᒃᑏ.  

 

>>ᓄᖅᑲᖅᑐᑦ 12:10ᒥ



 

 

 


